
BUNGE LA TANZANIA 

________ 

 

MAJADILIANO YA BUNGE 

_________ 

 

MKUTANO WA KUMI NA TISA 

 

Kikao cha Ishirini – Tarehe 8 Mei, 2025 

 

(Bunge Lilianza Saa Tatu Asubuhi) 

 

D U A  

 

Spika (Mhe. Dkt.Tulia Ackson) Alisoma Dua 

 

SPIKA: Waheshimiwa, tuketi. 

 

Katibu. 

 

NDG. BARAKA I. LEONARD – KATIBU WA BUNGE: 

 

TAARIFA YA SPIKA 

 

 SPIKA: Waheshimiwa Wabunge, Taarifa ya Spika; jana tarehe 

7 Mei, 2025, Rais wa Jamhuri ya Muungano wa Tanzania, 

Mheshimiwa Dkt. Samia Suluhu Hassan alitangaza kifo cha 

aliyekuwa Makamu wa kwanza wa Rais na Waziri Mkuu Mstaafu, 

Mheshimiwa Cleopa David Msuya kilichotokea Jijini Dar es Salaam 

alipokuwa amelezawa akipatiwa matibabu. Katika taarifa hiyo 

Mheshimiwa Rais alieleza kuwa Hayati Mheshimiwa Cleopa David 

Msuya ameugua kwa muda mrefu na amekuwa akipatiwa 

matibabu ndani na nje ya nchi, ikiwepo Hospitali ya Moyo ya 

Jakaya Kikwete. 

 

Waheshimiwa Wabunge, kama mlivyosikia Mheshimiwa Rais 

alitoa pole kwa familia ndugu, jamaa na marafiki na Watanzania 

wote kwa msiba huu mkubwa kwa Taifa letu. Aidha, alitangaza 

siku saba za maombolezo ambapo Bendera itapepea nusu 

mlingoti, kunzia tarehe 7-13 Mei, 2025. Pia, alieleza kuwa taarifa 

zaidi kuhusu msiba huu zitaendelea kutolewa na Serikali. 

 

Waheshimiwa Wabunge, Hayati Mheshimiwa Cleopa David 

Msuya ameitumikia nchi yetu katika nafasi mbalimbali, ambapo 

amekuwa Katibu Mkuu wa Wizara kadhaa ikiwemo Wizara ya 

Fedha, pia amekuwa Mbunge wa Mwanga na Waziri katika 

Wizara kadhaa ikiwemo Wizara ya Fedha na Wizara ya Viwanda. 

Aidha, amekuwa Makamu wa Kwanza wa Rais na Waziri Mkuu wa 

Jamhuri ya Muungano wa Tanzania. 

 

Waheshimiwa Wabunge, kwa niaba yenu wote ninatoa pole 

kwa familia, ndugu, jamaa, marafiki na Watanzania wote kwa 

msiba huu mkubwa kwa Taifa letu. 

 

Waheshimiwa Wabunge, kwa heshima ya mpendwa wetu 

ninaomba sasa tusimame kwa dakika moja ili kumkumbuka na 

kumwomba Mwenyezi Mungu ampokee na ampumzishe kwa 

amani. 

 

(Hapa Waheshimiwa Wabunge walisimama kwa dakika moja) 

 

SPIKA:  Bwana alitoa na Bwana ametwaa jina lake libarikiwe, 

Amina. 

 

Katibu. 

 

NDG. BARAKA I. LEONARD – KATIBU WA BUNGE: 

 

HATI ZILIZOWASILISHWA MEZANI 

 

Hati zifuatazo ziliwasilishwa Mezani na:- 

 

NAIBU WAZIRI WA MAJI K.n.y WAZIRI WA MAJI: 

 

Hotuba ya Bajeti ya Wizara ya Maji kwa Mwaka wa Fedha 

2025/2026. 

MHE. DKT. RITTA E. KABATI K.n.y MWENYEKITI WA KAMATI YA 

KUDUMU YA BUNGE YA MAJI NA MAZINGIRA: 

  

Taarifa ya Kamati ya Kudumu ya Bunge ya Maji na Mazingira 

kuhusu Utekelezaji wa Bajeti ya Wizara ya Maji kwa Mwaka wa 

Fedha 2024/2025 pamoja na Maoni na Ushauri wa Kamati kuhusu 

Makadirio ya Mapato na Matumizi ya Wizara hiyo kwa Mwaka wa 

Fedha 2025/2026. 

 

SPIKA: Ahsante sana, Katibu. 

 

NDG. BARAKA I. LEONARD – KATIBU WA BUNGE: 

 

MASWALI NA MAJIBU  

 

 SPIKA: Maswali, Waheshimiwa Wabunge tutaanza na Ofisi ya 

Rais, TAMISEMI, Mheshimiwa Josephat Sinkamba Kandege, 

Mbunge wa Kalambo sasa aulize swali lake. 

 

Na. 252 

 

Upungufu wa Watumishi wa Afya na Walimu Wilayani Kalambo 

 

MHE. JOSEPHAT S. KANDEGE aliuliza:-  

 

Je, ipi kauli ya Serikali juu ya upungufu mkubwa wa 

watumishi wa kada ya afya na walimu Wilayani Kalambo? 

 

SPIKA: Mheshimiwa Naibu Waziri, Ofisi ya Rais, TAMISEMI, 

Mheshimiwa Dkt. Dugange, majibu. 

 

NAIBU WAZIRI, OFISI YA RAIS, TAWALA ZA MIKOA NA SERIKALI 

ZA MITAA (MHE. DKT. FESTO J. DUGANGE) alijibu:- 

 

Mheshimiwa Spika, Serikali imeendelea kuajiri watumishi wa 

kada za afya na elimu ili kupunguza pengo la upungufu wa 

watumishi hao katika Mamlaka za Serikali za Mitaa. Katika kipindi 

cha mwaka wa fedha 2021/2022 hadi 2024/2025, Serikali imeajiri 

na kuwapangia vituo jumla ya watumishi wa afya 34,720 na 

walimu 45,804. 

 

Mheshimiwa Spika, katika mwaka wa fedha 2024/2025 

Serikali imeajiri walimu 15,925 na wataalam wa afya 9,384 

ambapo jumla ya walimu 59 na wataalam wa afya 28 

wamepanga katika Halmashauri ya Wilaya ya Kalambo. 

 

Mheshimiwa Spika, Serikali itaendelea kuajiri watumishi wa 

Sekta ya Elimu na Afya kwa awamu na kuwapanga katika 

maeneo yenye upungufu mkubwa wa wataalam hao ikiwemo 

Halmashauri ya Wilaya ya Kalambo, ahsante. 

 

SPIKA: Mheshimiwa Josephat Kandege, swali la nyongeza. 

 

MHE. JOSEPHAT S. KANDEGE: Mheshimiwa Spika, 

ninakushukuru sana. Kwa bahati mbaya ninaona kwamba Serikali 

haikupata muda vizuri kutafakari swali jinsi lilivyoulizwa, kwa 

sababu wamejibu jumla. 

 

Mheshimiwa Spika, swali niliuliza, upungufu mkubwa katika 

halmashauri ya Kalambo lakini katika majibu ambayo wametoa 

hawaoneshi upungufu upo kiasi gani, kwamba wameajiri 

wangapi na upungufu umekuwa kiasi gani. Nina maswali mawili 

ya nyongeza. 

 

SPIKA: Mheshimiwa Josephat Kandege, kama unaona swali 

halijajibiwa kikamilifu huwezi kuuliza tena maswali ya nyongeza 

hapo, ukikubaliana na majibu ndiyo unapewa swali la nyongeza, 

kama hukubaliani na majibu inakuwa hakuna mahali ambapo 

maswali ya nyongeza yanakuja kwa sababu majibu hujayakubali. 

 

MHE. JOSEPHAT S. KANDEGE: Mheshimiwa Spika, 

ikikupendeza ninaomba Serikali ikatafute majibu kwa swali 

mahsusi ambalo nimeuliza. 

 

SPIKA: Waheshimiwa Wabunge, sekunde chache, ngoja 

nipitie hili swali nione majibu. 

Mheshimiwa Kandege unayo majibu ya swali hapo, ukiacha 

aliyoyasoma, hapo unayo nakala ya majibu? 

 

MHE. JAPHET S. KANDEGE: Mheshimiwa Spika, naamini 

alichosoma ndicho nilichonacho. 

 

SPIKA:  Unayo ee? 

 

MHE. JOSEPHAT S. KANDEGE: Mheshimiwa Spika, ndiyo. 

 

SPIKA: Mheshimiwa, sehemu ya paragraph ya pili, 

nimesahau neno paragraph. Mheshimiwa Spika, katika mwaka 

wa fedha 2024/2025, Serikali imeajiri walimu 15,925 na wataalam 

wa afya 9,384 ambapo jumla ya walimu 59; 32 shule za msingi na 

walimu 27 sekondari na wataalam wa afya 28 wamepangwa 

katika halmashauri ya Wilaya ya Kalambo. 

 

Ni namna gani hili silo jibu la swali lako? Maana nasoma 

swali lako, unasema, ipi kauli ya Serikali juu ya upungufu mkubwa 

wa watumishi wa kada ya afya na walimu Wilayani Kalambo; 

haya, hili ndilo jibu lake, kwamba mpaka sasa wameleta 

wangapi. 

 

Ya mwisho anasema, Serikali itaendelea kuajiri watumishi wa 

sekta ya elimu na afya kwa awamu na kupanga katika maeneo 

yenye upungufu mkubwa wa wataalam hao, ikiwemo 

halmashauri ya Kalambo. Hii sasa ndiyo kauli ya Serikali. Haya, ni 

kwa namna gani wewe hujajibiwa swali lako? 

 

MHE. JOSEPHAT S. KANDEGE: Mheshimiwa Spika, ili tuoneshe 

kama kuna kupunguza upungufu ilitakiwa lazima ioneshe 

kwamba upungufu uko to that extent then wameajiri ili tujue 

hakika katika majibu ambayo yanayotolewa na Serikali 

tunapunguza upungufu uliyopo leo, lakini ukisema 28 out of how 

many. 

 

SPIKA: Sawa, ngoja twende vizuri, kwa kuwa bado tuko 

hapa Bungeni, namna ulivyo uliza swali lako na Serikali ilivyojibu 

imejibu sawasawa. Kama ungetaka Serikali ikwambie upungufu ni 

kiasi gani, wewe tuma upya swali lako kwenye kishikwambi na 

Serikali italeta majibu; lakini swali hili ulilouliza Serikali imelijibu. Kwa 

hiyo, hicho unachokitaka uliza swali upya Serikali itapewa nafasi 

ya kujibu upya swali hilo. (Makofi) 

 

Mheshimiwa Mwantumu Dau Haji, Mbunge wa Viti Maalum 

sasa aulize swali lake. 

 

Na. 253 

 

Wajasiriamali Wadogo Kupatiwa Mikopo 

 

MHE. MWANTUMU DAU HAJI aliuliza:- 

 

Je, lini Serikali itaanza kuwapatia mikopo wajasiriamali 

wadogo wanawake na vijana?  

 

SPIKA: Mheshimiwa Naibu Waziri, majibu. 

 

NAIBU WAZIRI, OFISI YA RAIS, TAWALA ZA MIKOA NA SERIKALI 

ZA MITAA (MHE. DKT. FESTO J. DUGANGE) alijibu:- 

 

 Mheshimiwa Spika, Serikali ilisitisha kwa muda utoaji wa 

mikopo ya 10% katika Mamlaka za Serikali za Mitaa Aprili, 2023 

kwa lengo la kufanya maboresho. Aidha, mikopo hii ilianza 

kutolewa tena tarehe Mosi Julai, 2024 kwa mujibu wa Sheria ya 

Fedha za Serikali za Mitaa na Kanuni za Utoaji na Usimamizi wa 

Mikopo kwa Wanawake, Vijana na Watu Wenye Ulemavu za 

mwaka 2024.  

 

Mheshimiwa Spika, katika Mwaka wa Fedha 2024/2025, 

Serikali kupitia halmashauri ilitoa mikopo yenye thamani ya shilingi 

bilioni 82.84 kwa vikundi 8,275 vya wanawake, vijana na watu 

wenye ulemavu. Kati ya fedha hizo, shilingi bilioni 40.71 zilitolewa 

kwa vikundi vya wanawake, shilingi bilioni 36.64 kwa vikundi vya 

vijana, na shilingi bilioni 5.48 kwa vikundi vya watu wenye 

ulemavu.  

Mheshimiwa Spika, Serikali inatoa rai kwa wajasiriamali 

wanaohitaji kunufaika na mikopo hii kujiunga katika vikundi na 

kuwasilisha maombi kupitia halmashauri zao kwa utaratibu 

unaoratibiwa katika Mamlaka za Serikali za Mitaa. Ahsante. 

 

SPIKA: Mheshimiwa Mwantum Dau Haji, swali la nyongeza. 

 

MHE. MWANTUMU DAU HAJI: Mheshimiwa Spika, ahsante 

sana. Kwanza nimshukuru Waziri kwa majibu yake mazuri 

aliyoyasema hapo yenye kina na wala hayana tatizo kubwa. 

 

Mheshimiwa Spika, swali langu la kwanza lina sema hivi; vipo 

vikundi vingi ambavyo bado havijarejesha mikopo yao huko 

nyuma kabla ya utaratibu mpya uliokuwepo.  Je, Serikali 

imejipangaje kuhakikisha kwamba mikopo hiyo iweze kurejeshwa 

kama inavyotakiwa? 

 

SPIKA: Mheshimiwa Naibu Waziri, majibu. 

 

NAIBU WAZIRI, OFISI YA RAIS, TAWALA ZA MIKOA NA SERIKALI 

ZA MITAA (MHE. DKT. FESTO J. DUGANGE): Mheshimiwa Spika, Ni 

kweli, kama alivyosema Mheshimiwa Mbunge, Mama yangu 

Mwantumu Dau Haji, kwamba kabla ya kusitisha mikopo Aprili, 

2023 Serikali ilifanya tathmini na kuona kuwa utaratibu wa 

mwanzo ulikuwa unapelekea baadhi ya vikundi vya wajasiriamali 

vinavyokopeshwa mikopo ile kutorejesha fedha kwa ufanisi 

unaotakiwa, ndiyo maana Serikali ilisitisha na kuandaa utaratibu 

mpya na kuweka kanuni na Kamati mpya kwa ajili ya kusimamia 

mikopo hii katika maeneo ya halmashauri zetu. 

 

Mheshimiwa Spika, nimhakikishie Mheshimiwa Mbunge 

kwamba mikopo yote imetolewa kabla ya Aprili, 2023 ambayo 

ilikuwa haijarejeshwa imeendelea kurejeshwa na Serikali 

inaendelea kusimamia na hali ya marejesho inaridhisha. Kwa hiyo, 

nimshakikishie Mheshimiwa Mbunge kuwa tutaendelea kufuatilia 

mpaka fedha yote iliyokopeshwa na vile vikundi iweze 

kurejeshwa. Ahsante sana. 

 

SPIKA: Mheshimiwa Maryam Mwinyi, swali la nyongeza. 

MHE. MARYAM AZAN MWINYI: Mheshimiwa Spika, ahsante 

sana. Je Serikali ina mkakati gani wa kuwapatia elimu zaidi ya 

mikopo hasa wanawake wajasiriamali huko vijijini? 

 

SPIKA: Mheshimiwa Naibu Waziri, majibu. 

 

NAIBU WAZIRI, OFISI YA RAIS, TAWALA ZA MIKOA NA SERIKALI 

ZA MITAA (MHE. DKT. FESTO J. DUGANGE): Mheshimiwa Spika, 

Serikali imeweka mkakati kwanza kwa kuunda Kamati za Mikopo 

ya 10% kuanzia ngazi za vijiji, ngazi za mitaa, kata na ngazi ya 

halmashauri; pia tumeandaa mwongozo maalum kwa ajili ya 

maafisa maendeleo ya jamii katika halmashauri zetu na katika 

kata zetu. Wamekuwa wakipita katika vikundi vya wajasiriamali 

wanawake, vijana na watu wenye ulemavu ili kuwapa elimu, 

kuwasaidia namna ya kuomba mikopo hiyo pamoja na 

kuwawezesha kufanya shughuli zao kwa ufanisi na kurejesha 

mikopo hiyo.  

 

Mheshimiwa Spika, nimhakikishie Mheshimiwa Mbunge 

kwamba Serikali imeshaweka mkakati huo, inautekeleza na 

tunaona matunda mazuri, kwamba mikopo ambayo imeanza 

kutolewa mwezi Julai, 2024, marejesho yanakwenda vizuri zaidi, 

ahsante sana.  

 

SPIKA: Ahsante sana. Mheshimiwa Ritta Kabati swali la 

nyongeza kwa kifupi. 

 

MHE. DKT. RITTA E. KABATI: Mheshimiwa Spika, kumekuwa na 

changamoto kubwa sana kwa akinamama waliozaa watoto 

wenye ulemavu kutokukopesheka katika kundi lolote na Serikali 

ilikuwa imesema kwamba wangeweza kufanya marekebisho ili 

akinamama hawa wakopesheke japo kwenye kundi la watu 

wenye ulemavu kwa sababu wamekuwa wakipata shida na 

wengi wamekimbiwa na waume zao.  Ahsante sana. 

 

SPIKA: Mheshimiwa Naibu Waziri, majibu. 

 

NAIBU WAZIRI, OFISI YA RAIS, TAWALA ZA MIKOA NA SERIKALI 

ZA MITAA (MHE. DKT. FESTO J. DUGANGE): Mheshimiwa Spika, ni 

kweli kwamba wapo akinamama ambao wanawalea watoto 

wenye ulemavu na wangependa kunufaika na mikopo kupitia 

kundi la watu wenye ulemavu. Serikali ilishaweka utaratibu mzuri, 

kwanza akinamama hawa wanaweza kunufaika kupitia mikopo 

ya vikundi vya wanawake. Kwa hiyo, nitumie nafasi hii kutoa rai 

kwa akinamama wenye changamoto hizo kwanza kujiunga na 

vikundi vya wanawake katika maeneo hayo ili waweze kunufaika 

na mikopo hiyo na waweze kuwahudumia wale watoto wenye 

ulemavu. Vilevile Serikali itaendelea kufanya tathmini kuona 

utaratibu mzuri zaidi ambao unaweza kuwapa upendeleo 

maalum akina mama ambao wanalea watoto wenye ulemavu ili 

waweze kupata fursa hii na kuwahudumia vizuri watoto hao. 

Ahsante. 

 

SPIKA: Mheshimiwa Mrisho Mashaka Gambo, Mbunge wa 

Arusha Mjini, swali lake litaulizwa na Mheshimiwa Florent Laurent 

Kyombo. 

 

Na. 254 

 

Barabara ya Lami ya Mwanama – Kanisani Olorieni – Arusha 

 

MHE. FLORENT L. KYOMBO K.n.y MHE. MRISHO M. GAMBO 

aliuliza:- 

 

Je, lini Serikali itaanzisha ujenzi wa Barabara ya lami ya 

Mwanama – Kanisani kwenye Kata ya Olorien Jijini Arusha? 

 

SPIKA: Mheshimiwa Naibu Waziri, majibu. 

 

NAIBU WAZIRI, OFISI YA RAIS, TAWALA ZA MIKOA NA SERIKALI 

ZA MITAA (MHE. DKT. FESTO J. DUGANGE) alijibu:- 

 

Mheshimiwa Spika, katika mwaka wa fedha 2025/2026, 

Serikali imeweka mipango yake kiasi cha shilingi milioni 475 kwa 

ajili ya kujenga Barabara ya Mwanama – Kanisani kwa kiwango 

cha lami, na mitaro ya maji ya mvua yenye urefu wa kilomita 0.4 

kati ya kilomita 1.35 za barabara yote ili kuhakikisha barabara hii 

inakuwa bora. Serikali itaendelea kuihudumia miundombinu ya 

barabara ikiwemo Barabara ya Mwanama – Kanisani na 

madaraja katika Jiji la Arusha kwa kujenga, kukarabati na 

kuifanyia matengenezo mara kwa mara. Ahsante. 

 

SPIKA: Mheshimiwa Florent Laurent Kyombo, swali la 

nyongeza. 

 

MHE. FLORENT L. KYOMBO: Mheshimiwa Spika, nishukuru kwa 

niaba ya Mheshimiwa Gambo kwa majibu mazuri ya Serikali 

ambayo yanajitosheleza katika eneo hilo. Kama alivyosema 

Mheshimiwa Naibu Waziri, kwamba utekelezaji umefanyika kwa 

kiwango hicho, lakini nina swali moja la nyongeza. 

 

Mheshimiwa Spika, Rais wa Awamu ya Tano katika Wilaya ya 

Misenyi aliahidi kujenga Barabara ya lami kutoka Kituo cha Afya 

cha Kabyaile Kata ya Ishozi kwenda mpaka njia panda ya Gera. 

Je, ni lini sasa barabara hiyo ambayo ni ahadi ya kiongozi wa 

kitaifa itajengwa ndani ya Wilaya ya Misenyi? 

 

SPIKA: Mheshimiwa Naibu Waziri, majibu. 

 

NAIBU WAZIRI, OFISI YA RAIS, TAWALA ZA MIKOA NA SERIKALI 

ZA MITAA (MHE. DKT. FESTO J. DUGANGE): Mheshimiwa Spika, 

Kwanza nianze kwa kumhakikishia Mbunge Florent Kyombo 

kwamba siku zote maelekezo na ahadi za viongozi wa kitaifa ni 

kipaumbele chetu cha hali ya juu na namba moja cha Serikali. 

Tayari tumeshaainisha vipaumbele hivyo kufuatia ahadi za 

Waheshimiwa viongozi wa kitaifa; na barabara hiyo ya kilometa 

tano ya Misenyi tayari imeingia kwenye mpango wa kipaumbele 

namba moja kwa ajili ya utekelezaji. 

 

Mheshimiwa Spika, nimhakikishie Mbunge kwamba wewe na 

wananchi wa Misenyi kuwa barabara hiyo itajengwa kwa 

kiwango cha lami kama ilivyoahidiwa. Ahsante sana. 

 

SPIKA: Mheshimiwa Mohamed Monni, swali la nyongeza. 

 

MHE. MOHAMED L. MONNI: Mheshimiwa Spika, Barabara ya 

Chemba – Soya ambako ndiko kuna mnada wa kimataifa wa 

mifugo ni chakavu sana, ninaomba kujua ni lini sasa Serikali itatoa 

fedha ili kujengwa kwa kiwango cha lami?  Ahsante sana. 

 

SPIKA: Mheshimiwa Naibu Waziri, majibu. 

 

NAIBU WAZIRI, OFISI YA RAIS, TAWALA ZA MIKOA NA SERIKALI 

ZA MITAA (MHE. DKT. FESTO J. DUGANGE): Mheshimiwa Spika, ziko 

barabara ambazo katika halmashauri ni barabara za kipaumbele 

na barabara muhimu kwa shughuli za kiuchumi ikiwemo barabara 

hii ambayo ipo katika Halmashauri ya Chemba. Ninaomba 

nimhakikishie tu Mheshimiwa Mbunge kwamba Mheshimiwa Rais, 

Dkt. Samia Suluhu Hassan alishatoa ongezeko la fedha za 

utekelezaji wa barabara kwa fungu la dharura kwa ajili ya 

kutekeleza barabara ambazo ni kipaumbele kikubwa kama hiyo. 

Ninamhakikishia tu kwamba tutahakikisha tunatafuta fedha 

mapema iwezekanavyo na kwenda kutengeneza barabara hiyo 

ili shughuli za mnada na shughuli nyingine za kijamii ziweze 

kufanyika kwa ufanisi mkubwa zaidi. (Makofi) 

 

SPIKA: Waheshimiwa Wabunge maswali yawe mafupi na 

moja kwa moja kwenye swali.  

 

Mheshimiwa Jackson Kiswaga swali la nyongeza, ama ni 

nani amesimama? Anhaa! Samahani, Mheshimiwa Mbunda, swali 

la nyongeza. 

 

MHE. JONAS W. MBUNDA: Mheshimiwa Spika, Ni lini Serikali 

itaanza kujenga barabara za lami katikati ya Mji wa Mbinga 

kupitia Mradi wa TACTIC?  Ahsante. 

 

SPIKA:  Mheshimiwa Naibu Waziri, majibu. 

 

NAIBU WAZIRI, OFISI YA RAIS, TAWALA ZA MIKOA NA SERIKALI 

ZA MITAA (MHE. DKT. FESTO J. DUGANGE): Mheshimiwa Spika, 

Mradi wa TACTIC unatekelezwa kwa awamu tatu; kuna awamu 

ya kwanza ambayo imeshaanza, awamu ya pili, na ya tatu tuko 

katika hatua za mwisho kabisa za kuanza utekelezaji wa miradi 

hiyo. Kwa hiyo, ninaomba nimhakikishie Mheshimiwa Mbunda 

kuwa ninafahamu kwamba Halmashauri ya Mji wa Mbinga iko 

kwenye Mradi wa TACTIC na nimhakikishie tu kwamba tuko hatua 

za mwisho za kuanza utekelezaji na barabara hizo za lami 

ambazo zilishatengwa kwa ajili ya Mradi huo zitatekelezwa 

mapema iwezekanavyo. (Makofi) 

 

SPIKA:  Mheshimiwa Mariam Kisangi, swali la nyongeza. 

 

MHE. MARIAM N. KISANGI: Mheshimiwa Spika, Serikali ina 

mpango gani wa kukamilisha au kujenga Barabara ya kutoka 

Kilima cha Nyani, Kata ya Vituka kuja Sigara? Ahsante sana. 

 

SPIKA:  Mheshimiwa Naibu Waziri, majibu. 

 

NAIBU WAZIRI, OFISI YA RAIS, TAWALA ZA MIKOA NA SERIKALI 

ZA MITAA (MHE. DKT. FESTO J. DUGANGE): Mheshimiwa Spika, 

ahsante sana. Kwanza ninamhakikishia Mheshimiwa Mama 

Mariam Kisangi kwamba tulishaainisha barabara zote za 

kipaumbele katika Jiji la Dar es Salaam na hasa zile ambazo 

zinaunganisha huduma moja kwenda huduma nyingine kwa 

mfano katika mji huo kwenda katika Kituo cha SGR. Kwa hiyo, 

ninaomba tu nimhakikishie tu Mheshimiwa Mbunge kwamba 

kupitia TARURA Wilaya na Mkoa wa Dar es Salaam tutatenga 

fedha kwa ajili ya kuanza ujenzi wa barabara hiyo kwa awamu ili 

uweze kutoa huduma nzuri zaidi ambazo zinahitajika na 

wananchi. (Makofi) 

 

SPIKA:  Mheshimiwa Benaya Kapinga, swali la nyongeza. 

 

MHE. BENAYA L. KAPINGA: Mheshimiwa Spika, Barabara ya 

Ndembo – Linda hadi Litoho imeharibika sana na mvua lakini ipo 

kwenye mpango. Ni lini idhini itatolewa ili hii barabara ianze 

kujengwa?  Ahsante. 

 

SPIKA:  Mheshimiwa Naibu Waziri, majibu. 

 

NAIBU WAZIRI, OFISI YA RAIS, TAWALA ZA MIKOA NA SERIKALI 

ZA MITAA (MHE. DKT. FESTO J. DUGANGE): Mheshimiwa Spika, ni 

kweli barabara hii Mheshimiwa Kapinga ameisema mara kadhaa. 

Tayari kupitia TARURA tumeshaiweka kwenye kipaumbele na 

tunatafuta fedha kwa ajili ya kwenda kuirekebisha na kuifanyia 

matengenezo yanayostahiki ili iweze kupitika vizuri zaidi. Kwa hiyo, 

nimhakikishie Mheshimiwa Mbunge na wananchi wa Mbinga 

Vijijini kwamba Serikali imepokea ombi hilo na inafahamu 

changamoto hiyo na ipo kwenye harakati za kuhakikisha kwamba 

inatengenezwa mapema iwezekanavyo.  Ahsante sana. 

 

SPIKA:  Mheshimiwa Naibu Waziri ahsante kwa majibu yako 

kwa maswali ya Waheshimiwa Wabunge.  

 

Wizara ya Nishati, Mheshimiwa Taska Restituta Mbogo, 

Mbunge wa Viti Maalum, sasa aulize swali lake. 

 

Na. 255 

 

Kukatika Umeme Mara kwa Mara Wilaya za Mpanda 

na Tanganyika 

 

MHE. TASKA R. MBOGO aliuliza:-  

 

Je, lini Serikali itaongeza Jenereta katika Wilaya za Mpanda 

na Tanganyika ili kuondoa tatizo la kukatika umeme mara kwa 

mara? 

 

SPIKA: Mheshimiwa Naibu Waziri wa Nishati, Mheshimiwa 

Judith Kapinga, majibu. 

 

NAIBU WAZIRI WA NISHATI alijibu:- 

 

Mheshimiwa Spika, Serikali kupitia TANESCO inaunganisha 

Mkoa wa Katavi katika Gridi ya Taifa kupitia mradi wa njia ya 

kusafirisha umeme kutoka Tabora hadi Katavi wenye msongo wa 

kilovolti 132 ambao utekelezaji wake umefikia 96%.  Mradi huo 

unatarajiwa kukamilika mwishoni mwa mwaka wa fedha 

2024/2025. Kukamilika kwa mradi huu kutauwezesha Mkoa huo 

pamoja na Wilaya zake ikiwemo Wilaya ya Mpanda na 

Tanganyika kupata umeme wa kutosha na uhakika wa Gridi ya 

Taifa.  

SPIKA:  Mheshimiwa Taska Mbogo, swali la nyongeza. 

 

MHE. TASKA R. MBOGO: Mheshimiwa Spika, kwanza kabisa 

ninapenda nitumie nafasi hii kwa niaba ya Wananchi wa Mkoa 

wa Katavi kuipongeza Serikali inayoongozwa na Mheshimiwa Rais, 

Dkt. Samia Suluhu Hassan kwa kutuletea Umeme wa Gridi, 

ahsanteni sana pamoja na Waziri wa Nishati, Mheshimiwa Dkt. 

Doto Biteko na wewe mwenyewe Mheshimiwa Judith Kapinga. 

Ninapenda pia kumpongeza Mkurugenzi mpya wa TANESCO, 

Mheshimiwa Lazaro Twange. 

 

Mheshimiwa Spika, sina maswali ya nyongeza zaidi ya furaha 

na kusema ahsante sana kwa Serikali... (Makofi) 

 

SPIKA: Haya, ahsante sana. (Makofi) 

 

MHE. TASKA R. MBOGO:  Mheshimiwa Spika, lakini nina ombi 

zile jenereta ambazo tulikuwa tunazitumia kabla ya Umeme wa 

Gridi basi msizitoe kwenye Mkoa wa Katavi ili siku nyingine umeme 

ukikatika tuzitumie tena. Ahsante. 

 

SPIKA: Mheshimiwa Naibu Waziri, pokea ombi hilo. 

 

Mheshimiwa Aida Khenani, swali la nyongeza. 

 

MHE. AIDA J. KHENANI: Mheshimiwa Spika, ninakushukuru. 

Wilaya ya Nkasi umeme unakatika mara kwa mara na kugeuka 

kuwa kero kwa wananchi. Ni upi mkakati wa Serikali wa haraka 

wa kumaliza kero hiyo? 

 

SPIKA:  Mheshimiwa Naibu Waziri, majibu. 

 

NAIBU WAZIRI WA NISHATI: Mheshimiwa Spika, Serikali inao 

mkakati ikiwemo kuunganisha Mkoa wa Rukwa katika Gridi ya 

Taifa ambapo na Nkasi ipo katika Mkoa wa Rukwa. Tunao mradi 

mkubwa wa kupeleka umeme katika Mkoa wa Rukwa ambao 

unaanzia Iringa kwenda Tunduma, Mbeya hadi Rukwa ni Mradi 

unaoitwa TAZA ambao unalenga kupeleka Umeme wa Gridi 

katika Mkoa wa Rukwa na baada ya hapo tutajenga line 

ambayo itaenda mpaka Zambia kwa ajili ya mradi wa 

kuunganisha umeme kati ya Tanzania na Zambia. Ninamhakikishia 

Mheshimiwa Mbunge, Wananchi wa Nkasi baada ya mradi huu 

kukamilika wataona mabadiliko makubwa sana kwa sababu 

tunajenga vituo vya kupooza umeme katika maeneo hayo kwa 

ajili ya kuimarisha hali ya umeme katika wilaya zote ambazo 

mradi huu unafika. Ahsante. 

 

SPIKA: Mheshimiwa Bupe umekaa kiti siyo chako? 

Mheshimiwa Bupe Mwakang’ata, swali la nyongeza. 

 

MHE. BUPE N. MWAKANG’ATA: Mheshimiwa Spika, ahsante 

kwa kunipa nafasi ya kuuliza swali la nyongeza. Wilaya ya Nkasi 

shida ya umeme ni kubwa sana. Kwa nini majenereta yaliyopo 

Sumbawanga Mjini yasipelekwe kwenda kufanya kazi Wilaya ya 

Nkasi? 

 

SPIKA:  Mheshimiwa Naibu Waziri, majibu. 

 

NAIBU WAZIRI WA NISHATI: Mheshimiwa Spika, mradi huu 

ambavyo tunautekeleza tunaenda kwa awamu na kadiri 

ambavyo tunaenda tunawasha line na kuwasha umeme katika 

eneo husika. Kwa hiyo, niendelee kuwaomba wananchi wa Nkasi 

na wananchi wa Mkoa wa Rukwa mradi huu tuna mkandarasi 

mzuri sana ambaye pia speed yake ni nzuri sana na sisi chini ya 

Mheshimiwa Naibu Waziri Mkuu tunamsimamia mkandarasi huyu 

kuhakikisha kwamba anatekeleza mradi huu kwa wakati. Vilevile, 

tumekubaliana naye kwa kasi aliyonayo apunguze muda kidogo 

ili tuweze kuharakisha mradi huu. Kwa hiyo, niendelee 

kuwahakikishia Waheshimiwa Wabunge (dada yangu 

Mheshimiwa Bupe pamoja na Mheshimiwa Aida) kwamba Serikali 

inayo azma ya kumaliza changamoto hiyo, ninaomba 

watuvumilie wakati mkandarasi yuko site tutamsimamia kwa 

haraka ili aweze kukamilisha mradi huo na tuweze kuona 

mabadiliko katika eneo hili la Nkasi. 

  

SPIKA:  Mheshimiwa Minza Mjika, swali la nyongeza. 

MHE. MINZA S. MJIKA: Mheshimiwa Spika, ahsante kwa 

kunipa nafasi ya kuuliza swali la nyongeza. Wilaya ya Meatu mara 

kwa mara umeme huwa unakatika na ni changamoto kubwa. Je, 

ni lini sasa tutapelekewa jenereta katika Kituo cha Afya 

Mwandoya ili kuondoa changamoto hiyo? 

 

SPIKA:  Mheshimiwa Naibu Waziri, majibu. 

 

NAIBU WAZIRI WA NISHATI: Mheshimiwa Spika, tuna Mradi wa 

Gridi Imara katika Mkoa wa Simiyu na unahusisha pia Meatu 

ambapo tunaenda pia kujenga kituo cha kupooza umeme kwa 

ajili ya kuimarisha  hali ya upatikanaji wa umeme Meatu, lakini 

katika Mkoa wa Simiyu kwa ujumla. Kwa hiyo, kuhusiana na hali ya 

umeme katika Mkoa wa Meatu, Mradi wa Gridi imara 

unaendelea ulishafikia zaidi ya 40%, tunaendelea kuwasimamia 

wakandarasi waweze kutekeleza mradi huo kwa haraka. 

Kuhusiana na kupeleka jenereta katika kituo cha afya hicho nina 

uhakika wenzetu wa Wizara ya Afya na TAMISEMI wamesikia na 

watalifanyia kazi. Ahsante. 

 

SPIKA: Mheshimiwa Naibu Waziri ahsante sana kwa majibu 

yako kwa maswali ya Waheshimiwa Wabunge.  

 

Wizara ya Kilimo, Mheshimiwa Athuman Almas Maige, 

Mbunge wa Tabora Kaskazini, sasa aulize swali lake. 

 

Na. 256 

 

Ruzuku kwa Mikoa iliyoanza Kulima Zao la Korosho 

 

MHE. ATHUMAN A. MAIGE aliuliza:- 

 

Je, Serikali kupitia Bodi ya Korosho ina mpango gani wa 

kuwapatia wakulima ruzuku ya pembejeo mikoa iliyoanza kulima 

zao la korosho? 

 

SPIKA:  Mheshimiwa Naibu Waziri wa Kilimo, Mheshimiwa 

Silinde, majibu. 

NAIBU WAZIRI WA KILIMO alijibu:- 

 

Mheshimiwa Spika, Serikali imeendelea kutoa pembejeo za 

ruzuku kwa mikoa yote inayozalisha zao la korosho ikiwemo Mkoa 

wa Tabora. Ruzuku inayotolewa ni pamoja na mbegu bora, 

miche na viuatilifu.  

 

Mheshimiwa Spika, katika msimu wa 2024/2025, Serikali 

imesambaza jumla ya kilogramu 7,700 na lita 96,120 za viuatilifu 

kwa Mikoa mipya inayozalisha korosho ikiwemo Mkoa wa Tabora 

pamoja na jumla ya miche ya korosho 720,931 na kilogramu 

11,710 za mbegu za korosho kwa Halmashauri za Mikoa mipya 

iliyowasilisha mahitaji ya miche na mbegu bora za korosho.  

Ahsante sana. 

 

SPIKA:  Mheshimiwa Almas Maige, swali la nyongeza. 

 

MHE. ATHUMAN A. MAIGE: Mheshimiwa Spika, pamoja na 

majibu mazuri sana ya Serikali, lakini nina maswali mawili ya 

nyongeza.  Swali la kwanza; kwa vile kilimo hiki cha korosho ni 

kigeni kwetu, je lini Serikali itaendesha programu ya mafunzo ya 

elimu ya kilimo cha korosho? 

 

Mheshimiwa Spika, swali la pili; wako wakulima wakubwa 

sana wa korosho sasa hivi wa kilimo cha ekari mpaka 30 – 40 lakini 

wameanza kuvuna korosho na hawawezi kuiuza Tabora mpaka 

waipeleke soko lililoko Manyoni. Je, Bodi ya Korosho ina mpango 

gani kuanzisha Soko la Korosho Tabora? 

 

SPIKA:  Mheshimiwa Naibu Waziri, majibu. 

 

NAIBU WAZIRI WA KILIMO: Mheshimiwa Spika, nami 

nimpongeze sana Mheshimiwa Maige kwa kufuatilia zao la 

korosho katika Mkoa wa Tabora, lakini jambo moja ambalo 

ninamhakikishia ni kwamba kwanza tunazo programu kwa ajili 

kilimo cha korosho hususan katika mikoa mipya. Kikubwa 

ambacho ninaweza nikamwambia ni kwamba tutaongeza kasi 

katika kutoa elimu hususan kwa wakulima wapya ili waweze 

kuongezeka katika zao hilo, tutafika mpaka kwenye Jimbo lake la 

Tabora Kaskazini. 

 

Mheshimiwa Spika, vilevile, kuhusu soko katika Mkoa wa 

Tabora ni kweli kwa sababu hii ni mikoa mipya na uzalishaji bado 

haujawa mkubwa, lakini katika hatua inayofuatia tukitoka Soko la 

Manyoni maana yake tutaanzisha na soko katika Mkoa wa 

Tabora ili tuweze kuhudumia wananchi wa maeneo yale. Kwa 

hiyo, lipo katika mipango yetu Serikalini. 

 

SPIKA:  Mheshimiwa Asha Abdullah Juma, swali la nyongeza. 

 

MHE. ASHA ABDULLAH JUMA: Mheshimiwa Spika, ahsante 

sana. Je, Serikali ina utaratibu gani wa kubainisha wakulima 

ambao wamepata ruzuku kwa ajili ya zao hili la korosho kwamba 

wanaweza kupata tija na kuwafuatilia kwamba hizi ruzuku 

zisijekuwa zinapotea bure? 

 

SPIKA:  Mheshimiwa Naibu Waziri, majibu. 

 

NAIBU WAZIRI WA KILIMO: Mheshimiwa Spika, mpango 

tulionao kama Serikali ni kwamba kabla hatujatoa pembejeo za 

ruzuku tumekuwa tukisajili wakulima wapya kwenye kanzidata 

yetu, lakini vilevile tumekuwa tukihuisha kila mwaka taarifa kwa 

wakulima kila baada tunapokaribia kuanza msimu mwingine. 

Vilevile, kwa kutumia Maafisa Ugani na Maafisa Kilimo wamekuwa 

wakienda kufuatilia juu ya yale matumizi bora ya pembejeo za 

ruzuku ambazo zimekuwa zikitolewa. Kwa hiyo, tumekuwa 

tukifanya hivyo na ninamthibitishia tu Mheshimiwa Mbunge 

kwamba tutaongeza kasi ili kuhakikisha kwamba tunakuwa na 

usahihi zaidi kwa wale ambao wanatumia pembejeo hizo.  

Ahsante sana. 

 

SPIKA: Mheshimiwa Naibu Waziri ahsante kwa majibu yako 

kwa maswali ya Waheshimiwa Wabunge.  

 

Wizara ya Mambo ya Ndani ya Nchi, Mheshimiwa Michael 

Mwita Kembaki, Mbunge wa Tarime Mjini, sasa aulize swali lake. 

Na. 257 

 

Ujenzi wa Ofisi ya Uhamiaji Tarime 

 

MHE. MICHAEL M. KEMBAKI aliuliza:- 

 

Je, lini Ofisi ya Uhamiaji Wilaya ya Tarime itajengwa ili 

kuwezesha ufanisi wa utendaji kazi wa Idara hii muhimu? 

 

SPIKA:  Mheshimiwa Naibu Waziri wa Mambo ya Ndani ya 

Nchi, Mheshimiwa Daniel Baran Sillo, majibu. 

 

WAZIRI WA MAMBO YA NDANI YA NCHI alijibu:- 

Mheshimiwa Spika, kwa sasa Idara ya Uhamiaji inamiliki 

kiwanja Namba 791 Kitalu “G’’ kilichopo eneo la Bomani ambapo 

Jengo la Ofisi ya Uhamiaji Wilaya ya Tarime itajengwa.  Ujenzi wa 

Jengo hilo utaingizwa kwenye mpango wa kati ambao ni ndani 

ya miaka mitatu hadi miaka mitano kuanzia sasa. Ahsante. 

 

SPIKA:  Mheshimiwa Michael Mwita Kembaki, swali la 

nyongeza. 

 

MHE. MICHAEL M. KEMBAKI: Mheshimiwa Spika, nikushukuru 

kwa kunipa nafasi ya kuuliza swali la nyongeza. Wilaya ya Tarime 

ipo mpakani mwa Kenya na Tanzania na kuna mwilingiliano 

mkubwa sana kati ya Wakenya na Watanzania na inapelekea 

watu wengine kutoka Kenya kuja kujiandikisha na wakati 

mwingine kuja kupiga kura upande wa Tanzania, hivyo Idara ya 

Uhamiaji inahitaji vitendea kazi ili kudhibiti wimbi hili. Je, ni lini 

Serikali itawapa gari kwa ajili ya kuhakikisha kwamba 

wanatekeleza majukumu yao kikamilifu? (Makofi) 

 

SPIKA:  Mheshimiwa Naibu Waziri, majibu. 

 

WAZIRI WA MAMBO YA NDANI YA NCHI: Mheshimiwa Spika, 

ninaomba kujibu swali la nyongeza la Mheshimiwa Michael Mwita 

Kembaki, Mbunge wa Tarime Mjini, kama ifuatavyo:- 

Mheshimiwa Spika, ni kweli tunatambua kwamba Wilaya ya 

Tarime iko mpakani na kuna mwingiliano mkubwa, lakini 

nikuhakikishie Serikali imetenga fedha kwa ajili ya kununua 

vitendea kazi yakiwemo magari. Katika Mwaka wa Fedha 

2023/2024 tayari tumeshanunua 13. Kwa hiyo, ninamhakikishia 

Mbunge kwamba Wilaya ya Tarime itawekwa kwenye mpango ili 

kupatiwa gari kwa ajili ya kuongeza ufanisi wa Idara ya Uhamiaji 

katika eneo la Tarime. (Makofi) 

 

SPIKA: Waheshimiwa Wabunge mmesimama lakini utaratibu 

wetu sijui haujaeleweka mpaka leo? unapaswa usimame 

anaposimama mwenye swali lake ili niwe nimekuona, sasa nyinyi 

mnasimama wakati yeye kashamaliza, kwa hiyo leo sijawaona.  

 

Mheshimiwa Naibu Waziri ahsante kwa majibu yako kwa 

maswali ya Waheshimiwa Wabunge. (Makofi) 

 

Wizara ya Ardhi, Nyumba na Maendeleo ya Makazi; 

Mheshimiwa Tarimba Gulam Abbas, Mbunge wa Kinondoni, sasa 

aulize swali lake. 

 

Na. 258 

 

Kurasimisha Maeneo ya Squatters 

 

MHE. TARIMBA G. ABBAS aliuliza:- 

 

Je, lini Serikali itakamilisha zoezi la urasimishaji wa maeneo ya 

squatters katika Jimbo la Kinondoni? 

 

SPIKA:  Mheshimiwa Naibu Waziri wa Ardhi, Nyumba na 

Maendeleo ya Makazi, Mheshimiwa Pinda, majibu. 

 

 NAIBU WAZIRI WA ARDHI, NYUMBA NA MAENDELEO YA 

MAKAZI alijibu:- 

 

Mheshimiwa Spika, Wizara ya Ardhi, Nyumba na Maendeleo 

ya Makazi inaendelea kutekeleza Mpango wa Urasimishaji wa 

Makazi katika Halmashauri ya Manispaa ya Kinondoni ambapo 

hadi sasa mitaa 33 kati ya mitaa 53 ambayo ni sehemu ya mitaa 

106 inayounda Halmashauri ya Manispaa ya Kinondoni yenye 

majimbo mawili ya uchaguzi ya Kinondoni na Kawe imekwisha 

fikiwa. Aidha, makazi 60,436 yametambuliwa na kurasimishwa na 

hati 11,026 zimetolewa kwa wananchi na zoezi linaendelea. 

 

Mheshimiwa Spika, Halmashauri ya Manispaa ya Kinondoni 

ni miongoni mwa Manispaa za Jiji la Dar es Salaam ambazo hadi 

sasa mitaa 270 katika Jiji hilo inahitaji kiasi cha shilingi bilioni 3.3 ili 

kukamilisha zoezi hili la urasimishaji.  

 

Mheshimiwa Spika, ni matarajio ya Wizara kukamilisha zoezi 

hili kadri fedha zitakavyokuwa zinatengwa katika bajeti zetu za 

Wizara. 

 

SPIKA:  Mheshimiwa Tarimba Gulam Abbas, swali la 

nyongeza. 

 

MHE. TARIMBA G. ABBAS: Mheshimiwa Spika, nimepokea 

majibu ya Serikali na nina maswali mawili.  Swali la kwanza; 

Mheshimiwa Naibu Waziri amezungumzia kwamba mitaa 33 

imefikiwa ziara zangu zinaonesha hata wananchi wa maeneo 

yale hawana taarifa ya kufikiwa na zoezi hili. Swali la kwanza, je, 

Serikali ipo tayari kunipatia majina ya mitaa 33 anayozungumzia 

Naibu Waziri ili niweze kufuatilia? 

 

Mheshimiwa Spika, swali la pili; amesema zinahitajika shilingi 

bilioni 3.3 kukamilisha zoezi hili muhimu sana. Je, Serikali ipo tayari 

sasa kuziweka fedha hizo katika bajeti hii ambayo inaenda 

kusomwa keshokutwa ya mwaka wa fedha 2025/2026? 

 

SPIKA:  Mheshimiwa Naibu Waziri, majibu. 

 

NAIBU WAZIRI WA ARDHI, NYUMBA NA MAENDELEO YA 

MAKAZI: Mheshimiwa Spika, nipende kujibu maswali ya 

Mheshimiwa Mbunge wa Kinondoni, kama ifuatavyo: - 

 

Mheshimiwa Spika, moja, ni kwamba anahitaji kupatiwa 

majina na mimi namuahidi kwamba tutampatia majina ya mitaa 

33 kwa maandishi ili aweze kupata nafasi ya kupitia kuona 

kumbukumbu zako zilivyo. (Makofi) 

 

Mheshimiwa Spika, kuhusu kutenga bajeti ni kweli kabisa 

kwamba katika kipindi hiki cha fedha tunachokwenda, inaweza 

isiwe bilioni tatu yote, lakini tumetenga fedha kwa ajili ya 

kuendeleza zoezi hili na kama nilivyosema zoezi linaendelea 

 

SPIKA:  Mheshimiwa Flatei Massay, swali la nyongeza. 

 

MHE. FLATEI G. MASSAY: Mheshimiwa Spika, kwa kuwa tulileta 

tatizo la mgogoro wa mpaka kati ya Karatu na Mbulu Waziri 

akasema atakuja kurekebisha. Lini anakuja kurekebisha mpaka 

ule?  Ahsante. 

 

SPIKA:  Swali halina uhusiano na swali la msingi lakini 

maadamu ni ahadi yako wewe mwenyewe haya majibu 

Mheshimiwa Mbunge. (Kicheko) 

 

NAIBU WAZIRI WA ARDHI, NYUMBA NA MAENDELEO YA 

MAKAZI: Mheshimiwa Spika, ninapenda kumjibu ndugu yangu 

swali lake la nyongeza. Niahidi tu kwamba baada ya kikao hiki 

nitakutana naye ili tupangilie mwendo wa kwenda huko kwa ajili 

ya kwenda kusikiliza hiyo shida ya wananchi. 

 

SPIKA: Mheshimiwa Naibu Waziri ahsante kwa majibu yako 

kwa maswali ya Waheshimiwa Wabunge.  

 

Wizara ya Mawasiliano na Teknolojia ya Habari; Mheshimiwa 

Suma Ikenda Fyandomo, Mbunge wa Viti Maalum, swali lake 

litaulizwa kwa niaba yake na Mheshimiwa Oran Manase Njeza. 

 

Na. 259 

 

Ujenzi wa Minara ya Mawasiliano Wilayani Kyela  

Mpakani na Nchi ya Malawi 

 

MHE. ORAN M. NJEZA K.n.y. MHE. SUMA I. FYANDOMO 

aliuliza:- 

Je, lini Serikali itajenga Minara ya Mawasiliano Wilayani Kyela 

katika maeneo ya mpakani mwa Nchi ya Malawi? 

 

SPIKA: Mheshimiwa Naibu Waziri wa Mawasiliano na 

Teknolojia ya Habari, Mheshimiwa Maryprisca Mahundi, majibu. 

 

NAIBU WAZIRI WA MAWASILIANO NA TEKNOLOJIA YA HABARI 

alijibu:- 

 

Mheshimiwa Spika, Serikali kupitia UCSAF imekua ikitekeleza 

miradi ya kufikisha huduma za mawasiliano katika maeneo ya 

mipakani, Mfano katika Mwaka wa Fedha 2021/2022 UCSAF 

kupitia Mradi wa Ujenzi wa Minara katika maeneo ya mipakani 

kwa awamu ya sita, kampuni ya Vodacom iliweza kujenga mnara 

katika Kata ya Ngana kwa lengo la kuhudumia vijiji vya Kasumulu, 

Mwalisi, Ngana na Ushirika. Mnara husika upo na unatoa huduma 

katika vijiji hivyo.  

 

Mheshimiwa Spika, kwa kuwa Mheshimiwa Mbunge 

ameuliza swali kuhusu jitihada za Serikali katika kutatua 

changamoto ya mawasiliano Wilayani Kyela katika maeneo ya 

mpakani na nchi ya Malawi, inaashiria kuwa bado kuna 

changamoto. Wizara kupitia Mfuko wa Mawasiliano kwa Wote 

(UCSAF) itafanya tathmini kwenye maeneo husika ili kubaini 

mahitaji halisi ya mawasiliano na endapo ikibainika kuwepo kwa 

tatizo la mawasiliano katika maeneo hayo, yatajumuishwa katika 

miradi inayotarajiwa kutangazwa kwa ajili ya utekelezaji hususan 

katika maeneo ya mipakani kwa Mwaka wa Fedha 2025/2026.  

Ahsante. 

 

SPIKA: Mheshimiwa Oran Manase Njenza, swali la nyongeza. 

 

MHE. ORAN M. NJEZA: Mheshimiwa Spika, nina maswali 

mawili.  Swali la kwanza; sasa kwa kuwa changamoto hii ya ubora 

wa mawasiliano yetu imesababisha wananchi wa mipakani 

kujiunga mifumo ya nchi jirani ikiwemo mifumo ya kifedha.  Je, 

Serikali sasa ina mkakati gani wa haraka ili kuhakikisha kuwa 

inaboresha mawasiliano mipakani kote ili kuzuia watu wasijiunge 

na mifumo ya nchi jirani ambayo inapelekea changamoto za 

kiuchumi na kiusalama?  

 

Mheshimiwa Spika, swali la pili, je, Serikali ina mkakati gani 

wa kuhakikisha kuwa inaboresha mawasiliano katika Kata ya 

Mjele, Ikukwa, Ulenje pamoja na Iyunga Mapinduzi? Ninashukuru 

sana. (Makofi) 

 

SPIKA: Mheshimiwa Naibu Waziri, majibu kwa kifupi. 

 

NAIBU WAZIRI WA MAWASILIANO NA TEKNOLOJIA YA 

HABARI: Mheshimiwa Spika, ninaomba kujibu maswali mawili ya 

nyongeza mawili kama ifuatavyo:- 

 

Mheshimiwa Spika, kuhusu kuboresha mawasiliano kwa ajili 

ya usalama lakini na mifumo ya kifedha kiuchumi. Ninapenda 

kusema ni mwezi tu umepita nimeweza kufika Kyela, nilikwenda 

kufanyia kazi mawasiliano mipakani na nimeshaacha maagizo.  

 

Mheshimiwa Spika, ninaomba kutumia Bunge lako Tukufu 

kuendelea kuwasisitiza Meneja wa TCRA Mkoa wa Mbeya 

pamoja na wa UCSAF wakayafanyie kazi maelekezo yangu 

kuhakikisha wananchi hawa wa mipakani hasa pale Kyela 

waweze kupata mawasiliano kutoka ndani ya nchi. 

 

Mheshimiwa Spika, katika kata hizi alizozitaja Mheshimiwa 

Oran Njeza za Jimbo la Mbeya Vijijini, haya maeneo aliyoyataja 

minara ipo ila ipo katika teknolojia ya chini (2G). Ninaomba kutoa 

wito kwa watoa huduma wote ambao wameweza kujenga 

minara katika maeneo haya yaliyotajwa na Mheshimiwa Oran 

Njeza kwenda ku-upgrade kuhakikisha 2G inapatikana sasa kwa 

3G na 4G na hiyo 2G ipatikane kwa uhakika. 

 

SPIKA: Mheshimiwa Naibu Waziri, hebu watazame Wabunge 

waliosimama. Maana yake kote huko ile minara mia nane na 

ngapi haijafika. 

 

NAIBU WAZIRI WA MAWASILIANO NA TEKNOLOJIA YA 

HABARI: Mia saba na hamsini na nane. 

SPIKA: Haya, Mheshimiwa Esther Nicholas Matiko, swali la 

nyongeza. 

 

MHE. ESTHER N. MATIKO: Mheshimiwa Spika, kunakuwa na 

ujenzi wa minara kwa mfano Vodacom unakuta mitandao 

mingine yote haipatikani au ukijengwa wa Airtel mitandao 

mingine haipatikani. Je, Serikali haioni sasa kuna ulazima hii 

minara inayojengwa iwe na uwezo wa ku-accommodate 

mitandao mingine yote? 

 

SPIKA: Mheshimiwa Naibu Waziri, majibu. 

 

NAIBU WAZIRI WA MAWASILIANO NA TEKNOLOJIA YA 

HABARI: Mheshimiwa Spika, ninaomba kujibu swali la nyongeza la 

Esther Matiko. Minara ikishajengwa kwenye eneo moja tuna 

teknolojia ambazo zinaruhusu watoa huduma wengine waweze 

kwenda kuweka vifaa vyao pale, tunaita colocation ili na 

wenyewe waweze kupatikana.  

 

Mheshimiwa Spika, kwa hiyo, tayari sisi kama Wizara 

Mheshimiwa Waziri ameshaagiza watoa huduma wote waweze 

kuwasiliana kwa karibu na mkurugenzi kutoka wizarani aweze 

kuwasimamia kuhakikisha kama mnara mmoja umejengwa 

maeneo ambayo bado hakuna colocation basi yakaweze 

kufanyika. 

 

SPIKA: Haya ahsante sana. Ili tufupishe wakati, maana 

waliosimama ni wengi nishawataja wewe huna haja ya kuwataja; 

nenda moja kwa moja kwenye majibu ya swali. Mheshimiwa 

Mwantumu Zodo, swali la nyongeza. 

 

MHE. MWANTUMU M. ZODO: Mheshimiwa Spika, ahsante. Je, 

ni lini Serikali itakwenda kujenga mnara kwenye Kata yetu ya 

Magoroto ambako kuna changamoto kubwa ya mawasiliano 

katika Jimbo letu la Muheza? 

 

SPIKA: Mheshimiwa Naibu Waziri, majibu. 

NAIBU WAZIRI WA MAWASILIANO NA TEKNOLOJIA YA 

HABARI: Mheshimiwa Spika, Ninaomba kujibu swali la nyongeza 

kuhusu Kata ya Magoroto Muheza. Hii sehemu tayari wataalam 

wetu walifika, nikutoe hofu Mheshimiwa Zodo, mnara utajengwa. 

Kadiri fedha itakavyopatikana tutahakikisha minara yote ambayo 

ipo kwenye mpango iweze kufanyiwa kazi.  Ahsante. 

 

SPIKA: Mheshimiwa Fatma Toufiq, swali la nyongeza. 

 

MHE. FATMA H. TOUFIQ: Mheshimiwa Spika, ahsante kwa 

kunipoa fursa ya kuuliza swali la nyongeza. Je, lini Serikali itajenga 

mnara wa mawasiliano katika Kijiji cha Hawelo kata ya 

Tumbakose Wilayani Chemba? 

 

SPIKA: Mheshimiwa Naibu Waziri, majibu. 

 

NAIBU WAZIRI WA MAWASILIANO NA TEKNOLOJIA YA 

HABARI: Mheshimiwa Spika, ninaomba kujibu swali la nyongeza la 

Mheshimiwa Toufiq. Kijiji hiki katika Jimbo la Chemba ninaamini 

kipo katika mpango wa ujenzi wa minara katika mwaka ujao wa 

fedha. 

 

SPIKA: Waheshimiwa Wabunge, shukrani zenu 

nimeshazipokea. Kwa hiyo, msinishukuru tuokoe muda. 

Mheshimiwa Martha Mariki, swali la nyongeza.  

 

MHE. MARTHA F. MARIKI: Mheshimiwa Spika, ni lini Serikali 

itajenga mnara wa mawasiliano kutoka Inyonga kuja Mpanda 

ambapo kuna changamoto kubwa sana ya mawasiliano? 

 

SPIKA: Mheshimiwa Naibu Waziri, majibu. 

 

NAIBU WAZIRI WA MAWASILIANO NA TEKNOLOJIA YA 

HABARI: Mheshimiwa Spika, lengo la Serikali ni kuhakikisha vijiji 

vyote tunavifikia na maeneo haya yote yanayoendelea kuuliziwa 

kazi zinaendelea. Kama si katika utekelezaji wa ujenzi basi ni 

katika mpango na kuona kwamba watoa huduma wanaenda 

kujenga mnara.  

Mheshimiwa Spika, nimpongeze Mheshimiwa Martha kwa 

kuuliza swali. Katika sehemu hii aliyoitaja pia ipo katika mipango 

ya Wizara kuhakikisha mawasiliano yanajengwa. 

 

SPIKA: Mheshimiwa Twaha Mpembenwe, swali la nyongeza. 

 

MHE. TWAHA A. MPEMBENWE: Mheshimiwa Spika, kumekuwa 

na ahadi ya muda mrefu kwa Serikali kujenga mnara kwenye 

kata ya Mchukwi eneo la Songa. Lini Serikali itaanza ujenzi huo? 

 

SPIKA: Mheshimiwa Naibu Waziri, majibu. 

 

NAIBU WAZIRI WA MAWASILIANO NA TEKNOLOJIA YA 

HABARI: Mheshimiwa Spika, eneo hili la Mchukwi kwanza 

ninapenda kufahamu kwamba kuna hospitali kubwa na pia 

nampongeza Mheshimiwa Twaha, anafuatilia sana hili eneo. 

Tayari tumeshapata mkandarasi na wiki ijayo atakuja kuripoti pale 

jimboni naamini Mheshimiwa Mbunge tutakutaarifu ili uweze 

kwenda kumpokea. Lengo ni kuhakikisha huu mnara unajengwa 

na eneo hili la hospitali liwe ni kipaumbele kuhakikisha 

mawasiliano yanapatikana. (Makofi) 

 

SPIKA: Mheshimiwa Edward Olelekaita, swali la nyongeza. 

 

MHE. EDWARD O. KISAU: Mheshimiwa Spika, Watanzania wa 

Kiteto walikuwa hawapati Redio Tanzania tangu uhuru, sasa 

mnara umejengwa. Ni lini sasa mradi huu utakamilika? 

 

SPIKA: Mheshimiwa Naibu Waziri, majibu. 

 

NAIBU WAZIRI WA MAWASILIANO NA TEKNOLOJIA YA 

HABARI: Mheshimiwa Spika, ninaomba kujibu swali la nyongeza la 

Mheshimiwa Olelekaita, kuhusu mnara kujengwa. Kama 

nilivyoongea katika ile minara 758, tuna minara 632 na tuna batch 

nyingine ya minara ya TTCL. Nimhakikishie Mheshimiwa Olelekaita 

tutalifikia hili eneo kuhakikisha mawasiliano yanaboreshwa.  

Ahsante. 

 

SPIKA: Mheshimiwa Mwita Waitara, swali la nyongeza. 

MHE. MWITA M. WAITARA: Mheshimiwa Spika, Kata ya Susuni, 

Mwema, Nyansincha, Itiryo, Nyanungu hakuna mawasiliano pale. 

Watu wanasikiliza Kenya. Ni lini minara itawekwa ili wananchi wa 

maeneo hayo wapate mawasiliano kwa nchi yao? Ahsante.  

 

SPIKA: Mheshimiwa Naibu Waziri, majibu. 

 

NAIBU WAZIRI WA MAWASILIANO NA TEKNOLOJIA YA 

HABARI: Mheshimiwa Spika, ninaomba kujibu swali la nyongeza la 

Mheshimiwa Mwita Waitara, kata alizozitaja ni za mpakani. Kama 

nilivyoongea kwenye jibu langu la msingi, maeneo ya mpakani 

tayari tunayafanyia kazi kuhakikisha wananchi wanapata 

mawasiliano ya ndani ya nchi.  Ahsante. 

 

SPIKA: Mheshimiwa Shally Raymond, swali la nyongeza. 

 

MHE. SHALLY J. RAYMOND: Mheshimiwa Spika, ni lini Serikali 

itajenga mnara katika Kata ya Uru Kusini ili wananchi waache 

kutafuta kichuguu na kupokea simu nikiwemo mimi mwenyewe? 

SPIKA: Mheshimiwa Naibu Waziri, majibu. 

 

NAIBU WAZIRI WA MAWASILIANO NA TEKNOLOJIA YA 

HABARI: Mheshimiwa Spika, ninaomba kujibu swali la nyongeza la 

Mheshimiwa Shally Raymond. Kata hii aliyoitaja Mheshimiwa 

Mbunge tunaiweka katika mpango wa mwaka wa fedha 

2025/2026 kuhakikisha wananchi wanapata mawasiliano ya 

uhakika na kuacha kupanda kwenye maeneo hatarishi. Ahsante. 

(Makofi) 

 

SPIKA: Mheshimiwa Anna Lupembe, swali la nyongeza. 

 

MHE. ANNA R. LUPEMBE: Mheshimiwa Spika, ni lini Serikali 

itajenga minara katika Kata ya Ugala, Vijiji viwili, Nyamasi pamoja 

na Kasisi?  

 

SPIKA: Mheshimiwa Naibu Waziri, majibu. 

 

NAIBU WAZIRI WA MAWASILIANO NA TEKNOLOJIA YA 

HABARI: Mheshimiwa Spika, nimpongeze Mheshimiwa Anna 

Lupembe, kata hii aliyoitaja katika vijiji viwili ninaomba baada ya 

hapa Mheshimiwa Anna Lupembe, tuwasiliane kuhakikisha 

tunakuja kujenga mnara katika Mwaka ujao wa Fedha 2025/2026. 

 

SPIKA: Mheshimiwa Charles Kajege, swali la nyongeza. 

 

MHE. CHARLES M. KAJEGE: Mheshimiwa Spika, je, ni lini 

Serikali itajenga minara katika Vijiji vya Busambu, Sikilo na 

Namhula?  

 

SPIKA: Mheshimiwa Naibu Waziri, majibu. 

 

NAIBU WAZIRI WA MAWASILIANO NA TEKNOLOJIA YA 

HABARI: Mheshimiwa Spika, ninaomba kujibu swali la nyongeza, 

Kata hii aliyoitaja na yenyewe pia tutahakikisha tunaifikia katika 

mwaka ujao wa fedha 2025/2026 kwa sababu tuna minara mingi 

ambayo tayari usanifu unapangwa kwenda kutekelezwa. 

Ahsante. 

 

SPIKA: Mheshimiwa Nicodemas Maganga, swali la 

nyongeza. 

 

MHE. NICODEMAS H. MAGANGA: Mheshimiwa Spika, 

Mbogwe nina kata tano ambazo zina uhaba wa minara. 

Ninatambua Serikali ina mpango wa kujenga minara, ni lini sasa 

huu mpango utatekelezwa ili kusudi kata hizo zipate mawasiliano? 

Ahsante. 

 

SPIKA: Mheshimiwa Naibu Waziri, majibu. 

 

NAIBU WAZIRI WA MAWASILIANO NA TEKNOLOJIA YA 

HABARI: Mheshimiwa Spika, ninaomba kujibu swali la nyongeza la 

Mheshimiwa Maganga. Katika maeneo haya ya Mbogwe kuna 

ambayo yataanza kufanyiwa kazi mwaka huu wa fedha 

2024/2025; lakini maeneo mengine tutaendelea nayo mwaka 

ujao wa fedha 2025/2026 kadri fedha itakavyokuwa inapatikana.  

Ahsante. 

SPIKA: Mheshimiwa Naibu Waziri, ahsante sana kwa majibu 

yako kwa maswali ya Waheshimiwa Wabunge.  

 

Wizara ya Afya, Mheshimiwa Cecil David Mwambe, 

Mbunge wa Ndada, sasa aulize swali lake. 

 

Na. 260 

 

Madeni inayodaiwa NHIF na Watoa Huduma 

 

MHE. CECIL D. MWAMBE aliuliza:- 

 

Je, lini Serikali italipa madeni ya Mfuko wa Bima ya Afya 

NHIF inayodaiwa na watoa huduma baada ya tathmini 

kufanyika? 

 

SPIKA: Mheshimiwa Naibu Waziri wa Afya, Mheshimiwa Dkt. 

Godwin Mollel, majibu. 

 

NAIBU WAZIRI WA AFYA alijibu:- 

 

Mheshimiwa Spika, hadi kufikia Mwezi Machi 2025, Serikali 

kupitia Mfuko wa Taifa wa Bima ya Afya (NHIF) imeshalipa watoa 

huduma za Afya madai ya mnufaika wa Mfuko waliopata 

huduma katika vituo jumla ya shilingi bilioni 525.9 na kwa sasa NHIF 

inapokea madai ya mwezi Aprili, 2025 na malipo haya yamekuwa 

yakifanyika chini ya siku 50 ambapo kwa mujibu wa sheria 

yangepaswa kulipwa ndani ya siku 60.  Ninaomba kuwasilisha. 

 

SPIKA: Mheshimiwa Cecil David Mwambe, swali la 

nyongeza. 

 

MHE. CECIL D. MWAMBE: Mheshimiwa Spika, pamoja na 

majibu mazuri ya Serikali ninayo maswali mawili ya nyongeza. 

Swali la kwanza; ni kweli kwamba malipo sasa hivi yanafanyika 

zaidi ya siku 60. Je, hauoni kwamba kwa kufanya hivyo Hospitali 

zetu za Chato, Geita, Bugando, Ndanda, MOI, JKCI na Muhimbili 

wanachelewa kupata pesa zao na hivyo kusababisha kuchelewa 

kwa utoaji wa huduma? 

Mheshimiwa Spika, swali la pili; kumekuwa na madeni 

makubwa ya majeshi kwenye maeneo ya kutolea huduma za 

afya. Utakumbuka tumekuwa tukishauriana kwamba kwa nini jeshi 

sasa wasiingizwe kwenye mpango wa NHIF ili waweze kupata 

huduma za afya kama walivyo waajiriwa wengine? 

 

SPIKA: Mheshimiwa Naibu Waziri, majibu. 

 

NAIBU WAZIRI WA AFYA: Mheshimiwa Spika, kwanza, 

nimpongeze Mheshimiwa Mbunge kwa sababu kwa kweli kwenye 

eneo hili la Bima ya Afya amekuwa akilifuatilia na kama mjumbe 

wa Kamati amekuwa akilifanyia kazi sana.  

 

Mheshimiwa Spika, nimwambie tu, kama ambavyo anajua, 

sasa hivi kwenye NHIF 70% ya hospitali zetu zimeingia kwenye 

mfumo wa digital, kwa maana ya kwamba wana-apply moja 

kwa moja na yanaonekana moja kwa moja NHIF. Ndiyo maana 

unaona sasa tumetoka kwenye zaidi ya siku 60 kulipa, sasa 

tumefika siku 50 na kwa kweli lengo ni kushusha kufika zaidi ya 

hivyo ili kuweza kufanya kazi iwezakanavyo. 

 

Mheshimiwa Spika, kuna njia ya capitation ambayo 

tunakuja nayo kwamba kuna kiasi cha hela kinalipwa kwanza 

wakati mchakato wa kuhakiki unaendelea kufanyika ili kuweza 

kuondoa tatizo unalolisema Mheshimiwa Mbunge.  

 

Mheshimiwa Spika, hili swali lake la pili, kwamba majeshi 

yaingie kwenye Bima ya Afya, kulikuwa na utaratibu ambao 

unatumiwa na majeshi. Labda nimwombe Mheshimiwa Mbunge 

tuendelee kushauriana na Wizara ya Ulinzi ili tuweze kuja kwa 

pamoja na njia nzuri ambayo itayafanya majeshi yetu yaweze 

kupata huduma kwa wakati. 

 

SPIKA:  Mheshimiwa Condester Sichalwe, swali la nyongeza. 

 

MHE. CONDESTER M. SICHALWE: Mheshimiwa Spika, 

ninakushukuru kwa nafasi. Tunatambua na kufahamu kwamba 

suluhisho la huduma ya afya ni bima ya afya kwa wote, lakini 

mpaka sasa mpango huo bado na wananchi wameondolewa 

baadhi ya huduma kwenye Bima hii ya NHIF. Je, kwa kuwa 

magonjwa hayasubiri, Wizara haioni kuna haja ya kurudisha hizo 

gharama wananchi waendelee kutibiwa? Maana 

wamewaongezea gharama ambapo wanalipia Bima ya Afya 

kwa wote ya NHIF? 

 

SPIKA: Mheshimiwa Naibu Waziri, majibu. 

 

NAIBU WAZIRI WA AFYA: Mheshimiwa Spika, ni kweli 

anachokisema Mheshimiwa Mbunge, lakini asisahau kwamba 

mimi na yeye na Wabunge wenzangu tumekuwa tukichakata 

kwa pamoja ili kufikia mwisho, ili tuje na Bima ya Afya kwa wote 

ambayo kwa kweli itakuwa haina maswali na mambo mengi 

yameingizwa ambayo yatatua matatizo mengi zaidi ya wananchi 

kama alivyopendekeza.  

 

Mheshimiwa Spika, kwa wakati uliopo sasa kwa kweli 

tutaendelea kupokea wanayojifunza huko ili kuweza kuboresha, 

lakini asiogope. Vilevile, imewekwa mkifumo kule kwenye hospitali 

zetu inapotokea matatizo kama hayo kuna namna ya kutatua na 

kuhakikisha watu wetu wanapata huduma. 

 

SPIKA: Mheshimiwa Naibu Waziri, ahsante sana kwa majibu 

yako kwa maswali ya Waheshimiwa Wabunge.  

 

Waheshimiwa Wabunge ilikuwa tuelekee Wizara ya Maliasili 

na Utalii lakini nimejulishwa na Mheshimiwa Antipas Zeno 

Mgungusi, Mbunge wa Malinyi, kwamba swali lake, changamoto 

aliyokuwa anaiulizia imeshatatuliwa na Serikali.  

 

Baada ya hayo sasa tunaendelea na ratiba yetu kwa 

sababu hilo ndilo lilikuwa swali la mwisho. (Makofi) 

 

Katibu. 

NDG. BARAKA I. LEONARD – KATIBU WA BUNGE 

 

HOJA ZA SERIKALI 

 

MHE. GEORGE R. MWENISONGOLE: Mheshimiwa Spika, 

Mwongozo wa Spika. 

 

SPIKA: Mheshimiwa George Mwenisongole. 

 

MWONGOZO WA SPIKA 

 

MHE. GEORGE R. MWENISONGOLE: Mheshimiwa Spika, 

ahsante. Nimesimama hapa kwa Kanuni ya 76 ya Kanuni za 

Kudumu za Bunge, Toleo la Februari 2023. Mapema mwaka jana 

2024, nilitoa hoja ya dharura kuhusu kigezo cha mafunzo ya JKT 

kuliomba Bunge hili kile kigezo kisiwe kigezo cha ajira katika 

vyombo vyetu vya ulinzi na usalama. 

 

Mheshimiwa Spika, Bunge liliridhia na kutoa azimio hilo, lakini 

mapema wiki iliyopita Jeshi letu la Wananchi lilitoa tangazo la 

ajira na likaweka hicho kigezo ambacho Bunge zima tuliazimia 

kwamba kigezo hicho kinawanyima fursa vijana ambao 

hawajapita JKT kupata nafasi ya kuingia. (Makofi) 

 

Mheshimiwa Spika, sasa ninaomba Mwongozo wako kujua 

jambo ambalo limetolewa na Azimio la Bunge halafu 

halizingatiwi, je, linakiuka Azimio hilo au halizuiliwi? Ahsante. 

 

SPIKA: Mheshimiwa Waziri wa Nchi hilo tangazo lipo na 

linacho hicho kigezo? 

 

WAZIRI WA NCHI, OFISI YA WAZIRI MKUU, SERA, BUNGE NA 

URATIBU: Mheshimiwa Spika, ninaomba Mheshimiwa Mbunge 

atupe muda tukaliangalie hilo tangazo na maudhui yake. 

 

SPIKA: Hebu ongeza sauti kidogo. 

 

WAZIRI WA NCHI, OFISI YA WAZIRI MKUU, SERA, BUNGE NA 

URATIBU: Mheshimiwa Spika, ninaomba Mheshimiwa Mbunge 

atupe muda tukaangalie hilo tangazo na maudhui yake. 

Inawezekana alilolisoma yeye pengine siyo lenyewe, lakini 

ninaomba tu tupe… ninazungumza Spika. Ninaomba utupe muda 

tukaliangalie hilo tangazo halafu nikutane na Waziri wa Ulinzi; 

nitatoa taarifa kwako. 

 

SPIKA: Mheshimiwa George hilo tangazo unalo hapo?  

 

MHE. GEORGE R. MWENISONGOLE: Mheshimiwa Spika, ndiyo 

ninalo hilo tangazo; hili hapa. (Makofi) 

 

SPIKA: Hebu niletewe. Waheshimiwa Wabunge ngoja nione 

hicho Kifungu. Mheshimiwa Waziri wa Nchi ninakuletea hapo. Sifa 

za mwombaji, F, “Awe amehitimu mafunzo ya Jeshi la Kujenga 

Taifa kwa mkataba wa kujitolea au mujibu wa sheria na 

kutunukiwa cheti.” mpelekee Mheshimiwa Waziri (Makofi) 

 

WAZIRI WA NCHI, OFISI YA WAZIRI MKUU, SERA, BUNGE NA 

URATIBU: Mheshimiwa Spika, nimeona lakini kwa ruhusa yako 

ninaomba turudi kwenye Azimio la Bunge na kauli iliyotolewa 

wakati ule tulikuwa tunazungumzia vyombo vya ulinzi na usalama 

na hakukuwa na mention yoyote ya Jeshi la Wananchi wa 

Tanzania. Ngojeni basi.  

 

Mheshimiwa Spika, hatukulizungumzia Jeshi la Wananchi. 

Kwa hiyo ninaomba turudi kwenye Hansard na maelekezo yako 

tuone tulilijumuisha? Maana hii JKT ni sehemu ya Jeshi la 

Wananchi. Kwa hiyo, ninataka tu tuone kama kweli tulienda 

mpaka kwenye Jeshi la Wananchi nje ya Polisi, Magereza, 

Uhamiaji na Fire.  

 

MHE. CONDESTER M. SICHALWE: Tulijumuisha Jeshi la 

Wananchi. 

 

WAZIRI WA NCHI, OFISI YA WAZIRI MKUU, SERA, BUNGE NA 

URATIBU: Mheshimiwa Spika, Kwenye ile Hansard vile vyombo 

vilitajwa: Polisi, Uhamiaji, Fire na Magereza. Sasa ninaomba turudi 

kwenye Hansard tuone, je, hata taasisi yake ndani ya Jeshi la 

Wananchi, maana Jeshi la Kujenga Taifa ni sehemu ya taasisi ya 

Jeshi la Wananchi; je, utaratibu wake wa ndani nao 

ulizungumzwa? 

 

MHE. CONDESTER M. SICHALWE: Tulijumuisha vyote.  

 

WAZIRI WA NCHI, OFISI YA WAZIRI MKUU, SERA, BUNGE NA 

URATIBU: Mheshimiwa Spika, ndiyo maana nimesema siyo vizuri 

sana kujadili sana masuala ya majeshi hapa. Ningeweza 

baadaye tukakutana baadaye tukasoma ile Hansard na 

kupeana ufafanuzi. Maana hii ni kazi ya Jeshi la Wananchi wa 

Tanzania. 

 

SPIKA: Ninaliomba hilo tangazo Mheshimiwa. 

 

WAZIRI WA NCHI, OFISI YA WAZIRI MKUU, SERA, BUNGE NA 

URATIBU: Mheshimiwa Spika, naam? 

 

 SPIKA: Ninaliomba hilo tangazo. (Makofi) 

 

Waheshimiwa Wabunge, kama Mheshimiwa Mbunge 

alivyosimama japo amesimama kwa Kanuni ya 76 inayohusu 

Mwongozo na Kanuni ya 76 huwa inataka jambo lililotokea 

Bungeni mapema na tulishatoa ufafanuzi mapema ni lini (maana 

yake siku hiyo) ili liweze kuombewa mwongozo.  

 

Sasa kwa sababu jambo hili linahusu Haki na Madaraka ya 

Bunge, ndiyo maana nimeruhusu bado kulisikiliza vinginevyo 

lingekuwa halipo kwenye kanuni, lakini kwa sababu linahusu 

Madaraka ya Bunge na linahusu Mamlaka ya Bunge. Mbunge 

amelizungumza na ameomba mwongozo kwa hivyo hatuwezi 

kulikataa kwa sababu limeombewa mwongozo. (Makofi) 

 

Mheshimiwa Waziri nilimpa nafasi ili yeye aweze kusema 

kama hili tangazo lipo. Mimi mwenyewe nilikuwa sijaliona, lakini 

sasa Mbunge amelileta na Mheshimiwa Waziri ameliona sasa hili 

tangazo. Mheshimiwa Waziri anasema anataka kujiridhisha ikiwa 

tulitaja wakati wa Azimio la Bunge (kama tulitaja na Jeshi la 

Wananchi wa Tanzania). 

Waheshimiwa Wabunge, mjadala huu ulikuja baada ya 

maswali mengi. Vijana na wananchi pia walikuwa wanaonesha 

kigezo hiki kwa sababu si kila Mtanzania kijana mwenye nia ya 

kwenda huko anapewa fursa, kisitumike ili kutoa fursa sawa kwa 

vijana wetu. Kwa hivyo, ilikuwa chombo kinachohusika 

kikishawapata hao vijana kama kinataka waende JKT, 

kiwapeleke na kama hakitaki waende JKT waanze wao wenyewe 

mafunzo. (Makofi) 

 

Sasa kwamba azimio letu lilijitoa chombo kimojawapo, kuna 

kipindi vijana walikuwa hawaendi JKT, jeshi lilikuwa halichukui 

vijana? Kwa hivyo, Mheshimiwa Waziri, ile hoja yako kidogo 

mtihani kwa sababu lilikuwa ni Azimio la Bunge. Tunapoazimia 

kama Bunge Serikali iko humu ndani na kwa sababu Serikali 

inakuwepo humu ndani tunakuwa tumeazimia tukijua upande wa 

Serikali unaenda kufanya yale tuliyoazimia. (Makofi) 

 

Kwa hiyo Mheshimiwa Waziri sijajua, maana tangazo ndio 

nimelisomea hapa mbele; sijajua mwisho wake ni lini ulioandikwa 

hapa lakini; tarehe ngapi? Tarehe 14, kwa hiyo bado siku chache. 

 

Sasa Mheshimiwa Waziri mimi nikupe tu nafasi kwa sababu 

hapa tunaelekea kusoma hoja ambayo ni ya Mheshimiwa Waziri 

wa Fedha, wewe utusaidie tu sasa hivi mimi ninakuruhusu uende 

nje uwasiliane na ndugu zetu wa upande wa jeshi, kigezo hiki 

kinaenda kinyume na Azimio la Bunge. (Makofi) 

 

Waheshimiwa Wabunge, limefika tangazo la wageni hapa, 

kwa hivyo ninaomba niwatangaze. Tunao wageni walioko hapa 

Bungeni asubuhi hii, tutaanza na wageni wangu. Ninao wageni 

wawili, kwanza ni Dkt. Deo Mwapinga ambaye ni Katibu Mkuu wa 

Jukwaa la Mabunge ya Nchi Wanachama wa Ukanda wa 

Maziwa Makuu. (Makofi) 

 

Akiwa bado amesimama mtakumbuka Bunge hili lilipata 

nafasi ya kumpongeza kwamba alishinda hiyo nafasi na kikosi 

ambacho kiliongoza hizo kampeni alikuwa Mheshimiwa Naibu 

Spika, Mheshimiwa Kingu na Mheshimiwa Engineer Ezra 

Chiwelesa. (Makofi) 

Sasa kwa sababu yupo hapa ndani basi tunakupongeza 

sana Dkt. Deo Mwapinga kwa nafasi hiyo ambayo umeipata ya 

kutumikia Jumuiya ya Mabunge Nchi Wanachama wa Ukanda 

wa Maziwa Makuu na Bunge la Jamhuri ya Muungano wa 

Tanzania linakutakia kila la heri katika utumishi huo. Pia, 

tutaendelea kukupa ushirikiano kama ambavyo tumeshirikiana 

katika kuhakikisha unashinda hiyo nafasi. Tunakutakia kila heri, 

ahsante sana. (Makofi) 

 

Waheshimiwa Wabunge, yupo pia Ndugu Rebecca 

Nsemwa ambaye ni Mkuu wa Wilaya ya Kilolo, karibu sana. 

Ninadhani mnamkumbuka huyu alikuwa ni mtumishi wetu hapa 

Bunge. (Makofi) 

 

Wageni Waliokaa Jukwaa la Spika. Wapo wageni wa 

Mheshimiwa Jumaa Hamidu Aweso, Waziri wa Maji, tutaanza na 

Mhandisi Mwajuma Waziri ambaye ni Katibu Mkuu Wizara ya Maji.  

Karibu sana Bungeni. (Makofi)  

 

Yupo pia Ndugu Agnes Meena ambaye ni Naibu Katibu 

Mkuu Wizara ya Maji; Mhandisi Abdallah Mkufunzi ambaye ni 

Mwenyekiti Bodi ya Mfuko wa Taifa wa Maji; Ndugu Ruth Koya 

ambaye ni Mwenyekiti Bodi ya Wakala wa Maji na Usafi wa 

Mazingira Vijijini (RUWASA). (Makofi) 

 

Waheshimiwa Wabunge, yupo Dkt. James Andilile, 

Mkurugenzi Mkuu Mamlaka ya Udhibiti wa Huduma za Nishati na 

Maji (EWURA). Ahsanteni sana. (Makofi) 

 

MBUNGE FULANI: Shemeji.  

 

SPIKA: Ahsanteni sana.  

 

Wapo pia Mhandisi Walter Kirita, Mkurugenzi Mkuu Wakala 

wa Maji na Usafi wa Mazingira Vijijini (RUWASA); Wakili Haji 

Nandule, Mkurugenzi Mkuu Mfuko wa Taifa wa Maji; Ndugu Adam 

Karia, Mkuu wa Chuo cha Maji; Mhandisi Christopher Sayi, Katibu 

Mkuu Mstaafu wa Wizara ya Maji.  Karibuni sana.  (Makofi) 

Tunao Mheshimiwa William Mwakilema, Mkuu wa Wilaya ya 

Korogwe; na Mheshimiwa Gift Msuya, Mkuu wa Wilaya ya 

Pangani; Ndugu Mohamed Mtulyakwaku, Mkuu wa Wilaya ya 

Uyui.  Karibuni sana. (Makofi) 

 

 Wengine ni Ndugu Raphael Maganga, Mkurugenzi Mkuu 

wa Taasisi ya Sekta Binafsi Tanzania (TPSF); Ndugu Prosper 

Buchafwe, Mkurugenzi wa Sera na Mipango Wizara ya Maji; na 

Ndugu Deodatus Balile, Mwenyekiti wa Jukwaa la Wahariri 

Tanzania.  Karibuni sana.  (Makofi)  

 

Wapo pia Mheshimiwa Rajabu Abdallah, Mjumbe wa 

Kamati Kuu ya Chama Cha Mapinduzi Taifa na Mwenyekiti wa 

CCM Mkoa wa Tanga; Ndugu Abdallah Mahamoud, Mwenyekiti 

wa Chama Cha Mapinduzi Wilaya ya Pangani; na Mhandisi 

Herbert Kashililah Mwenyekiti wa Jukwaa la Wadau wa Sekta 

Mtambuka. (Makofi) 

 

Wageni wengine wa Mheshimiwa Aweso ni Familia yake; 

Ndugu Kauthar Tarimo, Mke wa Mheshimiwa Aweso; Ndugu Salim 

Jumaa Aweso, mtoto wa Mheshimiwa Aweso; na Ndugu Samia 

Jumaa Aweso. Karibuni sana.  (Makofi) 

 

Wapo pia, Ndugu Hadija Aweso, dada wa Mheshimiwa 

Aweso; Ndugu Rajab Aweso, baba mkubwa wa Mheshimiwa 

Aweso; Ndugu Mtanga Aweso, shangazi yake; Ndugu Hussein 

Aweso, baba mdogo; pamoja na Ndugu Omar Aweso, baba 

mdogo. Karibuni sana.  (Makofi) 

 

Waheshimiwa Wabunge, tunao wageni wengine. Wageni 

watatu wa Mheshimiwa Daniel Baran Sillo, Naibu Waziri wa 

Mambo ya Ndani ya Nchi, ambao ni wapigakura wake kutoka 

Babati Vijijini Mkoani Manyara. (Makofi) 

 

Wageni 35 wa Mheshimiwa David Mwakiposa Kihenzile, 

Naibu Waziri wa Uchukuzi, hawa ni Wanachama wa Red Cross 

kutoka Jijini Dodoma. (Makofi) 

Mgeni wa Mheshimiwa Mhandisi Ezra John Chiwelesa, 

ambaye ni Mwenezi Mstaafu wa CCM Wilaya ya Biharamulo 

Mkoani Kagera. (Makofi) 

 

Wageni wawili wa Mheshimiwa Anastazia Wambura, 

ambao ni Ndugu zake kutoka Mkoa wa Morogoro.  (Makofi) 

 

 Wageni watatu wa Mheshimiwa Fredrick Edward Lowassa, 

ambao ni wadogo zake kutoka Monduli Mkoani Arusha. (Makofi) 

 

Wageni wawili wa Mheshimiwa Maimuna Ahmad Pathan, 

ambao ni Ndugu zake kutoka Nachingwea Mkoani Lindi. (Makofi) 

 

Mgeni wa Mheshimiwa Abeid Ighondo Ramadhani, 

ambaye ni Ndugu Victoria Ngunda ambaye ni Jamaa yake 

kutoka Jijini Dodoma. (Makofi) 

 

Wageni watano wa Mheshimiwa Dkt. Pius Stephen Chaya, 

ambao ni wafanyakazi wa Ruhuji Pharmacy kutoka Jijini Dodoma. 

(Makofi) 

 

 Wageni 60 wa Mheshimiwa Noah Lemburis Saputu, ambao 

ni Wanafunzi kutoka Chuo cha Afrika Mashariki Arusha. (Makofi) 

 

Tunao wageni 42 wa Mheshimiwa Seif Khamis Gulamali, 

ambao ni ndugu na marafiki zake kutoka sehemu mbalimbali 

nchini Tanzania, wakiwemo wanafunzi na walimu kutoka Shule ya 

Msingi Ng’ong’ona. (Makofi) 

 

Wapo wageni saba wa Mheshimiwa Dkt. Ritta Kabati, 

ambao ni Makada wa CCM kutoka Kilolo Mkoani Iringa. (Makofi) 

 

Wageni waliotembelea Bunge kwa ajili ya mafunzo. Tunao 

walimu watano na wanafunzi 55 wa darasa la saba kutoka Shule 

ya Msingi Nanenane iliyoko Mkoani Morogoro.  Karibuni sana. 

(Makofi) 

 

Wanafunzi 89 na walimu sita kutoka Shule ya Msingi Silver 

leaf Academy.  Karibuni sana. 

Waheshimiwa Wabunge, hao ndiyo wageni tulionao 

Bungeni, wengine wataendelea kutangazwa kadri ya 

wanavyopata fursa. Sasa tunaendelea. 

 

Katibu. 

 

NDG. BARAKA I. LEONARD - KATIBU WA BUNGE: 

 

HOJA ZA SERIKALI 

 

Makadirio ya Mapato na Matumizi ya Wizara ya Maji  

kwa Mwaka wa Fedha 2025/2026 

 

SPIKA: Waheshimiwa Wabunge, sasa nimwite Mheshimiwa 

Waziri wa Maji, Mheshimiwa Jumaa Aweso aje awasilishe hoja ya 

Wizara yake. (Makofi) 

 

WAZIRI WA MAJI: Mheshimiwa Spika, nikushukuru sana na 

nikuombe taarifa yangu yote iingie katika Hansard.  

 

Mheshimiwa Spika, ninaomba kutoa hoja kwamba Bunge 

lako Tukufu baada ya kupokea taarifa iliyowasilishwa hapa 

Bungeni na Mwenyekiti wa Kamati ya Kudumu ya Bunge ya Maji 

na Mazingira, Mheshimiwa Jackson Gideon Kiswaga ambayo 

imechambua Makadirio ya Mapato na Matumizi ya Wizara ya 

Maji likubali kupokea, kujadili na kupitisha mpango wa Makadirio 

ya Mapato na Matumizi ya Fedha ya Wizara ya Maji kwa Mwaka 

wa Fedha 2025/2026. 

 

Mheshimiwa Spika, kwa moyo wa unyenyekevu nianze kwa 

kumshukuru Mwenyezi Mungu, mwingi wa rehema na muweza wa 

yote kwa kutujalia afya njema na kutuwezesha kukutana hapa 

siku ya leo kujadili Makadirio ya Mapato na Matumizi ya Wizara ya 

Maji. Ninamwomba Mwenyezi Mungu atujalie busara na hekima 

katika kujadili Hotuba ya Bajeti ya Wizara ya Maji. 

 

Mheshimiwa Spika, ninaomba nitumie fursa hii adhimu 

kumshukuru Mheshimiwa Dkt. Samia Suluhu Hassan, Rais wa 

Jamhuri ya Muungano wa Tanzania kwa kazi kubwa na nzuri 

anayoifanya. Sote ni mashahidi wa jitihada kubwa zinazofanywa 

na Mheshimiwa Rais kupitia miradi ya maji inayotekelezwa 

kwenye maeneo mbalimbali na wananchi wanapata huduma ya 

maji safi, salama na yenye kutosheleza.   

 

Mheshimiwa Spika, aidha, ninamshukuru sana Mheshimiwa 

Rais kwa kuendelea kuniamini katika nafasi hii ya Waziri wa Maji. 

Ikumbukwe takribani miaka nane nimetumikia Wizara hii ya Maji; si 

jambo jepesi. Ninataka niseme, “moyo usio na shukrani, hukausha 

yaliyo mema yote.” Ninamshukuru sana Mheshimiwa Rais. 

(Makofi) 

 

Mheshimiwa Spika, Mheshimiwa Rais ameonesha jitihada 

kubwa katika kuimarisha mahusiano na mashirikiano baina ya 

nchi yetu na nchi nyingine, taasisi na mashirika ya kimataifa katika 

masuala mbalimbali ya kiuchumi na kijamii. Kutokana na jitihada 

hizo, Shirika la WaterAid la Uingereza limetambua mchango wa 

Mheshimiwa Rais katika kuimarisha ushirikiano wa kimataifa 

kwenye masuala ya maji na usafi wa mazingira na kumtunukia 

Tuzo ya kuwa Kinara wa Masuala ya Maji na Usafi wa Mazingira 

Afrika (The Panafrican Water, Sanitation and Hygiene Champion 

Award). Kupitia tuzo hiyo, Mheshimiwa Rais anakuwa mlezi wa 

masuala ya maji barani Afrika. (Makofi) 

 

Mheshimiwa Spika, Waswahili wanasema “Chanda chema 

huvikwa pete.” Methali hiyo imejidhihirisha na mataifa wameiona 

kazi njema ya Mheshimiwa Rais na wamemvika taji kama 

Mwenge wa Uhuru ulivyowekwa juu ya Mlima Kilimanjaro ili 

umulike nje ya mipaka ya nchi yetu, kampeni ya kumtua mama 

ndoo kichwani imevuka mipaka ya Tanzania inapepea Afrika na 

sasa Mheshimiwa Rais, Dkt. Samia Suluhu Hassan anamtua mama 

wa Afrika ndoo kichwani. (Makofi) 

 

Mheshimiwa Spika, ninapenda kumshukuru Makamu wa 

Rais wa Jamhuri ya Muungano wa Tanzania, Mheshimiwa Dkt. 

Philip Isdor Mpango kwa kazi kubwa anayoifanya katika kutimiza 

azma ya Serikali ya Awamu ya Sita ya kuhakikisha wananchi 

wanapata huduma bora za kijamii na kuijenga Tanzania kuwa 

nchi yenye uchumi shindani.  

Mheshimiwa Spika, ninapenda nitumie fursa hii kumshukuru 

Waziri Mkuu wa Jamhuri ya Muungano wa Tanzania, Mheshimiwa 

Kassim Majaliwa Majaliwa kwa hotuba yake aliyoiwasilisha hapa 

Bungeni, ambayo imetoa dira na mwongozo wa utekelezaji wa 

kazi za Serikali katika mwaka ujao wa fedha.  

 

Mheshimiwa Spika, vilevile, ninamshukuru Naibu Waziri Mkuu 

na Waziri wa Nishati, Mheshimiwa Dkt. Doto Mashaka Biteko 

(Mbunge) kwa kazi nzuri anayoifanya. Pia, ninapenda 

kuwashukuru Mawaziri wenzangu kwa ushirikiano mkubwa 

wanaonipatia.  

 

Mheshimiwa Spika, kwa namna ya kipekee ninapenda 

kuishukuru Wizara ya Fedha chini ya Mheshimiwa Dkt. Mwigulu, 

Wizara ya Mipango na Uwekezaji, chini ya Mheshimiwa Profesa 

Kitila na Wizara nyingine zote za kisekta kwa kuisaidia Wizara ya 

Maji katika kutekeleza majukumu yake. 

 

Mheshimiwa Spika, ninaomba nikushukuru wewe binafsi 

Mheshimiwa Dkt. Tulia Ackson, Spika wa Bunge la Jamhuri ya 

Muungano wa Tanzania na Rais wa Muungano wa Mabunge 

Duniani (IPU) na Mheshimiwa Mussa Azan Zungu, Naibu Spika kwa 

kuliongoza Bunge kwa umahiri mkubwa kwa kushirikiana na 

Wenyeviti wa Bunge. (Makofi) 

 

Mheshimiwa Spika, hapa ninaomba niseme, wewe ni 

rahimu, Spika wa Nane wa Bunge letu, Rais wa 31 wa Muungano 

wa Mabunge Duniani, Msomi wa Shule ya Msingi Mabonde, 

Sekondari ya Wasichana Loleza na Zanaki, Chuo Kikuu cha Dar es 

Salaam, Chuo Kikuu cha Cape Town Nchini Afrika Kusini, Mkufunzi 

Mahiri, Mbobezi wa Sheria na kiongozi mwenye weledi; Tanzania 

inakujua na Dunia inakujua. (Makofi) 

 

Mheshimiwa Spika, ninaomba niwaambie ndugu zangu 

wananchi wa Jimbo la Mbeya Mjini, mmepata bahati ya kuwa na 

kiongozi aina ya Spika ni baraka. Kazi yenu ni kumuombea na 

kumlinda kama mboni ya jicho kwani mcheza kwao hutunzwa. 

Ndugu zangu Wanambeya ninataka niwaache kwa maandiko 

yanayosema “shika sana ulichonacho asije mtu akatoa taji lako.” 

(Makofi/Vigelegele) 

 

Mheshimiwa Spika, nitumie fursa hii kutoa shukrani zangu za 

dhati kwa Kamati ya Kudumu ya Bunge ya Maji na Mazingira kwa 

ushirikiano wanaonipatia pamoja na kuchambua Taarifa ya 

Utekelezaji wa Bajeti kwa mwaka wa fedha 2024/2025 na 

Makadirio ya Mapato na Matumizi ya Wizara yangu kwa mwaka 

wa fedha 2025/2026. Maoni, ushauri na mapendekezo 

yaliyotolewa na Kamati yamezingatiwa katika bajeti hii 

ninayoiwasilisha leo.   

 

Mheshimiwa Spika, Waheshimiwa Wajumbe wa Kamati chini 

ya Jemedari Mheshimiwa Jackson Kiswaga, pokeeni maua yenu. 

Ninyi ni walimu na ni walezi wazuri; ahsanteni sana kwa miongozo 

yenu. (Makofi) 

 

Mheshimiwa Spika, ninatoa pongezi pia kwa Waheshimiwa 

Wabunge wote kwa kazi kubwa wanayoifanya ya kuwatumikia 

wananchi, kuishauri na kuisimamia Serikali pamoja na ushirikiano 

wao mkubwa wanaonipatia katika kutekeleza majukumu yangu.  

 

Mheshimiwa Spika, ninaomba niliambie Bunge lako Tukufu 

kuwa ukimwona kobe juu ya mti ujue amepandishwa hapandi 

mwenyewe. Waheshimiwa Wabunge kwa kazi yenu njema 

mmeipaisha Wizara ya Maji na mmekilinda Chama Cha 

Mapinduzi (Chama Tawala), ahsanteni sana.  

 

Mheshimiwa Spika, ninawaletea salamu kutoka kwa 

watumishi wa Sekta ya Maji nchini wanasema, “kwa mageuzi na 

mapinduzi mliyoyafanya kwenye maji kama ni mpira mmecheza 

away na mmeshinda.” Mechi inayofuata ni home (uwanja wa 

nyumbani), “hii tunavuka.” Ahsanteni sana. (Makofi) 

 

Mheshimiwa Spika, miradi ya maji katika majimbo na 

maeneo yenu ijaze kapu la kura la Mheshimiwa Rais. Pia, ninyi 

Waheshimiwa Wabunge, watumishi wa Sekta ya Maji 

wanawaombea heri mrejee tena Bungeni Novemba mwaka huu. 

(Makofi) 

Mheshimiwa Spika, Warumi 12:15 inasema furahini pamoja 

nao wafurahio, lieni pamoja nao waliao. Hivyo ninaomba kutumia 

fursa hii kuipongeza Timu ya Simba (Wekundu wa Msimbazi) kwa 

kuingia Fainali ya Kombe la Shirikisho Barani Afrika. Ushindi wa 

Simba Sports ni ushindi wa Taifa. Ndiyo maana huko mitaani hata 

Wanamsimbazi wanatembea kifainali fainali. Kweli Simba nguvu 

moja, ubaya ubwela. Ombio langu kwa Watanzania, tuendelee 

kuwaunga mkono ili wachukue kombe na kulileta nyumbani kwa 

mama Tanzania. (Makofi) 

 

Mheshimiwa Spika, kwa mwali kukiliwa na kwa kungwi 

kwaliwa. Hivyo ninapenda kuipongeza Dar Young African kwa 

kuwa Mabingwa wa Kombe la Muungano Msimu wa 2024/2025, 

hongereni sana Wananchi Jangwani daima mbele nyuma mwiko. 

(Makofi) 

 

Mheshimiwa Spika, aidha, ninayo furaha kubwa kutumia 

nafasi hii kumpongeza kwa dhati Naibu Waziri wangu, jembe la 

kazi, Mheshimiwa Mhandisi Kundo Andrea Mathew, ambaye 

tumeshirikiana naye kutekeleza majukumu ya Sekta ya Maji. 

Ninataka niseme, Mheshimiwa Kundo ni kiungo muhimu, 

Mheshimiwa Kundo ni mpambanaji, Mheshimiwa Kundo ni 

mwenye ujuzi, Mheshimiwa Kundo ni striker hodari, Mheshimiwa 

Kundo ni mtaalamu wa kukagua miradi ya maji kwa kutumia 

teknolojia. Ninataka niwaambie ndugu zangu Wanabariadi, 

ukizaa mtoto anafanya vizuri, jukumu lako ni kumwombea. 

Mtumieni kwa maendeleo ya Wanabariadi, mtumieni kwa 

maendeleo ya taifa la Tanzania. (Makofi) 

 

Mheshimiwa Spika, wakati unasifia wali kwenye sahani ni 

vema na ni busara wakati mwingine kukumbuka walioungua 

vidole jikoni. Kwa dhati ya moyo nitumie nafasi hii kumpongeza 

Katibu Mkuu, Mhandisi Mwajuma Waziri, Katibu Mkuu wa Wizara 

yetu ya Maji. Katibu Mkuu wa Wizara yetu ya Maji ni msikivu, 

Mhandisi mahiri na mjenzi wa miradi, anafanya kazi kubwa, 

anafanyakazi nzuri, kuwa na Katibu aina ya Engineer Mwajuma 

hapatikani kila mahali, hapatikani kila wakati. Tumempata sisi 

Wizara Maji, tunamtumia ili kuhakikisha Watanzania na dhamira 

ya kumtua mwanamama ndoo kichwani inatimilika katika Wizara 

yetu ya Maji. (Makofi) 

 

Mheshimiwa Spika, kwa namna ya kipekee nimshukuru sana 

Naibu Katibu Mkuu wetu wa Wizara ya Maji, Bi. Agnes Kisaka 

Meena, Shangazi wa Wizara na mshauri makini kwa kazi nzuri 

wanayofanya kuhakikisha majukumu ya Wizara yanatekelezwa 

ipasavyo. (Makofi) 

 

Mheshimiwa Spika, ninawashukuru pia Wenyeviti wa Bodi za 

Taasisi chini ya Wizara ya Maji, Menejimenti ya Wizara, Wakuu wa 

Taasisi chini ya Wizara na Watumishi wote wa Sekta ya Maji 

wakiwemo Madereva, Makatibu Muhtasi, Waandishi Waendesha 

Ofisi na Wahudumu kwa ushirikiano na kujituma katika kutekeleza 

majukumu yao. Jeshi kubwa la watumishi wa Wizara ya Maji, 

pokeeni maua yenu endeleeni kuchapa kazi na Mungu 

atawabariki sana. (Makofi) 

 

Mheshimiwa Spika, ninatoa pole kwa Mheshimiwa Dkt. 

Samia Suluhu Hassan, Rais wa Jamuhuri ya Muungano wa 

Tanzania pamoja na wewe binafsi, familia na Watanzania wote 

kwa ujumla kufuatia kifo cha Mheshimiwa Cleopa David Msuya, 

Makamu wa Kwanza wa Rais na Waziri Mkuu Mstaafu wa 

Jamuhuri ya Muungano wa Tanzania, ambaye amekuwa Balozi 

mzuri wa Mradi wa Same Mwanga – Korogwe kilichotokea jana 

tarehe 7 Mei, 2025. Vilevile ninatoa pole kwa Bunge lako Tukufu, 

Familia ya Marehemu, ndugu na wananchi kufuatia kifo cha 

aliyekuwa Mbunge wa Jimbo la Kigamboni na Mkurugenzi Mteule 

wa Shirika la Afya Duniani (WHO) Kanda ya Afrika, Mheshimiwa 

Dkt. Faustine Ndugulile. 

 

Mheshimiwa Spika, aidha, tarehe 23 Septemba, 2024, 

tulimpoteza pia Mhandisi Mbogo Mfutakamba aliyewahi 

kutumikia Taifa letu kwa nafasi ya Katibu Mkuu wa Wizara ya Maji 

na Mwenyekiti wa Bodi ya Taifa ya Maji. Nitumie fursa hii kutoa 

pole kwa familia, ndugu, jamaa na marafiki na Watanzania wote 

walioguswa na misiba hiyo. Marehemu watakumbukwa kwa 

utumishi wao uliotukuka na uwajibikaji na uzalendo kwa nchi yao. 

Mwenyezi Mungu azilaze roho za marehemu mahali pema 

peponi.  Amina. 

 

Mheshimiwa Spika, maandalizi ya mpango na bajeti ya 

Wizara yangu yamezingatia Mpango wa Tatu wa Maendeleo ya 

Taifa wa Miaka Mitano, Ilani ya Uchaguzi wa Chama cha 

Mapinduzi, sera na mikakati ya maendeleo ya kitaifa na 

kimataifa, sheria, kanuni na miongozo pamoja na maoni na 

ushauri wa Waheshimiwa Wabunge na wadau mbalimbali.  

 

Mheshimiwa Spika, baada ya maelezo hayo ya utangulizi 

ninapenda kutumia fursa hii kuwasilisha hotuba ya bajeti ya 

Wizara yangu ambayo kitabu chake kina maeneo yafuatayo: 

Utangulizi, Mafanikio Yaliyopatikana kwa Kipindi cha Miaka Minne 

ya Serikali ya Awamu ya Sita, hali ya Sekta ya Maji Nchini, Mapitio 

ya Utekelezaji wa Bajeti ya Mwaka wa Fedha 2024/2025, 

changamoto na hatua zilizochukuliwa, vipaumbele na mpango 

wa Mwaka wa Fedha 2025/2026, shukrani na maombi ya fedha. 

 

Mheshimiwa Spika, kuhusu mafanikio yaliyopatikana katika 

Sekta ya Maji. Katika kipindi cha miaka nne ya Serikali ya Awamu 

ya Sita inayoongozwa na Mheshimiwa Dkt. Samia Suluhu Hassan, 

Rais wa Jamhuri ya Muungano wa Tanzania, mafanikio mengi 

yamepatikana kwenye Sekta ya Maji. Ninaomba nitumie fursa hii 

kutaja baadhi ya mafanikio hayo kama ifuatavyo:-  

 

Mheshimiwa Spika, moja; kukamilika na kuridhiwa kwa Sera 

ya Taifa ya Maji ya Mwaka 2002, Toleo la Mwaka 2025. Pamoja na 

mambo mengine sera hiyo inaielekeza Wizara ya Maji kuratibu na 

kuwa na mipango ya pamoja na sekta zote zinazotekeleza miradi 

inayohusu maji na kuhamasisha ushiriki wa sekta binafsi na 

Uwekezaji.  

 

Mheshimiwa Spika, Bunge lako Tukufu miaka yote limekuwa 

likichangia kwamba Wizara ya Maji, Wizara ya Mifugo pamoja na 

Wizara ya Kilimo ni vyema zikawa na mikakati ya pamoja. Kupitia 

Sera hii tunapojenga bwawa moja litatumika kwa ajili ya maji ya 

kunywa, tutawekeza kwa ajili ya umwagiliaji, lakini pia kuwekeza 

PP ambazo zitaweza kuwasaidia wenzetu wafugaji. (Makofi) 

Mheshimiwa Spika, jicho la sera hii linaangalia mwaka 2050, 

jicho la sera hii linaangalia Dira ya Taifa ya Maendeleo ya Mwaka 

2063 kwenye Ajenda ya Maendeleo ya Afrika. Nipende kusema, 

safari ya kesho inaandaliwa leo. (Makofi) 

 

Mheshimiwa Spika, kuhusiana na kukamilika au kuimarisha 

kwa hali ya upatikanaji wa maji mijini na vijijini; jumla ya miradi 

2,331 imekamilika, ambapo miradi 1,965 ni ya vijijini na miradi 366 

ni ya mijini na hivyo kuboresha upatikanaji wa huduma ya maji 

vijijini kutoka wastani wa 70.1% mwaka 2020 hadi 83% mwezi 

Desemba, 2024. Maeneo ya mijini kutoka wastani 84% hadi 91.6%. 

 

Mheshimiwa Spika, kwa dhati ya moyo nilipongeze Bunge 

lako Tukufu kwa maamuzi ya kuanzishwa kwa Wakala wa Maji 

Vijijini (RUWASA) ambako kumejenga miradi 3,379 na kupeleka 

huduma ya maji katika vijiji 10,517 kati ya vijiji zaidi ya 12,318. 

RUWASA imefanya mapinduzi makubwa katika kujenga na 

kuboresha huduma ya maji vijijini. (Makofi) 

 

Mheshimiwa Spika, baadhi ya miradi iliyokamilika ni ya 

awamu kwanza. Kama vile katika Jiji la Arusha miradi zaidi ya 

bilioni 520, kutoa maji ya Ziwa Victoria kwenda Miji ya Tinde na 

Shelui; Mradi wa Ujenzi wa Mfumo wa Kutibu Maji katika Mji wa 

Bunda; Mradi wa Ujenzi wa Chanzo cha Maji – Butimba; Mradi wa 

Maji Kyaka – Bunazi Mkoani Kagera; Mradi wa Maji katika Mji wa 

Orkesumet; Mradi wa Maji – Dareda – Singu – Sigino na Bagara 

Mkoani Manyara na Miradi 218 chini ya Mpango wa Maendeleo 

kwa Ustawi wa Taifa na Pambano dhidi ya UVICO – 19. Waswahili 

husema usione vyaelea ujue vimeundwa. Ninapenda kusema 

kwa dhati ya moyo wangu, waundaji wa mafanikio haya ni 

Mheshimiwa Rais na ninyi Waheshimiwa Wabunge. (Makofi) 

 

Mheshimiwa Spika, tatu; kukamuliwa kwa miradi iliyochukua 

muda mrefu kujengwa ikiwemo Miradi ya Same – Mwanga – 

Korogwe; Mugango – Kiabakari – Butiama; Ujenzi wa Tekeo la Maji 

katika Mji wa Kigoma – Arusha na Miradi 177 katika maeneo ya 

vijijini maarufu kama miradi chechefu. Kwa kazi hii njema sana 

ninaomba kukipatia Chama Cha Mapinduzi na ninyi 

Waheshimiwa Wabunge, maua yenu kwa kusimamia 

ukamilishwaji wa miradi hiyo. Ninaomba nisindikize pongezi hizi 

kwa zaburi ya 126, mstari 5 – 6 inayosema kwamba wapandao 

kwa machozi watavuna kwa kelele za furaha. Ingawa tulipanda 

kwa machozi tayari tunanufaika na matunda ya miradi hii 

ambayo itakipa ushindi Chama Cha Mapinduzi pamoja na 

Wabunge wake. (Makofi) 

 

Mheshimiwa Spika, nne; kwa kuanza utekelezaji wa miradi 

ya maji ya kimkakati ikiwemo miradi ya miji 28. Mradi wa Bwawa 

Farkwa; Mradi wa Kukabiliana na Athari za Mabadiliko ya 

Tabianchi Simiyu; Mradi wa Maji kutoka Kahama kwenda 

Halmashauri ya Ushetu. Mradi wa Bwawa la Kidunda, Mradi wa 

kutoa maji Dambia kwenda Haydom, Mradi wa Maji Ukiruguru – 

Koromije hadi Sumve na Mradi wa Uboreshaji wa Miundombinu ya 

Maji na Utunzaji wa Mazingira Jijini Tanga pamoja na Miji ya 

Muheza, Pangani na Mkinga. (Makofi) 

 

Mheshimiwa Spika, kuimarika kwa uhusiano na ushirikiano 

na wadau wa maendeleo hivyo kuongeza wigo wa upatikanaji 

wa fedha za kutekeleza miradi pamoja na ushauri wa kitaalam.  

 

Mheshimiwa Spika, matokeo ya Mheshimiwa Rais ya 

kuifungua nchi ni pamoja na kupatikana kwa Dola za Marekani 

milioni 248.3 za miradi ya maji taka kutoka Korea Kusini kwa ajili ya 

Majiji ya Dar es Salaam, Dodoma na Manispaa ya Iringa; na Dola 

za Marekani milioni 55.1 kutoka Nchini Hungary kwa ajili ya Mradi 

wa Maji Biharamulo. 

 

Mheshimiwa Spika, mafaniko namba sita ni kuhusu Bajeti ya 

Wizara ya Maji kutoka shilingi bilioni 680 Mwaka wa Fedha 

2021/2022 hadi shilingi trilioni moja, hivyo kuchochea kasi ya 

utekelezaji wa miradi ya maji nchini. Ongezeko hili linahusisha 

matumizi wa fedha za ndani, kutekeleza miradi ya kimkakati 

ikiwemo Miradi ya Maji ya Bwawa la Kidunda, Mradi wa Kiwira – 

Jijini Mbeya, Mradi wa Maji Tunduma – Vwawa – Mlowo pamoja 

na miradi mingine nchini.  

 

Mheshimiwa Spika, hapa ninaomba niseme; pale Pangani 

kuna bwana mmoja ameandika boda boda yake nyuma bila ya 

nyenzo hutoki. Ninamshukuru Mheshimiwa Rais kwa kutupatia 

nyenzo za fedha. Kwa ongezeko hili Wizara ya Maji inakwenda 

kutoboa na kuhakikisha kwamba Watanzania wanapata huduma 

ya maji safi na salama. (Makofi) 

 

Mheshimiwa Spika, nane, kuongezeka kwa fedha za 

utekelezaji wa Programu ya Maji ya Malipo kwa Matokeo (P4R) 

inayofadhiliwa na Benki ya Dunia kutoka Dola za Marekani milioni 

350 hadi Dola za Marekani milioni 654. Ongezeko hili la fedha 

limetokana na Tanzania kufanya vizuri na kuwa kinara miongoni 

mwa nchi zinazotekeleza programu hiyo. (Makofi) 

 

Mheshimiwa Spika, Tanzania ya Mheshimiwa Dkt. Samia 

Suluhu ndiyo kinara wa utekelezaji wa (P4R) duniani. Ninarudia, 

Tanzania ya Mheshimiwa Dkt. Samia, Rais kipenzi wetu ndiyo 

kinara wa utekelezaji wa (P4R) duniani. Ninarudia tena, Tanzania 

ya Mheshimiwa Dkt. Samia Suluhu Hassan ndiyo kinara wa 

utekelezaji wa (P4R) dunia. Nchi mbalimbali duniani zinakuja 

kujifunza utekelezaji wa miradi yake na mafanikio ambayo 

tuliyoyapata. (Makofi) 

 

Mheshimiwa Spika, kuhusu kupatikana chanzo kipya cha 

fedha kupitia mauzo ya hati fungani yaani ya kijani yenye 

thamani zaidi ya shilingi bilioni 54.72. Kwenye hili la hati fungani 

Mheshimiwa Rais ameendelea kuupiga mwingi kwani hati fungani 

hii siyo tu ya kwanza katika ukanda huu wa Mashariki na Kusini 

mwa Afrika bali pia imesajiliwa katika Masoko ya Hisa ya Dar es 

Salaam, Soko la Hisa la Lexembourg Barani Ulaya; na imepata 

Tuzo ya Kimaitafa Taasisi yetu ya Tanga (UWASA) kutoka Taasisi ya 

IJGlobal ya Nchini Uingereza. Wizara ya Maji imeuanzisha 

mwendo. (Makofi) 

 

Mheshimiwa Spika, kuhusu kuboreshwa kwa mazingira ya 

kazi kwa Watumishi. Baada ya kukamilika kwa ujenzi wa Ofisi ya 

Wizara yetu ya Maji na baadhi ya taasisi zake, Mheshimiwa Rais 

mazingira ya ufanyaji wa kazi imeongeza morali katika kuhakikisha 

watumishi wa Wizaya yetu wanajituma kuhakikisha wananchi 

wanapata huduma iliyo bora na Watanzania kupata maji safi na 

salama na yenye kutosheleza. Tunamshukuru Mheshimiwa Rais; 

tunatambua kabisa kuwa Mheshimiwa Rais anatambua kwamba 

watumishi ndiyo engine ya sekta ya maji; engine ikiwa imara gari 

liko imara. 

 

Mheshimiwa Spika, lingine, tunapenda kumshukuru 

Mheshimiwa Rais hasa kwa jitihada zake za kutupatia mitambo; 

kwa maana ya seti 25 za mitambo ya uchimbaji visima na seti 5 za 

mitambo ya uchimbani mabwawa lakini pia vifaa kwa ajili ya 

utafiti vimetuwezesha kujenga mabwawa mbalimbali nchini, 

kama vile Lepruko kule Monduli, Kizengi Wilayani Uyui, 

Kwemkambala kule Handeni, lakini pia kuhakikisha kwamba 

tunachimba visima vya maji maeneo mbalimbali ambayo 

yalikuwa hayana maji. Leo kupitia magari yale maeneo ya Kilindi 

ambayo yalikuwa yana changamoto kubwa sana ya maji leo 

yameweza kupata maji na Wanakilindi tunakwenda kuwapatia 

huduma hii muhimu sana ya maji. (Makofi) 

 

Mheshimiwa Spika, kuboreshwa kwa matumizi ya mifumo ya 

TEHAMA kumewezesha uwazi na uwajibikaji katika makusanyo na 

matumizi ya maduhuli yatokanayo na huduma za maji na udhibiti 

wa upotevu wa maji, lakini vilevile kuanza kutumika kwa dira za 

maji za malipo ya kabla ya matumizi kwa wananchi na taasisi, 

hivyo kuboresha huduma ya maji na kupunguza malalamiko ya 

wateja kwenye ankara za maji na kuongeza ufanisi katika 

ukusanyaji wa maduhuli. 

 

Mheshimiwa Spika, ni haki ya mwananchi kupata huduma 

ya maji safi na salama; lakini kwa maelekezo ya Mheshimiwa Rais 

na kwa maelekezo ya Bunge lako Tukufu ni dhambi kubwa sana 

kumbambikizia mwananchi bili ya maji.  

 

Mheshimiwa Spika, ni maelekezo ya Bunge lako na ya 

Mheshimiwa Rais kwamba Wizara ya Maji sasa twende kuwekeza 

katika pre-paid meter, kwamba analipa kabla ya kutumia ili 

kuhakikisha kwamba tunaondokana na malalamiko ambayo 

hayana ulazima. Hiyo kazi tumeianza na tumeanza katika 

maeneo mbalimbali. Katika eneo la Iringa tumefanya vizuri. ni 

mfano mzuri. Tunaimani kwa mwanzo huu tuliouanza tutakwenda 

kufanya kazi nzuri sana katika nchi yetu ya Tanzania. (Makofi) 

Mheshimiwa Spika, mafanikio mengine ni kuanzishwa kwa 

consultancy unit inayosaidia kujenga uwezo kwa vijana 

wanaohitimu pamoja na watumishi wa sekta ya maji. 

Tunatambua kwamba Wizara yetu ya Maji kuna watumishi wazuri 

ambao wamefanyakazi nzuri, lakini ni wastaafu. Ninaomba 

kuongea na wastaafu wa sekta yetu ya maji, kuwa tunambua na 

kuthamini weredi wao na hivyo Wizara itaendelea kuwatumia, 

kutumia consultancy unit ambayo tumeiweka kuwa katika Chuo 

chetu cha Maji. Wao ndio institutional memory ya Wizara yetu ya 

Maji. Tunaamini kwamba maendeleo ya maji yanaanza na mimi, 

yanaanza na wewe, yanaanza na sisi sote. Tutaendelea 

kushirikiana katika kuhakikisha kwamba dhamira ya kumtua 

mwanamama ndoo kichwani inakwenda kutimilika. (Makofi) 

 

Mheshimiwa Spika, mafanikio mengine ni Mfuko wa Taifa 

wa Maji. Mfuko huu umeweza kuzijengea uwezo taasisi zilizo chini 

ya Wizara ya Maji katika kuandaa maandiko ya miradi kwa lengo 

la kuongeza wigo wa upatikanaji wa fedha, ambapo kiasi cha 

Dola za Marekani milioni 9.3 zimepatikana kwa ajili ya kutekeleza 

miradi ya kukabiliana na athari za mabadiliko ya tabianchi. 

Aidha, kupitia dirisha lake la mikopo ya riba nafuu (revolving fund) 

mfuko unatoa mkopo kwa mamlaka za maji nchini. 

 

Mheshimiwa Spika, mafanikio mengine ni pamoja na 

kuimarika kwa usimamizi na uendelezaji wa vyanzo vya maji, 

ambapo jumla ya vyanzo 68 vimetangazwa kwenye Gazeti la 

Serikali kuwa maeneo tengefu kutoka vyanzo 18 vilivyokuwepo 

mwaka 2021. Kwa upande wa bwawa la maji mafanikio ni 

pamoja na kuimarika kwa kutumia huduma za ubora wa maji kwa 

kujengwa maabara za Manyara na hivyo kuwa na jumla ya 

maabara za maji 17. Aidha, Maabara sita za Singida, Shinyanga, 

Kigoma, Bukoba, Musoma na Dar es Salaam zimepata ithibati, 

hivyo kufanya maabara zinazoweza kuzalisha takwimu 

zinazokubalika kimataifa kufikia saba kutoka moja ya Mwanza 

iliyokuwepo mwaka 2021.  

 

Mheshimiwa Spika, kwa mafanikio haya hakika Mama Dkt. 

Samia Suluhu Hassan ametutoa mbali. Mama Samia 

amefanyakazi kubwa sana; zaidi ya shilingi za Kitanzania trilioni 

nne zimewekezwa katika Sekta ya Maji kwa mapinduzi haya. Sisi 

Wizara ya Maji hatumdai Mheshimiwa Rais, yeye ndiye 

anayetudai na sisi hatutochoka kumwombea. Kama Sekta ya 

Maji ni meli Dkt. Samia Suluhu Hassan ni nahodha; kama Sekta ya 

Maji ni ndege Mheshimiwa Rais ni rubani; kama Sekta ya Maji ni 

SGR ya mwendokasi yeye ni dereva mahiri. (Makofi) 

 

Mheshimiwa Spika, mafanikio haya ya Sekta ya Maji ni point 

tatu na hat trick ya Mheshimiwa Rais. Kazi yetu ni kutamba na 

mafanikio haya majimboni na kupeperusha bendera ya Chama 

Cha Mapinduzi, chama tawala hadi tutakapokutana tena hapa 

mjengoni mwezi Novemba, 2025, insha Allah. (Makofi) 

 

Mheshimiwa Spika, maelezo ya kina kuhusu mafanikio ya 

Sekta ya Maji katika kipindi cha miaka minne ya Serikali ya 

Awamu ya Sita yanapatikana katika ukurasa wa tano hadi kumi 

na moja katika kitabu cha hotuba yangu. 

 

Mheshimiwa Spika, kuhusu Mapitio ya Utekelezaji wa 

Mpango na Bajeti kwa Mwaka wa Fedha 2024/2025; upatikanaji 

wa fedha. Katika Mwaka wa Fedha 2024/25 Fungu 49 – Wizara ya 

Maji liliidhinishiwa jumla ya shilingi 627,778,338,000. Kati ya fedha 

hizo shilingi 69,662,959,000.00 zilikuwa ni fedha za matumizi ya 

kawaida na shilingi 558,115,379,000.00 zilikuwa ni fedha za 

maendeleo. Hadi mwezi Aprili, 2025, Wizara imepokea jumla ya 

shilingi 528,392,746,721.37, sawa na 84.2% ya bajeti iliyoidhinishwa. 

Kati ya fedha zilizopokelewa, shilingi 479,948,853,338.37 ni za 

kutekeleza miradi ya maendeleo na shilingi 48,443,893,383 ni za 

matumizi ya kawaida. 

 

Mheshimiwa Spika, kuhusu utekelezaji wa programu na 

miradi ya maendeleo. Katika mwaka 2024/2025 utekelezaji wa 

programu na miradi ya maendeleo umeainishwa katika maeneo 

ya usimamizi na uendelezaji wa rasilimali za maji, huduma za 

ubora wa maji, huduma za usambazaji maji na usafi wa mazingira 

na kazi mbalimbali zinazotekelezwa katika taasisi zilizo chini ya 

Wizara na masuala mtambuka. 

Mheshimiwa Spika, kuhusu usimamizi na uendelezaji wa 

rasilimali za maji na ubora wa maji. Katika uendelezaji wa rasilimali 

za maji Wizara imekamilisha ujenzi wa ukarabati wa mabwawa 

madogo na ya ukubwa wa kati kama maeneo ya Ipililo – Lalago – 

Misigiri – Utatya na Nyanja Salama. Vilevile vyanzo 894 vilihakikiwa 

ubora wake na matokeo yanaonyesha hali ya ubora wa maji 

katika vyanzo inalinda afya ya ikolojia na kwamba vyanzo hivyo 

pia vinaweza kuendelezwa kwa matumizi mbalimbali. Aidha, 

skimu 1,288 za maji vijijini na mijini zilihakikiwa na kukidhi ubora. 

 

Mheshimiwa Spika, kuhusu huduma za usambazaji majisafi 

na usafi wa mazingira Vijijini. Hadi kufikia Mwezi Aprili 2025, miradi 

476 yenye jumla ya vituo 5,756 imekamilika na inahudumia 

wananchi 3,187,751. Aidha miradi mingine inaendelea na 

utekelezaji ikiwemo Mradi wa Ruangwa, Lindi na Nachingwea, 

awamu ya kwanza inahusisha kupeleka maji kwenye vijiji 29, na 

utekelezaji umefikia 60% na unatarajiwa kukamilika mwaka 

2025/2026. (Makofi) 

 

Mheshimiwa Spika, miradi mingine inayotekelezwa ni 

Mkinga – Horohoro ambao hadi mwezi Aprili, 2025 utekelezaji 

wake umefikia 45% na utanufaisha wananchi, 74,795 wa Mji wa 

Horohoro na Vijiji 37 vya Wilaya ya Mkinga. 

 

Mheshimiwa Spika, kuhusu Mradi ya Maji ya Kemondo – 

Maruku, Bukoba ambapo utekelezaji wake umefikia 95% 

utakaonufaisha wananchi 117,000.  Mradi wa Ngana Group 

Wilayani Kyela kwa kutumia Chanzo cha Ziwa Nyasa, utekelezaji 

umefikia 49% na utanufaisha wananchi 62,779.  

 

Mheshimiwa Spika, Mradi wa kuyatoa maji Ziwa Victoria 

kwenda Miji ya Usagara, Ukiriguru, Sumve hadi Koromije na Vijiji 24 

vya Wilaya ya Misungwi, Kwimba ambapo utekelezaji wake 

umefikia 32% na utanufaisha wananchi 162,377. Ukarabati wa 

Mradi Lituhi Group Wilayani Nyasa, ambao utekelezaji wake 

umefikia 75% na utanufaisha wananchi 26,477. (Makofi) 

 

Mheshimiwa Spika, Wizara ya Maji ilipewa malengo na 

Mheshimiwa Rais kwamba, itakapofika 2025 lazima tufikie 83% ya 

upatikanaji wa maji vijiji katika Mwezi Desemba. Ninapata faraja 

mpaka leo hapa tulipofika tumeshafika zaidi ya 83%. Pia, tuna 

miradi 1,000 ambayo tunaendelea, tumejiwekea mkakati kabla 

ya Desemba miradi hii michache tuweze kukamilisha ili 85% iweze 

kutimia na azma ya Rais ya kumtua mwanamama ndoo kichwani 

iweze kutimia. (Makofi) 

 

Mheshimiwa Spika, kuanzishwa kwa Wakala wa Maji Vijijini 

(RUWASA) yalikuwa maamuzi sahihi. Nchi yetu ya Tanzania ina vijiji 

takribani 12,318 lakini mpaka sasa tumeshavuka vijiji 10,500 

tumebakiza vijiji 1,500. Wizara ya Maji pamoja na malengo ya 

asilimia tulizowekewa tumefanya tathmini ya kina na 

tumekubaliana tutoke tu katika asilimia. Sasa, tumefanya tathmini 

vijiji vyote vilivyobakia na malengo yetu ni kuhakikisha vinapata 

huduma ya majisafi na salama. (Makofi) 

 

Mheshimiwa Spika, tumekuja na Programu ya Visima 900 

kwa awamu ya kwanza na ya pili, ili kuhakikisha kwamba vijiji 

vyote ambavyo havijafikiwa na maji vyote vinakwenda kupata 

huduma ya majisafi na salama. Kwa hiyo, maeneo ya kijiji 

ambacho hakina maji kinatakiwa kuchimba kisima, tutachimba 

kisima. Maeneo ambapo ukichimba kisima hupati maji, 

tutachimba bwawa kwa sababu tumepewa mitambo na 

Mheshimiwa Dkt. Samia Suluhu Hassan, Wizara ya Maji hatuna 

kisingizio jukumu letu ni kufia site na kuhakikisha Watanzania 

wanapata huduma ya majisafi na salama. (Makofi) 

 

Mheshimiwa Spika, programu ya kupeleka huduma ya maji 

kwenye vijiji visivyo na huduma maarufu kama Programu ya 

Visima 900 inayohusisha uchimbaji wa visima vitano vitano na 

ujenzi wa vituo vya kuchotea maji (point source) katika kila Jimbo 

la Uchaguzi. Aidha, baadhi ya maeneo kwenye majimbo 

yaliyokuwa na vyanzo vingine kama chemchem, mito na 

mabomba ya maji vimetumika, vingine kama vyanzo mbadala na 

kazi inaendelea. Hadi mwezi Aprili, 2025 jumla ya visima 

vilivyochimbwa pamoja na vyanzo vingine vinafika 702. Kazi 

inayoendelea ni ujenzi wa vituo ambapo 460 vimekamilika na 

vinatoa huduma. Wizara inaendelea kufanya utafiti wa maji 

kwenye vijiji vingine ikiwemo vile vya visima vyake vilivyokosa maji. 

Mheshimiwa Spika, Programu ya Visima 900 ni zawadi ya 

Mheshimiwa Rais, Dkt. Samia Suluhu Hassan, kwa watanzania 

wote kupitia Wabunge wao. Haya ni manyunyu tu, mvua za 

masika zenye mafuriko zinakuja. Visima hivi 900 vipeperushe 

bendera ya Waheshimiwa Wabunge. Kweli yajayo siyo tu 

yanafurahisha, bali ni neema tupu. (Makofi) 

 

Mheshimiwa Spika, kuhusu huduma za usambazaji majisafi 

na usafi wa mazingira mijini. Hadi mwezi Aprili, 2025 Wizara 

imeendelea na utekelezaji wa miradi ya maji katika maeneo ya 

mijini ambapo miradi 68 yenye uwezo wa kuhudumia wananchi 

3,362,850 imekamilika. Baadhi ya miradi hiyo iliyokamilika ni 

pamoja na Mradi wa Ujenzi wa Mtandao wa Usambazaji Maji na 

Matanki ya kuhifadhi Maji Kusini mwa Dar es Salaam, 

unaohudumia wananchi wapatao 450,000 wa Maeneo ya 

Bangulo, Mwanagati, Kitunda, Kipunguni, Majohe, Kivule, Magole, 

Msongola, Chanika, Chalambe, Kinyerezi hadi Kifuru. (Makofi) 

 

Mheshimiwa Spika, Mradi wa Maji Mugango – Kiabakari – 

Butiama unaohudumia zaidi ya wananchi 100,000 na Mradi wa 

Maji Same – Mwanga – Korogwe uliozinduliwa rasmi na 

Mheshimiwa Dkt. Samia Suluhu Hassan, Rais wa Jamhuri ya 

Muungano wa Tanzania tarehe 9 Machi, 2025 na unahudumia 

wananchi wapatao 456,000. 

 

Mheshimiwa Spika, aidha, kuna miradi 226 inayoendelea na 

utekelezaji wake katika maeneo mbalimbali nchini ikiwemo: Mradi 

wa Kuboresha Huduma ya Maji katika Jiji la Mbeya kwa kutumia 

chanzo cha Mto Kiwila ni mradi ambao umeupigania wewe 

mwenyewe na hapa kuna funzo kubwa sana kwangu kama 

kiongozi kijana. (Makofi) 

 

Mheshimiwa Spika, umenifundisha kwamba hata uwe na 

cheo kikubwa namna gani usisahau ulipotoka. Usisahau 

waliokupatia dhamana. Haujawasahau Wanambeya, Wabunge, 

na Watanzania kwa majukumu ambayo wamekupatia katika 

kusimamia Bunge hili la Jamhuri ya Muungano wa Tanzania. 

(Makofi) 

 



8 MEI, 2025 

56 

 

Mheshimiwa Spika, kuhusu Mradi kwa Kuboresha Huduma 

ya Majisafi katika Jiji la Dodoma kwa maeneo ya Nzuguni, Ilazo, 

Swaswa, Ihumwa, Mkonze, Miganga, Nkuhungu mpaka Nala. Pia, 

eneo la tatu Mradi wa Kuboresha Huduma ya Maji katika Jiji la 

Mwanza maeneo ya Lwanhima, Luchelele, Kisesa, Buswelu, 

Buhongwa, Kishiri mpaka Ilemela kwa Mama yangu Mheshimiwa 

Dkt. Angeline Mabula. (Makofi) 

 

Mheshimiwa Spika, Mradi wa kuboresha Huduma ya Maji 

katika Manispaa ya Morogoro utakaonufaisha wananchi wa 

maeneo ya Mindu, Mikoroshini, Mkwajuni, Madaganya, 

Kingolwira, Misongeni, Kitungwa, Kihonda, Mkundi mpaka Lukobe. 

Mradi wa Kukabiliana na Athari za Mabadiliko ya Tabianchi katika 

Mkoa wa Simiyu utakaonufaisha Wananchi wa Wilaya za Bariadi, 

Busega, Itilima, Meatu na Maswa wenye zaidi ya shilingi bilioni 400. 

(Makofi) 

 

Mheshimiwa Spika, Mradi wa Bwawa la Kidunda kwa 

kutumia fedha za ndani jumla ya bilioni 329. Mradi wa Kuboresha 

Huduma za maji katika miji 28 ikiwemo Miji ya Handeni, Korogwe, 

Muheza, Pangani, Kilwa Masoko, Nanyumbu, Ifakara, Rujewa, 

Chunya, Njombe, Makambako, Wanging’ombe, Kiomboi, Singida, 

Manyoni, Mugumu, Chemba, Chamwino, Kasulu, Mpanda, 

Sikonge, Urambo, Kaliua, Kayanga, Chato, Geita, Newala, 

Nanyamba, Tandahimba, Mafinga, Rorya, Tarime, Songea na 

sehemu za Halmashauri mbalimbali za Wilaya ya Mtwara. (Makofi) 

 

Mheshimiwa Spika, hapa ninachotaka kusema baada ya 

dhiki siyo dhiki, baada ya dhiki ni faraja. Faraja yetu ni 

Mheshimiwa Dkt. Samia Suluhu Hassan. Maelezo ya kina kuhusu 

utekelezaji wa programu na miradi mbalimbali ya maji, masuala 

mtambuka na taasisi chini ya Wizara yanapatikana katika ukurasa 

wa 15 – 81 wa kitabu cha hotuba yangu. (Makofi) 

 

Mheshimiwa Spika, kuhusu vipaumbele na mpango kwa 

mwaka 2025/2026. Vipaumbele vya sekta ya maji katika mwaka 

2025/2026, Wizara imeweka vipaumbele vinavyozingatia 

mwongozo wa maandalizi ya mpango na bajeti kama ifuatavyo: 

(i) Kuimarisha uhifadhi na utunzaji wa vyanzo vya maji pamoja 

na uendelezaji wa vyanzo vya maji, ikiwemo uchimbaji wa 

visima na ujenzi wa miundombinu ya uvunaji wa maji ya 

mvua. Kwa kuwa bila ya maji hakuna chakula wala nishati. 

 

Mheshimiwa Spika, rasilimali za maji ni usalama wa Taifa. 

Panapokuwa na maji toshelevu tuna uhakika wa chakula, nishati 

na maisha ya Watanzania. Wizara ya Maji itakuwa kiherehere 

katika ulindaji na utunzaji wa rasilimali za maji kwa sababu 

pasipokuwa na rasilimali za maji Wizara ya Maji haipo. Hapa 

ninachotaka kusema, nina nukuu ambazo amezisema 

Mheshimiwa Rais Dkt. Samia Suluhu Hassan: “No water, no 

Nation.” Sisi tunaishi hekima hiyo kwa kusema kwamba 

hatutachezea upepo wa kusi kwa tanga bovu. (Makofi) 

 

(ii)   Kukamilisha miradi 1,544 inayoendelea ambapo miradi 

1,318 inatekelezwa vijijini na miradi 226 mijini, ikiwemo 

miradi mikubwa ya kimkakati katika maeneo mbalimbali 

nchini;  

 

(iii) Kukamilisha Mpango Kabambe wa Taifa wa Maji (National 

Water Master Plan);  

 

(iv) Kuimarisha usimamizi na udhibiti wa ubora wa maji kwa 

kuhakikisha yanakidhi viwango vya kitaifa na kimataifa; 

 

(v) Kuendelea kuimarisha utoaji wa huduma endelevu pamoja 

na kudhibiti upotevu wa maji;  

 

(vi) Kuongeza ubunifu katika utafutaji vyanzo mbadala vya 

fedha na kuimarisha Mfuko wa Taifa wa Maji; na 

 

(vii) Kutekeleza Miradi ya Gridi ya Taifa ya Maji ikiwemo Mradi 

wa kuyatoa maji ya Ziwa Victoria kwenda Miji ya Dodoma 

na Singida; Mradi wa kutoa maji Ziwa Tanganyika kwenda 

Kigoma, Katavi na Rukwa; Mradi wa kutoa maji Mto 

Ruvuma kwenda Mtwara na Miji ya Lindi; Mradi wa kutoa 

maji Mto Rufiji kwenda Mikoa ya Dar es Salaam na Pwani; 

na Miradi ya kutoa maji Maziwa ya Victoria na Nyasa 

kwenda maeneo mbalimbali ikiwemo vijiji vilivyo jirani na 

maziwa hayo.  

 

Mheshimiwa Spika, Mheshimiwa Rais anaendesha SGR 

kutoka Dar es Salaam hadi Dodoma na ujenzi unaendelea 

kuelekea Tabora, Mwanza hadi Kigoma na nje ya nchi. Sisi Wizara 

ya Maji tunamshukuru Mheshimiwa Rais kwa kuamua kujenga SGR 

ya maji ambayo ni National Water Grid, ambayo ndiyo itakuwa 

mkombozi na itaitoa Wizara ya Maji kuwa Wizara kwa sekta tu 

kwa ajili ya maji ya kunywa, sasa inakwenda kuwa Wizara ya 

Uchumi kuhakikisha hata ya viwanda vinapata huduma ya maji 

katika uendeshaji wake. (Makofi) 

 

Mheshimiwa Spika, kuhusu Mpango na Bajeti kwa Mwaka 

wa Fedha 2025/2026. Mpango na Bajeti kwa Mwaka wa Fedha 

2025/2026 umezingatia maeneo yafuatayo: - 

 

(i) Kuimarisha usimamizi na uendelezaji wa rasilimali za maji 

pamoja na ubora wa maji na kutekeleza jumla ya miradi 

1,544 ya majisafi na usafi wa mazingira, ambapo miradi 1,318 

ni ya vijijini na 266 ni ya mijini. Maelezo ya kina ya Mpango na 

Bajeti kwa Mwaka wa Fedha 2025/2026 yanapatikana katika 

ukurasa wa 87 hadi 91 wa kitabu cha hotuba yangu. 

 

Mheshimiwa Spika, ninaomba nimalizie kwa shukrani. 

Asiyeshukuru watu hata Mungu hawezi kumshukuru. Kwa dhati ya 

moyo ninaomba kutumia fursa hii kuwashukuru wadau wote 

waliosaidia kufanikisha utekelezaji wa Bajeti ya Wizara kwa 

Mwaka wa Fedha 2024/2025. Wadau hao ni pamoja na Wakuu 

wa Mikoa; Wakuu wa Wilaya; Makatibu Tawala wa Mikoa; 

Makatibu Tawala wa Wilaya; Wakurugenzi wa Halmashauri za 

Majiji, Manispaa, Miji na Wilaya; Waheshimiwa Madiwani; 

Wenyeviti wa Vijiji na Mitaa bila kuwasahau watu muhimu 

Waheshimiwa Wabunge ambao mmeisimamia Serikali muda 

wote. (Makofi) 

 

Mheshimiwa Spika, aidha, niwapongeze Watendaji wa Kata 

na Vijiji na niwashukuru wananchi wote kwa kuwa mstari wa 

mbele kuhakikisha Wizara inafanikiwa katika utekelezaji wa 

majukumu yake kwa kutoa ushauri na maoni. Ninaomba 

kuwataarifu kuwa maandalizi ya hii Bajeti ya Wizara yamezingatia 

michango, maoni na mapendekezo yenu na ya wadau wengine. 

Ushirikishwaji huu unadhihirisha umuhimu wenu katika kuhakikisha 

Bajeti ya Sekta ya Maji inakidhi matarajio ya wananchi wote. 

(Makofi) 

 

Mheshimiwa Spika, ninapenda kutoa Salamu za Wizara ya 

Maji kwa wananchi wote wenye faini katika Mamlaka za Maji 

kuwa, Mama Samia amesamehe faini hizo na hivyo wafike 

kwenye Mamlaka za Maji kwa ajili ya utaratibu wa kurejeshewa 

huduma za maji hadi tarehe 31 Mei, 2025. (Makofi) 

 

Mheshimiwa Spika, mbili, wateja wote wenye madeni sugu 

kwenye Mamlaka za Maji wafike ofisini kwa ajili ya kupewa 

utaratibu wa kulipa madeni yao na kurejeshewa huduma mara 

moja, kwa sababu kwa sasa wao hawapati na sisi hatupati. Tupo 

kwa jili ya kuhakiksha wanapata huduma ya majisafi na salama. 

Tutaweka utaratibu mzuri walipe kidogo kidogo ili waendelee 

kupata huduma ya maji safi na salama. (Makofi) 

 

Mheshimiwa Spika, ninapenda kuziagiza mamlaka zote za 

maji kutokuwakatia wananchi huduma ya maji katika kipindi cha 

sikukuu na weekend na kufanya maunganisho ya maji ndani ya 

siku saba kwa mujibu wa miongozo. Pia, ninawaelekeza Mamlaka 

zetu za Maji ni haki ya mwananchi kupata maji, lakini si haki na si 

vyema kumbambikizia mwananchi bili za maji. (Makofi) 

 

Mheshimiwa Spika, maelekezo ambayo tunayatoa; Msoma 

Mita anapokwenda kusoma mita kwa mwananchi, amshirikishe 

mwananchi. Sasa, tumefanya uamuzi mzuri wa kuhakikisha 

kwamba tunaanza uwekezaji wa prepaid meter kwamba, 

mwananchi ambapo ametumia prepaid meter analipa kabla 

kwa maana gani? Anataka maji ya 5,000 atalipa hiyo, imeisha 

ataongeza, ili kuondokana na malalamiko ambayo hayana 

ulazima. Serikali ya Mheshimiwa Dkt. Samia Suluhu Hassan ni 

Serikali ya 4R inawapenda, inawajali na inawathamini wananchi 

wake. (Makofi) 

Mheshimiwa Spika, mwisho kwa moyo wa upendo 

ninaomba kutumia nafasi hii kukushukuru wewe binafsi, Naibu 

Spika, Wenyeviti wa Bunge na Waheshimiwa Wabunge pamoja 

na Kamati yetu pendwa ya Maji na Mazingira inavyofanya 

kuhakikisha sekta ya maji inafikia malengo yake. Aidha, 

ninawashukuru nchi rafiki, Washirika wa Maendeleo, Mashirika ya 

Misaada ya Kimataifa, Taasisi zisizo za Kiserikali, Mashirika ya Kidini, 

Sekta Binafsi na wadau wote bila kuwasahau Mabalozi wote. 

 

Mheshimiwa Spika, pia, kwa namna ya kipekee ninaomba 

kuwashukuru makandarasi, wataalam washauri na watoa 

huduma wote kwa ushirikiano wanaotupatia na kwa kazi kubwa 

wanayoifanya hususan katika utekelezaji miradi ya maji na usafi 

wa mazingira. Watoa huduma hao wamekuwa wakifanya kazi 

kwa juhudi na wakati mwingine katika mazingira magumu 

yakiwemo ya kijiografia, hali ya hewa na rasilimali fedha. 

Ninawasihi tuendeleze ushirikiano huo na kwa wale wenye 

changamoto tuwasiliane na Wizara hii, ili kuongeza kasi katika 

utekelezaji wa miradi. Aidha, Wizara itaendelea kuhakikisha 

madai ya watoa huduma wote yanalipwa mapema kadiri 

yanavyowasilishwa katika Wizara yetu. (Makofi) 

 

Mheshimiwa Spika, hapa ninaomba niseme kuhusu 

Wakandarasi wa ndani ambao wanatekeleza ziaidi ya 70% ya 

kazi za Sekta ya Maji. Ninapenda kuwaambia Wizara itaendelea 

kuwaamini, kuwathamini na kuwajengea uwezo ili mzidi kukua 

zaidi na kunufaika na matunda ya Rais Dkt. Samia Suluhu Hassan. 

(Makofi) 

 

Mheshimiwa Spika, mwisho ninaendelea kuwashukuru sana 

kwa kuwa ushirikiano tulionao unadhihirisha ukweli kuwa, figa 

moja haliinjiki chungu, kidole kimoja hakivunji chawa na 

uliyeokota naye kuni ndio utakayeota naye moto. Tumevuja jasho 

pamoja na Wakandarasi, Watalaam Washauri na Watoa 

Huduma. Tuidumishe timu yetu ya ushindi, tufurahie mafanikio 

pamoja. (Makofi) 

 

Mheshimiwa Spika, baada ya shukrani hizo sasa za kipekee, 

kwa moyo wa shukrani ninapenda kuishukuru sana familia yangu 

wake zangu, Khauthar Francis Tarimo pamoja na Zainab Abdallah 

Issa, kwa kunipatia moyo wakati wote kutekeleza kazi zangu. 

Vilevile, ninawashukuru Wananchi wa Jimbo la Pangani kwa 

kuniamini na kuendelea kunipatia moyo na ushirikiano. Ninataka 

niwaambie ndugu zangu Wanapangani mimi kijana wenu, mtoto 

wenu Jumaa Aweso sina Marekani nyingine, Marekani yangu ni 

Pangani. Ninawaahidi nitaendelea kufanya kazi kwa juhudi na 

uwezo wangu wote kulitumikia na kulijenga Jimbo letu la Pangani 

na Taifa kwa ujumla. (Makofi) 

 

Mheshimiwa Spika, vilevile, kwa namna ya kipekee 

nikishukuru na kukipongeza Chama changu Cha Mapinduzi kwa 

kuendelea kunilea. Ninataka kuwahakikishia mimi Jumaa Aweso 

sitakuwa kikwazo kuhakikisha Ilani ya Chama Cha Mapinduzi 

inatekelezeka. Ninapata faraja kumwona Mwenyekiti wangu wa 

Msisiri yupo hapa, kaka yangu Rajab Abdulrahman na Mwenyekiti 

wangu wa Chama Wilaya, Dulla Bonge wapo hapa kuja kutu-

support. Ninataka niwaahidi sitakuwa kikwazo, Ilani mlionikabidhi 

nitaitekeleza kuhakikisha Watanzania wanapata huduma ya 

majisafi na salama. (Makofi) 

 

Mheshimiwa Spika, kuhusu maombi ya fedha kwa mwaka 

wa fedha 2025/2026; baada ya maelezo hayo, ninaomba sasa 

kutoa hoja kwamba Bunge lako Tukufu liidhinishe jumla ya shilingi 

1,016,894,958,000 kwa ajili ya matumizi ya Wizara ya Maji kwa 

mwaka 2025/2026, ambapo shilingi 73,779,579,000 ni za matumizi 

ya kawaida na shilingi 943,115,379,000 ni za maendeleo. 

 

Mheshimiwa Spika, kati ya fedha za matumizi ya kawaida, 

shilingi 18,081,382,000 ni kwa ajili ya kugharamia matumizi 

mengineyo (OC) na shilingi 55,698,197,000 ni kwa ajili ya kulipa 

mishahara ya watumishi wa Wizara, RUWASA, Mfuko wa Taifa wa 

Maji na Chuo cha Maji. Kwa upande wa fedha za maendeleo, 

shilingi 340,463,656,000 ni fedha za ndani na shilingi 

602,651,723,000 ni fedha za nje.  

 

Mheshimiwa Spika, bajeti hii ni ya kuendeleza mafanikio ya 

Serikali ya Awamu ya Sita ya Chama Cha Mapinduzi. Ninaomba 

kusema kwa unyenyekevu mkubwa mafanikio ya Mheshimiwa 

Rais Dkt. Samia Suluhu Hassan kwenye Sekta ya Maji ni sawa na 

taa za hazard, hata ukizima gari zinabaki zinawaka. Ndiyo maana 

sekta ya maji tunsema: “ng’ara Samia, ng’ara.” (Makofi) 

 

 Mheshimiwa Spika, ninawaomba Waheshimiwa Wabunge 

wa Jamhuri ya Muungano wa Tanzania, muungane na mimi leo 

kumuimbia utenzi: 

 

“Imbeni enyi vinanda, Samia wetu anaranda.  

Ameicheza kandanda, na mlimani amepanda. 

Tupo naye tunatamba, Samia wetu ni jembe. 

Makamu Mpango wembe, Majaliwa kimbembe. 

Biteko mambo pambe, maji hakuna mbambamba.  

Kwa maji haya jamani, mambo safi Majimboni,  

Wabunge ninawaombeeni, tunarudi Mjengoni,  

Inshallah itikieni.” (Makofi) 

 

Mheshimiwa Spika, baada ya kuyasema hayo ninaomba 

tena kutoa shukrani zangu za dhati kwako na kwa Waheshimiwa 

Wabunge kwa kunisikiliza. Hotuba hii pia inapatikana katika tovuti 

ya Wizara www.maji.go.tz. 

 

Mheshimiwa Spika, ninaomba kutoa hoja. Ahsante sana. 

(Makofi) 

 

HOTUBA YA WAZIRI WA MAJI MHE. JUMAA HAMIDU AWESO (MB), 

AKIWASILISHA BUNGENI MAKADIRIO YA MAPATO NA MATUMIZI YA 

FEDHA YA WIZARA YA MAJI KWA MWAKA 2025/26 

 

1. UTANGULIZI  

  

1. Mheshimiwa Spika, ninaomba kutoa hoja kwamba Bunge 

lako Tukufu, baada ya kupokea taarifa iliyowasilishwa hapa 

Bungeni na Mwenyekiti wa Kamati ya Kudumu ya Bunge ya Maji 

na Mazingira, Mheshimiwa Jackson Gedion Kiswaga (Mb), 

ambayo imechambua makadirio ya mapato na matumizi ya 

Wizara ya Maji, likubali kupokea, kujadili na kupitisha Mpango na 

Makadirio ya Mapato na Matumizi ya Fedha ya Wizara ya Maji 

kwa mwaka 2025/26.  

http://www.maji.go.tz/


8 MEI, 2025 

63 

 

2. Mheshimiwa Spika, kwa moyo wa unyenyekevu, nianze kwa 

kumshukuru Mwenyezi Mungu, muweza wa yote kwa kutujalia 

afya njema na kuweza kukutana hapa siku ya leo. Ninamwomba 

Mwenyezi Mungu, mwingi wa rehema atujalie busara na hekima 

katika kujadili hotuba ya bajeti ya Wizara yangu na bajeti kuu ya 

Serikali kwa ujumla.  

  

3. Mheshimiwa Spika, ninaomba nitumie fursa hii adhimu 

kumshukuru Rais wa Jamhuri ya Muungano wa Tanzania, 

Mheshimiwa Dkt. Samia Suluhu Hassan kwa kazi kubwa na nzuri 

anayoifanya katika kuiletea nchi yetu maendeleo. Ni dhahiri kuwa 

katika kipindi cha miaka minne (4) ya Serikali ya Awamu ya Sita 

chini ya uongozi mahiri wa Mpendwa Rais wetu, Serikali 

imeonesha dhamira ya dhati ya kuhakikisha wananchi wanapata 

huduma ya maji safi na salama kwa kutekeleza miradi ya maji 

kwenye maeneo mbalimbali ya nchi yetu.   

  

4. Mheshimiwa Spika, sote ni mashahidi wa jitihada kubwa 

zinazofanywa na Mheshimiwa Rais katika kuimarisha mahusiano 

na mashirikiano baina ya nchi yetu na nchi nyingine pamoja na 

taasisi na jumuiya za kimataifa. Kutokana na jitihada hizo, Taasisi 

ya WaterAid ya Uingereza imetambua mchango wake katika 

kuimarisha ushirikiano wa kimataifa kwenye masuala ya maji na 

kumtunukia Tuzo ya kuwa Kinara wa Masuala ya Maji na Usafi wa 

Mazingira Afrika (The Panafrican Water, Sanitation and Hygiene 

Champion Award). Ninaomba niendelee kumshukuru Mheshimiwa 

Rais kwa kazi hiyo kubwa anayoifanya ambayo imeongeza 

chachu katika kuvutia biashara na uwekezaji kutoka nje na kuzidi 

kuing’arisha nchi yetu kimataifa.    

  

5. Mheshimiwa Spika, ninapenda pia kutoa shukrani zangu za 

dhati kwa Rais wa Jamhuri ya Muungano wa Tanzania, 

Mheshimiwa Dkt. Samia Suluhu Hassan kwa kuendelea kuniamini 

katika nafasi hii ya Waziri wa Maji. Kwa unyenyekevu mkubwa 

ninamshukuru sana kwa imani aliyonayo kwangu katika 

kuwatumikia wananchi kwenye sekta ya maji ambayo inagusa 

maisha ya kila Mtanzania kwa kila siku.   

6. Mheshimiwa Spika, ninapenda kumshukuru Makamu wa Rais 

wa Jamhuri ya Muungano wa Tanzania, Mheshimiwa Dkt. Philip 

Isdor Mpango kwa kazi kubwa anayoifanya katika kutimiza azma 

ya Serikali ya Awamu ya Sita ya kuhakikisha wananchi wanapata 

huduma mbalimbali za kijamii na kuijenga Tanzania kuwa nchi 

yenye uchumi shindani.  

  

7. Mheshimiwa Spika, ninapenda nitumie fursa hii kumshukuru 

Waziri Mkuu wa Jamhuri ya Muungano wa Tanzania, Mheshimiwa 

Kassim Majaliwa Majaliwa (Mb), kwa hotuba yake nzuri 

aliyoiwasilisha hapa Bungeni, ambayo imetoa dira na mwongozo 

wa utekelezaji wa kazi za Serikali katika mwaka ujao wa fedha. 

Vilevile, hotuba hiyo imeelezea mapitio ya uendeshaji wa shughuli 

za Serikali ya Awamu ya Sita kwa kipindi cha mwaka 2024/25 

pamoja na utekelezaji wa Ilani ya Uchaguzi ya Chama cha 

Mapinduzi (2020 – 2025).  

 

8. Mheshimiwa Spika, ninaomba pia, nimshukuru Naibu Waziri 

Mkuu na Waziri wa Nishati, Mheshimiwa Dkt. Doto Mashaka Biteko 

(Mb) kwa kazi nzuri anayoifanya ya kuwatumikia wananchi. 

Usimamizi na maelekezo yake yamekuwa ni chachu katika 

utendaji wa Serikali na maendeleo ya taifa kwa ujumla.   

  

9. Mheshimiwa Spika, ninaomba nikushukuru wewe 

Mheshimiwa Dkt. Tulia Ackson (Mb), Spika wa Bunge la Jamhuri ya 

Muungano wa Tanzania na Rais wa Muungano wa Mabunge 

Duniani (IPU) na Mheshimiwa Mussa Azan Zungu (Mb), Naibu 

Spika wa Bunge la Jamhuri ya Muungano wa Tanzania kwa 

kuliongoza Bunge kwa umahiri mkubwa kwa kushirikiana na 

Wenyeviti wa Bunge. Pia, natoa pongezi kubwa kwa wabunge 

wote kwa kazi kubwa wanayoifanya ya kuwatumikia wananchi 

na ushirikiano wanaonipatia katika kutekeleza majukumu yangu 

ya sekta ya maji kwenye maeneo yao.   

  

10. Mheshimiwa Spika, nitumie fursa hii kutoa shukrani zangu za 

dhati kwa Kamati ya Kudumu ya Bunge ya Maji na Mazingira kwa 

ushirikiano wao katika kuhakikisha sekta ya maji inatimiza azma ya 

Serikali ya kuwapatia wananchi wote huduma ya maji safi na 

salama. Kamati imefanya kazi kubwa ya kuchambua Taarifa ya 

Utekelezaji wa Bajeti kwa mwaka 2024/25 na Makadirio ya 

Mapato na Matumizi ya Wizara yangu kwa mwaka 2025/26. 

Ninapenda kuliarifu Bunge lako Tukufu kwamba maoni, ushauri na 

mapendekezo yaliyotolewa na Kamati yamezingatiwa katika 

bajeti hii ninayoiwasilisha leo.   

  

11. Mheshimiwa Spika, aidha, ninayo furaha kubwa kutumia 

nafasi hii kumpongeza kwa dhati Naibu Waziri wa Maji 

Mheshimiwa Mhandisi Kundo Andrea Mathew (Mb) ambaye 

tumeshirikiana naye kutekeleza majukumu ya sekta. Vilevile, 

nampongeza Katibu Mkuu Mhandisi Mwajuma Juma Waziri na 

Naibu Katibu Mkuu Bi. Agnes Kisaka Meena kwa kazi nzuri 

wanayofanya kuhakikisha majukumu ya Wizara yanatekelezwa 

ipasavyo. Pia, ninawashukuru Wenyeviti wa Bodi za taasisi chini ya 

Wizara ya Maji, menejimenti ya wizara, wakuu wa taasisi chini ya 

wizara na watumishi wote wa sekta ya maji kwa ushirikiano na 

kujituma katika kutekeleza majukumu yao.  

  

12. Mheshimiwa Spika, ninatoa pole kwako, Bunge lako Tukufu, 

familia ya marehemu, ndugu na wananchi kufuatia kifo cha 

aliyekuwa Mbunge wa Jimbo la Kigamboni na Mkurugenzi Mteule 

wa Shirika la Afya Duniani (WHO) Kanda ya Afrika, Mhe. Dkt. 

Faustine Engelbert Ndugulile. Aidha, tarehe 23 Septemba, 2024 

tulimpoteza Mhandisi Mbogo Futakamba aliyewahi kutumikia 

Taifa letu kwa nafasi ya Katibu Mkuu Wizara ya Maji na Mwenyekiti 

wa Bodi ya Taifa ya Maji. Nitumie fursa hii kutoa pole kwa familia, 

ndugu, jamaa marafiki na Watanzania wote walioguswa na 

misiba hiyo. Marehemu watakumbukwa kwa utumishi wao 

uliotukuka, uwajibikaji na uzalendo kwa nchi yao. Mwenyezi 

Mungu azilaze roho za marehemu mahali pema peponi. Amina.  

  

13. Mheshimiwa Spika, maandalizi ya Mpango na Bajeti ya 

Wizara yangu yamezingatia Mpango wa Tatu wa Maendeleo wa 

Taifa wa Miaka Mitano (2021/22 - 2025/26); Ilani ya Uchaguzi ya 

Chama cha Mapinduzi (2020 – 2025); Sera na Mikakati ya 

Maendeleo ya Kitaifa na Kimataifa; Sheria, Kanuni na Miongozo 

pamoja na maoni na ushauri wa Waheshimiwa Wabunge na 

wadau mbalimbali.   

14. Mheshimiwa Spika, baada ya maelezo hayo ya utangulizi, 

napenda sasa kutumia fursa hii kuwasilisha hotuba ya bajeti ya 

Wizara yangu yenye sehemu kuu tano (5) kama ifuatavyo:-   

 

15. Mafanikio yaliyopatikana kwa kipindi cha miaka minne (4) 

ya Serikali ya Awamu ya Sita; Hali ya Sekta ya Maji nchini; Mapitio 

ya Utekelezaji wa Bajeti ya mwaka 2024/25; Changamoto na 

Hatua zilizochukuliwa; vipaumbele na Mpango kwa mwaka 

2025/26.  

  

2. MAFANIKIO YALIYOPATIKANA KATIKA KIPINDI CHA MIAKA 

MINNE CHA SERIKALI YA AWAMU YA SITA (2020/21 – 2024/25)   

  

15. Mheshimiwa Spika, katika kipindi cha miaka minne (4) cha 

Serikali ya Awamu ya Sita inayoongozwa na Mheshimiwa Dkt. 

Samia Suluhu Hassan, Rais wa Jamhuri ya Muungano wa 

Tanzania, mafanikio mengi na makubwa yamepatikana katika 

sekta ya maji. Ninaomba nitumie fursa hii kutaja baadhi ya 

mafanikio hayo ambayo ni: -  

  

i)      Kukamilika na kupitishwa kwa Sera ya Taifa ya Maji 

ya mwaka 2002 Toleo la Mwaka 2025 ambayo 

utekelezaji wake utaongeza kasi na ufanisi katika 

utekelezaji wa majukumu ya sekta ya maji nchini 

hususan katika maeneo ya uendelezaji wa rasilimali 

za maji; kukabiliana na mabadiliko ya tabianchi; 

uimarishaji wa utoaji wa huduma ya maji na usafi wa 

mazingira vijijini; ushiriki wa sekta binafsi katika 

kuwekeza na kuendesha miradi ya maji; na upangaji 

na uratibu wa mipango ya pamoja kwa sekta 

zinazotekeleza miradi inayohusiana na maji; na  

  

ii)      Kukamilika kwa jumla ya miradi 1,965 ya usambazaji 

maji vijijini na kuhudumia wananchi katika vijiji 5,521 

hivyo, kuwa na idadi ya vijiji vilivyofikiwa na huduma 

ya maji 10,779 kati ya vijiji 12,318 vilivyopo nchini. 

Kukamilika kwa miradi hiyo, kumeongeza upatikanaji 

wa huduma ya maji vijijini kutoka wastani wa asilimia 

70.1 mwaka 2020 hadi asilimia 83 mwezi Desemba, 

2024. Aidha, kwa maeneo ya mijini jumla ya miradi 

366 ya usambazaji maji yenye uwezo wa kuhudumia 

zaidi ya wananchi 6,236,000 ilikamilika na kuongeza 

kiwango cha upatikanaji wa huduma ya maji kutoka 

wastani wa asilimia 84 hadi wastani wa asilimia 91.6 

katika kipindi hicho.  

  

16.  Mheshimiwa Spika, baadhi ya miradi iliyokamilika na 

kuhudumia wananchi ni pamoja na:-  

  

i) Mradi wa kutoa maji Ziwa Victoria kwenda miji ya Tinde 

na Shelui wenye uwezo wa kuhudumia wananchi 

wapatao 86,000;  

 

ii) Mradi wa maji Mugango, Kiabakari hadi Butiama 

wenye uwezo wa kuhudumia wananchi wapatao 

164,900;  

iii) Mradi wa ujenzi wa mfumo wa kutibu maji katika  Mji 

wa Bunda wenye uwezo wa kuhudumia wananchi 

wapatao 178,000; 

 

 iv)  Mradi wa ujenzi wa chanzo cha maji Butimba katika Jiji 

la Mwanza chenye uwezo wa kuhudumia wananchi 

wapatao 400,000;  

 

v) Mradi wa maji Kyaka/Bunazi katika Wilaya ya Missenyi - 

Kagera wenye uwezo wa kuhudumia wananchi 

wapatao 75,000; 

  

vi) Mradi wa kusambaza majisafi katika Mji wa Orkesumet 

wilayani Simanjiro wenye uwezo wa kuhudumia 

wananchi wapatao 52,000; 

  

vii) Mradi wa maji Dareda, Singu, Sigino na Bagara mkoani 

Manyara wenye uwezo wa kuhudumia wananchi 

wapatao 150,000; na  

 

viii) Miradi 218 chini ya Mpango wa Maendeleo kwa Ustawi 

wa Taifa na Mapambano Dhidi ya UVIKO 19 yenye 

uwezo wa kuhudumia wananchi wapatao milioni 2.09 

ambapo mijini ilitekelezwa miradi 44 na vijijini 174 .  

  

17. Mheshimiwa Spika, mafanikio mengine ni pamoja na 

kukwamuliwa kwa miradi iliyokuwa ikijengwa na haikamiliki hivyo 

wananchi kukosa huduma waliyoitarajia kwa wakati. Kutokana na 

jitihada za Serikali ya Awamu ya Sita chini ya uongozi mahiri na 

shupavu wa Mheshimiwa Rais Dkt. Samia Suluhu Hassan, miradi 

mbalimbali imekwamuliwa na sasa inatoa huduma. Miradi hiyo ni 

pamoja na: -  

  

i) Mradi wa maji Same -Mwanga -Korogwe ulioanza 

kujengwa mwaka 2014 na kukamilika mwezi Machi, 

2025 takribani miaka 11. Mradi huo una uwezo wa 

kuhudumia wananchi wapatao 456,000;  

 

ii) Mradi wa maji Bunda ulioanza kujengwa mwaka 2012 

na kukamilika mwaka 2022, takribani miaka 10. Mradi 

huo unahudumia wananchi wapatao 227,450;  

  

iii) Mradi wa ujenzi wa tekeo la maji kwa ajili ya Mji wa 

Kigoma ulioanza kujengwa mwaka 2015 na kukamilika 

mwaka 2022 takriban miaka 7. Mradi huo una uwezo 

wa kuhudumia wananchi wapatao 215,000; na  

 

iv) Mradi wa maji Mugango - Kiabakari hadi Butiama 

ulioanza kujengwa mwaka 2020 na kukamilika mwaka 

2025 takribani miaka mitano (5). Mradi huo 

unahudumia wananchi zaidi ya 100,000.   

  

18. Mheshimiwa Spika, vilevile, katika kipindi hicho cha miaka 

minne, Wizara imefanikiwa kuanza utekelezaji wa miradi 

mbalimbali ya maji ya kimkakati ikiwemo: -  

  

i) Mradi wa maji wa miji 28 unaogharimu Shilingi trilioni 

1.6 ambao ukikamilika utakuwa na uwezo wa 

kuhudumia wananchi wapatao 5,985,500;  

ii) Bwawa la Kidunda linalogharimu Shilingi bilioni 329.47 

kwa ajili ya kuimarisha huduma ya maji katika Mkoa wa 

Dar es Salaam na baadhi ya maeneo ya Mkoa wa 

Pwani ambao ukikamilika utakuwa na uwezo wa 

kuhudumia wananchi wapatao 11,387,700;  

 

iii) Bwawa la Farkwa na mtambo wa kusafisha na kutibu 

maji kwa gharama ya Shilingi bilioni 312.08 ambao 

ukikamilika utaboresha huduma ya maji kwa wananchi 

wapatao 2,000,000 katika Jiji la Dodoma na miji ya 

Bahi, Chemba na Chamwino; 

   

iv) Tunduma - Vwawa kwa gharama ya Shilingi bilioni 

119.95 ambao ukikamilika utahudumia wananchi 

wapatao 219,300 wa miji ya Tunduma, Vwawa na 

Mlowo;  

  

v) Mradi wa Kukabiliana na Athari za Mabadiliko ya 

Tabianchi Simiyu utakaotoa maji Ziwa Victoria kwenda 

Mkoa wa Simiyu kwa gharama ya Shilingi bilioni 440 

ambao ukikamilika utahudumia wananchi wapatao 

662,500; 

  

vi) Mradi wa maji Ruangwa, Lindi hadi Nachingwea 

wenye thamani ya Shilingi bilioni 107 utakaohudumia 

vijiji 34 na kunufaisha wananchi wapatao 35,000;  

 

vii) Mradi wa maji kutoka Kahama kwenda Halmashauri ya 

Ushetu wenye thamani ya Shilingi bilioni 42 

utakaohudumia vijiji 57 na kunufaisha wananchi 

wapatao 234,455;  

 

viii) Mradi wa maji kutoka Dambia kwenda Hydom 

Halmashauri ya Wilaya ya Mbulu wenye thamani ya 

Shilingi bilioni 41 utakaohudumia vijiji 21 na 

kuwanufaisha  wananchi 52,000; na 

ix) Mradi wa maji Ukirigulu, Koromije hadi Sumve wenye 

thamani ya Shilingi bilioni 32 utakaonufaisha vijiji 19 na 

kuhudumia wananchi 85,468.  

  

19. Mheshimiwa Spika, kwenye eneo la upatikanaji wa fedha za 

kutekeleza miradi ya maji na usafi wa mazingira kumekuwa na 

mafanikio yafuatayo:  

  

i) Kuongezeka kwa bajeti ya Wizara ya Maji katika kipindi 

cha awamu ya sita kutoka zaidi ya Shilingi bilioni 680 

mwaka 2021/22 hadi zaidi ya Shilingi trilioni moja 

2025/26 zinazopatikana kutoka Mfuko Mkuu wa Serikali 

na utaratibu wa D-Fund pamoja na wadau wengine, 

hivyo kuongeza kasi ya utekelezaji wa miradi ya maji 

nchini;  

  

ii) Kuongezeka kwa fedha za utekelezaji wa Programu ya 

Maji ya Malipo kwa Matokeo (PforR) inayofadhiliwa na 

Benki ya Dunia kutoka Dola za Marekani milioni 350 

hadi Dola za Marekani milioni 654. Kupitia Programu 

hiyo, jumla ya vijiji 1,347 vimenufaika. Aidha, Tanzania 

imeongoza na kuwa mfano bora miongoni mwa nchi 

zinazotekeleza Programu hiyo na hivyo kupewa 

kipaumbele kwenye awamu ya pili ya programu; na  

  

iii) Kupatikana kwa chanzo kipya cha fedha za utekelezaji 

wa miradi ya maji kupitia Hati Fungani ambapo 

Mamlaka ya Majisafi na Usafi wa Mazingira Tanga 

ilifanikiwa kuuza Hati Fungani ya Kijani yenye thamani 

ya Shilingi bilioni 53.12 ambapo kiasi cha Shilingi bilioni 

54.72 kilikusanywa sawa na asilimia 103. Fedha hizo 

zinatumika kuboresha miundombinu ya usambazaji 

maji na utunzaji wa mazingira Jijini Tanga pamoja na 

miji ya Muheza, Pangani na Mkinga.  

  

20. Mheshimiwa Spika, aidha, ufanisi na tija katika sekta ya maji 

umeongezeka kutokana na:  

i) Kuboreshwa kwa mazingira ya kazi kwa kujenga ofisi 

zikiwemo Jengo la Wizara Makao Makuu Dodoma 

lenye uwezo wa kuchukuwa zaidi ya watumishi 350; 

majengo kwenye taasisi chini ya wizara ikiwemo Bodi 

za mabonde ya Wami Ruvu, Bonde la Kati (Ofisi ya Mto 

wa Mbu), Rufiji, Ruvuma na Rukwa; na majengo 

kwenye mamlaka za maji 11 za Arusha, Maswa, Bunda, 

Makambako, Mugango - Kiabakari, Tabora, Igunga, 

Nzega, Kondoa, Kahama - Shinyanga na Dar es 

Salaam; Aidha, ujenzi wa jengo la ofisi ya RUWASA 

Makao Makuu, Dodoma; Mfuko wa Taifa wa Maji, 

Dodoma; na ujenzi wa Ofisi za Mameneja wa RUWASA 

katika Mikoa ya Njombe, Geita, Manyara, Morogoro na 

Mara unaendelea; na  

  

ii) Ununuzi wa samani za ofisi na vitendea kazi ikiwemo 

vyombo vya usafiri, magari ya kuondosha majitaka, seti 

25 za mitambo ya uchimbaji wa visima na seti tano (5) 

za mitambo ya ujenzi wa mabwawa. Seti hizo 

zimewezesha kuchimbwa kwa visima 1,221 na 

kujengwa kwa mabwawa 16 yakiwemo Mjembe 

wilayani Bagamoyo, Kwemkambala na Kwamaizi 

(Handeni), Lepruko (Monduli) na Kizengi (Uyui).  

  

21. Mheshimiwa Spika, mafanikio mengine yaliyopatikana ni 

pamoja na:  

  

i) Kukamilika kwa ujenzi wa mabwawa 45 madogo na ya 

ukubwa wa kati kwa ajili ya uvunaji wa maji ya mvua ili 

kukabiliana na athari za mabadiliko ya tabianchi;   

  

ii) Kuboreshwa kwa matumizi ya mifumo ya TEHAMA 

iliyowezesha uwazi na uwajibikaji katika makusanyo na 

matumizi ya maduhuli yatokanayo na huduma za maji;  

  

iii) Kuanza kutumika kwa dira za maji za malipo ya kabla 

ya matumizi kwa wananchi na taasisi hivyo kuboresha 

huduma ya maji, kupunguza malalamiko ya wateja 

kwenye ankara za maji na kuongeza ufanisi katika 

ukusanyaji wa maduhuli;  

  

iv) Chuo cha Maji kuongeza udahili kutoka wanafunzi 

2,320 hadi 4,260 sawa na ongezeko la asilimia 84; 

kufanya tafiti na kutoa machapisho ya kisayansi 52; na 

kuanzisha Consultancy Bureau inayosaidia kujenga 

uwezo kwa vijana wanaohitimu;  

  

v) Mfuko wa Taifa wa Maji kuendelea kuzijengea uwezo 

Taasisi zilizo chini ya Wizara ya Maji katika kuandaa 

maandiko ya miradi kwa lengo la kuongeza wigo wa 

upatikanaji wa fedha ambapo kiasi cha Dola za 

Marekani Milioni 9.3 zimepatikana kwa ajili ya 

kutekeleza miradi ya kukabiliana na athari za 

mabadiliko ya tabianchi. Aidha, kupitia dirisha lake la 

mikopo ya riba nafuu (revolving fund), Mfuko unatoa 

mikopo kwa mamlaka za maji nchini;  

  

vi) Kuimarika kwa utunzaji na uendelezaji wa vyanzo vya 

maji ambapo jumla ya vyanzo 68 vimetangazwa 

kwenye Gazeti la Serikali kuwa maeneo tengefu kutoka 

vyanzo 18 vilivyokuwepo mwaka 2021; na kutekelezwa 

kwa Mipango ya Uhifadhi wa Vidakio vya Maji ambayo 

imewezesha kupandwa kwa miti rafiki wa maji 

3,715,838;   

  

vii) Kuimarika kwa huduma za ubora wa maji kutokana na 

kujengwa kwa Maabara ya Maji Manyara hivyo kuwa 

na jumla ya maabara za maji 17. Aidha, Maabara sita 

(6) za Singida, Shinyanga, Kigoma, Bukoba, Musoma na 

Dar es Salaam zimejengewa uwezo na kupata ithibati 

hivyo kufanya maabara zinazoweza kuzalisha takwimu 

zinazokubalika kimataifa kufikia saba (7) kutoka moja 

ya Mwanza iliyokuwepo mwaka 2021; na  

  

viii) Kuimarika kwa uhusiano na ushirikiano na wadau wa 

maendeleo hususani wa nje hivyo, kuongeza wigo wa 

upatikanaji wa fedha za kutekeleza miradi pamoja na 

ushauri wa kitaalam.  

  

3. HALI YA SEKTA YA MAJI NCHINI  

  

22. Mheshimiwa Spika, hali ya Sekta ya Maji nchini inajumuisha 

hali ya rasilimali za maji, ubora wa maji na upatikanaji wa huduma 

za majisafi na usafi wa mazingira nchini.   

  

3.1. Hali ya Rasilimali za Maji  

  

23. Mheshimiwa Spika, nchi yetu inakadiriwa kuwa na rasilimali 

za maji zinazofaa kwa matumizi mbalimbali za wastani wa mita za 

ujazo bilioni 126 kwa mwaka. Kiasi hicho kinahusisha maji juu ya 

ardhi mita za ujazo bilioni 105 na maji chini ya ardhi mita za ujazo 

bilioni 21 kwa mwaka. Kwa idadi ya watu milioni 59.8 wa Tanzania 

Bara kwa mujibu wa Sensa ya Watu na Makazi ya mwaka 2022, 

inaonesha kuwa kiasi cha maji kilichopo kwa kila mtu kwa mwaka 

ni takribani wastani wa mita za ujazo 2,105. Kiasi hicho kipo juu ya 

kiwango cha chini cha mita za ujazo 1,700 cha mahitaji ya maji 

kwa mtu kwa mwaka kinachokubalika kimataifa. Hali hiyo, 

inaonesha kuwa nchi yetu ipo juu ya kiwango cha uhaba wa maji 

(water stress). Hata hivyo kutokana na ongezeko la watu, hadi 

kufikia mwaka 2035 Tanzania inatarajiwa kuwa na watu milion 89.2 

na kiwango cha maji kwa kila mtu kitapungua na kufikia mita za 

ujazo wa 1,412. Hivyo kuna umuhimu wa kuongeza uvunaji wa 

maji na utunzaji wa vyanzo vya maji ili kukabiliana na upungufu 

huo pamoja na mabadiliko ya tabianchi.   

  

24. Mheshimiwa Spika, takwimu zilizopo zinaonesha kuwa katika 

mwaka 2024, mahitaji ya maji kwa sekta mbalimbali nchini 

yalikuwa wastani wa mita za ujazo bilioni 66. Inakadiriwa mahitaji 

hayo yataongezeka hadi kufikia wastani wa mita za ujazo bilioni 

80.2 kwa mwaka ifikapo mwaka 2035. Kwa kuzingatia kiasi cha 

rasilimali za maji zilizopo, nchi yetu ina kiasi cha kutosha cha 

rasilimali za maji zinazoweza kukidhi mahitaji ya maji kwa sekta 

mbalimbali. Hata hivyo, kutokana na mwenendo wa kuongezeka 

kwa mahitaji ya maji kunakosababishwa na ongezeko la watu 

pamoja na ukuaji wa shughuli za kiuchumi na kijamii, Serikali 

itaendelea kuwekeza katika utunzaji na uendelezaji wa vyanzo 

vya maji, kukabiliana na mabadiliko ya tabianchi na kuboresha 

ufanisi katika matumizi ya maji kwa lengo la kuepusha nchi yetu 

kuwa na uhaba wa maji.   

 

25. Mheshimiwa Spika, wastani wa kiwango cha mvua nchini 

katika mwaka wa kihaidrolojia wa Novemba 2023 – Oktoba 2024 

ulikuwa milimita 1,307.6 Kiwango hicho hutofautiana katika 

maeneo mbalimbali kutokana na tabia tofauti za hali ya hewa. 

Maeneo ya nyanda za juu kusini yalipata mvua za wastani wa 

milimita 800 hadi 1,700, ukanda wa kaskazini milimita 600 hadi 

1,600, ukanda wa pwani milimita 650 hadi 1,200 na ukanda wa 

magharibi milimita 500 hadi 1,300. Vilevile, katika kipindi cha 

mwezi Oktoba, 2023 hadi Aprili, 2024 kumekuwa na mvua za El-

nino na mvua za masika ambazo zimekuwa juu ya wastani 

ikilinganishwa na miaka mingine iliyopita. Kutokana na mvua hizo, 

kwa ujumla hali ya maji katika vyanzo vya maji imekuwa juu ya 

wastani na kusababisha mito, mabwawa na maziwa kujaa maji 

na maeneo mengine kupata mafuriko.  

  

3.2. Hali ya Ubora wa Maji  

  

26. Mheshimiwa Spika, ubora wa maji katika vyanzo vya maji juu 

na chini ya ardhi hutofautiana kutoka eneo moja hadi jingine 

kutokana na hali ya miamba ya asili, shughuli za kibinadamu, 

jiografia ya eneo na mabadiliko ya tabianchi. Kutokana na juhudi 

zinazofanywa na Serikali kwa kushirikiana na wadau kwenye 

utunzaji wa vyanzo vya maji na mazingira, hali ya ubora wa maji 

kwenye vyanzo inawezesha ustawi wa ikolojia na hivyo kuweza 

kuendelezwa kwa matumizi ya sekta mbalimbali.   

  

27. Mheshimiwa Spika, ubora wa maji yanayosambazwa mijini 

na vijijini umeendelea kukidhi viwango kutokana na uwekezaji 

mkubwa uliofanywa na Serikali kwa kushirikiana na wadau 

mbalimbali katika ujenzi wa miundombinu ya kusafisha na kutibu 

maji. Aidha, jitihada za kuimarisha usimamizi na udhibiti wa ubora 

wa maji katika mifumo ya usambazaji, kuanzia kwenye vyanzo 

hadi kwa watumiaji zinaendelea kuhakikisha upatikanaji wa maji 

salama na yenye viwango vinavyostahili.  

3.3. Hali ya Upatikanaji wa Huduma ya Maji na Usafi wa Mazingira 

Nchini  

  

28. Mheshimiwa Spika, kwa upande wa vijijini, huduma ya maji 

hutolewa na Vyombo vya Watoa Huduma ya Maji Ngazi ya Jamii 

(Community Based Water Supply and Sanitation Organizations – 

CBWSOs). Kwa sasa kuna CBWSOs 989 nchini kote na asilimia 83 

ya wananchi wa vijijini wanapata huduma ya maji ikilinganishwa 

asilimia 79.6 mwezi Desemba, 2023. Lengo la Serikali ni kuhakikisha 

zaidi ya asilimia 85 ya wananchi wa vijijini wanapata huduma ya 

maji safi na salama ifikapo mwezi Desemba, 2025. Miradi ya maji 

hujengwa na Wakala wa Usambazaji Maji na Usafi wa Mazingira 

Vijijini (Rural Water Supply and Sanitation Agency – RUWASA). 

Idadi ya wananchi wa vijijini wanaopata huduma ya majisafi na 

salama imefikia 38,121,137 kati ya wananchi 41,744,315 wanaoishi 

kwenye maeneo hayo.  

  

29. Mheshimiwa Spika, kwa upande wa mijini, huduma ya 

majisafi na usafi wa mazingira hutolewa na Mamlaka za Majisafi 

na Usafi wa Mazingira Mijini zilizopo kwenye miji mikuu ya mikoa, 

miji mikuu ya wilaya, miji midogo na miradi ya kitaifa. Hivyo, kuna 

jumla ya mamlaka za maji 90. Miundombinu ya maji na usafi wa 

mazingira hujengwa na Serikali kwa kushirikiana na wadau 

mbalimbali ikiwemo washirika wa maendeleo. Kwa sasa asilimia 

91.6 ya wananchi wa mijini wanapata huduma ya maji safi na 

salama ikilinganishwa na wastani wa asilimia 90 mwezi Desemba, 

2023. Ongezeko hilo limetokana na kukamilika kwa miradi 68 ya 

maji inayoweza kuhudumia wananchi 3,362,850 wa maeneo ya 

mijini. Lengo la Serikali ni kuhakikisha zaidi ya asilimia 95 ya 

wananchi wa mijini wanapata huduma ya maji safi na salama 

ifikapo mwezi Desemba, 2025.   

  

30. Mheshimiwa Spika, kwa upande wa usafi wa mazingira 

vijijini, Wizara inashirikiana na Ofisi ya Rais - TAMISEMI, Wizara ya 

Elimu, Sayansi na Teknolojia na Wizara ya Afya kutekeleza 

Kampeni ya Taifa ya Usafi wa Mazingira. Kupitia Kampeni hiyo, 

elimu kuhusu umuhimu wa usafi wa mtu binafsi hutolewa na vyoo 

vya mfano na miundombinu ya kunawia mikono imejengwa 

kwenye shule na zahanati. Kwa sasa zaidi ya asilimia 98.9 ya 

wananchi vijijini wanatumia vyoo vya msingi. Kwa upande wa 

huduma ya uondoshaji majitaka mijini, idadi ya wateja 

waliounganishwa katika mtandao ni 60,173 ikilinganishwa na 

wateja 56,923 katika kipindi kama hiki mwaka 2024. Kwa maeneo 

ambayo hayajafikiwa na mtandao wa majitaka, huduma ya 

uondoshaji majitaka hutolewa na magari maalum ya majitaka 

ambayo huyapeleka kwenye mabwawa ya majitaka kwa ajili ya 

kusafishwa na kutibiwa.  

  

4. MAPITIO YA UTEKELEZAJI WA MPANGO NA BAJETI KWA MWAKA 

2024/25  

  

4.1. Upatikanaji wa Fedha   

  

31. Mheshimiwa Spika, katika mwaka 2024/25, Fungu 49 – Wizara 

ya Maji liliidhinishiwa jumla za Shilingi 627,778,338,000.00. Kati ya 

fedha hizi Shilingi 69,662,959,000.00 zilikuwa ni fedha za matumizi 

ya kawaida na Shilingi 558,115,379,000.00 zilikuwa ni fedha za 

maendeleo. Hadi mwezi Aprili 2025, Wizara imepokea jumla ya 

Shilingi 528,392,746,721.37 sawa na asilimia 84.2 ya bajeti 

iliyoidhinishwa. Kati ya fedha zilizopokelewa, Shilingi 

479,948,853,338.37 ni za kutekeleza miradi ya maendeleo na 

Shilingi 48,443,893,383.00 ni za matumizi ya kawaida.  

  

4.1.1. Bajeti ya Matumizi ya Kawaida  

  

32. Mheshimiwa Spika, katika mwaka 2024/25, Wizara ya Maji 

Fungu 49  ilitengewa jumla ya Shilingi 69,662,959,000.00 kwa ajili 

ya matumizi ya kawaida. Kati ya fedha hizo, Shilingi 

52,120,267,160 ni kwa ajili ya kulipa mishahara ya watumishi wa 

Wizara, RUWASA na Chuo cha Maji na Shilingi 17,542,691,840.00 ni 

kwa ajili ya matumizi mengineyo. Hadi mwezi Aprili, 2025, jumla ya 

Shilingi 48,443,893,383.00 sawa na asilimia 69.5 ya fedha 

zilizoidhinishwa zimetolewa kwa ajili ya matumizi ya kawaida. Kati 

ya fedha hizo, Shilingi 38,619,540,308.00 ni kwa ajili ya mishahara 

ya watumishi na Shilingi 9,824,353,075.00 ni kwa ajili ya matumizi 

mengineyo.  

4.1.2. Bajeti ya Miradi ya Maendeleo  

  

33. Mheshimiwa Spika, kwa upande wa miradi ya maendeleo, 

katika mwaka 2024/25, Wizara ya Maji - Fungu 49 ilitengewa 

Shilingi 558,115,379,000.00. Kati ya fedha hizo Shilingi 

340,463,656,000.00 ni fedha za ndani na Shilingi 217,651,723,000.00 

ni fedha za nje. Hadi mwezi Aprili, 2025, Wizara ilipokea jumla ya 

Shilingi 479,948,853,338.37 sawa na asilimia 86 ya bajeti 

iliyoidhinishwa kwa ajili ya utekelezaji wa miradi ya maendeleo. 

Kati ya fedha zilizopokelewa, Shilingi 378,646,432,010.26 ni fedha 

za ndani na Shilingi 101,302,421,328.11 ni fedha za nje.   

  

4.2. Utekelezaji wa Programu na Miradi Mbalimbali ya Maji   

  

34. Mheshimiwa Spika, miradi ya maji inatekelezwa na Serikali kwa 

kushirikiana na wadau mbalimbali kupitia Programu ya 

Maendeleo ya Sekta ya Maji iliyoanza mwaka 2006/07 na 

inakamilika mwaka 2025/26. Katika mwaka 2024/25 utekelezaji 

umeainishwa katika maeneo matano (5) ambayo ni usimamizi na 

uendelezaji wa rasilimali za maji, huduma za ubora wa maji, 

huduma za usambazaji maji na usafi wa mazingira vijijini na mijini; 

kazi mbalimbali zinazotekelezwa na Taasisi zilizo chini ya Wizara; 

na masuala mtambuka.   

  

4.2.1. Usimamizi na Uendelezaji wa Rasilimali za Maji  

  

35. Mheshimiwa Spika, kazi ya usimamizi na uendelezaji wa 

rasilimali za maji inatekelezwa kupitia Bodi za Maji za Mabonde 

tisa (9) zilizopo nchini. Bodi hizo zimepewa majukumu ya kufanya 

tathmini na ufuatiliaji wa rasilimali hizo; kuhifadhi na kudhibiti 

uchafuzi wa vyanzo vya maji; kugawa maji kwa sekta mbalimbali 

kwa kuzingatia mahitaji na kiasi cha maji kilichopo; na kuendeleza 

rasilimali za maji.   

4.2.1.1.  Usimamizi wa Rasilimali za Maji  

 

 (a)  Tathmini na Ufuatiliaji wa Rasilimali za Maji  

  

(i) Ujenzi na Ukarabati wa Vituo vya Kufuatilia Mwenendo wa 

Rasilimali za Maji  

 

36. Mheshimiwa Spika, Wizara kupitia Bodi za Maji za Mabonde 

inaendelea kufanya ukarabati na kujenga vituo vipya vya 

kufuatilia mwenendo wa rasilimali za maji ili kuhakikisha takwimu 

sahihi na za uhakika za rasilimali hizo zinapatikana. Takwimu hizo 

hutumika katika kufanya maamuzi ya uwekezaji kwenye miradi ya 

maendeleo inayohusiana na maji ikiwemo miradi ya usambazaji 

maji, ujenzi wa mabwawa ya kufua umeme na miradi ya 

umwagiliaji.  Hadi mwezi Aprili 2025, vituo 127 vimefanyiwa 

ukarabati na vituo vipya 71 vimejengwa hivyo, kuwa na jumla ya 

vituo 1,282. Kati ya vituo hivyo, vituo 192 ni vya kufuatilia 

mwenendo wa mvua, vituo 129 vya kufuatilia hali ya hewa, vituo 

319 vya kufuatilia mtiririko wa maji kwenye mito, vituo 18 vya 

kufuatilia kina cha maji ya maziwa, vituo 15 vya kufuatilia kina cha 

maji katika mabwawa, vituo 60 vya kufuatilia kiasi cha mashapo 

(sediments) katika mito, vituo 112 vya kufuatilia mwenendo wa 

maji chini ya ardhi na vituo 437 vya kufuatilia ubora wa maji. 

Kiambatisho Na. 1 kinaonesha utekelezaji wa usimamizi na 

uendelezaji wa rasilimali za maji hadi mwezi Aprili, 2025.  

  

(ii) Udhibiti wa Matumizi ya Maji na Migogoro   

  

37. Mheshimiwa Spika, Wizara kwa kushirikiana na wadau 

mbalimbali inaendelea kusimamia matumizi bora ya rasilimali za 

maji na kudhibiti migogoro inayojitokeza kwa kutoa elimu kuhusu 

sheria na kanuni za usimamizi na uendelezaji wa rasilimali za maji 

pamoja na kuchukua hatua mbalimbali kunapotokea ukiukwaji 

wa sheria au taratibu. Aidha, udhibiti huo unalenga kuhakikisha 

uwepo wa matumizi sawia ya maji kulingana na mahitaji na 

upatikanaji wa rasilimali hiyo. Hadi mwezi Aprili 2025, Wizara 

kupitia Bodi za Maji za Mabonde imetoa vibali vipya 970 kwa ajili 

ya matumizi mbalimbali ya maji hivyo, kuwa na jumla ya vibali 

14,230 vya matumizi ya maji vilivyotolewa. Takwimu hizo za vibali 

zinasaidia kujua kiasi cha maji kwa matumizi ya sekta mbalimbali 

za kiuchumi. Aidha, migogoro 14 kati ya 19 ya matumizi ya maji 

ilitatuliwa na migogoro iliyobaki ipo katika hatua mbalimbali za 

utatuzi.  

  

(iii) Udhibiti wa Ujenzi na Usajili wa Mabwawa   

  

38. Mheshimiwa Spika, Wizara inaendelea kusajili, kudhibiti ujenzi 

na usalama wa miundombinu ya mabwawa ya maji na 

mabwawa ya topesumu kwa kutoa vibali vya ujenzi na miongozo 

ya matumizi na usalama wa mabwawa. Hadi mwezi Aprili 2025, 

vibali vinne (4) vya ujenzi wa mabwawa ya maji vimetolewa na 

mabwawa kumi (10) yaliyokidhi vigezo vya usalama wa 

mabwawa yamesajiliwa. Vilevile, vibali 28 vya ujenzi wa 

mabwawa ya topesumu vimetolewa, pia mabwawa saba (7) ya 

topesumu yaliyokidhi vigezo vya usalama yamesajiliwa.  

  

(iv) Udhibiti wa Uchimbaji wa Visima  

  

39. Mheshimiwa Spika, Wizara inaendelea kuratibu na kusajili 

kampuni za utafiti na uchimbaji wa visima pamoja na kutoa leseni 

za wachimbaji, kampuni za utafiti, uchimbaji pamoja na vibali vya 

uchimbaji kwa mujibu wa miongozo kwa lengo la kudhibiti 

uchimbaji holela wa visima. Hadi mwezi Aprili 2025, leseni hai 

zilizotolewa ni 44 za kampuni za uchimbaji visima; 74 za 

wachimbaji (Operators) na leseni 6 za utafiti. Hivyo, imefanya 

kuwa na jumla ya leseni 108 za kampuni za uchimbaji wa visima 

vya maji; leseni 120 za wachimbaji na leseni 22 za Taasisi na 

kampuni za utafiti wa maji chini ya ardhi. Vilevile, jumla ya vibali 

1,062 vya kuchimba visima vya maji katika maeneo mbalimbali 

nchini vimetolewa hivyo kuwa na jumla ya vibali 2,032 vya 

kuchimba visima. Wizara inaendelea na kazi ya kutambua 

maeneo yenye maji chini ya ardhi na kuandaa ramani yenye 

kuonesha hali ya upatikanaji wa maji chini ya ardhi (National 

Hydrogeological Aquifer Mapping). Kazi hiyo inatekelezwa katika 

mabonde manne (4) ya Wami/Ruvu; Pangani, Rufiji na Bonde la 

Kati ambapo hadi Aprili 2025, jumla ya visima 78 kati ya 112 vya 

uchunguzi wa maji chini ya ardhi vimechimbwa katika maeneo 

mbalimbali.  

(v) Utunzaji na Uhifadhi wa Vyanzo vya Maji  

  

40. Mheshimiwa Spika, Wizara kwa kushirikiana na sekta zote 

zinazohusiana na maji inatekeleza Mpango wa Uhifadhi na 

Utunzaji wa Vidakio nchini wa mwaka 2021-2035. Kazi 

zinazotekelezwa zinahusisha kutambua, kuhifadhi na kulinda 

vyanzo vya maji ili kuhakikisha vinakuwa endelevu. Hadi mwezi 

Aprili 2025, jumla ya vyanzo vipya 121 vya maji juu ya ardhi 

vimetambuliwa na kati ya hivyo, vyanzo 29 vimewekewa mipaka. 

Kwa ujumla vyanzo vilivyotambuliwa vimefikia 3,340 na kati ya 

hivyo, vyanzo 350 vimewekewa mipaka na vyanzo 68 

vimetangazwa kwenye Gazeti la Serikali kuwa maeneo tengefu. 

Aidha, kupitia kampeni ya upandaji wa miti rafiki wa maji, miti 

95,838 imepandwa kwenye maeneo mbalimbali ya vyanzo na 

hivyo, kufanya jumla ya miti yote iliyopandwa kufikia 3,715,838. 

Kampeni hiyo inatekelezwa kwa kuzingatia Azimio la pamoja 

kuhusu ushirikiano katika utunzaji wa rasilimali za maji unaohusisha 

Wizara zenye dhamana ya Maji, Mazingira, Kilimo, Nishati, Madini, 

Ardhi, TAMISEMI, Maliasili na Mifugo.   

  

41. Mheshimiwa Spika, vilevile, katika kuhakikisha jamii 

inashirikishwa kwenye usimamizi wa rasilimali za maji na kuongeza 

ufanisi wa usimamizi katika ngazi ya jamii, Wizara inaendelea 

kuunda na kuzijengea uwezo Jumuiya za Watumia Maji (Water 

User Associations) ambapo hadi mwezi Aprili 2025, Jumuiya mbili 

(2) zimeundwa na hivyo kuwa na jumla ya Jumuiya za Watumia 

Maji 201. Pia, Wizara inaendelea kutoa elimu kwa jamii kuhusu 

umuhimu wa utunzaji na uhifadhi wa vyanzo vya maji, madhara 

ya uharibifu wa vyanzo hivyo, na elimu ya Sheria na Kanuni 

mbalimbali za usimamizi wa rasilimali za maji.  

 

(vi) Udhibiti wa Uchafuzi wa Vyanzo vya Maji  

  

42. Mheshimiwa Spika, katika kudhibiti uchafuzi wa vyanzo vya 

maji, Wizara inaendelea kusimamia shughuli za utiririshaji wa 

majitaka kwenye mazingira. Hadi mwezi Aprili 2025, vibali 41 vya 

kutiririsha majitaka vimetolewa kwa kampuni na taasisi mbalimbali 

na hivyo, kuwa na jumla ya vibali vya kutiririsha majitaka 

vilivyotolewa kwenye mabonde yote kufikia 311.  

 (b)  Majukwaa ya Wadau wa Maji  

  

43. Mheshimiwa Spika, Serikali inaendelea kushirikiana na wadau 

mbalimbali katika usimamizi wa rasilimali za maji kupitia Mipango 

Shirikishi ya Usimamizi na Uendelezaji wa Rasilimali za Maji 

(Integrated Water Resources Management and Development 

Plan - IWRMDP). Lengo ni kuhakikisha uwepo wa matumizi bora na 

endelevu ya rasilimali za maji. Hadi mwezi Aprili 2025, jumla ya 

majukwaa mawili (2) ya wadau yamefanyika katika mabonde ya 

Ziwa Nyasa na Pangani.    

  

(c)  Mfumo wa Kielektroniki wa Kusaidia Katika Utoaji 

Maamuzi Kwenye Usimamizi na Uendelezaji wa 

Rasilimali za Maji   

  

44. Mheshimiwa Spika, Wizara inaendelea na maandalizi ya 

mfumo wa kielektroniki wa Kusaidia Katika Utoaji wa Maamuzi 

Katika Usimamizi na Uendelezaji wa Rasilimali za Maji (Operational 

Decision Support System - ODSS). Mfumo huo unahusisha mifumo 

midogo ya utoaji taarifa za rasilimali za maji (Water Resources 

Management Information System), vibali vya matumizi ya maji 

(Water Use Permit Analysis Tool), utabiri wa mafuriko na tahadhari 

(Flood Forecasting and Early Warning System), utabiri wa wingi wa 

maji kwenye vyanzo kulingana na misimu (Seasonal and Flow 

Prediction Tools) na uendeshaji wa mabwawa ya maji (Dam 

Operational Support Tool). Hadi mwezi Aprili 2025, Mtaalam 

Mshauri amewasilisha Rasimu ya Mwisho ya mfumo huo (Draft 

Final Reports). Kwa sasa Wizara inaendelea taratibu za kuhamisha 

Mfumo kutoka kwenye seva ya M/S DHI A/S kwenda kituo cha 

National Internet Data Centre – NIDC.  

  

(d)  Usimamizi na Uendelezaji wa Rasilimali za Majishirikishi  

  

45. Mheshimiwa Spika, Tanzania ina mabonde Saba (7) ambayo 

maji yake yanavuka utawala wa mipaka ya nchi, hivyo kuwa na 

majishirikishi (transboundary waters) baina yake na nchi husika. 

Tanzania ina vyanzo 14 vya maji yanayovuka mipaka ambavyo ni 

maziwa sita (6) ya Victoria, Tanganyika, Nyasa, Chala, Jipe na 

Natron pamoja na mito nane (8) ya Mara, Kagera, Songwe, 

Ruvuma, Umba, Malagarasi, Momba na Mwiruzi. Usimamizi wa 

vyanzo hivyo ni shirikishi baina ya Tanzania na nchi husika. Hadi 

mwezi Aprili 2025, Serikali inaendelea kushirikiana na Nchi 

washirika katika kuimarisha usimamizi na uendelezaji wa rasilimali 

za majishirikishi kupitia Taasisi mbalimbali zilizoanzishwa kwa ajili ya 

kuwezesha usimamizi na uendelezaji wa pamoja wa rasilimali hizo. 

Utekelezaji wa miradi kwenye taasisi hizo ni kama ifuatavyo : -   

  

(i) Kamisheni ya Bonde la Mto Nile   

  

46. Mheshimiwa Spika, Kamisheni ya Bonde la Mto Nile imeanza 

rasmi Tarehe 13 Octoba 2024 baada ya Nchi sita wanachama 

kukamilisha utekelezaji wa makubaliano (CFA). Nchi hizo ni 

Tanzania, Uganda, Ethiopia, Burundi, Rwanda na Sudani Kusini 

ambapo maandalizi ya uzinduzi wa Kamisheni hiyo kwa Wakuu 

wa Nchi na Serikali yanaendelea na yatafanyika mwaka huu wa 

2025. Kwa sasa taratibu za kuhamisha utendaji kutoka iliyokuwa 

Taasisi ya Mpito NBI (Nile Basin Iniative) kwenda kwenye Kamisheni 

(Nile River Basin Commission – NRBC) zinaendelea.   

  

47. Mheshimiwa Spika, kwenye shughuli za Kamisheni, kazi 

inayoendelea ni utekelezaji wa mradi wa usimamizi wa maji chini 

ya ardhi katika mwambamaji (aquifer) wa Kagera kati ya 

Tanzania, Burundi, Rwanda na Uganda unaogharimu Dola za 

Marekani 5,329,452 kupitia ufadhili wa Mfuko wa Mazingira 

(Global Environmental Facility-GEF). Hadi mwezi Aprili 2025, mradi 

upo kwenye hatua za manunuzi ya vifaa vya kupima wingi na 

ubora wa maji chini ya ardhi. Vilevile, utekelezaji wa mradi wa 

kuzalisha umeme kupitia Maporomoko ya Rusumo umekamilika 

na Tanzania inanufaika na upatikanaji wa Megawatt 26.7 

ambazo zimeingizwa kwenye Grid ya Taifa.   

 

(ii) Kamisheni ya Pamoja ya Bonde la Mto Songwe   

  

48. Mheshimiwa Spika, kupitia Kamisheni ya Bonde la Mto 

Songwe, Tanzania na Malawi zinatekeleza Programu ya 

Maendeleo ya Bonde la Mto Songwe (Songwe River Basin 

Development Programme). Programu hiyo inalenga kutatua 

changamoto za mafuriko kwa kujenga mabwawa kwenye mto 

ambayo pia, yatatumika kuzalisha umeme, kilimo cha umwagiliaji 

pamoja na matumizi mengine. Aidha, mwezi Desemba 2024, 

Tanzania ilishiriki katika makabidhiano ya Ofisi Kuu za Kamisheni 

yaliyofanyika katika Makao Makuu ya Kamisheni Kyela mkoani 

Mbeya Tanzania. Kwa sasa, hatua inayoendelea utafutaji wa 

fedha za kutekeleza miradi ambapo Tanzania na Malawi 

ziliandika barua kwenda Taasisi ya Fedha ya Kimataifa (IFC) na 

Benki ya Maendeleo ya Afrika kuhusiana na namna mbalimbali za 

kufadhili mradi huo.   

  

(iii) Kamisheni ya Bonde la Ziwa Victoria   

  

49. Mheshimiwa Spika, kupitia Kamisheni ya Bonde la Ziwa 

Victoria, Serikali inatekeleza mradi wa ujenzi wa miundombinu ya 

majitaka katika Jiji la Mwanza chini ya Programu ya pamoja ya 

Usimamizi na Uendelezaji wa Rasilimali za Maji ya Bonde la Ziwa 

Victoria ambapo mradi huo upo kwenye hatua ya manunuzi ya 

mkandarasi. Aidha, kupitia programu hiyo, nyongeza ya fedha 

Euro 7,860,000 zimepatikana kutoka Serikali ya Ujerumani na 

Umoja wa Ulaya kwa ajili ya kupanua mtandao wa majitaka na 

kujenga uwezo wa taasisi.  

  

50. Mheshimiwa Spika, vilevile kupitia Kamisheni ya Bonde la 

Ziwa Victoria, Wizara inaandaa andiko la mradi wa Regional 

Multisectoral Multiphase Programme for Lake Victoria Basin 

utakaogharimu Dola za Kimarekani milioni 450. Maandalizi ya 

mradi yanafanyika kwa kushirikiana na Benki ya Dunia ambayo 

inatarajia kutoa fedha za mkopo kupitia Dirisha la IDA 21. Mradi 

huo ni wa kisekta na unaandaliwa kwa kuzingatia vipaumbele 

vya taifa ambavyo ni pamoja na usimamizi na uendelezaji wa 

rasilimali za maji na usafi wa mazingira katika Bonde la Ziwa 

Victoria.  

  

(iv) Kamisheni ya Bonde la Mto Ruvuma  

  

51. Mheshimiwa Spika, kupitia Kamisheni a Bonde la Mto Ruvuma, 

mwishoni mwa mwezi Julai 2024, nchi za Tanzania, Msumbiji na 

Malawi zimesaini Hati ya Makubaliano ya Usimamizi wa Pamoja 

wa Bonde la Mto Ruvuma. Hati hiyo ya Makubaliano pamoja na 

mambo mengine itaanzisha Sekretarieti ya Mpito (Interim 

Secretariat) kwa ajili ya usimamizi wa shughuli za Kamisheni 

zitakazokuwa na Ofisi Kuu katika Manispaa ya Mtwara, Tanzania. 

Vilevile, kwa sasa Wizara kwa kushirikiana na nchi wanachama 

wa Kamisheni hiyo pamoja na Wadau wa Maendeleo iko katika 

mchakato wa kuandaa Mradi wa Usimamizi wa Mazingira ya 

Bonde unaotarajiwa kufadhiliwa na Mfuko wa GEF.   

  

(v) Maandalizi ya Miradi ya Majishirikishi   

  

52. Mheshimiwa Spika, Wizara imeandaa maandiko ya miradi 

ifuatayo: Mradi wa Kusimamia Bonde la Mto Ruvuma 

(Strengthening integrated transboundary source-to-sea 

management of the Ruvuma River Basin and its coastal zones to 

ensure 22 ecosystem health and livelihood security) 

utakaogharimu Dola za Marekani 7,763,000 kwa ufadhili wa Mfuko 

wa Mabadiliko ya Tabianchi (Global Environmental Facility - GEF) 

utakaotekelezwa kwa kushirikiana na nchi za Msumbiji na Malawi 

pamoja na mashirika ya the International Union for Conservation 

of Nature (IUCN) na Global Water Partnership Southern Africa 

(GWPSA); Mradi wa Kusimamia Maji Chini ya Ardhi Katika 

Mwambamaji wa Kilimanjaro (Unlocking the groundwater 

potential of the Kilimanjaro Water Tower) utakaogharimu Dola za 

Marekani 8,000,000.00 kwa ufadhili wa GEF utakaotekelezwa kwa 

kushirikiana na nchi ya Kenya pamoja na mashirika ya Food and 

Agricultural Organization (FAO) na UNESCO; na Mradi wa 

Usimamizi wa Bonde la Mto Zambezi (Strengthening Zambezi River 

Basin Management towards Climate Resilience and Ecosystem 

Health) utakaogharimu Dola za Marekani 10,566,750.00 kwa 

ufadhili wa GEF utakaotekelezwa kwa kushirikiana na Benki ya 

Maendeleo ya Afrika. Maandiko ya miradi hiyo yamewasilishwa 

Sekretariati ya GEF kwa hatua zaidi.  

   

(e)  Kituo Mahiri cha Rasilimali za Maji  

 

53. Mheshimiwa Spika, Wizara kwa kushirikiana na Benki ya 

Dunia inaendelea kuzijengea uwezo Taasisi zinazosimamia 

rasilimali za maji kwa kuanzisha Kituo Mahiri cha Rasilimali za Maji 

(Water Resources Centre of Excellence - WRCoE) kwa lengo la 

kutatua changamoto zinazoikabili sekta ya maji. Hadi mwezi Aprili 

2025, Kituo kinaendelea kujenga uwezo kwa watumishi kwa 

kufanya mafunzo kwa watumishi 50 kutoka Bodi za Maji za 

Mabonde pamoja na Maabara za Ubora wa Maji na Wizara. Kati 

yao, watumishi 38 walipatiwa mafunzo ya namna ya kupima 

kiwango cha mashapo mitoni (Sediment Transport in Rivers) na 

lengo lilikuwa kuwawezesha wataalam kupanga na kutekeleza 

ufuatiliaji wa kiwango cha mashapo (sediment load) katika mito 

na mabwawa ya maji. Aidha, watumishi 12 walipatiwa mafunzo 

ya namna ya kutumia model ya DRYP kwa ajili ya kufuatilia 

uhimilivu wa rasilimali ya maji chini ya ardhi hususan katika 

maeneo kame yanayotegemea maji chini ya ardhi.   

 

54. Mheshimiwa Spika, vilevile, kituo kimeshirikiana na wadau 

mbalimbali kuandaa maandiko na kuyawasilisha kwa wafadhili 

kwa ajili ya kupata fedha za utekelezaji. Maandiko hayo ni Design 

for Climate-Resilient Infrastructure and Sanitation Services: Water 

Harvesting, Storing and Supply kwa kushirikiana na Chuo Kikuu 

cha Dodoma (UDOM) na Can We End Groundwater Depletion? A 

Virtual Network for Pathways to Global Groundwater 

Sustainability” kwa kushirikiana na Chuo Kikuu cha Arizona cha 

nchini Marekani (Arizona State University) pamoja na Chuo Kikuu 

Kishiriki cha London Uingereza (University College of London).  

  

 4.2.1.2.  Uendelezaji wa Rasilimali za Maji  

  

 (a)  Utafutaji wa Vyanzo vya Maji   

  

55. Mheshimiwa Spika, uendelezaji wa rasilimali za maji unahusisha 

ujenzi wa miundombinu ya kuhifadhi maji kwa ajili ya usalama wa 

maji ikiwemo mabwawa ya kuvuna maji ya mvua; na kufanya 

utafiti wa maji chini ya ardhi pamoja na kuchimba visima virefu. 

Hadi mwezi Aprili 2025, uchimbaji wa visima vya uchunguzi 82 kati 

ya 112 vilivyopangwa umekamilika katika mabonde ya Pangani, 

Wami Ruvu, Rufiji na Bonde la Kati na kazi inaendelea. Visima vya 

uchunguzi husaidia kubainisha maeneo yenye miamba yenye 

maji.   

 (b)  Uvunaji wa Maji ya Mvua  

  

(i) Mradi wa Ujenzi wa Bwawa la Farkwa  

  

56. Mheshimiwa Spika, Wizara inaendelea na utekelezaji wa mradi 

wa bwawa la Farkwa kwa gharama ya Shilingi bilioni 312.08 kwa 

ajili ya kuboresha huduma ya maji katika Jiji la Dodoma, na 

Wilaya za Chemba, Chamwino na Bahi pamoja na shughuli 

nyingine za kijamii na kiuchumi; na kuzuia mafuriko. Hadi mwezi 

Aprili 2025, kazi ya mapitio ya usanifu wa bwawa na Tathmini ya 

Athari kwa Mazingira na Kijamii (ESIA) imekamilika. Aidha, taratibu 

za kumpata mkandarasi wa ujenzi wa bwawa zinaendelea.   

  

(ii) Mradi wa Ujenzi wa Bwawa la Kidunda  

  

Mheshimiwa Spika, ujenzi wa bwawa la Kidunda unaogharimu 

Shilingi 329,466,814,886 unalenga kuimarisha utiririshaji wa maji 

katika Mto Ruvu kwa ajili ya kuhakikisha upatikanaji wa maji kwa 

Jiji la Dar es Salaam na maeneo ya Mkoa wa Pwani katika kipindi 

chote cha mwaka. Vilevile, bwawa hilo litasaidia kuzalisha 

umeme Megawati 20; kuzuia mafuriko; na kilimo cha umwagiliaji 

pamoja na shughuli nyingine za kijamii na kiuchumi. Hadi mwezi 

Aprili 2025, kazi zinazotekelezwa ni pamoja na ujenzi wa tuta; njia 

ya kupitisha maji; mtambo wa kuzalisha umeme megawati 20; njia 

kuu ya kusafirisha umeme wenye msongo mkubwa km 101; na 

barabara ya urefu wa kilomita 75 kiwango cha changarawe. Kwa 

wastani utekelezaji wa mradi umefikia asilimia 28.  

  

(iii) Ujenzi na Ukarabati wa Mabwawa ya Ukubwa wa Kati       

na Madogo  

 

57. Mheshimiwa Spika, katika kukabiliana na adha ya uhaba wa 

maji hususan kwenye maeneo kame, Wizara inaendelea na ujenzi 

wa mabwawa ya ukubwa wa kati na madogo katika maeneo 

mbalimbali nchini. Hadi mwezi Aprili 2025, Wizara imekamilisha 

ujenzi wa mabwawa matatu (3) ya Ipililo na Lalago katika Bonde 

la Ziwa Victoria, na Misigiri katika Bonde la Kati.   

58. Mheshimiwa Spika, aidha, ukarabati wa bwawa la Utyatya 

lililopo katika Bonde la Ziwa Tanganyika umekamilika ambapo kazi 

iliyofanyika ni kuondoa tope na magugumaji ili kuongeza uwezo 

wa kuhifadhi maji. Vilevile, ukarabati wa njia ya maji ya Bwawa la 

Nyanja-Salama katika Bonde la Ziwa Victoria umekamilika. Pia, 

usanifu wa kina kwa ajili ya ujenzi/ukarabati wa mabwawa 

mengine 25 yatakayojengwa kwenye maeneo mbalimbali nchini 

umekamilika.   

  

(iv) Uvunaji wa Maji ya Mvua Kupitia Mapaa ya Majengo  

  

59. Mheshimiwa Spika, uvunaji wa maji ya mvua kupitia mapaa 

ya majengo ni teknolojia rahisi ya kuvuna maji ya mvua 

inayolenga kukabiliana na uhaba wa maji. Kutokana na umuhimu 

huo, Wizara inaendelea kuhamasisha uvunaji wa maji ya mvua 

kupitia mikutano, matamasha, ujenzi wa miundombinu ya mfano, 

na mitandao ya kijamii ikiwa ni utekelezaji wa Mwongozo wa 

Uvunaji wa Maji ya Mvua wa Mwaka 2020 kwa lengo la kuisaidia 

jamii na taasisi kujenga miundombinu bora ya kuvuna na 

kuhifadhi maji ya mvua kupitia mapaa ya nyumba. Hadi mwezi 

Aprili 2025, jumla ya taasisi na nyumba 2,594 zimejenga 

miundombinu ya uvunaji wa maji ya mvua. Miundombinu hiyo 

imejengwa kwenye shule 770; hospitali, zahanati na vituo vya afya 

(852), ofisi za Serikali za vijiji, halmashauri, masoko, mahakama na 

ofisi za CBWSOs (712) na taasisi za dini (260). Aidha, Sera ya Taifa 

ya Maji ya Mwaka 2002 toleo la Mwaka 2025 imesisitiza uvunaji wa 

maji ya mvua ili kuwa na uhakika wa upatikanaji wa maji 

kukabiliana na athari za mabadiliko ya tabianchi.  

  

 4.2.2.  Huduma za Ubora wa Maji  

  

60. Mheshimiwa Spika, ubora wa maji ni msingi wa maisha bora, 

afya ya binadamu, maendeleo ya kiuchumi, na uendelevu wa 

mazingira. Maji safi na salama ni rasilimali muhimu kwa jamii, na 

hali ya ubora wake inaweza kuathiri moja kwa moja ustawi wa 

watu na viumbe hai wengine. Uhakiki na ufuatiliaji wa ubora wa 

maji hufanyika kupitia Maabara 17 za Ubora wa Maji zilizopo 

katika mikoa ya Dar es Salaam, Morogoro, Tanga, Mtwara, 

Ruvuma, Iringa, Mbeya, Rukwa, Kigoma, Singida, Dodoma, 

Manyara, Arusha, Kagera, Mara, Shinyanga na Mwanza.   

  

61. Mheshimiwa Spika, katika mwaka 2024/25, Wizara ilipanga 

kuhakiki na kufuatilia ubora wa maji katika vyanzo 2,091, skimu 

4,600 za usambazaji maji vijijini na mijini, na mifumo 150 ya 

uchakataji majitaka; kuhakiki ubora wa madawa ya kusafisha na 

kutibu maji kabla ya ununuzi na wakati wa matumizi; na kutoa 

elimu kuhusu viwango vya ubora wa maji kwa ajili ya matumizi 

mbalimbali.  Aidha, katika kuboresha usimamizi wa mifumo ya 

usambazaji maji, Wizara ilipanga kuwezesha uandaaji na 

utekelezaji wa mipango ya usalama wa maji inayohimili 

mabadiliko ya tabianchi kwa Mamlaka za Majisafi na Usafi wa 

Mazingira 34 na Vyombo vya Watoa Huduma ya Maji Ngazi ya 

Jamiii 100.  

  

62. Mheshimiwa Spika, vilevile, Wizara ilipanga kuendelea 

kuboresha utendaji kazi wa Maabara za Ubora wa Maji kwa 

kuzipatia vitendea kazi, ujenzi wa majengo pamoja na kuwezesha 

maabara saba (7) za ubora wa maji kudumisha hadhi ya ithibati. 

Utekelezaji wa mipango hiyo umeelezewa kwa kina katika aya 

zifuatazo:-  

  

4.2.2.1. Ubora wa Maji Katika Vyanzo   

  

63. Mheshimiwa Spika, ufuatiliaji wa ubora wa maji katika vyanzo 

ni muhimu katika kulinda afya ya jamii, kuhifadhi mazingira, na 

kuimarisha maendeleo ya kiuchumi. Hatua hii inahakikisha maji 

yanabaki na ubora wake na kuweza kuendelezwa kwa matumizi 

mbalimbali pamoja na kusaidia kudhibiti uchafuzi na kuimarisha 

ufanisi wa mifumo ya usambazaji maji. Hadi mwezi Aprili 2025, 

jumla ya vyanzo vya maji 894 vilihakikiwa ubora wake ikiwemo 

maziwa 14, mito 127, mabwawa 17, chemchemi 60 na visima 672. 

Matokeo ya uhakiki yanaonesha hali ya ubora wa maji katika 

vyanzo inalinda afya ya ikolojia na vyanzo hivyo vinaweza 

kuendelezwa kwa matumizi mbalimbali ya kijamii na kiuchumi. 

Aidha, matokeo ya uhakiki yamebaini kuwepo kwa changamoto 

za uchafuzi katika baadhi ya vyanzo vya maji juu ya ardhi; na 

kiwango kikubwa cha madini ya chumvichumvi kwa vyanzo vya 

maji chini ya ardhi.  

  

4.2.2.2. Ubora wa Maji kwa Matumizi ya Majumbani   

  

64. Mheshimiwa Spika, ufuatiliaji wa ubora wa maji kwa 

matumizi ya majumbani hufanyika ili kuhakikisha maji 

yanayotumika kwa kunywa, kupikia, kuoga, kufua, na kusafisha 

mazingira ni salama na hayana madhara kwa afya ya binadamu. 

Ufuatiliaji wa ubora wa maji nchini huzingatia viwango vya ubora 

wa maji ya kunywa vya Tanzania TZS 789:2018-EAS12:2018. Hadi 

mwezi Aprili 2025, jumla ya skimu 1,020 za maji vijijini zilihakikiwa 

ubora wa maji; na mitandao 268 ya usambazaji maji mijini 

zilihakikiwa ubora wake. Kwa upande wa maji katika 

miundombinu inayomilikiwa na taasisi na watu binafsi, jumla ya 

sampuli 565 za maji zilihakikiwa ubora wake. Kwa ujumla, 

changamoto zilizobainika katika uchunguzi wa ubora wa maji 

kwa matumizi ya majumbani ni pamoja na viwango vikubwa vya 

madini ya Chuma, Manganese na Chumvichumvi katika mikoa ya 

Mtwara na Lindi; kiwango kikubwa cha madini ya Fluoride katika 

mikoa ya Arusha, Manyara na Singida; na Nitrate katika Mkoa wa 

Dodoma. Katika kukabiliana na changamoto hizo, ushauri wa 

kitaalam ulitolewa kwa taasisi na watu binafsi ikiwemo kuzingatia 

kusafisha na kutibu maji pamoja na kufunga mitambo ya 

kusafisha na kutibu maji ili kukidhi viwango vinavyokubalika.   

  

65. Mheshimiwa Spika, Wizara inaendelea kuhimiza usimamizi 

endelevu wa mifumo ya usambazaji maji kwa taasisi zinazotoa 

huduma ya maji kuandaa na kutekeleza Mipango ya Usalama wa 

Maji Inayostahimili Mabadiliko ya Tabianchi (Climate Resilient 

Water Safety Plans - CR-WSPs). Mipango hiyo huandaliwa kwa 

lengo la kuhakikisha usalama wa maji ya kunywa na kudumisha 

huduma za usambazaji wa maji kwa njia endelevu. Kupitia 

mipango hiyo, ufuatiliaji wa ubora wa maji huanzia kwenye 

vyanzo, mitambo ya kusafisha na kutibu maji, mifumo ya 

usambazaji, hadi kwa mtumiaji wa mwisho. Hadi mwezi Aprili 2025, 

jumla ya mipango mitano (5) ya usalama wa maji iliandaliwa 

kwenye mamlaka za maji za Arusha, Mwanza, Bukoba, Musoma 

na Babati, hivyo kufanya jumla ya Mipango ya Usalama wa Maji 

iliyoandaliwa na kuanza kutekelezwa kufikia 40. Lengo ni 

kuhakikisha Mamlaka zote za Maji pamoja na Vyombo vya Watoa 

Huduma ya Maji Ngazi ya Jamii wanaandaa na kutekeleza 

Mipango ya Usalama wa Maji ifikapo mwezi Juni, 2026.  

  

4.2.2.3. Ubora wa Maji kwa Matumizi Mengine  

  

66. Mheshimiwa Spika, maji kwa ajili ya shughuli mbalimbali za 

kiuchumi hutakiwa kukidhi viwango vya ubora vinavyokubalika 

kulingana na matumizi husika. Hivyo, Wizara inaendelea kuhakiki 

na kufuatilia ubora wa maji kwa matumizi mbalimbali. Hadi mwezi 

Aprili 2025, jumla ya sampuli 332 zilikusanywa na kuhakikiwa ubora 

wake ambapo sampuli kwa ajili ya matumizi ya ujenzi ni 79, 

viwandani (199), umwagiliaji (23), na sampuli kwa ajili ya shughuli 

za utafiti 31. Matokeo yalionesha asilimia 99.7 ya sampuli zilikidhi 

viwango kwa matumizi yaliyokusudiwa na na kwa sampuli 

ambazo hazikukidhi, ushauri wa kitaalam ulitolewa kuhusu namna 

bora ya kuboresha ubora wa maji ili kukidhi viwango vya matumizi 

husika.  

  

4.2.2.4. Uhakiki wa Madawa ya Kusafisha na Kutibu Maji  

  

67. Mheshimiwa Spika, uhakiki wa ubora wa madawa 

yanayotumika kusafisha na kutibu maji kabla ya matumizi ni 

muhimu katika kulinda afya za wananchi na usalama wa maji. 

Hadi mwezi Aprili 2025, jumla ya sampuli 14 za madawa ya 

kusafisha na kutibu maji zilichunguzwa ubora wake. Sampuli 

zilizohakikiwa ni za dawa aina ya Aluminium Sulphate (Shabu) 

sampuli 6, Anionic Polyacrylamide (1), Lime (3) na Polyaluminium 

Chloride sampuli 4. Vilevile, sampuli 13 za Calcium Hypochlorite 

kwa ajili ya kutibu maji zilihakikiwa. Matokeo ya uchunguzi 

yamebaini kuwa sampuli zote za madawa zilikidhi viwango 

vinavyokubalika kwa ajili ya kusafisha na kutibu maji.   

  

4.2.2.5. Ubora wa Majitaka Yanayorudishwa Kwenye 

Mazingira  

  

68. Mheshimiwa Spika, uhakiki wa ubora wa majitaka kutoka 

majumbani, viwandani na katika taasisi mbalimbali ni muhimu 

katika kudhibiti uchafuzi wa vyanzo vya maji na mazingira kwa 

ujumla. Hadi mwezi Aprili 2025, mifumo 11 ya kusafisha majitaka ya 

Mamlaka za Majisafi na mifumo 135 ya kusafisha majitaka ya 

viwanda na taasisi binafsi ilifanyiwa ukaguzi wa ufanisi na 

uzingatiaji wa viwango vya ubora wa majitaka. Katika ukaguzi 

huo, jumla ya sampuli 295 za majitaka zilikusanywa na kufanyiwa 

uchunguzi ambapo sampuli 133 zilikidhi viwango vya ubora wa 

majitaka yanayorudishwa kwenye mazingira. Kwa sampuli 

ambazo hazikukidhi viwango changamoto kubwa iliyoonekana ni 

kiwango kidogo cha hewa ya Oksijeni. Aidha, ushauri wa kitaalam 

ulitolewa ili kuboresha ufanisi wa mifumo ya kutibu majitaka ili 

kuepuka uchafuzi wa vyanzo vya maji na madhara kwa 

mazingira.  

  

4.2.2.6. Uimarishaji wa Mifumo ya Usimamizi wa Ubora wa 

Maji  

  

69. Mheshimiwa Spika, Wizara inaendelea kuboresha mifumo ya 

usimamizi wa ubora wa maji kwa kuimarisha huduma za ubora wa 

maji nchini hususan kwa kuzijengea uwezo maabara za ubora wa 

maji. Hadi mwezi Aprili 2025, Wizara imeziwezesha maabara saba 

(7) za ubora wa maji za Dar es Salaam, Singida, Shinyanga, 

Mwanza, Musoma, Kigoma na Bukoba kuendelea kudumisha 

hadhi ya ithibati baada ya kufanyiwa ukaguzi na Bodi ya 

SADCAS. Hadhi hiyo, inamaanisha kuwa matokeo yanayotolewa 

na maabara hizo yanakubalika kimataifa. Pia, Wizara inaendelea 

kuhahikisha maabara za ubora wa maji zilizopo zinatimiza takwa 

la Mwongozo wa Kimataifa wa Uendeshaji wa Maabara za 

Upimaji na Ugezi (ISO 17025:2017) kwa kuziwezesha kushiriki zoezi 

la kujipima ufanisi wa uhakiki wa viashiria mbalimbali vya maji 

(Proficiency test).   

  

70. Mheshimiwa Spika, aidha, Wizara inaendelea kuimarisha 

uhakiki na ufuatiliaji wa ubora wa maji katika skimu za maji vijijini 

na mijini ambapo hadi mwezi Aprili 2025, Wizara imefanya mapitio 

ya Mwongozo wa Kitaifa wa Ufuatiliaji wa Maji ya Kunywa na 

Uandaaji wa Taarifa (2018); na Mwongozo wa Kitaifa wa Uandaaji 

wa Mipango ya Usalama wa Maji inayohimili mabadiliko ya 

tabianchi kwa mifumo ya usambazaji maji vijijini. Vilevile, Wizara 

inaendelea kuimarisha mfumo wa usimamizi wa takwimu na 

taarifa za ubora wa maji kwa kusimika Mfumo wa Usimamizi wa 

Taarifa za Maabara (LIMS) ambao utekelezaji wake umefikia 

asilimia 95. Pia, Wizara imekamilisha mapitio ya michoro na 

usanifu kwa ajili ya ujenzi wa majengo ya maabara za Arusha na 

Tanga.   

  

4.2.3. Huduma za Usambazaji Majisafi na Usafi wa Mazingira 

Vijijini  

  

71. Mheshimiwa Spika, Wizara inaendelea kujenga, kukarabati, 

kupanua mitandao ya kusambaza maji pamoja na kuimarisha 

usimamizi wa huduma ya maji katika maeneo ya vijijini. Lengo ni 

kuhakikisha wananchi waishio vijijini wanapata huduma ya 

majisafi na salama kwa zaidi ya asilimia 85 ifikapo mwezi 

Desemba, 2025. Kutokana na kukamilika kwa utekelezaji wa 

miradi mbalimbali, hali ya upatikanaji wa huduma ya maji vijijini 

imeongezeka kutoka wastani wa asilimia 79.9 mwezi Desemba, 

2023 hadi kufikia wastani wa asilimia 83 mwezi Desemba, 2024. 

Maelezo ya kina kuhusu utekelezaji wa shughuli zinahusu huduma 

ya majisafi na usafi wa mazingira vijijini ni kama ifuatavyo:-  

  

4.2.3.1.  Utekelezaji wa Baadhi ya Miradi ya Maji Vijijini   

  

72. Mheshimiwa Spika, katika mwaka 2024/25, Wizara ilipanga 

kutekeleza jumla ya miradi 1,095 katika maeneo ya vijijini. Hadi 

mwezi Aprili 2025, miradi 476 yenye jumla ya vituo vya kuchotea 

maji 5,756 imekamilika na inatoa huduma kwa wananchi 

wapatao 3,187,750 (Kiambatisho Na. 2 kinaonesha miradi 

iliyokamilika). Aidha, utekelezaji wa miradi 912 unaendelea na 

upo kwenye hatua mbalimbali ikiwa ni pamoja na ujenzi wa 

mabwawa 13 ya kuvuna maji ya mvua. Maelezo kuhusu 

utekelezaji wa baadhi ya miradi ya maji vijijini ni kama ifuatavyo: -    

  

 (a)  Mradi wa Maji Mkinga – Horohoro  

  

73. Mheshimiwa Spika, Wizara inaendelea na utekelezaji wa mradi 

wa maji Mkinga – Horohoro kwa gharama ya Shilingi 

35,899,392,562.00. Kazi zilizopangwa kutekelezwa ni pamoja na 

ujenzi wa matanki nane (8) yenye ujazo wa lita milioni 1.29; ulazaji 

wa mabomba ya usambazaji maji umbali wa kilomita 196; ujenzi 

wa vituo 60 vya kuchotea maji; na ofisi ya CBWSO. Hadi mwezi 

Aprili 2025, utekelezaji wa mradi umefikia asilimia 48 na 

unatarajiwa kukamilika mwezi Oktoba, 2025 na kunufaisha 

wananchi 74,795 wa vijiji 37 vya Wilaya ya Mkinga na Mji wa 

Horohoro.   

  

(b) Miradi ya maji ya Kemondo – Maruku, Ngana Group na 

Lituhi Group  

  

74. Mheshimiwa Spika, mradi wa maji Kemondo – Maruku Wilayani 

Bukoba utekelezaji wake umefikia asilimia 95 na ukikamilika 

utanufaisha wananchi 117,000. Aidha, mradi wa Ngana Group 

Wilayani Kyela unaotumia chanzo cha Ziwa Nyasa, utekelezaji 

umefikia asilimia 49 na utanufaisha wananchi 62,779. Vilevile, 

ukarabati wa mradi wa maji Lituhi Group Wilayani Nyasa 

utekelezaji wake umefikia asilimia 75 na utanufaisha wananchi 

26,477.  

 

4.2.3.2. Programu ya Uendelevu wa Huduma ya Maji na 

Usafi wa Mazingira Vijijini  

  

75. Mheshimiwa Spika, Wizara kwa kushirikiana na Benki ya Dunia 

inaendelea na utekelezaji wa Programu ya Uendelevu wa 

Huduma ya Maji na Usafi wa Mazingira Vijijini kwa gharama ya 

Dola za Marekani milioni 654. Programu hiyo inanufaisha 

Halmashauri 137 katika mikoa 25 na inatekelezwa kwa utaratibu 

wa Malipo kwa Matokeo (Program for Results -PforR). Hadi mwezi 

Aprili 2025, jumla ya miradi 756 yenye vituo vya kuchotea maji 

6,467 imetekelezwa na kunufaisha wananchi 4,949,774 katika vijiji 

1,347.    

 

4.2.3.3. Uimarishaji wa Vyombo vya Watoa Huduma ya Maji 

Ngazi ya Jamii (CBWSOs)  

   

76. Mheshimiwa Spika, Wizara kupitia RUWASA inaendelea 

kuvijengea uwezo Vyombo vya Watoa Huduma ya Maji Ngazi ya 

Jamii (Community Based Water Supply Organizations – CBWSOs) ili 

viweze kusimamia uendeshaji na kufanya matengenezo madogo 

madogo ya skimu za maji. Hadi mwezi Aprili 2025, RUWASA 

imeunda, kusajili, na kuunganisha baadhi ya CBWSOs, hivyo 

kufanya jumla ya CBWSO zilizosajiliwa kufikia 989. Katika 

kuimarisha utendaji, CBWSOs zimeajiri wataalam 6,541 katika kada 

za ufundi (2,050), uhasibu (1,850) pamoja na kada saidizi (2,641). 

Uwepo wa wataalam hao umeboresha hali ya uendeshaji na 

utoaji wa huduma ya maji vijijini.  

  

77. Mheshimiwa Spika, RUWASA iliwezesha CBWSOs 186 

kuandaa Vitabu vya Hesabu (Financial Statements) za mwaka 

2023/2024 na kukaguliwa na Mdhibiti na Mkaguzi Mkuu wa 

Hesabu za Serikali (CAG). Vilevile, katika kuimarisha udhibiti wa 

mapato ya fedha za umma, RUWASA imeziwezesha CBWSOs 668 

katika mikoa 25 kujiunga na Mfumo wa GePG na kuanza 

kukusanya mapato ya mauzo ya maji kupitia mfumo huo.  

  

4.2.3.4. Programu ya Kupeleka Huduma ya Maji kwenye  

             Vijiji Visivyo na Huduma  

   

78. Mheshimiwa Spika, Wizara inatekeleza Programu ya kupeleka 

huduma ya maji kwenye vijiji visivyo na huduma maarufu kama 

Programu ya Visima 900 kwa gharama ya Shilingi 58,800,000,000. 

Programu hiyo inahusisha uchimbaji wa visima vitano (5) na ujenzi 

wa point source katika kila Jimbo la Uchaguzi. Aidha, baadhi ya 

maeneo kwenye majimbo yaliyokuwa na vyanzo vingine kama 

chemchemi, mito na mabomba ya maji, vyanzo hivyo vimetumika 

kama vyanzo mbadala wa visima. Hadi mwezi Aprili 2025, jumla 

ya visima vilivyochimbwa pamoja na vyanzo mbadala 

vinavyoendelezwa ni 702. Kazi inayoendelea ni ujenzi wa point 

sources ambapo 41 zimekamilika na zinatoa huduma ya maji. 

Wizara inaendelea na utafiti wa maji kwenye vijiji vingine ikiwemo 

vile ambavyo visima vyake vilikosa maji.   

  

4.2.4.  Huduma za Usambazaji wa Majisafi na Usafi wa 

Mazingira Mijini  

  

79. Mheshimiwa Spika, Wizara kwa kushirikiana na Wadau wa 

Maendeleo inaendelea kujenga, kukarabati na kupanua 

miundombinu ya huduma ya majisafi na usafi wa mazingira katika 

maeneo ya mijini. Katika mwaka 2024/25, jumla ya miradi 247 

ilipangwa kutekelezwa ambapo hadi mwezi Aprili 2025, miradi 73 

imekamilika (Kiambatisho Na. 3) na miradi 179 utekelezaji wake 

unaendelea. Utekelezaji wa baadhi ya miradi ya maji na usafi wa 

mazingira katika Miji Mikuu ya Mikoa, Miji Mikuu ya Wilaya, Miji 

Midogo, na Miradi ya Kitaifa ni kama ifuatavyo:-   

  

4.2.4.1. Miradi ya Majisafi na Usafi wa Mazingira katika Miji 

Mikuu ya Mikoa  

  

 (a) Kuboresha Huduma ya Majisafi katika Jiji la Mbeya  

  

80. Mheshimiwa Spika, Serikali inaendelea kutekeleza mradi wa 

majisafi katika Jiji la Mbeya kwa gharama ya Shilingi 

99,659,532,284.92. Mradi huo utatumia chanzo cha Mto Kiwira na 

unahusisha ujenzi wa chanzo; miundombinu ya kutibu maji eneo 

la Nsenga; matanki mawili ya kuhifadhia maji yaliyotibiwa yenye 

uwezo wa lita milioni 5 kila moja katika maeneo ya Nsenga na 

New Forest; ulazaji wa bomba kuu la chuma la mserereko kutoka 

kwenye chanzo hadi Nsenga umbali wa kilomita 26.04; na ulazaji 

wa bomba kuu la mserereko kutoka eneo la chujio hadi New 

Forest umbali wa kilomita 11.2. Hadi mwezi Aprili 2025, utekelezaji 

wa mradi umefikia asilimia 35 na unatarajiwa kukamilika mwezi 

Desemba, 2025 na kuwanufanisha wananchi wapatao 1,452,800.  

  

81. Mheshimiwa Spika, aidha, Wizara inaendelea kutekeleza 

kipande cha kwanza na cha pili cha mradi wa kuboresha 

huduma ya majisafi katika Kata za Mwansekwa na Itagano kwa 

gharama ya Shilingi 5,200,000,000. Utekelezaji wa kipande cha 

kwanza umefikia asilimia 95 na kazi zinazotekelezwa ni pamoja na 

ujenzi wa chujio la maji na tanki la lita milioni 2. Utekelezaji wa 

kipande cha pili umefikia asilimia 78 na kazi zinazoendelea ni 

ujenzi wa banio katika vyanzo vya Hanzya na Hasara; na ulazaji 

wa mabomba ya kusambaza maji umbali wa kilomita 15.8 

ambapo kilomita 7.8 zimelazwa. Mradi umeanza kuzalisha maji lita 

milioni 2 kwa siku na unatarajiwa kukamilika mwezi Juni, 2025 na 

utawanufaisha wananchi wapatao 42,000.  

(b)  Miradi ya Kuboresha Huduma ya Majisafi katika Jiji la 

Arusha na Maeneo ya Pembezoni  

  

82. Mheshimiwa Spika, Wizara imekamilisha ujenzi wa Mradi wa 

Maji Mlangarini uliogharimu Shilingi 3,676,388,600. Kukamilika kwa 

mradi huo kumeboresha huduma ya maji kwa wananchi 

wapatao 9,100 wa eneo la Mlangarini. Aidha, Wizara inaendelea 

na utekelezaji wa mradi wa kuboresha huduma ya majisafi katika 

Mji wa Mirerani kwa gharama ya Shilingi 4,373,838,884.62. Mradi 

unahusisha ulazaji wa bomba kutoka kwenye kisima kipya MV1 

mpaka kwenye tanki jipya umbali wa kilomita 11.592; ulazaji wa 

mabomba ya kusambaza maji umbali wa kilomita 45; ujenzi wa 

tanki la lita milioni moja; ujenzi wa jengo la mitambo; upelekaji wa 

umeme kwenye chanzo; ujenzi wa jengo la kutolea huduma; 

ukarabati wa tanki la lita 150,000; na ujenzi wa chemba 12. Hadi 

mwezi Aprili 2025, utekelezaji wa mradi umefikia asilimia 75 na kazi 

zilizotekelezwa ni ulazaji wa bomba kutoka kwenye kisima kipya 

MV1 mpaka kwenye tanki jipya umbali wa kilomita 10.862; na 

ulazaji wa mabomba ya kusambaza maji umbali wa kilomita 45. 

Mradi unatarajiwa kukamilika mwezi Desemba, 2025 na 

kunufaisha wananchi wapatao 57,600.  

  

83. Mheshimiwa Spika, aidha, Wizara inatekeleza mradi wa 

ujenzi wa miundombinu wa majisafi Oldonyosambu kwa gharama 

ya Shilingi 6,382,532,295.20. Hadi mwezi Aprili 2025, kazi 

zinazotekelezwa ni ulazaji wa mabomba ya kusambaza maji 

umbali wa kilomita 37.34; ujenzi wa vituo viwili (2) vya kusukuma 

maji; matanki matatu (3) yenye jumla ya ujazo wa lita 575,000; na 

ujenzi wa vituo 15 vya kuchotea maji. Utekelezaji wa mradi 

umefikia asilimia 50 na unatarajiwa kukamilika katika mwaka 

2025/26 na kunufaisha wananchi wapatao 29,600.   

 

84. Mheshimiwa Spika, Vilevile, ujenzi wa mradi wa majisafi 

Mageri – Ngorongoro unaogharimu Shilingi 6,105,995,066.21 

unaendelea. Hadi mwezi Aprili 2025, kazi zilizotekelezwa ni ujenzi 

wa chanzo, ulazaji wa mabomba ya kusambaza maji umbali wa 

kilomita 28, ujenzi wa matanki 17 ya kupunguza msukumo wa maji, 

ujenzi wa matanki sita (6) yenye jumla ya ujazo wa lita 975,000 na 

ujenzi wa vituo 64 vya kuchotea maji. Utekelezaji wa mradi 

umefikia asilimia 54 na unatarajiwa kukamilika katika mwaka 

2025/26 na kunufaisha wananchi wapatao 34,000.  

  

(c)  Kuboresha Huduma ya Majisafi katika Jiji la Tanga na 

Maeneo ya Pembezoni  

  

85. Mheshimiwa Spika, Wizara imekamilisha utekelezaji wa mradi 

wa kuboresha huduma  ya maji Kange - Kasera kwa gharama ya 

Shilingi 676,729,935. Kukamilika kwa mradi huo kumeimarisha hali 

ya upatikanaji wa huduma ya majisafi kwa wananchi wapatao 

6,520 wa maeneo ya Kange na Kasera. Aidha, utekelezaji wa 

mradi wa uboreshaji wa mfumo wa maji katika Mji wa Muheza 

umekamilika kwa gharama ya Shilingi 700,000,000 na kunufaisha 

wananchi 14,160 wa Mji wa Muheza.   

  

86. Mheshimiwa Spika, vilevile, Wizara imeanza utekelezaji wa 

mradi wa kuboresha miundombinu ya maji katika Jiji la Tanga 

Awamu ya tatu utakaogharimu Shilingi 41,157,545,681.20. Mradi 

unahusisha ukarabati na upanuzi wa kituo cha pampu cha 

Mabayani; ukarabati na upanuzi wa mtambo wa kusafisha na 

kutibu maji Mowe; upanuzi wa mtandao wa usambazaji wa maji 

na kupunguza maji yanayopotea maeneo ya Tanga Jijini, Muheza 

mjini na Pangani mjini; ununuzi na ufungaji wa transfoma mbili (2); 

ujenzi wa tanki la lita milioni 35; upanuzi wa jengo la maabara ya 

maji; ujenzi wa pulsator clarifier; ujenzi wa machujio sita (6); ujenzi 

wa aeration tank moja; kubadilisha mabomba chakavu ya urefu 

wa kilomita 110; ulazaji wa mtandao wa majisafi umbali wa 

kilomita 60, upanuzi wa jengo la pampu; ubadilishaji wa pampu 

nne (4); ulazaji wa mabomba kwenye njia kuu ya kusafirisha maji 

umbali wa kilomita 6.4 kutoka kituo cha pampu Mabayani hadi 

kituo cha kutibu maji ghafi Mowe – Pande. Hadi mwezi Aprili 2025, 

utekelezaji wa mradi umefikia wastani wa asilimia 22. Mradi 

unatarajiwa kukamilika katika mwaka 2025/26 na kuwahudumia 

wananchi wapatao 625,000.  

  

87. Mheshimiwa Spika, pia, Wizara inatekeleza awamu ya pili ya 

ujenzi pamoja na uboreshaji wa mradi wa maji katika maeneo ya 

Mabokweni - Kibafuta, Chongoleani na Mleni kwa gharama ya 

Shilingi 516,551,200. Kazi zinazotekelezwa ni pamoja na ulazaji wa 

mabomba umbali wa kilomita 11.7, ufungaji wa pampu pamoja 

na ujenzi wa chemba 33, nguzo za alama 147 na vituo 10 vya 

kuchotea maji. Hadi mwezi Aprili 2025, kazi zilizokamilika ni ulazaji 

wa mabomba umbali wa kilomita 9.2; ununuzi wa pampu; na 

ujenzi wa chemba tatu (3). Utekelezaji wa mradi umefikia asilimia 

85 na unatarajiwa kukamilika mwezi Juni, 2025 na kunufaisha 

wananchi wapatao 15,000.  

  

88. Mheshimiwa Spika, vilevile, uboreshaji wa mfumo wa maji 

katika Mji wa Pangani unatekelezwa kwa gharama ya Shilingi 

1,000,000,000. Kazi zinazotekelezwa ni uchimbaji wa kisima kirefu; 

ununuzi na ulazaji wa mabomba umbali wa kilomita 15; ununuzi 

na ufungaji wa pampu; ujenzi wa chemba; na ujenzi wa nguzo za 

alama. Hadi mwezi Aprili 2025, kazi zilizokamilika ni ununuzi na 

ulazaji wa mabomba umbali wa kilomita 10.5; uchimbaji wa kisima 

kirefu; na ufungaji wa pampu. Utekelezaji wa mradi umefikia 

asilimia 85 na unatarajiwa kukamilika mwezi Juni, 2025 na 

kunufaisha wananchi wapatao 16,000.  

  

(d)  Kuboresha Huduma ya Majisafi katika Mkoa wa Dar es 

Salaam na Miji ya Kibaha, Kisarawe, Mkuranga, 

Chalinze na Bagamoyo katika Mkoa wa Pwani  

  

89. Mheshimiwa Spika, Wizara imekamilisha mradi wa ujenzi wa 

mtandao wa usambazaji maji na matanki ya kuhifadhi maji Kusini 

mwa Dar es Salaam kwa gharama ya Shilingi 34,564,887,125. 

Kukamilika kwa mradi kumeimarisha hali ya upatikanaji wa 

huduma ya majisafi kwa wananchi wapatao 450,000 wa maeneo 

ya Bangulo, Mwanagati, Kitunda, Kipunguni, Majohe, Kivule, 

Magole, Msongola, Chanika na Chalambe.   

  

90. Mheshimiwa Spika, aidha, Wizara imeanza utekelezaji wa 

mradi wa maji Kwala na eneo la Bandari kavu pamoja na 

maeneo ya viwanda kwa gharama ya Shilingi 23,598,810,390. Kazi 

zilizopangwa kutekelezwa ni ujenzi wa matanki sita (6) ya ujazo 

wa lita milioni 1.5; ujenzi wa bomba la kusafirisha maji umbali wa 

kilomita 24; na ujenzi wa mabomba ya kusambaza maji yenye 

urefu wa kilomita 27.6. Hadi mwezi Aprili 2025, mkandarasi wa 

ujenzi amepatikana na yupo katika maandalizi ya awali 

(mobilization). Mradi ukikamilika utanufaisha wananchi wapatao 

7,620.  

  

91. Mheshimiwa Spika, vilevile, Wizara inatekeleza kipande cha 

kwanza na cha pili cha mradi wa usambazaji maji katika maeneo 

yaliyo nje ya mtandao kwa gharama ya Shilingi 22,079,079,033. 

Hadi mwezi Aprili 2025, kazi zilizotekelezwa ni ujenzi wa kituo cha 

kusukuma maji; ujenzi wa tanki la lita milioni 2 katika eneo la 

Somelo; ujenzi wa mtandao wa usambazaji maji umbali wa 

kilomita 138 utakaohudumia vitongoji 13 vya Kisewe, Magengeni, 

Dovya, Mwembebamia, Mianzini, Mwanamtoti, Butiama, Mgeule, 

Mgeule Juu, Upendo, Tungi, Magogoni na Ferry vilivyopo 

Kigamboni na Temeke; ujenzi wa mtandao wa kusambaza maji 

umbali wa kilomita 69 utakaohudumia vitongoji sita (6) vya Nzasa 

A, Somelo, Kifurukwe, Kichangani, Yangeyange na Vumba 

vilivyopo Kigamboni na Ilala. Aidha, jumla ya wateja wapya 1,925 

wataunganishiwa maji. Utekelezaji wa mradi umefikia asilimia 98 

na unatarajiwa kukamilika mwezi Juni 2025 na kunufaisha 

wananchi wapatao 215,380.  

  

(e)  Kuboresha Huduma ya Majisafi katika Jiji la Dodoma  

  

92. Mheshimiwa Spika, Wizara inaendelea kuboresha hali ya 

upatikanaji wa huduma ya maji katika Jiji la Dodoma kwa 

kutekeleza mipango ya muda mfupi na muda mrefu. Mahitaji ya 

maji kwa sasa ni lita milioni 149.5 wakati uzalishaji ni lita milioni 79.1 

kwa siku. Katika mipango ya muda mfupi, Wizara inaendelea 

kutekeleza awamu ya pili ya mradi wa ujenzi wa mtandao wa 

majisafi Nzuguni kwa gharama ya Shilingi 5,509,671,097.11. Kazi 

zinazotekelezwa ni pamoja na ufungaji wa pampu tano (5); ulazaji 

wa mabomba ya kupeleka maji kwenye tanki umbali wa kilomita 

4.3; kubadilisha mabomba ya kusambaza maji kwa kuweka yenye 

kipenyo kikubwa umbali wa kilomita 20; ujenzi wa jengo la 

kuendeshea visima; na ufungaji wa mfumo wa SCADA wa 

kuendeshea visima. Hadi mwezi Aprili 2025, utekelezaji umefikia 

asilimia 25 na unatarajiwa kukamilika katika mwaka 2025/26 na 

kunufaisha wananchi wapatao 80,000 wa maeneo ya Nzuguni, 

Ilazo na Swaswa.  

93. Mheshimiwa Spika, vilevile, Wizara inatekeleza mradi wa 

kupanua na kuboresha huduma ya majisafi kwenye maeneo ya 

Dodoma mjini na Chamwino kwa gharama ya Shilingi 

4,181,321,572.74. Kazi zinazotekelezwa ni ulazaji wa mabomba ya 

usambazaji maji umbali wa kilomita 146.437; ujenzi wa chemba 

84; ujenzi wa nguzo za alama 143 katika njia ya bomba za maji; 

na ujenzi wa nguzo za kushikilia mabomba. Utekelezaji wa mradi 

umefikia asilimia 81 na unatarajia kukamilika katika mwaka 

2025/26 na kunufaisha wananchi wapatao 150,000.   

  

94. Mheshimiwa Spika, katika mipango ya muda mrefu ya 

kuboresha hali ya upatikanaji wa huduma ya maji katika Jiji la 

Dodoma, Wizara inaendelea na utekelezaji wa mradi wa bwawa 

la Farkwa na mradi wa kutoa maji Ziwa Victoria kupeleka katika Jiji 

la Dodoma. Miradi hiyo ipo katika hatua mbalimbali za 

utekelezaji.  

  

(f)  Kuboresha Huduma ya Majisafi katika Jiji la Mwanza 

na Maeneo ya Pembezoni  

  

95. Mheshimiwa Spika, Wizara inaendelea kutekeleza mradi wa 

kuboresha mfumo wa usambazaji maji katika Jiji la Mwanza kwa 

gharama ya Shilingi 4,624,246,101.32. Hadi mwezi Aprili 2025, kazi 

zinazoendelea ni ulazaji wa mabomba ya kusambaza maji umbali 

wa kilomita 71.3; na ujenzi wa chemba 40. Utekelezaji wa mradi 

umefikia asilimia 88 na unatarajiwa kukamilika mwezi Juni, 2025 na 

utawanufaisha wananchi wapatao 33,000 wa maeneo ya Kisesa, 

Buswelu, na Luchelele.  

  

96. Mheshimiwa Spika, Wizara inatekeleza mradi wa kuboresha 

mfumo wa usambazaji maji katika Wilaya ya Ilemela kwa 

gharama ya Shilingi 405,640,707.20. Kazi zinazoendelea ni ulazaji 

wa bomba za kusambaza maji umbali wa kilomita 18.26; ujenzi wa 

vituo 14 vya kuchotea maji; na ujenzi wa chemba tisa (9). Hadi 

mwezi Aprili 2025, utekelezaji wa mradi umefikia asilimia 80 na 

unatarajiwa kukamilika mwezi Juni, 2025 na kunufaisha wananchi 

wapatao 12,000. 

97. Mheshimiwa Spika, Wizara inatekeleza mradi wa kuongeza 

mfumo wa usambazaji wa maji katika miji ya Magu na Misungwi 

kwa gharama ya Shilingi 1,939,814,086.65. Hadi mwezi Aprili 2025, 

kazi zinazoendelea ni ulazaji wa mabomba ya kusambaza maji 

umbali wa kilomita 85.94; ujenzi wa vituo 10 vya kuchotea maji; 

kituo cha kusukuma maji; tanki la kukusanyia maji la ujazo wa lita 

50,000; matanki mawili (2) yenye jumla ya ujazo wa lita 240,000; na 

ujenzi wa njia ya mfumo wa umeme. Utekelezaji wa mradi 

umefikia asilimia 87 na unatarajiwa kukamilika mwezi Juni, 2025 na 

kunufaisha wananchi wapatao 33,000.  

  

98. Mheshimiwa Spika, vilevile, Wizara imeanza ujenzi wa mradi 

wa majisafi katika maeneo ya Buhongwa, Kishiri, Kisesa na 

Usagara Jijini Mwanza na maeneo ya jirani kwa gharama ya Euro 

18,494,379.82. Mradi unahusisha ujenzi wa kituo cha kusukuma 

maji kutoka Butimba kwenda Nyamazombe; kituo cha kusukuma 

maji kutoka Sahwa kwenda Fumagila na Buhongwa; ujenzi wa 

matanki matano (5) ya ujazo wa lita milioni 31 katika maeneo ya 

Kisesa, Nyamazombe, Buhongwa, Fumagila na Usagara; na 

ulazaji wa bomba kuu umbali wa kilomita 37.2. Hadi mwezi Aprili 

2025, utekelezaji wa mradi umefikia asilimia 15 na unatarajiwa 

kukamilika mwezi Desemba, 2026 na kunufaisha wananchi 

wapatao 450,000 wa maeneo ya Buhongwa, Kishiri, Kisesa na 

Usagara.  

   

(g)   Kuboresha Huduma ya Majisafi katika Manispaa ya 

Lindi na Maeneo ya Pembezoni  

  

99. Mheshimiwa Spika, Wizara imekamilisha utekelezaji wa mradi 

wa usambazaji maji kutoka Lindi Mjini hadi Mchinga kwa gharama 

ya Shilingi 10,524,866,786.70. Kwa sasa mradi upo katika kipindi 

cha muda wa matazamio. Kukamilika kwa mradi huo 

kumeboresha huduma ya majisafi kwa wananchi wapatao 40,000 

wa maeneo ya Mchinga. Vilevile, Wizara inatekeleza mradi wa 

upanuzi wa mtandao wa maji katika eneo la Angaza kwa 

gharama ya Shilingi 1,138,328,705.12. Kazi zinazotekelezwa ni 

ufungaji wa pampu; ujenzi wa tanki la ujazo wa lita 200,000; ulazaji 

wa bomba kuu umbali wa kilomita 1.6; na ulazaji wa mabomba 

ya usambazaji maji umbali wa kilomita 16.4. Hadi mwezi Aprili 

2025, utekelezaji wa mradi umefikia asilimia 85 na unatarajiwa 

kukamilika mwezi Juni, 2025 na kuwanufaisha wananchi wapatao 

5,600 wa eneo la Angaza.  

  

(h)  Kuboresha Huduma ya Majisafi katika Manispaa ya 

Musoma na Maeneo ya Pembezoni  

  

100. Mheshimiwa Spika, Wizara imekamilisha utekelezaji wa mradi 

wa upanuzi wa mtandao wa majisafi katika Mji wa Musoma kwa 

gharama ya Shilingi 400,000,000. Kukamilika kwa mradi 

kumeimarisha huduma ya majisafi kwa wananchi wapatao 

40,000. Aidha, Wizara inaendelea na ujenzi wa chujio 

(Sedimentation Tank) katika Chemchemi ya Nyandurumo kwa 

gharama ya Shilingi 617,364,926.67. Kazi zilizopangwa 

kutekelezwa ni ujenzi wa sedimentation tank; na ulazaji wa 

mabomba kwenye mtandao wa kusambaza majisafi umbali wa 

kilomita 20. Hadi mwezi Aprili 2025, utekelezaji wa mradi umefikia 

asilimia 67 na kazi zinazoendelea ni ujenzi wa sedimentation tank 

ambapo Mradi unatarajiwa kukamilika mwezi Oktoba, 2025 na 

kunufaisha wananchi wapatao 59,400.  

  

101. Mheshimiwa Spika, vilevile, Wizara inaendelea kutekeleza 

mradi wa maji Mayani-Tegeruka-Kataryo kwa gharama ya Shilingi 

4,699,835,450. Kazi zinazotekelezwa ni ujenzi wa tanki la ujazo wa 

lita 135,000; ulazaji wa mabomba umbali wa kilomita 16; na ulazaji 

wa mabomba umbali wa kilomita 30 kwa ajili ya kusambaza maji 

katika vijiji vya Mayani, Tegeruka na Kataryo. Hadi mwezi Aprili 

2025, utekelezaji wa mradi umefikia asilimia 85 na unatarajiwa 

kukamilika mwezi Juni, 2025 na kunufaisha wananchi wapatao 

12,230.  

  

(i)  Kuboresha Huduma ya Majisafi katika Mji wa Geita na 

Maeneo ya Pembezoni   

  

102. Mheshimiwa Spika, Wizara inatekeleza mradi wa upanuzi wa 

mtambo wa kusafisha na kutibu maji Nyankanga katika Mji wa 

Geita kwa gharama ya Shilingi 1,100,000,000. Hadi mwezi Aprili 

2025, kazi zilizotekelezwa ni ujenzi wa tanki la maji la lita 100,000; 

ujenzi wa nyumba ya pampu; ujenzi wa miundombinu ya kutibu 

maji; na ufungaji wa pampu mbili (2) zenye uwezo wa kuzalisha 

maji lita 150,000 kwa saa. Utekelezaji wa mradi umefikia asilimia 98 

na unatarajiwa kukamilika mwezi Juni, 2025 na kuwanufaisha 

wananchi wapatao 3,000 wa Mji wa Geita na maeneo ya 

pembezoni.   

 

103. Mheshimiwa Spika, vilevile, Wizara inaendelea na utekelezaji 

wa mradi wa uboreshaji wa huduma ya maji katika eneo la 

Masumbwe kwa gharama ya Shilingi 822,087,327. Kazi 

zinazotekelezwa ni ujenzi wa tanki la ujazo wa lita 150,000, ulazaji 

wa bomba kuu umbali wa kilomita 5.5, ulazaji wa mabomba ya 

usambazaji maji umbali wa kilomita 16.3, ufungaji wa transfoma, 

ujenzi wa njia ya umeme wa msongo mkubwa na ujenzi wa 

nyumba ya pampu. Hadi mwezi Aprili 2025, utekelezaji wa mradi 

umefikia asilimia 60 na unatarajiwa kukamilika katika mwaka 

2025/26 na kunufaisha wananchi wapatao 7,200.  

  

(j)  Kuboresha Huduma ya Majisafi katika Mji wa Babati  

  

104. Mheshimiwa Spika, Wizara inaendelea na utekelezaji wa 

mradi wa maji Dareda– Singu–Sigino-Bagara kwa gharama ya 

Shilingi 12,724,407,807.85. Kazi zinazotekelezwa ni ujenzi wa 

matanki matano (5) yenye jumla ya ujazo wa lita 4,100,000; ulazaji 

wa bomba kuu umbali wa kilomita 26.83; ulazaji wa mabomba ya 

usambazaji maji umbali wa kilomita 63.31; ujenzi wa vituo viwili (2) 

vya kusukuma maji; ufungaji wa pampu mbili (2) za kusukuma 

maji; ujenzi wa mtambo wa kusafisha na kutibu maji; na ujenzi wa 

chanzo. Hadi mwezi Aprili 2025, utekelezaji wa mradi umefikia 

asilimia 98. Mradi unatarajiwa kukamilika mwezi Juni, 2025 na 

kunufaisha wananchi wapatao 60,000.  

  

(k)  Kuboresha Huduma ya Majisafi katika Manispaa ya 

Iringa na Maeneo ya Pembezoni  

  

105. Mheshimiwa Spika, Wizara inatekeleza mradi wa kuboresha 

huduma ya maji katika Mji wa Kilolo kwa gharama ya Shilingi 

825,812,568.80. Kazi zinazotekelezwa ni pamoja na ujenzi wa 

chanzo cha maji ya mtiririko cha Mwosongela II chenye uwezo 

wa kuzalisha maji lita 691,000 kwa siku; na ulazaji wa bomba kuu la 

kusafirisha maji umbali wa kilomita 16.2. Hadi mwezi Aprili, 2025 

utekelezaji wa mradi umefikia asilimia 95 na unatarajiwa 

kukamilika mwezi Juni, 2025 na kunufaisha wananchi wapatao 

6,900.  

  

106. Mheshimiwa Spika, vilevile, Wizara imekamilisha utekelezaji 

wa mradi wa maji katika Mji wa Ilula na vijiji vya Imalutwa na 

Mazombe kwa gharama ya Shilingi 445,739,445.15. Kukamilika 

kwa mradi kumeboresha upatikanaji wa huduma ya maji kwa 

wananchi wapatao 7,450 wa maeneo hayo. Aidha, Wizara 

inaendelea na utekelezaji wa mradi wa upanuzi wa mtandao wa 

majisafi katika kata za Kalenga, Mseke, Kihwele na Luhota kwa 

gharama ya Shilingi 564,090,142.92. Kazi zinazotekelezwa ni 

pamoja na ulazaji wa mabomba ya usambazaji maji umbali wa 

kilomita 35. Hadi mwezi Aprili 2025, utekelezaji wa mradi umefikia 

asilimia 98 na unatarajiwa kukamilika mwezi Juni, 2025 na 

kunufaisha wananchi wapatao 9,650.  

  

107. Mheshimiwa Spika, pia, Wizara inaendelea na utekelezaji wa 

mradi wa majisafi Kata ya Mlafu katika Mji Mdogo wa Ilula kwa 

gharama ya Shilingi 1,333,306,914.76. Mradi unahusisha ujenzi wa 

kidakio cha maji katika chanzo kilichopo Kijiji cha Isagwa chenye 

uwezo wa kuzalisha maji mita za ujazo 302.4 kwa siku; ulazaji wa 

bomba kuu umbali wa kilomita 13.37 kutoka kwenye chanzo hadi 

kwenye tanki; ulazaji wa mabomba ya usambazaji maji umbali wa 

kilomita 42.01 katika vitongoji vya Isagwa, Mlafu na Itungi; ujenzi 

wa matanki mawili (2) yenye jumla ya ujazo wa lita 185,000 katika 

maeneo ya Isagwa na Itungi (Idasi); vituo 52 vya kuchotea maji; 

na ujenzi wa uzio  kwenye matanki. Utekelezaji wa mradi umefikia 

asilimia 39 na unatarajiwa kukamilika katika mwaka 2025/26 na 

kunufaisha wananchi wapatao 7,000.  

  

(l)  Kuboresha Huduma ya Majisafi na Usafi wa Mazingira 

katika Manispaa ya Songea na Maeneo ya Pembezoni   

  

108. Mheshimiwa Spika, Wizara imekamilisha utekelezaji wa mradi 

wa upanuzi wa mtandao wa majisafi eneo la Luwawasi katika 

Manispaa ya Songea kwa gharama ya Shilingi 329,218,533. 

Kukamilika kwa mradi kumeimarisha hali ya upatikanaji wa 

huduma ya majisafi kwa wananchi wapatao 8,000 wa eneo la 

Luwawasi. Aidha, Wizara imeanza kutekeleza mradi wa majisafi 

eneo la Sanangula katika Manispaa ya Songea kwa gharama ya 

Shilingi 531,515,500. Mradi unahusisha uchimbaji wa visima viwili 

(2); ujenzi wa nyumba mbili (2) za pampu; ujenzi wa uzio; ujenzi wa 

tanki la ujazo wa lita 150,000 katika eneo la Sanangula; ufungaji 

wa umeme kwenye nyumba za pampu; ununuzi wa mabomba 

yenye urefu wa kilomita 15 na viungio; ulazaji wa mabomba 

kwenye njia kuu ya kusafirisha maji umbali wa kilomita 2; ulazaji 

wa mabomba kwenye mtandao wa kusambaza maji umbali wa 

kilomita 13; ufungaji wa pampu mbili (2); kuweka mfumo wa 

kutibu maji na ujenzi wa vituo vitano (5) vya kuchotea maji. Hadi 

mwezi Aprili 2025 mradi upo kwenye maandalizi ya awali ya 

kuanza ujenzi. Mradi unatarajiwa kukamilika mwezi Februari 2026 

na kunufaisha wananchi wapatao 1,500.  

  

109. Mheshimiwa Spika, mradi wa maji katika eneo la Subira 

katika Manispaa ya Songea unatekelezwa kwa gharama ya 

Shilingi 1,168,863,390. Kazi zinazotekelezwa ni ujenzi wa nyumba 

mbili (2) za pampu; ununuzi na ufungaji wa pampu mbili (2); ujenzi 

wa tanki la lita 200,000; ununuzi na ulazaji wa mabomba katika 

mtandao wa kusambaza maji umbali wa kilomita 42.5; na ujenzi 

wa mfumo wa kutibu maji. Hadi mwezi Aprili 2025, utekelezaji wa 

mradi umefikia asilimia 50 na unatarajiwa kukamilika katika 

mwaka 2025/26 na kunufaisha wananchi wapatao 12,700.  

  

110. Mheshimiwa Spika, vilevile, Wizara imeanza kutekeleza mradi 

wa majisafi maeneo ya Sinai na Londoni katika Manispaa ya 

Songea kwa gharama ya Shilingi 1,596,627,675. Mradi unahusisha 

uchimbaji wa visima viwili (2); ujenzi wa nyumba mbili (2) za 

pampu; ujenzi wa uzio; ujenzi wa tanki la ujazo wa lita 200,000 

katika eneo la Sinai; ufungaji wa umeme kwenye nyumba za 

pampu; ununuzi wa mabomba yenye jumla ya urefu wa kilomita 

64.9 na viungio; ulazaji wa mabomba kwenye njia kuu ya 

kusafirisha maji umbali wa kilomita 4.4; ulazaji wa mabomba 

kwenye mtandao wa kusambaza maji umbali wa kilomita 60.5; 

ufungaji wa pampu mbili (2); kuweka mfumo wa kutibu maji na 

ujenzi wa vituo vitano (5) vya kuchotea maji. Hadi mwezi Aprili 

2025, utekelezaji wa mradi umefikia asilimia 5 na kazi iliyoanza ni 

ujenzi wa tanki. Mradi unatarajiwa kukamilika mwezi Februari, 2026 

na kunufaisha wananchi wapatao 5,900.  

  

(m)  Kuboresha Huduma ya Majisafi katika Manispaa ya 

Mtwara na Maeneo ya Pembezoni  

  

111. Mheshimiwa Spika, Wizara inaendelea kutekeleza mradi wa 

kuboresha huduma ya maji katika Mji wa Mtwara kwa gharama 

ya Shilingi 20,361,599,950. Mradi unatekelezwa kwa awamu mbili 

ambapo awamu ya kwanza inahusisha ujenzi wa matanki mawili 

(2) yenye jumla ya ujazo wa lita milioni 7; na ukarabati wa 

mtandao wa bomba kuu. Awamu ya pili inahusisha ujenzi wa 

tanki la ujazo wa lita 500,000. Hadi mwezi Aprili 2025, utekelezaji 

wa awamu ya kwanza umefikia asilimia 90 na awamu ya pili 

umefikia asilimia 45. Mradi unatarajiwa kukamilika katika mwaka 

2025/26 na wananchi wapatao 139,340 wa Mji wa Mtwara 

watanufaika.  

  

(n)  Kuboresha Huduma ya Majisafi katika Manispaa ya 

Sumbawanga na Maeneo ya Pembezoni.  

  

112. Mheshimiwa Spika, Wizara inaendelea kutekeleza mradi wa 

kuboresha huduma ya maji na kupunguza upotevu wa maji katika 

Manispaa ya Sumbawanga kwa gharama ya Shilingi 800,000,000. 

Kazi zinazotekelezwa ni ujenzi wa mtandao mabomba ya 

kusambaza maji umbali wa kilomita 27; kubadilisha mtandao wa 

bomba umbali wa kilomita 40; kuunganisha wateja wapya katika 

eneo la Jangwani; kujenga tanki la ujazo wa lita 200,000 katika 

eneo la Kristo Mfalme; kukarabati tanki la ujazo wa lita 200,000; 

ujenzi wa chemba 10; ujenzi wa nguzo za alama 200; na ununuzi 

wa pikipiki tano (5). Hadi mwezi Aprili 2025, utekelezaji wa mradi 

umefikia asilimia 80 na unatarajiwa kukamilika mwezi Juni, 2025 na 

kuwanufaisha wananchi wapatao 46,520 wa maeneo ya 

Utengule kwa Job, Kafumbusi, Kashai, Edeni, Senti, Katuma, 

Kasisiwe Pwela kwa Sanga, Kaswepepe, Kichangani, Majumba 

Sita na King’ombe A na B.  

(o)  Kuboresha Huduma ya Majisafi katika Manispaa ya 

Moshi na Maeneo ya Pembezoni  

  

113. Mheshimiwa Spika, Wizara imekamilisha ujenzi wa mradi wa 

maji wa Karanga Darajani katika Manispaa ya Moshi kwa 

gharama ya Shilingi 2,974,209,668.88. Kukamilika kwa mradi huo 

kumeimarisha hali ya upatikanaji wa huduma ya majisafi kwa 

wananchi wapatao 221,700. Aidha, Wizara inatekeleza mradi wa 

kuboresha huduma ya majisafi katika Kata 12 za Manispaa ya 

Moshi kwa gharama ya Shilingi 6,883,728,340.43. Kazi 

zinazoendelea ni uboreshaji wa mtandao wa majisafi umbali wa 

kilomita 346.4; ujenzi wa chanzo kipya cha Mnini; ukarabati wa 

tanki lenye uwezo wa lita 50,000; ulazaji wa mabomba kwenye 

mtandao wa majisafi umbali wa kilomita 124 Mwika Kaskazini; 

upanuzi wa mtandao wa majisafi urefu wa kilomita 33.9 katika 

Kata ya Mabogini; kuhamisha wateja kutoka mabomba ya 

zamani kuhamia bomba jipya; na ukarabati wa vyanzo viwili.  Vijiji 

vitakavyonufaika ni Tsuduni, Kidia, Mahoma, Kikarara, Korini Juu, 

Korini Kati, Korini Kusini, Sango, Shia, Kisaseni, Mowo Lyakombila, 

Mdawi, Kondeni, Matala, Mawanjeni, Kirueni, Kimangaro 

Samanga, Rauya, Ashira, Mshiri Materuni, Mwasi Kusini na Mwasi 

Kaskazini. Hadi mwezi Aprili 2025, utekelezaji wa mradi umefikia 

asilimia 34 na unatarajiwa kukamilika mwezi Juni, 2026 na 

kuwanufaisha wananchi wapatao 191,140.  

  

(p)  Kuboresha Huduma ya Majisafi katika Manispaa ya 

Shinyanga na Maeneo ya Pembezoni  

  

114. Mheshimiwa Spika, Wizara inaendelea na utekelezaji wa 

Mradi wa upanuzi wa mtandao wa usambazaji majisafi katika 

Kata saba (7) za Kambarage, Ibadakuli, Kizumbi, Mwawaza, 

Chibe, Mwamalili na Tinde kwa gharama ya Shilingi 

199,585,404.88. Kazi zinazotekelezwa ni ulazaji wa mabomba ya 

kusambaza maji umbali wa kilomita 11.9; kujenga chemba; na 

kuweka nguzo za alama. Hadi mwezi Aprili 2025, utekelezaji wa 

mradi umefikia asilimia 94 na unatarajiwa kukamilika mwezi Juni, 

2025 na kuwanufaisha wananchi wapatao 3,800.  

115. Mheshimiwa Spika, aidha, Wizara imepanga kutekeleza 

mradi wa majisafi na usafi wa mazingira katika Manispaa ya 

Shinyanga kwa gharama ya Euro 76,000,000. Mradi utahusisha 

ujenzi wa mtandao wa majisafi kilomita 287; ukarabati wa 

mtandao chakavu wa majisafi kwa kilomita 100; ujenzi wa 

matanki mawili (2) ya kuhifadhia maji yenye jumla ya ujazo wa lita 

milioni 1.75; ukarabati wa mtambo wa kusafisha na kutibu maji; 

kufanya tathmini ya ufanisi wa bwawa la Ning’hwa; na kujenga 

uwezo wa taasisi. Hadi mwezi Aprili 2025, taratibu za kumpata 

mkandarasi kwa ajili ya ujenzi zinaendelea na zinatarajiwa 

kukamilika mwezi Agosti 2025. Mradi utakapokamilika utaboresha 

huduma ya maji kwa wananchi wapatao 200,000.  

  

(q)  Kuboresha Huduma ya Majisafi katika Manispaa ya 

Morogoro na Maeneo ya Pembezoni  

  

116. Mheshimiwa Spika, Wizara imeanza kutekeleza Mradi wa 

Uboreshaji Huduma ya Majisafi Mindu kwa gharama ya Shilingi 

3,272,252,582.23. Mradi unahusisha ulazaji wa bomba kuu umbali 

wa kilomita 12.3; ulazaji wa mabomba ya kusambaza maji umbali 

wa kilomita 13.5; na ujenzi wa tanki la maji la lita 500,000. Hadi 

mwezi Aprili 2025, utekelezaji wa mradi umefikia asilimia 30 na 

unatarajiwa kukamilika mwezi Februari, 2026 na kuwanufaisha 

wananchi wapatao 9,330 wa maeneo ya Mindu, Mikoroshini, 

Mkwajuni na Madaganya.  

  

117. Mheshimiwa Spika, aidha, Wizara imeanza kutekeleza Mradi 

wa kuboresha huduma ya majisafi Kingolwira kwa kujenga 

mtandao wa usambazaji maji maeneo ya Misongeni, Kingolwira 

na Kitungwa kwa gharama ya Shilingi 2,816,867,046. Kazi 

zinazotekelezwa ni ujenzi wa mabomba ya kusambaza maji 

umbali wa kilomita 31. Hadi mwezi Aprili 2025, utekelezaji wa 

mradi umefikia asilimia 21 na unatarajiwa kukamilika mwezi Juni, 

2025 na kuwanufaisha wananchi wapatao 52,900.  

  

118. Mheshimiwa Spika, vilevile, Wizara inaendelea kutekeleza 

Mradi wa Uboreshaji huduma ya majisafi katika Mji wa Mikumi – 

Awamu ya Kwanza kwa gharama ya Shilingi 3,186,847,903. Kazi 

zinazotekelezwa ni ujenzi wa banio la maji; chujio la maji; na 

bomba kuu umbali wa kilomita 6.7. Hadi mwezi Aprili 2025, 

utekelezaji wa mradi umefikia asilimia 80 na unatarajiwa 

kukamilika mwezi Juni, 2025 na kuwanufaisha wananchi wapatao 

28,000.  

  

119. Mheshimiwa Spika, pia, Wizara inatekeleza Mradi wa 

kuboresha huduma ya maji Sokoine – Dakawa kwa gharama ya 

Shilingi 348,448,506.01. Kazi zinazotekelezwa ni ujenzi wa tanki la 

maji la lita 50,000; nyumba ya mitambo; ulazaji wa mabomba ya 

kusambaza maji umbali wa kilomita 6.8; na ujenzi wa vituo 12 vya 

kuchotea maji. Hadi mwezi Aprili 2025, utekelezaji wa mradi 

umefikia asilimia 95 na umeanza kutoa huduma ya maji kwa 

wananchi wapatao 1,200. Mradi unatarajiwa kukamilika mwezi 

Juni, 2025.  

  

(r)  Kuboresha Huduma ya Majisafi katika Manispaa ya 

Tabora na Maeneo ya Pembezoni  

  

120. Mheshimiwa Spika, Wizara imekamilisha utekelezaji wa mradi 

wa matokeo ya haraka (quickwin) katika Manispaa ya Tabora 

kwa gharama ya Shilingi 601,868,971. Kukamilika kwa mradi 

kumeboresha huduma ya majisafi kwa wananchi wapatao 4,600 

wa maeneo ya Ntalikwa, Tumbi, Kakola, Magoweko na Uyui. 

Aidha, Wizara imeanza utekelezaji wa mradi wa ujenzi wa bomba 

kuu la kutoa maji bwawa la Igombe kwenda tanki la Itumba kwa 

gharama ya Shilingi 23,786,325,372.16. Kazi zinazotekelezwa ni 

ulazaji wa bomba kuu umbali wa kilomita 28.5; uunganishaji wa 

bomba kwenye tanki la maji; ufungaji wa valvu na mita za maji; 

ufungaji wa pampu mbili (2) eneo la low lift; ufungaji wa pampu 

tatu (3) za kusukuma maji kwenda kwenye tanki; uboreshaji wa 

miundombinu ya kuchuja na kutibu maji; na ununuzi wa magari 

mawili (2). Hadi mwezi Aprili 2025, utekelezaji wa mradi upo 

kwenye hatua za awali na unatarajiwa kukamilika mwezi Aprili, 

2026 na kuwanufaisha wananchi wapatao 308,740.  

(s) Mradi wa Kukabiliana na Athari za Mabadiliko ya 

Tabianchi katika Mkoa wa Simiyu  

  

121. Mheshimiwa Spika, Mradi wa Kukabiliana na Athari za 

Mabadiliko ya Tabianchi unatekelezwa na Wizara kwa kushirikiana 

na Benki ya Maendeleo ya Ujerumani (KfW) na Mfuko wa 

Mabadiliko ya Tabianchi (Green Climate Fund - GCF) kwa 

gharama ya Euro 171,000,000. Utekelezaji wa mradi unahusisha 

ujenzi wa chanzo chenye uwezo wa kuzalisha maji lita milioni 73.2 

kwa siku; ulazaji wa mtandao wa mabomba makuu umbali wa 

kilomita 151; bomba kuu umbali wa kilomita 1.13 ndani ya Ziwa 

Victoria; bomba kuu umbali wa kilomita 2.75 kutoka kituo cha 

kusukuma maji ghafi hadi kituo cha kusafisha maji; na ulazaji wa 

mabomba ya kusambaza maji umbali wa kilomita 358.93. kazi 

nyingine ni ujenzi wa matanki saba (7) yenye jumla ya ujazo wa 

lita milioni 39.5; kituo cha kusukuma maji ghafi; kituo cha kusafisha 

na kutibu maji chenye ujazo wa lita milioni 69.5 kwa siku; kituo cha 

kusukuma maji katika eneo la Nyangokolwa; nyumba za 

wafanyakazi wa mitambo, nyumba ya mlinzi, jengo la ofisi na 

nyumba ya mtambo wa kusuma maji; ununuzi wa dira za maji 

2,800; na ufungaji wa SCADA System. Hadi mwezi Aprili 2025, 

utekekelezaji wa mradi umefikia asilimia 63 na ukikamilika 

utanufaisha wananchi wapatao 662,500 wa Wilaya za Bariadi, 

Busega, Itilima, Meatu na Maswa.  

  

4.2.4.2. Miradi ya Majisafi na Usafi wa Mazingira katika Miji 

Mikuu ya Wilaya, Miji Midogo na Miradi ya Kitaifa  

  

(a) Miradi ya Uboreshaji wa Huduma ya Maji katika Mji wa 

Biharamulo   

  

122. Mheshimiwa Spika, Wizara imekamilisha utekelezaji wa mradi 

wa uboreshaji na upanuzi wa mtandao wa maji katika Kata za 

Biharamulo Mjini, Bisibo na Nyakahura kwa gharama ya Shilingi 

1,349,707,301.97. Kukamilika kwa mradi kumeimarisha hali ya 

upatikanaji wa huduma ya majisafi kwa wananchi wapatao 

25,000.   

123. Mheshimiwa Spika, aidha, Wizara inaendelea na utekelezaji 

wa mradi wa maji Biharamulo kwa gharama ya Shilingi 

207,599,799. Kazi zinazotekelezwa ni uchimbaji wa kisima kirefu; 

ulazaji wa mabomba ya kusambaza maji umbali wa kilomita 3.5; 

ufungaji wa pampu; ujenzi wa mnara wa tanki la plastiki; na 

ufungaji wa mfumo wa umeme jua. Hadi mwezi Aprili 2025, 

utekelezaji wa mradi umefikia asilimia 95 na unatarajiwa 

kukamilika mwezi Juni, 2025 na kuwanufaisha wananchi wapatao 

3,500.  

 

 (b) Miradi ya Uboreshaji wa Huduma ya Maji katika Mji wa 

Bunda   

  

124. Mheshimiwa Spika, Wizara imeanza utekelezaji wa mradi wa 

kusambaza maji katika Mji wa Nyamswa kwa gharama ya Shilingi 

1,620,121,364.90. Mradi unahusisha ujenzi wa bomba kuu umbali 

wa kilomita 20; ulazaji wa mabomba ya kusambaza maji umbali 

wa kilomita 33; ununuzi wa gari; na ujenzi wa matanki mawili (2) 

yenye jumla ya ujazo wa lita 500,000. Hadi mwezi Aprili 2025, 

utekelezaji wa mradi uko katika hatua za awali na unatarajiwa 

kukamilika mwezi Januari, 2026 na kuwanufaisha wananchi 

wapatao 51,900.  

  

125. Mheshimiwa Spika, aidha, Wizara inatekeleza mradi wa 

kusambaza maji wa Wariku katika Mji wa Bunda kwa gharama ya 

Shilingi 8,357,146,866.81. Mradi unahusisha ujenzi wa bomba kuu 

umbali wa kilomita saba (7); ulazaji wa mabomba ya kusambaza 

maji umbali wa kilomita 44; ununuzi na ufungaji wa pampu; ujenzi 

wa tanki la ujazo wa lita 200,000; na ujenzi wa chemba 10. Hadi 

mwezi Aprili 2025, utekelezaji wa mradi umefikia asilimia 35 na 

unatarajiwa kukamilika mwezi Juni, 2025 na kuwanufaisha 

wananchi wapatao 33,100.  

  

(c) Mradi wa Uboreshaji wa Huduma ya Maji katika Mji wa 

Itumba-Isongole  

  

126. Mheshimiwa Spika, mradi wa uboreshaji wa miundombinu ya 

maji Itumba-Isongole mkoani Songwe unatekelezwa kwa 

gharama ya Shilingi 4,950,556,089.21. Kazi zinazotekelezwa ni 

ujenzi wa miundombinu ya kutibu maji; ulazaji wa bomba kuu 

umbali wa kilomita 20.3; ulazaji wa mabomba ya kusambaza maji 

umbali wa kilomita 56; ujenzi wa chanzo kipya cha maji kutoka 

mto Itumba; na tanki la kuhifadhia maji la ujazo wa lita 500,000. 

Hadi mwezi Aprili 2025, utekelezaji wa mradi umefikia asilimia 89 

na unatarajiwa kukamilika mwezi Juni, 2025 na kuwanufaisha 

wananchi wapatao 20,900.  

  

(d) Mradi wa Kuboresha Huduma ya Maji katika Mji wa 

Turiani  

  

127. Mheshimiwa Spika, mradi wa uboreshaji wa huduma ya maji 

katika Mji wa Turiani unatekelezwa kwa gharama ya Shilingi 

3,905,699,196. Kazi zinazotekelezwa ni ujenzi wa tanki la ujazo wa 

lita 150,000 na chujio katika Kijiji cha Luamba; ujenzi wa vyanzo 

vitatu (3) vya maji vya mserereko katika vijiji vya Luamba, Mlaguzi 

na Ubiri; ulazaji wa mabomba ya kusafirisha na kusambaza maji 

umbali wa kilomita 70; na ujenzi wa vituo 15 vya kuchotea maji. 

Hadi mwezi Aprili 2025, utekelezaji wa mradi umefikia asilimia 52 

na unatarajiwa kukamilika mwezi Julai, 2025 na kuwanufaisha 

wananchi wapatao 40,700.  

  

128. Mheshimiwa Spika, aidha, upanuzi wa mtandao wa 

kusambaza maji unaendelea katika eneo la Uhuru Nyerere kwa 

gharama ya Shilingi 513,392,040. Kazi zinazotekelezwa ni ulazaji 

wa bomba kuu umbali wa kilomita 2; ulazaji wa mabomba ya 

usambazaji maji umbali wa kilomita 10.2; ununuzi wa mabomba 

kwa ajili ya maunganisho ya wateja yenye jumla ya urefu wa 

kilomita 25; na ununuzi wa vifaa vya maunganisho ya wateja 

wapya 700. Hadi mwezi Aprili, 2025, utekelezaji wa mradi umefikia 

asilimia 82 na unatarajiwa kukamilika mwezi Juni, 2025 na 

kuwanufaisha wananchi wapatao 20,600.  

  

129. Mheshimiwa Spika, vilevile, Wizara imeanza upanuzi wa 

mradi wa maji Ukwire Mpemba unaogharimu Shilingi 

1,082,073,224.67. Kazi zinazotekelezwa ni ulazaji wa mabomba ya 

kusambaza maji umbali wa kilomita 8.4; ulazaji wa bomba kuu 

umbali wa kilomita 7.2; ujenzi wa tanki la ujazo wa lita 50,000; 

ujenzi wa nyumba ya mitambo; ufungaji wa pampu tatu (3) na 

kupeleka umeme kwenye chanzo. Hadi mwezi Aprili 2025, 

utekelezaji wa mradi umefikia asilimia 52 na unatarajiwa 

kukamilika mwezi Agosti, 2025 na kuwanufaisha wananchi 

wapatao 34,000.  

  

 (e)  Mradi wa Kitaifa wa HTM  

  

130. Mheshimiwa Spika, Wizara inatekeleza mradi wa kimkakati 

wa maji Segera-Kabuku ambao ni sehemu ya mradi wa kitaifa wa 

Handeni Trunk Main (HTM) kwa gharama ya Shilingi 

25,585,976,283.13. Utekelezaji wa mradi unahusisha ujenzi wa 

kidakio cha maji katika Mto Pangani; ujenzi wa mtambo wa 

kusafisha na kutibu maji wenye uwezo wa kuzalisha lita milioni 6.27 

kwa siku; ulazaji wa mabomba umbali wa kilomita 106; na ujenzi 

wa nyumba ya mitambo na maabara. Hadi mwezi Aprili 2025, 

utekelezaji wa mradi umefikia asilimia 35 na unatarajiwa 

kukamilika mwezi Desemba, 2025 na kuwanufaisha wananchi 

wapatao 120,000 wa vijiji 15 vya Kwamgwe, Chanika Kofi, Seza 

Kofi, Bondo, Kwadoya, Ngojoro, Kwedizinga, Ugweno, Taula, 

Kwedibago, Kabuku Nje, Kabuku Mjini, Komsanga, Kabuku 

Kaskazini na Kabuku Ndani pamoja na Kambi ya Jeshi Mgambo-

Kabuku.  

  

 (f) Mradi wa Maji Mugango – Kiabakari – Butiama  

  

131. Mheshimiwa Spika, Wizara kwa kushirikiana na Benki ya 

Kiarabu kwa Maendeleo ya Afrika (BADEA) na Mfuko wa 

Maendeleo wa Saudia (Saudi Fund for Development – SFD) 

imekamilisha utekelezaji wa mradi wa maji wa Mugango, 

Kiabakari na Butiama kwa gharama ya Dola za Marekani 

30,690,000. Kukamilika kwa mradi huo kumenufaisha zaidi ya 

wananchi 100,000 waliopo katika eneo la mradi na vijiji vilivyopo 

ndani ya kilomita 12 kutoka bomba kuu.  

  

 (g)  Mradi wa Maji Same – Mwanga – Korogwe  

   

132. Mheshimiwa Spika, Serikali kwa kushirikiana na Mashirika ya 

BADEA, OPEC Fund na Kuwait Fund imekamilisha utekelezaji wa 

mradi wa maji Same – Mwanga – Korogwe. Mradi umezinduliwa 

rasmi na Mheshimiwa Dkt. Samia Suluhu Hassan, Rais wa Jamhuri 

ya Muungano wa Tanzania mnamo tarehe 9 Machi, 2025 na 

utahudumia wananchi wapatao 456,900 wa Wilaya za Same, 

Mwanga na Korogwe.   

  

(h)  Uboreshaji wa Huduma ya Maji katika Miji ya 

Biharamulo na Sengerema  

  

133. Mheshimiwa Spika, Wizara imekamilisha utekelezaji mradi wa 

uboreshaji na upanuzi wa mtandao wa maji katika Mji wa 

Biharamulo, Nyakahura na Bisibo kwa gharama ya Shilingi 

1,349,707,301.97. Kukamilika kwa mradi kumeimarisha hali ya 

upatikanaji wa huduma ya majisafi kwa wananchi wapatao 

25,000 wa kata za Biharamulo mjini, Bisibo na Nyakahura. Aidha, 

Wizara inatekeleza mradi wa maji Nyasigu–Lubungo–Ngoma kwa 

gharama ya Shilingi 13,742,895,491.14. Mradi unahusisha ujenzi wa 

mtambo wa kusafisha na kutibu maji wenye uwezo wa kuzalisha 

maji lita milioni 12 kwa siku; nyumba ya mtambo wa kusukuma 

maji; matanki matatu (3) yenye ujazo wa jumla ya lita milioni 2.6; 

vituo 70 vya kuchotea maji; ofisi kuu na jengo la ofisi ya 

uendeshaji; ujenzi wa njia ya umeme kutoka Nyasigu hadi katika 

chanzo cha Mabiru; ufungaji wa pampu; ulazaji wa mabomba ya 

kusambaza maji umbali wa kilomita 108.4; ununuzi wa gari na 

pikipiki saba (7); na uunganishaji wa wateja wa majumbani. Hadi 

mwezi Aprili 2025, utekelezaji wa mradi umefikia asilimia 31 na 

unatarajiwa kukamilika mwezi Julai, 2025 na kuwanufaisha 

wananchi wapatao 20,000 wa maeneo ya Nyasigu, Lubungo na 

Ngoma.  

  

(i)  Uboreshaji wa Huduma ya Maji katika Mji wa Mafinga   

  

134. Mheshimiwa Spika, Wizara imeanza utekelezaji wa mradi wa 

kuboresha huduma ya maji katika Mji wa Mafinga kwa gharama 

ya Shilingi 866,957,377. Mradi unahusisha ufungaji wa pampu na 

ukarabati wa banio la maji la Ikangafu, mtambo wa kusafisha na 

kutibu maji, nyumba ya kuendeshea mitambo na mabomba ya 

kusambaza maji umbali wa kilomita 13.5. Hadi mwezi Aprili 2025, 

utekelezaji wa mradi umefikia asilimia 25 na unatarajiwa 

kukamilika katika mwaka 2025/26. Kukamilika kwa mradi 

kutaboresha hali ya upatikanaji wa huduma ya maji kwa 

wananchi wapatao 48,800.  

  

(j)  Uboreshaji wa Huduma ya Maji katika Mji wa Busega  

  

135. Mheshimiwa Spika, Wizara imekamilisha mradi wa kuboresha 

huduma ya maji katika maeneo ya Nyashimo, Mkula na Shule ya 

Sekondari Mwabayanda kwa gharama ya Shilingi 639,772,790.70. 

Kukamilika kwa mradi huo kumenufaisha wananchi wapatao 

7,100. Aidha, Wizara inaendelea kuboresha huduma ya maji 

katika eneo la Lukungu kwa gharama ya Shilingi 805,452,570. Kazi 

zinazotekelezwa ni pamoja na kuboresha chanzo cha maji; ulazaji 

wa bomba kuu umbali wa kilomita 3.5; ununuzi na ufungaji wa 

pampu; ujenzi wa tanki la ujazo wa lita 50,000; na ulazaji wa 

mabomba kwenye mtandao wa kusambaza maji umbali wa 

kilomita 6.5. Hadi mwezi Aprili 2025, utekelezaji wa mradi umefikia 

asilimia 24 na unatarajia kukamilika mwezi Novemba 2025 na 

kuwanufaisha wananchi wapatao 5,800.  

  

136. Mheshimiwa Spika, vilevile, Wizara imeanza upanuzi wa 

mradi wa maji Lamadi –Mkula kwenda G'wanhale unaogharimu 

Shilingi 1,456,412,404.00. Kazi zinazotekelezwa ni ujenzi wa kituo 

cha kusukuma maji; ununuzi na ulazaji wa mabomba ya 

kusambaza maji umbali wa kilomita 15.15; ulazaji wa bomba kuu 

umbali wa kilomita 3.67; na ujenzi wa vituo janja nane (8) vya 

kuchotea maji. Hadi mwezi Aprili 2025, utekelezaji wa mradi 

umefikia asilimia 38 na unatarajia kukamilika mwezi Julai 2025 na 

kuwanufaisha wananchi wapatao 5,100.  

  

(k)  Mradi wa Uboreshaji wa Huduma ya Maji Ngara Mjini  

  

137. Mheshimiwa Spika, Wizara imekamilisha ujenzi wa mradi wa 

kuboresha huduma ya maji katika Mji wa Ngara kwa gharama ya 

Shilingi 1,256,556,468.93. Kukamilika kwa mradi kumeimarisha hali 

ya upatikanaji wa huduma ya majisafi kwa wananchi wapatao 

13,500.   

(l)  Mradi wa Uboreshaji wa Huduma ya Maji katika Mji wa 

Ushirombo  

  

138. Mheshimiwa Spika, Wizara imeanza kutekeleza ujenzi wa 

mradi wa maji katika maeneo ya Buntubili na Businda kwa 

gharama ya Shilingi 963,758,182.65. Kazi zinazotekelezwa ni 

pamoja na ujenzi wa nyumba ya mtambo eneo la Buntubili; tanki 

la ujazo wa lita 75,000; ulazaji wa bomba kuu umbali wa kilomita 

6.3; ulazaji wa mabomba kwenye mtandao wa kusambaza maji 

umbali wa kilomita 17; na ujenzi wa vituo 14 vya kuchotea maji. 

Hadi mwezi Aprili 2025, utekelezaji wa mradi umefikia asilimia 10 

na unatarajiwa kukamilika katika mwaka 2025/26 na 

kuwanufaisha wananchi wapatao 9,900.  

  

 (m)  Mradi wa Uboreshaji wa Huduma ya Maji katika Mji 

wa Makambako  

  

139. Mheshimiwa Spika, Wizara imeanza kutekeleza mradi wa 

uboreshaji wa huduma ya maji katika Mtaa wa Kiumba mjini 

Makambako kwa gharama ya Shilingi 561,147,462.05. Kazi 

zinazoendelea ni pamoja na ununuzi na ulazaji wa mabomba 

umbali wa kilomita 29.96; ununuzi wa vifaa kwa ajili ya kutoa dira 

za maji nje kwa wateja 360; ununuzi wa vifaa kwa ajili ya 

kuunganisha wateja wapya 660; na ununuzi wa gari moja (1) na 

pikipiki mbili (2). Hadi mwezi Aprili 2025, utekelezaji wa mradi 

umefikia asilimia 14 na unatarajiwa kukamilika katika mwaka 

2025/26 na kuwanufaisha wananchi wapatao 3,500.  

  

140. Mheshimiwa Spika, aidha, Wizara inatekeleza mradi wa 

kuboresha huduma ya maji katika Mtaa wa Kitisi mjini 

Makambako kwa gharama ya Shilingi 295,348,100. Mradi 

unahusisha ulazaji wa mabomba umbali wa kilomita 7.05; ufungaji 

wa pampu; ufungaji wa mfumo wa umeme; uchimbaji wa kisima 

kirefu; ujenzi wa tanki; na ununuzi wa matanki matano (5) ya maji 

ya plastiki ya lita za ujazo 10,000 kila moja. Hadi mwezi Aprili 2025, 

utekelezaji wa mradi umefikia asilimia 14 na unatarajiwa 

kukamilika katika mwaka 2025/26 na kuwanufaisha wananchi 

wapatao 13,600.  

 (n) Mradi wa Kuboresha Huduma ya Maji katika Miji 28  

  

141. Mheshimiwa Spika, Wizara inaendelea na utekelezaji wa 

mradi wa kuboresha huduma ya maji katika miji 28 ambapo 

miradi katika miji 24 inatekelezwa kupitia fedha za mkopo wa 

masharti nafuu kutoka Serikali ya India kupitia Benki ya Exim na 

miradi katika miji minne (4) inatekelezwa kwa fedha za ndani. 

Mradi umegawanyika katika vipande 10. Hadi mwezi Aprili 2025, 

hatua zilizofikiwa katika kila Kipande ni kama ifuatavyo:-  

  

Utekelezaji wa Kipande cha Kwanza kinachohusisha miji ya 

Handeni, Korogwe, Muheza na Pangani umefikia asilimia 63; 

Kipande cha Pili chenye miji ya Kilwa Masoko na Nanyumbu 

(asilimia 70); Kipande cha Tatu chenye miji ya Ifakara, Rujewa, 

Chunya, Njombe, Makambako na Wanging’ombe (asilimia 29); 

Kipande cha Nne chenye miji ya Kiomboi, Singida, Manyoni, 

Mugumu, Chemba na Chamwino (asilimia 15); Kipande cha Tano 

chenye miji ya Kasulu, Mpanda, Sikonge, Urambo na Kaliua 

(asilimia 51); Kipande cha Sita chenye miji ya Kayanga, Chato na 

Geita (asilimia 51); Kipande cha Saba kinachohusisha mradi wa 

Makonde Plateau chenye miji ya Newala, Nanyamba, 

Tandahimba na sehemu ya Halmashauri ya Wilaya ya Mtwara 

(asilimia 24); Kipande cha Nane chenye mji wa Mafinga (asilimia 

16.5); Kipande cha Tisa chenye miji ya Rorya na Tarime (asilimia 

13); na Kipande cha Kumi chenye Mji wa Songea, utekelezeji 

umefikia asilimia 4.5. Kwa mujibu wa Mkataba, mradi wa miji 28 

unatarajiwa kukamilika mwaka 2025/26.  

  

(o) Uboreshaji wa Huduma ya Maji katika Miji ya Tunduma, 

Vwawa na Mlowo  

  

142. Mheshimiwa Spika, Wizara inatekeleza mradi mkubwa wa 

kutoa maji Mto Momba kwenda miji ya Vwawa, Mlowo na 

Tunduma kwa gharama ya Shilingi 119,954,972,868. Kazi 

zilizopangwa kutekelezwa ni pamoja na ujenzi wa chanzo chenye 

uwezo wa kuzalisha maji lita 21,506,000 kwa siku, kituo cha 

kuchuja na kutibu maji chenye uwezo wa kuzalisha lita 20,000,000 

kwa siku; matanki matatu (3) yenye jumla ya ujazo wa lita 

10,000,000 katika maeneo ya Uwanjani/Uhuru Ikana na 

Nkangamo; ulazaji wa mabomba ya kusambaza maji umbali wa 

kilomita 96; ufungaji wa pampu; na ujenzi wa ofisi kwa ajili ya 

uendeshaji na usimamizi wa mradi. Hadi mwezi Aprili 2025, hatua 

iliyofikiwa ni ya kuajiri mkandarasi ambaye mkataba wake 

ulisainiwa mwezi Machi 2025. Mradi unatarajiwa kutekelezwa kwa 

kipindi cha miezi 18 na ukikamilika utanufaisha wananchi zaidi ya 

219,300.  

  

143. Mheshimiwa Spika, aidha, Wizara inatekeleza awamu ya pili 

ya mradi wa uboreshaji wa miundombinu ya maji katika Mji wa 

Tunduma kwa gharama ya Shilingi 918,626,905.5. Kazi 

zinazoendelea kutekelezwa ni ujenzi wa tanki la lita 50,000; ulazaji 

wa mabomba ya usambazaji maji umbali wa kilomita 14.5; utafiti 

wa maji chini ya ardhi katika maeneo 16; uchimbaji wa visima 

virefu sita (6); ununuzi wa transfoma 50KVA; ujenzi wa nyumba 

mbili (2) za mitambo; uvutaji wa umeme wa njia tatu; ujenzi wa 

chemba 14 na ufungaji wa pampu nne (4). Hadi mwezi Aprili, 

2025, utekelezaji wa mradi umefikia asilimia 60 na unatarajiwa 

kukamilika mwezi Juni, 2025 na kuwanufaisha wananchi wapatao 

25,000.  

  

144. Mheshimiwa Spika, vilevile, Wizara inatekeleza mradi wa 

upanuzi wa mtandao wa maji katika miji ya Vwawa na Mlowo 

kwa gharama ya Shilingi 2,205,767,425.21. Kazi zinazotekelezwa ni 

pamoja na uchimbaji wa kisima kirefu; ujenzi wa tanki la 

kukusanya maji la lita 75,000; ujenzi wa tanki la kuhifadhi maji la 

lita 250,000; ujenzi wa uzio kuzunguka tanki; ulazaji wa bomba kuu 

umbali wa kilomita 2.46; ulazaji wa mabomba ya kusambaza maji 

umbali wa kilomita 48.7; na ujenzi wa nyumba ya pampu. Hadi 

mwezi Aprili 2025, utekelezaji wa mradi umefikia asilimia 79 na 

unatarajiwa kukamilika katika mwaka 2025/26 na kunufaisha 

wananchi wapatao 23,300.  

  

145. Mheshimiwa Spika, pia, Wizara inaendelea kutekeleza mradi 

wa ukarabati wa vyanzo vya maji vya Mwasanya na Mlowo kwa 

gharama ya Shilingi 1,763,598,600. Kazi zinazotekelezwa ni 

pamoja na ulazaji wa mabomba ya kusafirisha maji umbali wa 

kilomita 16.85; ufungaji wa valves 17 na ujenzi wa chemba; 

uwekaji wa alama za bomba 172; ununuzi wa pikipiki 5; na 

ukarabati wa uzio kwenye mtambo wa kusafisha na kutibu maji. 

Hadi mwezi Aprili, 2025, utekelezaji wa mradi umefikia asilimia 93 

na unatarajiwa kukamilika mwezi Juni, 2025 na kunufaisha 

wananchi 13,294.  

  

 4.2.4.3.  Miradi ya Usafi wa Mazingira   

  

146. Mheshimiwa Spika, Wizara inaendelea kuboresha huduma ya 

uondoshaji majitaka katika maeneo ya mijini ambayo hutolewa 

kwa njia ya mfumo wa mabomba na magari ya majitaka. 

Uboreshaji huo umeongeza mtandao wa majitaka kutoka kilomita 

1,455.93 mwezi Aprili, 2024 hadi kilomita 1,513.11 mwezi Aprili, 2025. 

Pia, maunganisho yameongezeka kutoka wateja 58,653 hadi 

wateja 60,173. Miradi inayoendelea kutekelezwa ni pamoja na: -  

  

(a)  Kuboresha Huduma ya Uondoshaji Majitaka katika Jiji 

la Arusha   

  

147. Mheshimiwa Spika, Wizara inatekeleza mradi wa ujenzi 

wa mtandao wa majitaka kutoka Kisongo hadi Olasiti kwa 

gharama ya Shilingi 2,515,456,580. Kazi zinazoendelea ni ujenzi wa 

chemba za majitaka 188; na ulazaji wa mabomba ya mtandao 

mpya wa majitaka umbali wa kilomita 9.21. Hadi mwezi Aprili, 

2025, utekelezaji wa mradi umefikia asilimia 56 na unatarajiwa 

kukamilika katika mwaka 2025/26 na kunufaisha wananchi 

wapatao 1,200.  

  

(b)  Kuboresha Huduma ya Uondoshaji Majitaka katika Jiji 

la Dar es Salaam  

  

148. Mheshimiwa Spika, Wizara inaendelea na ujenzi wa 

mtandao wa uondoshaji majitaka na kituo cha kusukuma 

majitaka Mbezi Beach kwa gharama ya Shilingi 52,407,401,646.15. 

Utekelezaji wa mradi unahusisha ujenzi wa bomba kuu la 

kuondosha majitaka umbali wa kilomita nane (8); ujenzi wa 

mtandao wa majitaka umbali wa kilomita 93; ujenzi wa vituo viwili 

(2) vya kusukuma majitaka; na ujenzi wa chemba za majitaka 

2,383.  Hadi mwezi Aprili, 2025 utekelezaji wa mradi umefikia 



8 MEI, 2025 

120 

 

asilimia 72 na unatarajiwa kukamilika mwezi Oktoba, 2025 na 

kuwanufaisha wananchi wapatao 130,000.   

  

149. Mheshimiwa Spika, aidha, Wizara inatekeleza mradi wa 

ujenzi wa mfumo rahisi wa uondoshaji majitaka (simplified sewer 

system) na mtambo wa kutibu majitaka katika maeneo ya 

pembezoni mwa Jiji la Dar es Salaam kwa gharama ya Shilingi 

9,022,243,047.85. Kazi zinazotekelezwa ni ujenzi wa mtandao wa 

majitaka umbali wa kilomita 56.5; kuunganisha wateja 3,000 na 

ujenzi wa mitambo minne (4) ya kutibu majitaka. Hadi mwezi 

Aprili, 2025 utekelezaji wa mradi umefikia asilimia 65 na 

unatarajiwa kukamilika mwezi Juni, 2025. Mradi unatarajiwa 

kuwanufaisha wananchi wapatao 36,000 wa maeneo ya 

Kinyerezi, Kipawa, Buguruni Kisiwani, Mivinjeni, Mikocheni, Faru na 

Kombo.  

  

(c)  Kuboresha Huduma ya Uondoshaji Majitaka katika Jiji 

la Dodoma  

  

150. Mheshimiwa Spika, Wizara inaendelea na ukarabati wa 

mfumo wa majitaka katika maeneo ya Area C na Area D Jijini 

Dodoma kwa gharama ya Shilingi 4,958,631,400. Ukarabati 

unahusisha ujenzi wa chemba 962 za majitaka; na ukarabati wa 

mabomba ya majitaka umbali wa kilomita 19. Hadi mwezi Aprili, 

2025, utekelezaji wa mradi umefikia asilimia 96 na unatarajiwa 

kukamilika mwezi Juni, 2025 na kunufaisha wananchi wapatao 

16,200.  

  

151.    Mheshimiwa Spika, aidha, ujenzi wa mtandao wa majitaka 

unaendelea katika eneo la Chamwino – IKULU kwa gharama ya 

Shilingi 452,288,600. Mradi unahusisha ujenzi wa chujio la majitaka; 

ujenzi wa chemba 30; ulazaji wa mabomba ya majitaka umbali 

wa mita 500; na ujenzi wa mabwawa mawili ya majitaka. Hadi 

mwezi Aprili, 2025, utekelezaji umefikia asilimia 85 na unatarajiwa 

kukamilika mwezi Juni, 2025 na kunufaisha wananchi wapatao 

300.  

(d) Kuboresha Huduma ya Uondoshaji Majitaka katika Jiji la 

Mwanza   

  

152. Mheshimiwa Spika, Wizara imekamilisha mradi wa upanuzi 

wa mabwawa ya kutibu majitaka katika eneo la Ilemela kwa 

gharama ya Shilingi 6,739,048,681.80 ambapo wananchi 

wapatao 42,700 wananufaika. Aidha, Wizara kwa kushirikiana na 

Benki ya Maendeleo ya Ujerumani (KfW) imeanza utekelezaji wa 

mradi wa mfumo rahisi wa uondoshaji majitaka sehemu za 

milimani Jijini Mwanza utakaogharimu Euro 5,300,000. Taratibu za 

kupata kibali kutoka KfW zinaendelea ili Mkandarasi aliyepatikana 

aanze kazi. Kukamilika kwa mradi huo kutawanufaisha wananchi 

wapatao 39,800 wa maeneo ya Ibungilo, Pasiansi, Kabuhoro, 

Kitangiri, Isamilo, Mabatini, Ustawi, Igogo na Bugarika. 

  

(e)  Kuboresha Huduma ya Uondoshaji Majitaka katika Jiji 

la Tanga  

  

153. Mheshimiwa Spika, Wizara inaendelea na utekelezaji wa 

mradi wa ujenzi wa miundombinu ya majitaka kutoka Duga hadi 

Makorora katika Jiji la Tanga kwa gharama ya Shilingi 509,234,651. 

Kazi zinazoendelea ni ujenzi wa nyumba ya pampu; ununuzi na 

ulazaji wa mabomba umbali wa kilomita 3.2; na ujenzi wa 

chemba 30. Hadi mwezi Aprili 2025, utekelezaji wa mradi umefikia 

asilimia 85 na unatarajiwa kukamilika mwezi Juni, 2025 na 

kuwanufaisha wananchi wapatao 3,500.  

  

(f)  Mradi wa Ujenzi wa Miundombinu ya Majitaka katika Mji 

wa Muheza  

  

154. Mheshimiwa Spika, Wizara inaendelea kuboresha huduma ya 

usafi wa mazingira katika Mji wa Muheza kwa kujenga 

miundombinu ya kutibu majitaka inayogharimu Shilingi 

1,013,234,000. Kazi zinazotekelezwa ni pamoja na ujenzi wa 

mtambo wa kutibu topekinyesi; ujenzi wa mabwawa mawili (2) ya 

kusafisha na kutibu majitaka; ununuzi wa gari la uondoshaji wa 

majitaka; na ujenzi wa vyoo viwili (2) katika shule na kimoja (1) 

katika eneo la stendi. Hadi mwezi Aprili, 2025, utekelezaji wa mradi 

umefikia asilimia 98 na unatarajiwa kukamilika mwezi Juni, 2025 na 

kunufaisha wananchi wapatao 38,000.  

  

(g)  Mradi wa Ujenzi wa Miundombinu ya Majitaka katika 

Mji wa Pangani  

  

155. Mheshimiwa Spika, Wizara imekamilisha utekelezaji wa mradi 

wa ujenzi wa miundombinu ya majitaka katika Mji wa Pangani 

kwa gharama ya Shilingi 995,519,888. kukamilika kwa mradi 

kumenufaisha wananchi wapatao 38,000.  

  

(h)  Mradi wa Upanuzi wa Mfumo wa Majitaka katika 

Maeneo ya Korongoni na Longuo “A” Manispaa ya 

Moshi  

  

156. Mheshimiwa Spika, Wizara inaendelea kuboresha huduma ya 

uondoshaji wa majitaka katika Manispaa ya Moshi kwa kutekeleza 

mradi wa upanuzi wa mtandao wa majitaka ambapo kiwanda 

cha kuchakata bidhaa za ngozi kimeunganishwa katika mtandao 

huo. Mradi huo unaogharimu Shilingi 2,118,431,709.38 na 

unahusisha ujenzi wa mtandao wa majitaka umbali wa kilomita 

12.99. Hadi mwezi Aprili, 2025, utekelezaji wa mradi umefikia 

asilimia 60 na unatarajiwa kukamilika mwezi Julai, 2025.  

  

(i)  Mradi wa Ujenzi wa Miundombinu ya Majitaka katika 

Manispaa ya Musoma   

  

157. Mheshimiwa Spika, Wizara kwa kushirikiana na Benki ya 

Maendeleo ya Ufaransa (AFD) inatekeleza mradi wa ujenzi wa 

miundombinu ya uondoshaji wa majitaka katika Manispaa ya 

Musoma kwa gharama ya Shilingi 30,812,999,179.47. Kazi 

zinazoendelea ni ujenzi wa miundombinu ya kukusanya majitaka 

katika Kata za Kitaji, Iringo, Mwigobero, Mwisenge na Mkendo; 

ujenzi wa vituo vinne (4) vya kusukuma majitaka; ujenzi wa 

mtambo wa kusafisha na kutibu majitaka katika Kata ya Makoko; 

na ujenzi wa vyoo 60 katika shule za msingi na vyoo vitano (5) kwa 

ajili ya masoko na machinjio. Hadi mwezi Aprili, 2025, utekelezaji 

wa mradi umefikia asilimia 80 na unatarajia kukamilika mwezi Juni, 

2025 na kunufaisha wananchi wapatao 12,200.  

(j)  Mradi wa Ujenzi wa Mabwawa ya Kutibu Majitaka 

katika Manispaa ya Singida  

  

158. Mheshimiwa Spika, Wizara inaendelea na utekelezaji wa 

mradi wa ujenzi wa miundombinu ya kusafisha na kutibu majitaka 

katika Manispaa ya Singida kwa gharama ya Shilingi 

1,764,606,000. Kazi zinazoendelea ni pamoja na ujenzi wa 

mabwawa ya kusafisha majitaka; maabara, jengo la ofisi; ununuzi 

wa gari la uondoshaji wa majitaka; na kutengeneza eneo oevu. 

Hadi mwezi Aprili, 2025, utekelezaji wa mradi umefikia asilimia 67 

na unatarajia kukamilika mwezi Juni 2025, na kuwanufaisha 

wananchi wapatao 113,000.  

 

(k) Mradi wa Ujenzi wa Mabwawa ya Kutibu Majitaka 

Omurushaka/Kayanga - Kagera  

  

159. Mheshimiwa Spika, Wizara inaendelea kuimarisha huduma 

ya usafi wa mazingira kwa kutekeleza mradi wa ujenzi wa 

mabwawa ya kutibu majitaka Omurushaka/Kayanga 

unaogharimu Shilingi 1,071,954,550.84. Mradi unahusisha ujenzi wa 

barabara umbali wa kilomita 1.2 kutoka barabara kuu kwenda 

kwenye mabwawa; ujenzi wa mabwawa mawili (2) ya anaerobic; 

ujenzi wa mabwawa mawili (2) ya facultative; ujenzi wa 

mabwawa matatu (3) ya maturation; ujenzi wa mfumo wa 

kukausha topekinyesi; ununuzi wa vifaa vya kupima ubora wa 

majitaka yanayorudishwa kwenye mazingira; na ununuzi wa gari 

la uondoshaji wa majitaka. Hadi mwezi Aprili 2025, utekelezaji 

umefikia asilimia 80 na unatarajiwa kukamilika mwezi Juni, 2025 na 

kunufaisha wananchi wapatao 45,000.  

 

 (l)  Mradi wa Ujenzi wa Mabwawa ya Kutibu Majitaka 

Kyaka-Bunazi  

  

160. Mheshimiwa Spika, Wizara inaendelea kutekeleza mradi wa 

ujenzi wa mabwawa ya kutibu majitaka Kyaka – Bunazi kwa 

gharama ya Shilingi 970,355,684. Mradi unahusisha ujenzi wa 

barabara kutoka barabara kuu kwenda kwenye mabwawa 

umbali wa mita 800; ujenzi wa mabwawa mawili (2) ya anaerobic; 

ujenzi wa mabwawa mawili (2) ya facultative; ujenzi wa 



8 MEI, 2025 

124 

 

mabwawa matatu (3) ya maturation; ujenzi wa jengo la walinzi; 

ujenzi wa mfumo wa kukausha topekinyesi; ununuzi wa vifaa vya 

kupima ubora wa majitaka yanayorudishwa kwenye mazingira na 

ununuzi wa gari la uondoshaji wa majitaka. Hadi mwezi Aprili 2025, 

utekelezaji wa mradi umefikia asilimia 53 na unatarajiwa 

kukamilika katika mwaka 2025/26 na kunufaisha wananchi 

wapatao 35,000.  

  

(m)  Mradi wa Ujenzi wa Miundombinu ya Majitaka katika 

Mji wa Chato  

  

161. Mheshimiwa Spika, Wizara inatekeleza mradi wa ujenzi wa 

miundombinu ya majitaka katika Mji wa Chato kwa gharama ya 

Shilingi 1,594,256,565. Mradi unahusisha ujenzi wa mabwawa ya 

majitaka; ujenzi wa uzio kuzunguka eneo la mabwawa; na 

ununuzi wa magari mawili (2) ya uondoshaji majitaka. Hadi mwezi 

Aprili 2025, utekelezaji wa mradi umefikia asilimia 40 na 

unatarajiwa kukamilika katika mwaka 2025/26 na kunufaisha 

wananchi wapatao 16,000.  

  

(n)  Mradi wa Ujenzi wa Mabwawa ya Majitaka Eneo la 

Ngalanga katika Mji wa Njombe  

  

162. Mheshimiwa Spika, Wizara inaendelea na ujenzi wa 

mabwawa ya majitaka eneo la Ngalanga katika Mji wa Njombe 

kwa gharama ya Shilingi 1,240,186,800. Mradi unahusisha ujenzi 

wa mabwawa ya majitaka; ujenzi wa uzio kuzunguka eneo la 

mabwawa; na ununuzi wa gari la uondoshaji majitaka. Hadi 

mwezi Aprili, 2025 utekelezaji wa mradi umefikia asilimia 10 na 

unatarajiwa kukamilika katika mwaka 2025/26 na kunufaisha 

wananchi wapatao 90,400.  

 

 (o)  Mradi wa Ujenzi wa Mabwawa ya Kutibu Majitaka 

Katika Manispaa ya Tabora  

  

163. Mheshimiwa Spika, Wizara inaendelea kutekeleza mradi wa 

ujenzi wa mabwawa ya majitaka katika Manispaa ya Tabora kwa 

gharama ya Shilingi 1,613,830,289.76. Mradi unahusisha ujenzi wa 

mabwawa mawili (2) ya anaerobic; ujenzi wa mabwawa mawili 

(2) ya facultative; ujenzi wa eneo oevu; ujenzi wa mfumo wa 

kukausha topekinyesi; ujenzi wa uzio; ujenzi wa incinerator; 

matengenezo ya barabara kwenda kwenye mabwawa ya 

majitaka; na ujenzi wa mtaro wa kuondosha maji yaliyotibiwa. 

Hadi mwezi Aprili 2025, utekelezaji wa mradi umefikia asilimia 40 

na unatarajiwa kukamilika katika mwaka 2025/26 na kunufaisha 

wananchi wapatao 16,400.  

  

(p)  Mradi wa Ujenzi wa Mabwawa ya Majitaka katika Mji 

wa Babati  

  

164. Mheshimiwa Spika, Wizara inaendelea kutekeleza mradi wa 

ujenzi wa mabwawa ya kutibu majitaka katika Mji wa Babati kwa 

gharama ya Shilingi 6,900,000,000. Mradi unahusisha ujenzi wa 

mabwawa mawili (2) ya anaerobic, ujenzi wa bwawa la 

facultative, ujenzi wa bwawa la maturation, ujenzi wa mfumo wa 

kukausha topekinyesi na ujenzi wa mtaro wa kuondosha maji 

yaliyotibiwa. Hadi mwezi Aprili 2025, utekelezaji wa mradi umefikia 

asilimia 76 na unatarajiwa kukamilika katika mwaka 2025/26 na 

kunufaisha wananchi wapatao 389,000.  

  

(q)  Mradi wa Ujenzi wa Miundombinu ya Kutibu Majitaka 

Bunda Mjini  

  

165. Mheshimiwa Spika, Wizara inatekeleza mradi wa ujenzi wa 

miundombinu ya kutibu majitaka katika Mji wa Bunda kwa 

gharama ya Shilingi 1,728,019,700. Kazi zinazoendelea ni pamoja 

na ujenzi wa mabwawa manne (4) ya majitaka; ujenzi wa 

mabwawa manne (4) ya kukaushia mboji; ununuzi wa magari 

mawili (2) ya kuondoshea majitaka; ujenzi wa uzio; kuweka 

umeme eneo la mradi; ujenzi wa barabara yenye urefu wa 

kilomita 2.5; upandaji wa miti; na ujenzi wa eneo oevu. Hadi 

mwezi Aprili 2025, utekelezaji wa mradi umefikia asilimia 45 na 

unatarajiwa kukamilika katika mwaka 2025/26 na kunufaisha 

wananchi wapatao 227,000.  

(r)  Mradi wa Ujenzi wa Mabwawa ya Kutibu Majitaka katika 

Manispaa ya Mpanda  

  

166. Mheshimiwa Spika, Wizara inatekeleza mradi wa ujenzi wa 

mabwawa ya kutibu majitaka katika Manispaa ya Mpanda kwa 

gharama ya Shilingi 1,197,060,573.47. Kazi zinazoendelea ni ujenzi 

wa mabwawa mawili; ununuzi wa magari mawili (2) ya majitaka; 

ujenzi wa miundombinu ya kukaushia topekinyesi; ujenzi wa uzio 

kuzunguka mabwawa; na ujenzi wa eneo oevu. Kazi 

zilizotekelezwa ni tathmini ya athari za kimazingira; ujenzi wa 

mabwawa ya majitaka; ujenzi wa uzio kuzunguka mabwawa; 

ujenzi wa barabara katika eneo la mradi; na ujenzi wa 

miundombinu ya kukaushia topekinyesi. Hadi mwezi Aprili 2025, 

utekelezaji wa mradi umefikia asilimia 35 na unatarajiwa 

kukamilika katika mwaka 2025/26 na kunufaisha wananchi 

wapatao 246,000.  

  

 4.2.5. Gridi ya Taifa ya Maji  

  

167. Mheshimiwa Spika, Serikali ina azma ya kuhakikisha 

kunakuwa na Gridi ya Taifa ya Maji (National Water Grid) 

inayotumia vyanzo vikubwa vya maji ikiwemo maziwa, mito 

mikubwa na mabwawa. Utekelezaji wa miradi ya aina hiyo 

umeanza ikiwemo mradi wa kutoa maji bwawa la Nyumba ya 

Mungu kwenda Wilaya za Same, Mwanga na Korogwe; na mradi 

wa kutoa maji Ziwa Victoria ambao unanufaisha wakazi wa miji 

ya Kahama, Shinyanga, Tinde, Nzega, Tabora, Igunga na Shelui. 

Aidha, upembuzi yakinifu na usanifu wa kina wa mradi wa kutoa 

maji Ziwa Victoria kwenda Dodoma unaendelea. Vilevile, Wizara 

inaendelea na taratibu za kuajiri mtaalam mshauri kwa ajili ya 

mradi wa kutoa maji Ziwa Tanganyika kwenda mikoa ya Katavi, 

Rukwa na Kigoma. Serikali itaendelea kufanya usanifu wa miradi 

mikubwa ya maji na kuiunganisha kwenye gridi.   

 

 4.2.6. Matumizi ya Dira za Maji za Malipo Kabla  

  

168. Mheshimiwa Spika, katika kuboresha huduma ya maji, 

kupunguza malalamiko ya wateja kwenye ankara za maji, 

kuongeza ufanisi kwenye ukusanyaji wa maduhuli, kuongeza 

ufanisi wa matumizi ya maji pamoja na kudhibiti mivujo 

inayosababisha hasara kwa mteja, Wizara inaendelea kuhakikisha 

wateja wa maji wanafungiwa dira za maji za malipo kabla ya 

matumizi (pre-paid water meters). Hadi mwezi Aprili 2025, jumla ya 

wateja 16,809 wamefungiwa dira za maji za malipo kabla ya 

matumizi kati ya wateja 2,019,951 wa vijijini na mijini. Kwa upande 

wa Mamlaka za Maji na Usafi wa Mazingira jumla ya wateja 

13,282 wamefungiwa dira hizo na kwa upande wa vijijini, RUWASA 

imefunga jumla ya dira 3,527 kwenye mikoa mbalimbali.   

  

169. Mheshimiwa Spika, katika kuongeza ufanisi wa ufungaji wa 

dira za malipo kabla, Wizara imeandaa Mkakati wa Kuongeza 

Kasi ya Ufungaji wa Dira za Maji za Malipo Kabla unaolenga 

kuhakikisha wateja wa maji vijijini na mijini wanafungiwa dira hizo. 

Kupitia mkakati huo, ununuzi wa dira wa pamoja utafanyika ili 

kurahisisha upatikanaji wake ikiwa ni pamoja na kuunda mfumo 

jumuishi wa TEHAMA ili kurahisisha usimamizi na uratibu.  

  

 4.2.7.  Udhibiti wa Huduma ya Maji Mijini  

  

170. Mheshimiwa Spika, huduma za maji na usafi wa mazingira 

mijini zinadhibitiwa kupitia Sheria ya EWURA Sura Na. 414. Sheria 

hiyo inaipa EWURA majukumu ya kutoa leseni kwa mamlaka za 

maji na kusimamia masharti ya utekelezaji wake; kudhibiti ubora 

na ufanisi wa utoaji huduma; kutathmini na kupitisha bei za 

huduma ya maji; na kutatua migogoro baina ya mtoa huduma 

na mteja.  

  

171. Mheshimiwa Spika, hadi mwezi Aprili 2025, EWURA ilitoa 

leseni tatu (3) za kutoa huduma ya majisafi na usafi wa mazingira 

kwa mamlaka za maji za miji ya Loliondo, Utete na Masasi 

Nachingwea (MANAWASA). Aidha, EWURA ilifanya tathmini na 

kuidhinisha bei mpya ya huduma ya maji kwa Mamlaka ya 

Majisafi na Usafi wa Mazingira Shinyanga. Vilevile, katika kipindi 

hicho, EWURA ilifanya mapitio ya mipango-biashara ya mamlaka 

za maji 10 na kuidhinisha mikataba nane (8) ya huduma kwa 

mteja kwa mamlaka za maji za Moshi, Makonde, Ruangwa, 

Songea, Makambako, KASHWASA, Morogoro na Kahama.   

172. Mheshimiwa Spika, Taarifa ya Utendaji wa Mamlaka za 

Majisafi na Usafi wa Mazingira ya mwaka 2023/24 iliyotolewa na 

EWURA inayoainisha utendaji wa mamlaka za maji nchini 

imebainisha kuwepo kwa mafanikio katika ongezeko la uzalishaji 

wa maji nchini. Taarifa hiyo imeonesha kuongezeka kwa uzalishaji 

wa maji kwa mita za ujazo (m3) milioni 685 sawa na asilimia 7, 

kuongezeka kwa uwezo wa miundombinu ya kuzalisha maji kwa 

mita za ujazo milioni 51 sawa na asilimia 7 na kuongezeka kwa 

maunganisho ya huduma za maji na watu wanaopata huduma 

za maji kwa asilimia 9, kutoka Kaya 1,532,362 kwa mwaka 

2022/2023 hadi Kaya 1,669,298 kwa mwaka 2023/2024. Aidha, 

taarifa imebainisha changamoto mbalimbali zinazozikabili 

mamlaka za maji zikiwemo: uzalishaji wa maji usiokidhi mahitaji ya 

wananchi licha ya ongezeko la asilimia 7 kwa mwaka 2023/2024, 

upotevu wa maji kwa asilimia 36 zaidi ya kiwango 

kinachokubalika cha asilimia 20, ukosefu wa huduma bora za 

usafi wa mazingira na upungufu   wa miundombinu ya kutibu maji 

na majitaka ambapo kwa sasa ni mamlaka za maji 11 tu, sawa na 

asilimia 13 ya mamlaka za maji nchini ndizo zina mtandao wa 

majitaka; gharama kubwa za uendeshaji zinazochangiwa na 

upotevu   wa maji; na uwiano usioridhisha wa ongezeko la 

mahitaji ya maji ikilinganishwa na uzalishaji wa maji.  

  

4.3. Taasisi zilizo Chini ya Wizara  

  

 4.3.1. Mfuko wa Taifa wa Maji  

  

173. Mheshimiwa Spika, Mfuko wa Taifa wa Maji ulianzishwa kwa 

mujibu wa Kifungu cha 44 cha Sheria Na. 12 ya mwaka 2009 ya 

Huduma za Majisafi na Usafi wa Mazingira, na kwa sasa 

unatekeleza majukumu yake kwa mujibu wa Sheria Na. 5 ya 

Huduma za Majisafi na Usafi wa Mazingira ya mwaka 2019. Lengo 

kuu la Mfuko ni kuhakikisha Sekta ya Maji inakuwa na chanzo cha 

uhakika cha fedha ili kuongeza kasi ya utekelezaji wa miradi ya 

maji pamoja na kuimarisha usimamizi na uendelezaji wa vyanzo 

vya maji. Hivyo, Mfuko umepewa jukumu la kutafuta rasilimali 

fedha kwa ajili ya kutekeleza miradi ya maji na kuboresha hali ya 

upatikanaji wa huduma ya maji nchini. Chanzo kikuu cha mapato 

ya Mfuko ni tozo ya Shilingi 50 kwa kila lita ya mafuta ya dizeli na 

petroli, na fedha hizo hutumika kufadhili miradi ya maji 

inayotekelezwa na Wakala wa Maji na Usafi wa Mazingira Vijijini 

(RUWASA), Mamlaka za Majisafi na Usafi wa Mazingira Mijini, 

pamoja na Bodi za Maji za Mabonde.  

  

174. Mheshimiwa Spika, katika mwaka 2024/25, Mfuko wa Taifa 

wa Maji uliidhinishiwa Shilingi bilioni 175.9 kwa ajili ya kugharamia 

utekelezaji wa miradi ya maji nchini. Hadi mwezi April 2025, Mfuko 

umepokea jumla ya Shilingi bilioni 126.6, ambayo ni sawa na 

asilimia 72.3 ya bajeti iliyoidhinishwa. Fedha hizo zimetumika 

kutekeleza jumla ya miradi ya maji 294, ambapo miradi 77 

imekamilika na inatoa huduma kwa wananchi kwenye maeneo 

mbalimbali nchini.  

  

175. Mheshimiwa Spika, katika kuhakikisha kunakuwa na 

uendelevu wa upatikanaji wa fedha kwa ajili ya utekelezaji wa 

miradi ya maji, Mfuko kup413itia dirisha la mikopo (revolving fund) 

umeendelea kutoa mikopo ya riba nafuu kwa Mamlaka za Maji. 

Hadi kufikia mwezi April 2025, Mfuko umefanikiwa kutoa mikopo 

yenye thamani ya Shilingi bilioni 5.3 kwa Mamlaka za Majisafi za 

DAWASA, Bunda na Tanga. Aidha, Mfuko umeendelea kuzijengea 

uwezo Mamlaka za Maji katika kuandaa maandiko ya miradi na 

hivyo kuziwezesha kuwasilisha jumla ya maandiko 108 Benki ya 

Maendeleo ya Africa (AfDB) kupitia Climate Action Window na 

maandiko 18 Umoja wa Nchi za Ulaya (EU) kupitia European 

Climate Change Window. Vilevile, Mfuko kwa kushirikiana na 

Bonde la Wami/Ruvu umeendelea kukamilisha taratibu za 

kupokea fedha kiasi cha Dola za Marekani Milioni 9.3 ambazo 

zimepatikana kama msaada wenye masharti nafuu kutoka AfDB 

kwa ajili ya kutekeleza mradi wa mabadiliko ya tabianchi katika 

Kidakio cha Mkondoa.  

  

 4.3.2. Chuo cha Maji  

  

176. Mheshimiwa Spika, Chuo cha Maji ni Taasisi yenye jukumu la 

kuandaa wataalam wa maji, kutoa ushauri wa kitaalam pamoja 

na kufanya tafiti mbalimbali kwa ajili ya maendeleo ya sekta ya 

maji nchini. Chuo kinatoa mafunzo katika ngazi ya Astashahada, 

Stashahada, Shahada (bachelor) na Shahada ya Uzamili 

(Masters). Mafunzo yanayotolewa katika ngazi za Astashahada 

na Stashahada ni Uhandisi wa Maji na Usafi wa Mazingira (Water 

Supply and Sanitation Engineering); Uhandisi wa Umwagiliaji 

(Irrigation Engineering); Haidrojiolojia na Uchimbaji wa Visima 

(Hydrogeology and Water Well Drilling); Haidrolojia na Hali ya 

Hewa (Hydrology and Meteorology); Uhandisi wa Usafi wa 

Mazingira (Sanitation Engineering) pamoja na Teknolojia ya 

Maabara ya Ubora wa Maji (Water Quality Laboratory 

Technology).   

  

177. Mheshimiwa Spika, katika ngazi ya Shahada mafunzo 

yanatolewa katika fani za Uhandisi wa Rasilimali za Maji na 

Umwagiliaji (Bachelor Degree in Water Resources and Irrigation 

Engineering); Uhandisi wa Usafi wa Mazingira (Bachelor Degree in 

Sanitation Engineering); Maendeleo ya Jamii katika Usambazaji 

Maji na Usafi wa Mazingira (Community Development for Water 

Supply and Sanitation); Haidrojiolojia na Uchimbaji (Hydrogeology 

and Drilling); Uhandisi wa Haidrolojia (Engineering Hydrology); 

Uhandisi wa Mabomba na Huduma (Plumbing and Service 

Engineering); Ubora wa Maji na Teknolojia ya Maabara (Water 

Quality and Laboratory Technology) na Ukadiriaji Majenzi katika 

Maji na Usafi wa Mazingira (Quantity Surveying for Water and 

Sanitation). Aidha, katika ngazi ya Shahada ya Uzamili, mafunzo 

yanatolewa katika fani za Uhandisi wa Usambazaji Maji na Usafi 

wa Mazingira (Master’s Degree in Water Supply and Sanitation 

Engineering); Rasilimali Maji na Usimamizi wa Huduma (Master’s 

Degree in Water Resources and Utility Management); Ubora wa 

Maji na Usimamizi wa Maabara (Master’s Degree in Water Quality 

and Laboratory Management); na Usimamizi wa Usafi wa 

Mazingira (Master’s Degree in Sanitation Management).  Vilevile, 

Chuo kinaendesha kozi mbalimbali za muda mfupi katika sekta za 

maji na umwagiliaji.   

  

178. Mheshimiwa Spika, katika mwaka 2024/25, jumla ya 

wanafunzi 2,009 wa Astashahada, Stashahada, Shahada na 

Shahada ya Uzamili wamedahiliwa ambapo wanafunzi 1,859 

wamedahiliwa Kampasi ya Ubungo na 150 Kampasi ya Singida. 

Hili ni ongezeko la asilimia 13 ikilinganishwa na udahili wa 

wanafunzi 1,785 kwa mwaka 2023/24. Hadi mwezi Aprili 2025, 

Chuo kina jumla ya wanafunzi 4,278 ikilinganishwa na wanafunzi 

3,546 katika mwaka 2023/24 ikiwa ni ongezeko la asilimia 21. 

Aidha, katika mahafali ya mwezi Novemba 2024, jumla ya 

wanafunzi 684 walihitimu mafunzo yao ambapo wanafunzi 203 ni 

wa Shahada, 457 ni Stashahada na wanafunzi 24 wa ngazi ya 

Astashahada. Vilevile, Chuo kiliendesha kozi 59 za muda mfupi 

katika sekta za maji na umwagiliaji ambapo wataalam 81 

walinufaika.  

  

179. Mheshimiwa Spika, katika kuhakikisha taaluma bora 

inatolewa, Chuo kinaendelea kuwajengea uwezo watumishi 

wake katika ngazi za Shahada ya kwanza, Uzamili na Uzamivu. 

Hadi mwezi Aprili 2025, watumishi 17 wanaendelea na mafunzo 

kwenye vyuo mbalimbali ikiwemo Shahada ya Uzamivu (PhD) 

watumishi 9; Shahada ya Uzamili (5); na Shahada ya kwanza (3). 

Aidha, watumishi 60 walipatiwa mafunzo ya muda mfupi katika 

fani mbalimbali kulingana na mahitaji. Vilevile, Chuo kinaendelea 

kuongeza idadi ya watumishi ambapo katika mwaka 2024/25, 

Chuo kimeajiri watumishi 46 na hivyo kuwa na jumla ya watumishi 

168 ikilinganishwa na mahitaji ya watumishi kwa sasa ni 301. Chuo 

kitaendelea kuomba kibali cha kuajiri watumishi wengine ili kukidhi 

ikama ifikapo mwaka 2025/26.  

  

180. Mheshimiwa Spika, aidha, Chuo kinaendelea na ujenzi wa 

jengo la maktaba na ukarabati mkubwa wa majengo, ikiwa ni 

pamoja na kuongeza floors (vertical extension) kwa gharama ya 

Shilingi 5,094,843,455. Hadi mwezi Aprili 2025, kazi ya ujenzi na 

ukarabati wa jengo la maktaba imefikia asilimia 75, na 

inatarajiwa kukamilika mwezi Juni, 2025. Vilevile, Chuo 

kinaendelea na ujenzi wa Boardroom Block ambalo kwa sasa 

utekelezaji umefikia asilimia 30 na unatarajia kukamilika mwezi 

Novemba, 2025.  

 

4.4. Masuala Mtambuka  

  

 4.4.1.  Rasilimali Watu katika Sekta ya Maji  

   

181. Mheshimiwa Spika, rasilimaliwatu ni rasilimali muhimu katika 

utekelezaji wa majukumu mbalimbali kwenye sekta ya maji. 

Kutokana na umuhimu huo, Serikali inaendelea kuajiri na 

kuwajengea uwezo watumishi, kuweka mazingira mazuri ya kazi 

na kuimarisha mifumo ya kitaasisi. Hadi mwezi Aprili 2025, sekta ya 

maji ina jumla ya watumishi 9,516 kati ya 12,275 wanaohitajika na 

hivyo kuwa na upungufu wa watumishi 2,759. Katika kukabiliana 

na upungufu huo, Wizara, kwa kushirikiana na Ofisi ya Rais - 

UTUMISHI, inaendelea kuajiri wataalam wa kada mbalimbali ili 

kujaza nafasi zilizo wazi. Mathalani, katika mwaka wa fedha 

2024/25, Serikali imeajiri jumla ya watumishi 223 katika kada za 

Uhandisi, Haidrolojia, Haidrojiolojia, Kemia na Kada Saidizi. Aidha, 

Wizara inaendelea kushughulikia maombi ya vibali vya ajira za 

kigeni kwa sababu za kimkataba na kiutaalam, ambapo vibali 

529 vilitolewa kwa wageni wanaofanya kazi katika miradi ya maji. 

Vilevile, Wizara kwa kushirikiana na wadau inaendelea 

kuwajengea uwezo watumishi kwa lengo la kuongeza ufanisi 

ambapo watumishi 1,158 walipatiwa mafunzo ya muda mfupi na 

mrefu ndani na nje ya nchi. Aidha, jumla ya watumishi 928 

walipandishwa vyeo ikiwa ni sehemu ya kukua kwa utumishi wao 

na kuwaongezea morali ya kazi.   

  

182. Mheshimiwa Spika, Wizara inaendelea kuzisimamia taasisi 

zilizo chini yake ikiwemo Bodi za Maji za Mabonde ambazo kwa 

mujibu wa Muundo ziliidhinishwa kuwa na hadhi ya Taasisi kamili 

zinazojisimamia na kujiendesha kwa lengo la kuongeza ufanisi 

ndani ya sekta ya maji. Usimamizi huo umeenda sambamba na 

kuzijengea uwezo taasisi hizo katika masuala mbalimbali, ikiwemo 

matumizi ya mifumo ya usimamizi wa rasilimaliwatu katika utumishi 

wa umma, utayarishaji wa ikama na makisio ya mishahara (PE), 

mpango wa mafunzo, mpango wa rasilimali watu, na mpango 

wa urithishaji wa madaraka (succession plan).  

  

4.4.2. Jinsia 

  

183. Mheshimiwa Spika, Wizara inaendelea kutekeleza Mwongozo 

wa Ujumuishaji wa Jinsia katika Utumishi wa Umma wa Mwaka 

2023 unaoelekeza uwepo wa usawa wa kijinsia kwenye vyombo 

vya maamuzi, na usimamizi na utekelezaji wa mipango na 

programu mbalimbali ndani ya sekta ya maji. Kwa kuzingatia 

mwongozo huo, Wizara inaendelea kuhimiza usawa wa kijinsia 

katika ngazi zote za maamuzi na utendaji ikiwemo kwenye taasisi 

chini yake. Hadi mwezi Aprili 2025, sekta ya maji ina jumla ya 

watumishi wa kike 3,806, sawa na asilimia 40, ikilinganishwa na 

watumishi wa kiume 5,710. Aidha, kati ya viongozi wa ngazi 

mbalimbali ndani ya Wizara na taasisi zake, viongozi wanawake ni 

201 (sawa na asilimia 24) na wanaume 622 (asilimia 76). Vilevile, 

Wizara imeweka miongozo ya uundaji wa Vyombo vya Watoa 

Huduma ya Maji katika ngazi ya jamii vinavyozingatia usawa wa 

kijinsia ili kuhakikisha fursa sawa katika maamuzi.  

  

 4.4.3.  Mapambano Dhidi ya Rushwa  

 

184. Mheshimiwa Spika, Wizara inaendelea kusimamia na 

kutekeleza Mkakati wa Taifa Dhidi ya Rushwa na Mpango wa 

Utekelezaji wa Awamu ya Nne (NACSAP IV) katika kuzuia na 

kupambana na rushwa. Aidha, Wizara katika kusimamia mkakati 

huo inaendelea kuratibu uundwaji wa Kamati za Uadilifu ngazi ya 

Wizara na Taasisi zake ambapo hadi sasa Kamati 52 kati ya 97 

zimeundwa. Vilevile, kupitia Kamati za Maadili zilizoundwa katika 

ngazi ya Wizara na taasisi zake, masuala ya maadili yameendelea 

kusimamiwa ikiwa ni pamoja na kutoa mafunzo kuhusu maadili na 

mapambano dhidi ya rushwa.  

 

4.4.4.  UKIMWI na Magonjwa Sugu Yasiyoambukiza  

  

185. Mheshimiwa Spika, Wizara inaendelea kuzingatia na 

kutekeleza Mwongozo wa kudhibiti VVU, UKIMWI na magonjwa 

sugu yasiyoambukiza mahala pa kazi kwa kutoa elimu kwa 

watumishi wake na watumishi wa taasisi chini yake kuhusu 

magonjwa hayo. Hadi mwezi Aprili 2025, jumla ya watumishi 3,392 

wamepatiwa mafunzo maalum kuhusu kinga dhidi ya magonjwa 

yanayoambukiza na yasiyoambukiza, pamoja na huduma za 

vipimo ili kufahamu hali ya afya zao. Vilevile, Wizara inaendelea 

kuhamasisha watumishi wake kushiriki mazoezi na kufuata lishe 

bora ili kujikinga na magonjwa yasiyoambukiza ili kuwa na afya na 

kuwezesha kutekeleza majukumu yao kwa ufanisi.   

 4.4.5.  Ujenzi wa Majengo ya Ofisi  

  

186. Mheshimiwa Spika, katika kuboresha mazingira ya kazi kwa 

watumishi, Serikali inaendelea kujenga majengo ya ofisi kwenye 

maeneo mbalimbali nchini. Hadi mwezi Aprili 2025, majengo ya 

ofisi yaliyokamilika ni pamoja na Wizara Makao Makuu-Mtumba, 

ofisi sita (6) za Bodi za Maji za Mabonde na ofisi 11 za Mamlaka za 

Maji za Arusha, Maswa, Bunda, Makambako, Mugango – 

Kiabakari, Tabora, Igunga, Nzega, Kondoa, KASHWASA na 

DAWASA. Aidha, ujenzi katika taasisi nyingine unaendelea na upo 

katika hatua mbalimbali za utekelezaji. Kukamlilika kwa majengo 

hayo, kutaongeza na kuimarisha utendaji na utekelezaji wa 

majukumu kwa watumishi na kuongeza tija na ufanisi kwa ujumla.  

  

 4.4.6.  Kuimarisha Mifumo ya TEHAMA 

  

187. Mheshimiwa Spika, Wizara inaendelea kuimarisha matumizi 

ya Teknolojia ya Habari na Mawasiliano (TEHAMA) ili kuboresha 

utoaji wa huduma katika sekta ya maji. Katika mwaka 2024/25, 

Mifumo ya TEHAMA ndani ya sekta inaendelea kuboreshwa kwa 

kuzingatia Sheria, Kanuni, na Miongozo ya Serikali Mtandao. 

Mifumo iliyoboreshwa na kuendelea kutumika ni pamoja na 

ifuatayo:  

  

(a)  Mfumo wa Pamoja wa Ankara za Maji (Unified and 

Integrated Maji Information System - MAJIIS)  

  

188. Mheshimiwa Spika, mfumo huu unasimamia utoaji wa 

ankara za maji na vibali vya matumizi ya maji vinavyotolewa na 

taasisi zinazotoa huduma za maji na usafi wa mazingira pamoja 

na usimamizi wa rasilimali za maji. Mfumo unawezesha kusajili 

wateja, kufanya malipo na unasaidia kupunguza malalamiko 

yanayotokana na Ankara za maji. Hadi mwezi April 2025, taasisi 

zilizojiunga na kutumia Mfumo wa MAJIIS ni Mamlaka za Majisafi 

84, Bodi za Maji za Mabonde tisa (9) na Vyombo vya Watumia 

maji ngazi ya jamii 968.  

  

189. Mheshimiwa Spika, katika mwaka 2024/25, Mfumo wa MAJIIS 

umeboreshwa kwa kuunganishwa na mifumo mingine ya nje ya 

sekta ya maji ambayo ni Mfumo wa Taifa wa Takwimu (TISP), 

Mfumo wa NIDA, Mfumo wa Brela, Mfumo wa Anwani za Makazi 

(NaPA), Mfumo wa CIMS wa Jeshi la Polisi, na eMrejesho. Aidha, 

MAJIIS imeongezewa uwezo katika kurahisisha upatikanaji wa 

taarifa zinazohusu masuala ya usimamizi wa rasilimali za maji; 

ufuatiliaji wa matumizi ya umeme kwenye pampu za maji, 

ufuatiliaji wa vituo vya kusukuma maji, ufuatiliaji na usimamizi wa 

vituo vya kutibu maji, ufuatiliaji na usimamizi wa uzalishaji wa maji, 

taarifa za ubora wa maji, ufuatiliaji na usimamizi wa matanki ya 

maji pamoja na ufuatiliaji wa mivujo ya maji. Vilevile, Mfumo huo 

unawezesha maombi mapya ya maunganisho ya maji na vibali 

vya matumizi ya maji kufanyika kwa njia ya kielekroniki bila 

mwombaji kwenda kwenye taasisi husika. Pia, Mfumo huo 

umejumuisha taarifa za miradi ya maji ambazo zinapatikana 

kupitia simu janja kwa programu ya ‘Maji App’.   

  

(b)  Mfumo wa Kusimamia Shughuli na Rasilimali za Taasisi 

(Enterprise Resources Management SuiteERMS)  

  

190. Mheshimiwa Spika, Mfumo wa ERMS umeundwa kwa ajili ya 

Mamlaka za Maji kwa lengo la kuongeza ufanisi katika utekelezaji 

wa majukumu kwa njia ya kidijitali. Mfumo huo umeboresha 

uchakataji wa masuala ya fedha, uhasibu, utumishi, manunuzi, 

usafiri na Likizo. Hadi mwezi Aprili 2025, Mamlaka za Maji 73 

zimejiunga na zinatumia Mfumo huo.  

  

(c)  Mfumo wa Kusimamia Shughuli za Maabara za Maji 

(Water Laboratory Information Management System - 

LIMS)   

  

191. Mheshimiwa Spika, Mfumo wa Kusimamia Shughuli za 

Maabara za Maji umeundwa kwa lengo la kuziwezesha Maabara 

kutekeleza majukumu yake kidijitali na kuboresha upatikanaji wa 

takwimu na taarifa za ubora wa maji nchini. Hadi mwezi Aprili 

2025, ukamilifu wa mfumo huo umefikia asilimia 95 na umefungwa 

katika maabara tano (5) za Mwanza, Kigoma, Musoma, Dodoma, 

na Dar es Salaam. Kazi inayoendelea ni kuunganisha mfumo huo 

na Mfumo wa Malipo ya Kielektroniki wa Serikali (GePG) ili 

kurahisisha malipo ya huduma zinazotolewa na maabara za maji 

na hatimaye kufungwa kwenye Maabara 12 za Maji zilizobakia.   

  

(d)  Mfumo wa kielektroniki wa Kusaidia Utoaji wa Maamuzi 

katika Usimamizi na Uendelezaji wa Rasilimali za Maji 

(Operational Decision Support System - ODSS)  

  

192. Mheshimiwa Spika, Mfumo huu unazisaidia Bodi za Maji za 

Mabonde katika utoaji wa maamuzi kuhusu usimamizi na 

uendelezaji wa rasilimali za maji kupitia huduma za kihaidrolojia na 

hali ya hewa. Kwa sasa Mfumo umeanza kutumika kwenye Bodi 

za Maji za Mabonde ya Pangani, Rufiji, na Wami/Ruvu. Kwa sasa, 

Wizara inaendelea na taratibu za kuhamisha Mfumo kutoka 

kwenye seva ya M/S DHI A/S kwenda kituo cha National Internet 

Data Centre – NIDC kwa mujibu wa miongozo ya Mamlaka ya 

Serikali Mtandao (e-GA).   

  

5. CHANGAMOTO ZILIZOJITOKEZA NA HATUA 

ZINAZOCHUKULIWA  

  

193. Mheshimiwa Spika, kumekuwa na changamoto mbalimbali 

zilizojitokeza katika utekelezaji wa bajeti ya mwaka 2024/25.  

 

Baadhi ya changamoto hizo na hatua zinazochukuliwa ni kama 

ifuatavyo: -  

  

5.1. Uchafuzi, Uharibifu na Uvamizi wa Vyanzo vya Maji  

  

194. Mheshimiwa Spika, kumekuwa na uchafuzi, uharibifu na 

uvamizi wa vyanzo vya maji katika baadhi ya maeneo nchini na 

hivyo kuathiri matumizi uendelevu ya rasimali za maji. Hali hiyo 

inatokana na ongezeko la idadi ya watu na kuongezeka kwa 

shughuli mbalimbali za kiuchumi na kijamii. Aidha, uelewa mdogo 

wa jamii kuhusu umuhimu wa utunzaji na ulinzi wa vyanzo vya maji 

unachangia kwa kiasi kikubwa kuwepo kwa changamoto husika.  

  

195. Mheshimiwa Spika, katika jitihada za kukabiliana na 

changamoto hii, Wizara inaendelea kuzingatia misingi ya 

ushirikishwaji wa wananchi na uwajibikaji wa pamoja katika 



8 MEI, 2025 

137 

 

usimamizi endelevu wa rasilimali za maji kwa kuweka na 

kutekeleza mikakati madhubuti ya kuwashirikisha wadau 

mbalimbali katika jamii. Katika muktadha huo, Wizara imeimarisha 

juhudi za kuhifadhi vyanzo vya maji kwa kuviwekea mipaka rasmi 

na kuvitangaza katika Gazeti la Serikali, ili kuvilinda kisheria. 

Vilevile, Wizara inaendelea kutoa elimu kwa jamii kuhusu umuhimu 

wa utunzaji wa vyanzo vya maji kupitia mikutano ya hadhara, 

shughuli mbalimbali za sekta ya maji, vyombo vya habari, na 

mitandao ya kijamii, sambamba na kusimamia kwa weledi 

utekelezaji wa sheria, kanuni na miongozo ya usimamizi wa 

rasilimali za maji.  

  

5.2. Mahitaji Makubwa ya Fedha kwa ajili ya Uwekezaji wa 

Miradi Mikubwa ya Maji  

  

196. Mheshimiwa Spika, uwekezaji wa miradi ya maji mikubwa ya 

kimkakati, kama vile ujenzi wa mabwawa makubwa pamoja na 

ujenzi wa miundombinu ya kutoa maji kwenye maeneo yenye 

vyanzo vya maji vya uhakika, kwenda kwenye maeneo yenye 

uhaba wa maji inahitaji kiasi kikubwa cha rasilimali fedha kwa ajili 

ya utekelezaji wa miradi husika. Kumekuwepo na changamoto ya 

upatikanaji wa fedha kwa ajili utekelezajii wake ikiwemo miradi ya 

mabwawa ya kimkakati ya Kidunda, Farkwa, Lugoda na Songwe 

Chini.  

  

197. Mheshimiwa Spika, katika kukabiliana na changamoto hiyo, 

Serikali inaendelea kuchukua hatua za makusudi za kutafuta 

rasilimali fedha kutoka vyanzo mbalimbali vya ndani na nje ya 

nchi. Kupitia jitihada hizo, shughuli za maandalizi, usanifu wa 

miradi na ujenzi wa miundombinu muhimu zinaendelea 

kutekelezwa. Aidha, Serikali inaendelea kuimarisha ushirikiano na 

wadau wa maendeleo kwa lengo la kuongeza uwekezaji katika 

sekta ya maji, ikiwa ni sehemu ya jitihada za kuhimili athari za 

mabadiliko ya tabianchi na kuimarisha upatikanaji wa huduma ya 

maji kwa wananchi. Serikali itaendelea kuweka mkazo katika 

utekelezaji wa miradi mikubwa ya kimkakati ikiwemo miradi ya 

mabwawa ya kimkakati ya Kidunda na Farkwa ili kuhakikisha 

rasilimali za maji zinachangia kikamilifu katika maendeleo 

endelevu ya Taifa letu.  

 5.3. Athari za Mabadiliko ya Tabianchi na Kutokuwepo kwa 

Mipango ya Awali ya Kukabiliana na Hali hiyo  

  

198. Mheshimiwa Spika, mabadiliko ya tabianchi yameendelea 

kuathiri nchi yetu katika sekta mbalimbali ikiwemo sekta ya maji. 

Mfano katika mwaka 2023/24 mvua kubwa iliyonyesha ilileta 

maafa na kusababisha uharibufu wa miundombinu ya maji 

maeneo ya Hanang’ (Manyara), Lindi na Mbeya. Aidha, katika 

maeneo mengine mabadiliko ya tabianchi yamechangia 

kupungua au kukauka kwa baadhi ya vyanzo vya maji, kupungua 

kwa uzalishaji wa maji na kusababisha kuongezeka kwa migao ya 

maji.   

  

199. Mheshimiwa Spika, katika kukabiliana na changamoto hii, 

Serikali inaendelea kuchukua hatua mbalimbali, ikiwa ni pamoja 

na kujenga mabwawa ya kuvuna maji ya mvua, kwa lengo la 

kuhifadhi maji na kudhibiti mafuriko. Aidha, Wizara inaendelea 

kuhakikisha kuwa miundombinu ya maji inayojengwa inakuwa 

himilivu dhidi ya athari za mabadiliko ya tabianchi. Vilevile, Wizara 

inaendelea kuandaa na kutayarisha maandiko ya miradi 

mbalimbali itakayosaidia kuimarisha juhudi za kukabiliana na 

athari hizi, na hivyo kuendelea kuhakikisha usalama wa vyanzo 

vya maji na upatikanaji wa huduma endelevu ya maji kwa 

wananchi.  

  

5.4. Uendelevu wa Miradi ya Maji Vijijini  

  

200. Mheshimiwa Spika, pamoja na juhudi kubwa zinazofanywa 

na Serikali katika kuboresha upatikanaji wa huduma ya maji katika 

maeneo ya vijijini, uendelevu wa miradi hii unakumbwa na 

changamoto mbalimbali ikiwemo: kukauka kwa baadhi ya 

vyanzo vya maji, mwamko duni wa wananchi kuchangia 

gharama za uendeshaji na matengenezo, usimamizi dhaifu wa 

makusanyo ya mauzo ya maji, na uharibifu wa miundombinu ya 

maji katika baadhi ya maeneo.  

 

201. Mheshimiwa Spika, katika kushughulikia changamoto hizi, 

Wakala wa Usambazaji Maji na Usafi wa Mazingira Vijijini 

(RUWASA) unaendelea kutekeleza mikakati ya kuimarisha 

Vyombo vya Watoa Huduma ya Maji Ngazi ya Jamii kwa 

kuvijengea uwezo wa kusimamia na kuendesha skimu za maji kwa 

ufanisi zaidi. RUWASA pia inaendelea kuboresha miundombinu ya 

maji kwa kufanya matengenezo ya kina ya miradi iliyopo, pamoja 

na kuweka mifumo ya kisasa ya usimamizi wa mauzo ya maji na 

makusanyo, ikiwa ni pamoja na ufungaji wa dira za malipo kabla 

ya matumizi, kuanzisha mfumo wa pamoja wa ankara (Unified 

Maji Billing System), na kujiunga na mfumo wa makusanyo ya 

fedha za umma (GePG). Aidha, Serikali inaendelea kushirikiana 

na jamii katika kuhamasisha umuhimu wa kuchangia gharama za 

huduma ya maji, huku ikitengeneza miradi inayotegemea vyanzo 

vya maji vya uhakika ili kudumisha upatikanaji endelevu wa 

huduma ya maji. Vilevile, ili kupunguza utegemezi wa mafuta ya 

dizeli na kuboresha ufanisi wa uendeshaji, Serikali inaendelea 

kuchukua hatua za kubadilisha matumizi ya nishati, kwa kuhamia 

kwenye matumizi ya nishati ya umeme wa jua na umeme wa gridi  

  

5.5. Ushiriki Mdogo wa Sekta Binafsi Katika Kuwekeza na 

Kuendesha Miradi ya Maji na Usafi wa Mazingira  

  

202. Mheshimiwa Spika, ushiriki wa sekta binafsi ni muhimu katika 

kuongeza ufanisi wa utoaji wa huduma za majisafi na usafi wa 

mazingira kwani unatoa fursa ya kuongeza rasilimali zinazohitajika 

ili kufikisha huduma kwa wananchi. Kasi na hali ya ushiriki wa sekta 

binafsi katika uwekezaji na uendeshaji wa miradi ya maji na usafi 

wa mazingira bado si ya kuridhisha kwani sehemu kubwa ya 

uwekezaji na uendeshaji inafanywa na Serikali na ushiriki wa sekta 

binafsi umeendelea kuwa katika eneo la usambazaji vipuri na 

utaalam, hata hivyo ipo fursa ya kufikisha huduma kwa 

watanzania wote kwa haraka zaidi endapo ushiriki wao 

utaboresha/utaongezeka katika maeneo ya uwekezaji na 

uendeshaji wa miradi.  Katika kukabiliana na hali hiyo, Wizara 

inaendelea kuweka mazingira wezeshi ili kuvutia ushiriki wa sekta 

binafsi katika uwekezaji na uendeshaji wa miradi ya maji na usafi 

wa mazingira ikiwemo utaratibu wa kuwa na uwekezaji wa 

pamoja (PPP).  

 

 

 



8 MEI, 2025 

140 

 

6. VIPAUMBELE NA MPANGO WA UTEKELEZAJI KWA MWAKA 

2025/26  

  

6.1. Vipaumbele vya Sekta   

  

203. Mheshimiwa Spika, katika mwaka 2025/26, Wizara imeweka 

vipaumbele vya sekta ya maji ambavyo vimezingatia Mwongozo 

wa Maandalizi ya Mpango na Bajeti kwa mwaka 2025/26. 

Vipaumbele hivyo ni vifuatavyo:-  

  

i) Kutekeleza miradi ya maji 1,544 inayoendelea ambapo 

1,318 inatekelezwa vijijini na miradi 226 mijini ikiwemo 

miradi mikubwa ya kimkakati katika maeneo 

mbalimbali nchini;  

  

ii) Kukamilisha Mpango Kabambe wa Taifa wa Maji 

(National Water Master Plan);   

  

iii) Kuimarisha uhifadhi na utunzaji wa vyanzo vya maji 

pamoja na uendelezaji wa vyanzo vya maji ikiwemo 

uchimbaji wa visima na ujenzi wa miundombinu ya 

uvunaji wa maji ya mvua;  

  

iv) Kuimarisha usimamizi na udhibiti wa ubora wa maji kwa 

kuhakikisha yanakidhi viwango vya kitaifa na kimataifa;   

  

v) Kuendelea kuimarisha utoaji wa huduma endelevu 

pamoja na kudhibiti upotevu wa maji; na  

  

vi) Kutekeleza miradi ya gridi ya taifa ya maji ikiwemo 

mradi wa kutoa maji Ziwa Victoria kwenda miji ya 

Dodoma na Singida; mradi wa kutoa maji Ziwa 

Tanganyika kwenda Kigoma, Katavi na Rukwa; mradi 

wa kutoa maji Mto Ruvuma kwenda Mtwara na Lindi; 

mradi wa kutoa maji Mto Rufiji kwenda mikoa ya Dar es 

Salaam na Pwani; na miradi ya kutoa maji maziwa ya 

Victoria na Nyasa kwenda maeneo mbalimbali 

ikiwemo vijiji vilivyo jirani na maziwa hayo.  

  



8 MEI, 2025 

141 

 

6.2. Mpango na Bajeti kwa Mwaka 2025/26  

  

204. Mheshimiwa Spika, mpango na bajeti kwa mwaka 2025/26 

umezingatia vipaumbele vya sekta vilivyotajwa pamoja na 

kujenga uwezo wa Wizara na Taasisi zake kama inavyofafanuliwa 

kwa kina katika Aya zifuatazo: -  

  

6.2.1. Usimamizi na Uendelezaji wa Rasilimali za Maji  

  

6.2.1.1. Usimamizi wa Rasilimali za Maji  

  

205. Mheshimiwa Spika, katika mwaka 2025/26, Wizara imepanga 

kuimarisha mfumo wa kufuatilia mwenendo wa rasilimali za maji 

juu na chini ya ardhi kwa kufanya utafiti wa kina ili kutambua 

vyanzo vya maji chini na juu ardhi; kukagua vyanzo vya maji 

katika mabonde ya maji; kuweka mipaka na kutangaza vyanzo 

141 vya maji kuwa maeneo tengefu; kuhifadhi na kudhibiti 

uchafuzi wa vyanzo vya maji; kuimarisha usimamizi wa rasilimali za 

majishirikishi; kukarabati vituo 100 vya usimamizi wa rasilimali za 

maji kwenye mito na ujenzi wa vituo vipya 50 vya kuchunguza 

maji chini ya ardhi; kuimarisha mifumo ya ugawaji maji kwa kutoa 

vibali vya matumizi ya maji; kujenga uwezo wa Jumuiya 271 za 

watumia maji na Kamati 33 za vidakio vya maji; na kuendesha 

majukwaa ya wadau wa sekta mtambuka wa rasilimali za maji.  

  

6.2.1.2. Uendelezaji wa Rasilimali za Maji  

  

206. Mheshimiwa Spika, katika mwaka 2025/26, Wizara itaendelea 

kutekeleza miradi mikubwa ya kimkakati; kuendelea na ujenzi na 

ukarabati wa mabwawa 36 ya ukubwa wa kati na madogo kwa 

ajili ya uvunaji wa maji ya mvua na kufanya usanifu wa 

mabwawa mengine 16; kuchimba visima virefu kwenye maeneo 

mbalimbali nchini pamoja na kusanifu miradi mikubwa ya maji 

ikwemo mtandao wa mkubwa kusambaza maji (National Water 

Grid); na kuandaa Mpango Kabambe wa Taifa wa Maji (National 

Water Master Plan). Kiambatisho Na. 4 kinaonesha mabwawa 

yatakayotekelezwa katika mwaka 2025/26.  

6.2.2. Usimamizi wa Huduma ya Ubora wa Maji na Majitaka  

  

207. Mheshimiwa Spika, Wizara imepanga kuendelea kuhakiki na 

kufuatilia ubora wa maji katika vyanzo vya maji 2,200; mifumo 

8,245 ya usambazaji maji katika maeneo ya vijijini na mijini; na 

mifumo 150 ya ubora wa majitaka kwa mwaka 2025/26. Aidha, 

Wizara itaendelea kuhakiki na kufuatilia ubora wa madawa 

yanayotumika kusafisha na kutibu maji katika mamlaka za maji, 

pamoja na CBWSOs. Vilevile, Wizara imepanga kuimarisha mifumo 

ya ukusanyaji na utunzaji wa takwimu na taarifa za ubora wa maji, 

sambamba na kuwezesha uandaaji na ufuatiliaji wa utekelezaji 

wa mipango ya usalama wa maji katika mamlaka za maji 40 na 

CBWSOs 120. Pia, Wizara imepanga kuanza ujenzi wa majengo ya 

maabara za Arusha na Tanga; na kuzipatia maabara za maji 

vitendea kazi pamoja na kuziwezesha kupata na kudumisha 

ithibati ya viwango vya kimataifa.  

  

6.2.3.  Huduma za Usambazaji Majisafi na Usafi wa 

Mazingira Vijijini  

  

208. Mheshimiwa Spika, katika mwaka 2025/26, Wizara imepanga 

kuendelea kutekeleza miradi 1,318 ya maji vijijini. Aidha, kwa vijiji 

1,781 ambavyo havijafikiwa na huduma, Wizara itaendelea na 

utekelezaji wa programu maalum ya kupeleka maji kwenye vijiji 

hivyo. Kutekelezwa kwa miradi hiyo kutaongeza hali ya 

upatikanaji wa huduma ya maji vijijini kutoka wastani wa asilimia 

83 ya sasa hadi zaidi ya asilimia 85. Kiambatisho Na. 5 kinaonesha 

miradi ya maji itakayotekelezwa kwenye maeneo ya vijijini.  

  

209. Mheshimiwa Spika, vilevile, Wizara itaendelea kusimamia 

ubora na uendelevu wa huduma ya maji vijijini kwa kuimarisha 

CBWSOs; kuimarisha mifumo ya ukusanyaji mapato; na 

kuhamasisha ushiriki wa sekta binafsi katika utoaji wa huduma ya 

maji na usafi wa mazingira vijijini.  

  

 6.2.4. Huduma ya Majisafi na Usafi wa Mazingira Mijini  

  

210. Mheshimiwa Spika, Wizara imepanga kutekeleza jumla ya 

miradi 225 ya maji mijini katika kipindi cha 2025/26. Baadhi ya 

miradi hiyo ni mradi wa ujenzi wa mitandao ya kusambaza maji 

katika Jiji la Dar es Salaam; mradi wa kutoa maji Mto Rufiji 

kupeleka katika mikoa ya Dar es Salaam na Lindi; mradi wa maji 

na usafi wa mazingira Vwawa–Tunduma; mradi wa upanuzi wa 

mtandao wa majisafi katika maeneo ya Kalenga, Mseke, Kiwele 

na Luhota mkoani Iringa; mradi wa huduma ya maji Muungano 

wilayani Ruangwa - Lindi utakaohudumia maeneo ya Kilimani, 

Mchangani, Lipande, Likangara, Nachingwea, Dodoma kitandi 

na Maguja; mradi wa kusambaza maji kwenda katika miji ya 

Kigoma, Mpanda na Sumbawanga pamoja na jamii zilizopo 

pembezoni mwa Ziwa Tanganyika; mradi wa mabadiliko ya 

tabianchi mikoa ya Kusini ikiwemo maeneo ya Michiga, Likokona, 

Liwale, Nyengedi, Mtua, Longa, Kiwalala, Pande, Mikoma na 

Lihimalyao mkoani Lindi; na mradi wa maji kutoka Mto Ruvuma 

hadi Manispaa ya Mtwara-Mikindani, vikiwemo vijiji 23 vilivyopo 

pembezoni mwa bomba kuu.  

 

211. Mheshimiwa Spika, aidha, Wizara itaendelea na ujenzi wa 

miradi ya majisafi na usafi wa mazingira ikiwemo mradi wa miji 28; 

mradi wa kutoa maji Mto Kiwira kwenda Jiji la Mbeya; mradi wa 

majisafi na usafi wa mazingira Shinyanga; mradi wa majisafi na 

usafi wa mazingira Morogoro; mradi wa mabadiliko ya tabianchi 

Simiyu; miradi ya usafi wa mazingira katika miji mikuu ya mikoa, 

miji mikuu ya wilaya na miji midogo ikiwemo ujenzi wa 

miundombinu ya mfumo wa majitaka eneo la Mbezi Beach katika 

Jiji la Dar es Salaam, ujenzi wa mtandao wa majitaka  katika Mji 

wa Magufuli na ujenzi wa mabwawa ya kuhifadhi na kutibu 

majitaka katika eneo la Buigiri Chamwino katika Jiji la Dodoma; 

kuendelea kuimarisha usimamizi wa utoaji huduma, uendeshaji na 

matengenezo ya skimu za maji; na kufanya upembuzi yakinifu na 

usanifu wa kina wa miradi ya majisafi na usafi wa mazingira katika 

maeneo mbalimbali nchini. Kiambatisho Na. 6 kinaonesha miradi 

ya majisafi na usafi wa mazingira itakayotekelezwa katika 

maeneo ya mijini.  

  

212. Mheshimiwa Spika, kwa upande wa Jiji la Dodoma, Wizara 

imepanga kuboresha huduma ya maji kwa kupitia utekelezaji wa 

mipango ya muda mfupi, muda wa kati na muda mrefu. Mpango 

wa muda mfupi ni kuendelea na utekelezaji wa miradi ya majisafi 

ikiwemo mradi wa kuboresha mtandao wa majisafi UDOM, mradi 

wa majisafi Nala na mradi wa majisafi Nzuguni Awamu ya Pili. 

Aidha, Wizara itajenga mtandao wa majisafi na kuchimba visima 

katika Mji wa Serikali ikiwa ni pamoja na maeneo ya pembezoni 

mwa Jiji. Katika mpango wa muda wa kati, Wizara itaanza ujenzi 

wa mradi wa bwawa la Farkwa; na mpango wa muda mrefu ni 

kutekeleza mradi wa kutoa maji Ziwa Victoria kwenda Jiji la 

Dodoma kupitia Singida ambao usanifu wake unaendelea.  

  

 6.2.5.  Kudhibiti Upotevu wa Maji  

  

213. Mheshimiwa Spika, katika mwaka 2025/26, Wizara imepanga 

kuendelea kudhibiti upotevu wa maji kwa kufanya ukarabati wa 

miradi ya maji iliyochakaa; kufunga dira za maji za malipo kabla 

matumizi (water prepaid meters); kutoa elimu kwa jamii kuhusu 

umuhimu wa kulinda miundombinu ya maji; na kuwachukulia 

hatua stahiki watu wanaojihusisha na uharibifu wa miundombinu 

na wizi wa maji pamoja na kudhibiti wizi wa maji ili kupunguza 

kiwango cha maji yanayopotea ambacho katika mwaka 2024/25 

ni wastani wa asilimia 33.4 ikilinganishwa na kiwango 

kinachokubalika kimataifa cha asilimia 20.  

  

 6.2.6.  Kujenga Uwezo wa Kitaasisi  

  

214. Mheshimiwa Spika, katika mwaka 2025/26, Wizara itaendelea 

kujenga uwezo wa taasisi zilizo chini yake kwa kuhakikisha 

kunakuwa na mazingira bora ya kazi pamoja na kuendeleza 

watumishi; kukiwezesha Chuo cha Maji kuendelea kutoa 

wataalam wa maji; kuujengea uwezo Mfuko wa Taifa wa Maji ili 

uweze kupata ithibati kwa ajili ya kupata fedha za Mifuko ya 

Mabadiliko ya Tabianchi; kuimarisha mifumo ya TEHAMA, ufuatiliaji 

na tathmini kwa lengo la kuongeza ufanisi wake. Aidha, Wizara 

itatoa elimu kwa wadau kuhusu Sera ya Taifa ya Maji ya Mwaka 

2002 Toleo la Mwaka 2025 pamoja na mkakati wake wa mwaka 

2025 - 2035.   

 7.  SHUKRANI  

  

215. Mheshimiwa Spika, baada ya kuwasilisha taarifa ya 

utekelezaji wa bajeti ya Wizara yangu, naomba sasa kutumia 

wasaa huu kutoa shukrani zangu za dhati kuwashukuru wadau 

wote waliosaidia kufanikisha utekelezaji wa bajeti ya Wizara kwa 

mwaka 2024/25. Aidha, ninawashukuru wananchi wote kwa 

namna ambavyo mmekuwa mstari wa mbele kuona Wizara yetu 

inafanikiwa katika utekelezaji wa majukumu yake kwa kutoa 

ushauri na maoni mbalimbali. Ninaomba kutumia nafasi hii 

kuwataarifu kuwa maandalizi ya bajeti hii ya Wizara yamezingatia 

michango, maoni na mapendekezo yenu mliyotoa na yale 

yaliyotolewa na wadau wengine mbalimbali kwa lengo la 

kuhakikisha tunaboresha utoaji wa huduma za majisafi na usafi 

wa mazingira. Ushirikishwaji huu unadhihirisha umuhimu wenu 

katika kuhakikisha bajeti ya sekta ya maji inakidhi matarajio ya 

wananchi wote.   

  

216. Mheshimiwa Spika, kwa moyo wa upendo, naomba kutumia 

nafasi hii kukushukuru sana wewe Mheshimiwa Spika, naibu Spika 

pamoja na Waheshimiwa Wabunge wote  wa Bunge la Jamhuri 

ya Muungano wa Tanzania kwa kazi kubwa mnayoifanya katika 

kuhakikisha sekta yetu ya maji inafikia malengo ya nchi na yale ya 

kimataifa pamoja na wadau ili huduma ya majisafi na usafi wa 

mazingira inamfikia kila mtu kwa wakati. Aidha, ninaomba 

kuwaambia kazi na juhudi hizi ni ibada tosha kwa Mwenyezi 

Mungu.  

  

217. Mheshimiwa Spika, ninawashukuru pia, Nchi Rafiki, Washirika 

wa Maendeleo, Mashirika ya Misaada ya Kimataifa, Taasisi zisizo 

za Kiserikali, Mashirika ya Kidini, Sekta Binafsi pamoja na Wadau 

wote kwa ushirikiano wenu katika kuhakikisha malengo ya Wizara 

yanafikiwa. Ninawaaminisha na kuwaahidi kuendelea kuwa 

karibu nanyi na kuongeza ushirikiano zaidi ili matamanio yenu 

kwenye sekta ya maji yafikiwe.  

  

218. Mheshimiwa Spika, ninaomba kuzitaja nchi rafiki 

tulizoshirikiana nazo kwa karibu ambazo ni India, Marekani, 

Uingereza, Saudi Arabia, Ujerumani, Ufaransa, Italia, Korea Kusini, 

Uholanzi, Kuwait, Hispania, Ubelgiji, na Misri. Aidha, Mashirika ya 

Maendeleo na Taasisi za Kimataifa zilizotoa misaada ya kifedha 

na kitaalam kusaidia sekta ya maji katika kutekeleza majukumu 

yake ni Benki ya Dunia (World Bank - WB), Benki ya Maendeleo ya 

Africa (AfDB), Benki ya Maendeleo ya Ujerumani (KfW), Benki ya 

Kiarabu ya Maendeleo ya Afrika (BADEA), Benki ya Uwekezaji ya 

Umoja wa Ulaya (EIB), Mfuko wa Maendeleo wa Kuwait (Kuwait 

Fund), Mfuko wa Maendeleo wa Saudia (SFD), Mfuko wa 

Maendeleo wa Nchi zinazozalisha Mafuta (OPEC Fund for 

International Development-OFID), Shirika la Maendeleo la 

Ufaransa (AFD), Shirika la Maendeleo la Ujerumani (GiZ), Foreign 

Commonwealth and Development Office (FCDO), Shirika la 

Fedha la Kimataifa (IMF), Global Environment Facility (GEF), Green 

Climate Fund (GCF), Shirika la Misaada la Marekani (USAID), 

Shirika la Afya Duniani (WHO), Shirika la Maendeleo la Ubelgiji 

(BTC), Programu ya Maendeleo ya Umoja wa Mataifa (UNDP), 

United Nation Capital Development Fund (UNCDF) pamoja na 

Shirika la Umoja wa Mataifa la Kuhudumia Watoto (UNICEF).   

  

219. Mheshimiwa Spika, vilevile, ninazishukuru Taasisi na Mashirika 

ya Kidini ambayo yamekuwa msaada mkubwa kwenye sekta ya 

maji kwa kujenga miradi na kutoa huduma ya maji kwenye 

maeneo mbalimbali ya nchi yetu. Mashirika na Taasisi hizo ni 

Shirika la Ahmadiya Muslim Jamaat Tanzania, Islamic Foundation, 

Baraza Kuu la Waislam Tanzania (BAKWATA), Catholic Agency for 

Overseas Aid and Development (CARITAS), Adventist 

Development Relief Agency (ADRA), Kanisa la Kiinjili la Kilutheri 

Tanzania (KKKT), Kanisa Katoliki Tanzania, Kanisa la Anglikana 

Tanzania, Norwegian Church Aid, Livingwater International, 

pamoja na World Islamic League. Aidha, niwashukuru sana 

viongozi mbalimbali wa dini pamoja na waumini kwa kuliombea 

taifa letu tukufu ili kudumisha amani na utulivu wa nchi na watu 

wake. Ninawaomba tuendelee kuwaombea viongozi wetu na 

taifa kwa ujumla.   

  

220. Mheshimiwa Spika, pia naomba kutumia nafasi hii 

kuzishukuru Taasisi zisizo za Kiserikali kwa misaada yao katika 

kuiendeleza sekta ya maji. Baadhi ya Taasisi hizo ni Tanzania 

Water and Sanitation Network (TAWASANET), World Vision, Water 

for People, Association of Tanzanian Water Suppliers (ATAWAS), 

WaterAid Tanzania, OIKOS, Maji na Usafi wa Mazingira (MUM), 

Plan International, O2nB, Wahamasishaji wa Maji, Worldwide Fund 

for Nature (WWF), Maendeleo na Afya (WAMMA), Netherlands 

Volunteers Services (SNV), Concern Worldwide, Shahidi wa Maji, 

Water Mission (T), Shirika la Kimataifa la Kuhifadhi Uasili na Maliasili 

(IUCN) na Mashirika mengine mbalimbali. Ninawaomba wadau 

wote tuendelee kushirikiana katika kuhakikisha malengo ya sekta 

ya maji yanatimia na kila mtu anapata huduma bora ya majisafi 

na usafi wa mazingira.  

  

221. Mheshimiwa Spika, kwa namna ya pekee ninaomba 

kuwashukuru wakandarasi, wataalam washauri na wazabuni kwa 

ushirikiano wanaotupa na kwa kazi kubwa wanayoifanya hususani 

katika utekelezaji wa miradi ya maji na usafi wa mazingira. Watoa 

huduma hawa wamekuwa wakifanya kazi kwa juhudi na wakati 

mwingine katika mazingira magumu yakiwemo ya kijiografia, hali 

ya hewa na rasilimali. Nawasihi tuendeleze ushirikiano huo na kwa 

wale wenye changamoto tuwasiliane na Wizara ili kuongeza kasi 

katika utekelezaji wa miradi. Aidha, Wizara itaendelea kuhakikisha 

madai ya watoa huduma wote yanalipwa mapema kadri 

yanavyowasilishwa.  

  

222. Mheshimiwa Spika, kipekee sasa kwa moyo wa shukrani, 

ninaomba kuishukuru familia yangu kwa kuniombea na kunipa 

moyo wakati wa kutekeleza kazi zangu. Aidha, ninawashukuru 

sana wananchi wa Jimbo la Pangani kwa jinsi ambavyo 

wameendelea kunipa ushirikiano mkubwa katika kutekeleza 

majukumu ya sekta ya maji na fursa ya kuwatumikia. Ninawaahidi 

kuwa nitaendelea kufanya kazi kwa juhudi na uwezo wangu wote 

kulitumikia na kulijenga Taifa pamoja Jimbo letu la Pangani.   

 

 8.  MAOMBI YA FEDHA KWA MWAKA 2025/26  

  

223. Mheshimiwa Spika, baada ya maelezo hayo, ninaomba 

sasa kutoa hoja kwamba Bunge lako Tukufu liidhinishe jumla ya 

Shilingi 1,016,894,958,000 kwa ajili ya matumizi ya Wizara ya Maji 

kwa mwaka 2025/26, ambapo Shilingi 73,779,579,000 ni fedha za 

matumizi ya kawaida na Shilingi 943,115,379,000 ni fedha za 

maendeleo.   

  

224. Mheshimiwa Spika, kati ya fedha za matumizi ya kawaida, 

Shilingi 18,081,382,000 ni kwa ajili ya kugharamia matumizi 

mengineyo (OC) na Shilingi 55,698,197,000 ni kwa ajili ya kulipa 

mishahara ya watumishi (PE) wa Wizara, RUWASA, Mfuko wa Taifa 

wa Maji na Chuo cha Maji. Kwa upande wa fedha za 

maendeleo, Shilingi 340,463,656,000 sawa na asilimia 36.1 ni 

fedha za ndani na Shilingi 602,651,723,000 sawa na asilimia 63.9 ni 

fedha za nje.  

  

225. Mheshimiwa Spika, ninaomba tena kutoa shukrani zangu za 

dhati kwako na kwa Waheshimiwa Wabunge kwa kunisikiliza. 

Hotuba hii pia inapatikana katika tovuti ya Wizara www.maji.go.tz  

  

226. Mheshimiwa Spika, ninaomba kutoa hoja.  

 

WAZIRI WA MAWASILIANO NA TEKNOLOJIA YA HABARI: 

Mheshimiwa Spika, ninaafiki. 

 

(Hoja ilitolewa iamuliwe) 

 

SPIKA: Waheshimiwa Wabunge hoja imetolewa na 

imeungwa mkono. Ahsante sana Mheshimiwa Waziri. Sasa 

nitamwita Mheshimiwa Naibu Spika, aje hapa kunipokea. 

 

Hapa Naibu Spika (Mhe. Mussa A. Zungu) Alikalia Kiti 

 

NAIBU SPIKA: Jamani, baada ya hotuba hii na mazuri haya, 

si tupitishe tu bajeti sasa hivi? Kuna haja ya kuchangia kweli? 

(Makofi/Kicheko) 

 

Haya, Mwenyekiti wa Kamati. (Makofi) 

 

MHE. JACKSON G. KISWAGA – MWENYEKITI WA KAMATI YA 

KUDUMU YA BUNGE YA MAJI NA MAZINGIRA: Mheshimiwa Naibu 

Spika, awali ya yote ninapenda kumshukuru Mwenyezi Mungu 

kwa kutujaalia afya njema na kutuwezesha kukutana katika 

http://www.maji.go.tz/
http://www.maji.go.tz/

Mkutano huu wa Kumi na Tisa, ambao ni wa mwisho katika Bunge 

hili la Kumi na Mbili.  

 

Mheshimiwa Naibu Spika, ninaomba taarifa hii yote iingie 

kwenye Taarifa Rasmi za Bunge (Hansard) (Makofi). 

 

Mheshimiwa Naibu Spika, kwa mujibu wa Kanuni ya 118(9) 

ya Kanuni za Kudumu za Bunge, Toleo la Februari 2023, ninaomba 

kuwasilisha Taarifa ya Kamati ya Kudumu ya Bunge ya Maji na 

Mazingira Kuhusu Utekelezaji wa Bajeti ya Wizara ya Maji, kwa 

mwaka wa fedha 2024/2025, pamoja na Maoni ya Kamati kuhusu 

Makadirio ya Mapato na Matumizi ya Wizara Hiyo kwa mwaka wa 

fedha 2025/2026. Taarifa hii imegawanyika katika sehemu kuu tatu 

kama inavyoonekana katika taarifa hiyo. 

 

Mheshimiwa Naibu Spika, katika bajeti ya Mwaka wa Fedha 

2024/2025, Kamati ilitoa ushauri katika maeneo 14. Kamati 

inaipongeza Wizara kwa kutekeleza kwa kiasi kikubwa na ushauri 

wa Kamati na ni rai ya Kamati kwamba Serikali iendelee 

kutekeleza kikamilifu na kwa haraka maeneo ambayo utekelezaji 

wake umefanyika kwa kiwango cha chini. Mfano wa ushauri huu 

ni Serikali kulipa malimbikizo ya madeni ya wakandarasi. (Makofi) 

 

Mheshimiwa Naibu Spika, kuhusu utekelezaji ulioripotiwa 

unaonyesha kuwa   katika Mwaka wa Fedha 2024/2025 hadi 

kufikia mwezi Februari, Serikali imelipa wakandarasi wataalam 

jumla ya shilingi 358,509,163,062.72 kati ya shilingi 

893,234,234,587.03 na hivyo Wizara ya Maji kuendelea kudaiwa na 

watoa huduma kiasi cha shilingi 534,725,071,524.31. (Makofi) 

 

Mheshimiwa Naibu Spika, Kamati ilizingatia masharti ya 

Kanuni ya 117(1) ya Kanuni za Kudumu za Bunge, Toleo la Februari 

2023, kwa kutembelea na kukagua miradi ya maendeleo 

inayotekelezwa na Wizara hii katika Mikoa ya Tabora, Kigoma na 

Katavi. Matokeo ya ukaguzi wa miradi yanapatikana katika 

ukursa wa 7 – 13 wa taarifa hii ya Kamati.  

 

Mheshimiwa Naibu Spika, ninapenda kusema kwamba kwa 

kweli miradi ambayo Kamati imeikagua katika mikoa hii mitatu 



8 MEI, 2025 

150 

 

iliridhishwa kwa kiwango kikubwa sana na utekelezaji wa miradi 

yake.   

  

Mheshimiwa Naibu Spika, upatikanaji wa fedha ni hatua 

muhimu katika utekelezaji wa Bajeti. Aidha, mwenendo wa 

kiwango cha fedha kinachopatikana kwa mwaka mmoja ni 

muhimu katika maamuzi ya makadirio ya matumizi ya mwaka wa 

fedha unaofuata.  

  

Mheshimiwa Naibu Spika, kwa mantiki hiyo, Kamati ilifanya 

uchambuzi wa hali ya upatikanaji wa fedha kwa bajeti ya mwaka 

2024/2025 na matokeo ya uchambuzi yanapatikana katika 

ukurasa wa 15 – 21 wa taarifa ya Kamati hadi mwezi Februari 

2025, Wizara ilipokea jumla ya shilingi 396,939,393,090.53, sawa na 

asilimia 71.1 ya lengo kwa ajili ya kugharimia miradi ya 

maendeleo.  

 

Mheshimiwa Naibu Spika, hali hii inaonyesha dhamira ya 

dhati ya Serikali ya kumtua mama ndoo kichwani na ni kasi nzuri 

ya kutekeleza Ilani ya Uchaguzi ya CCM ambayo inaelekeza 

Serikali kuhakikisha kuwa huduma ya majisafi na salama 

inawafikia wananchi wa vijijini kwa 85% na mijini kwa 95% ifikapo 

Disemba, 2025.   

 

Mheshimiwa Naibu Spika, Kamati inampongeza kwa dhati 

Mheshimiwa Dkt. Samia Suluhu Hassan, Rais wa Jamhuri ya 

Muungano wa Tanzania kwa kutoa fedha za kutekeleza miradi ya 

maji nchini katika mwaka wa fedha unaoisha. 

 

Mheshimiwa Naibu Spika, aidha, Kamati inampongeza 

Mheshimiwa Jumaa Hamidu Aweso, Mbunge, Waziri wa Maji 

pamoja na Watendaji Wakuu wa Wizara wakiongozwa na Katibu 

Mkuu Mhandisi Mwajuma Waziri, kwa usimamizi madhubuti wa 

kuhakikisha kuwa fedha zinazotolewa zinatumika ipasavyo. 

(Makofi) 

 

Mheshimiwa Naibu Spika, pamoja na mafanikio 

yaliyopatikana katika Bajeti ya Mwaka wa Fedha 2024/2025 zipo 

changamoto zinazochelewesha utekelezaji wa baadhi ya miradi 

ya maji kama inavyoonekana katika ukurasa wa 22 na 23 wa 

taarifa hii.  

 

Mheshimiwa Naibu Spika, usimamizi madhubuti wa rasilimali 

za maji ni msingi wa shughuli zote za maendeleo ya kiuchumi na 

kijamii kwa ajili ya usalama wa Taifa. Malengo na mipango ya 

bajeti kwa mwaka wa fedha 2025/2026 yamebainishwa katika 

ukurasa wa 24 – 33 wa taarifa. 

 

Mheshimiwa Naibu Spika, bajeti ya Wizara ya Maji kwa ajili 

ya kugharamia miradi ya maendeleo imeongezeka kwa kiasi cha 

40.8%, ikilinganishwa na bajeti ya mwaka wa fedha 2024/2025. 

Kamati inaipongeza Serikali kwa usikivu na uzingatiaji wa ushauri 

wa Kamati kwa kuongeza bajeti ya kugharamia miradi ya 

maendeleo.  Bajeti Wizara ya Maji ni 4.8% ya Bajeti Kuu ya Serikali 

ya Maendeleo ambayo ni 34.1% ya Bajeti Kuu ya Serikali.  

 

Mheshimiwa Naibu Spika, Kamati inaipongeza Serikali 

inayoongozwa na Mheshimiwa Dkt. Samia Suluhu Hassan, Rais wa 

Jamhuri ya Muungano wa Tanzania kwa mtazamo wa 

kimaendeleo katika Sekta ya Maji Nchini. (Makofi) 

 

Mheshimiwa Naibu Spika, Maoni na Ushauri wa Kamati; 

Maoni ya Kamati. Kamati ina maoni yafuatayo:- 

 

Mheshimiwa Naibu Spika, kwa ujumla mwenendo wa 

upatikanaji wa fedha kutoka Hazina kwa ajili ya utekelezaji wa 

miradi ya maendeleo ni mzuri, ambao ni 71.1% ya fedha zote za 

Bajeti ya Maendeleo iliyoidhinishwa na Bunge kwa mwaka wa 

fedha 2024/2025. 

 

Mheshimiwa Naibu Spika, utolewaji wa fedha za ndani kwa 

miradi ya maendeleo unaridhisha. Aidha, utolewaji wa fedha za 

nje hauridhishi.   

 

Mheshimiwa Naibu Spika, baadhi ya taasisi za Serikali 

kutokulipa kwa wakati madeni ya ankara za matumizi ya huduma 

zilizotolewa na mamlaka za maji nchini, kiasi cha shilingi 

61,421,854,197.7.  Kutokulipwa kwa madeni ya wakandarasi kwa 

wakati kunakwamisha utekelezaji wa miradi ya maji na 

kuchelewesha wananchi kunufaika na miradi katika maeneo 

hayo. (Makofi) 

  

Mheshimiwa Naibu Spika, utekelezaji wa mkakati wa kuwa 

na Gridi ya Maji utatusaidia kupunguza uhitaji wa maji katika 

maeneo mengi nchini. Kutosambazwa kwa maji katika baadhi ya 

maeneo ambayo miradi ya maji imekamilika kunasababisha 

wananchi kukosa majisafi na salama.  

 

Mheshimiwa Naibu Spika, hoja ya kuwa na mkakati 

endelevu wa kutumia vyanzo vya uhakika vya maji kama 

ilivyoanza katika Ziwa Victoria; hoja ya Wizara ya Maji kwa 

kushirikiana na Wizara nyingine kulinda maeneo yanayozunguka 

mabwawa ya maji kwa mujibu wa sheria, ikiwa ni pamoja na 

kudhibiti shughuli zisizokuwa rafiki wa mazingira na kuwawezesha 

wananchi kunufaika na uwepo wa mabwawa hayo kwa muda 

mrefu. (Makofi) 

   

Mheshimiwa Naibu Spika, umuhimu wa Wizara ya Maji 

kushirikiana na Wizara ya Mifugo katika maeneo ya mabwawa, 

kuzingatia miundombinu ya maji ya kunyweshea Mifugo; 

upungufu wa lita za maji milioni 68 kwa siku katika Jiji la Dodoma 

unatokana na ongezeko la watu na shughuli za maendeleo; na 

kufungwa kwa Mita Janja kutaweza kuwa suluhu ya ulimbikizaji 

wa madeni ya ankara za maji hususan katika taasisi za Umma. 

(Makofi) 

   

Mheshimiwa Naibu Spika, ushauri wa Kamati, kutokana na 

maoni yaliyobainishwa hapo juu, ninaomba kutoa ushauri wa 

Kamati kama ifuatavyo:- 

  

Mheshimiwa Naibu Spika, kutokana na fedha za 

maendeleo kutoka nje kutolewa kwa kiwango cha chini sana, 

Serikali ihakikishe fedha zinazoidhinishwa kwa ajili ya utekelezaji 

wa miradi ya maendeleo zinatolewa kwa wakati na kwa 

ukamilifu.  (Makofi) 

Mheshimiwa Naibu Spika, kutokana na uhitaji mkubwa wa 

fedha kwa ajili ya utekelezaji wa miradi mikubwa ya kimkakati ya 

maji, Serikali iangalie namna ya kupata fedha kutoka katika 

vyanzo vingine, vikiwemo fedha zitokanazo na tozo ya shilingi 50 

kwa kila lita ya diesel na petrol kwa ajili ya Mfuko wa Taifa wa Maji 

zitolewe kwa wakati na kwa ukamilifu. (Makofi) 

 

Mheshimiwa Naibu Spika, hapa Kamati inamaanisha 

kwamba, zipo fedha ambazo zinakusanywa shilingi 50 kwa kila lita 

ya mafuta ya diesel na petrol. Inaweza ikawa shilingi bilioni 16 kwa 

mwezi; na tulitunga sheria hapa kwamba fedha hizo zitakwenda 

kusaidia kuendeleza huduma za maji mijini na vijijini, lakini mara 

nyingi zinatolewa pungufu. Inaweza ikawa shilingi bilioni 16 

ikatolewa shilingi bilioni tisa. (Makofi) 

 

Mheshimiwa Naibu Spika, msisitizo wa Kamati hapa 

tunataka fedha zote zije. Kama mnavyoona Wizara inatakeleleza 

zaidi ya miradi 1,544 na huduma ya maji bado inahitajika. Kwa 

hiyo, ni muhimu sana Serikali ikalizingatia hili. (Makofi) 

 

Mheshimiwa Naibu Spika, kuandika pia maandiko ya 

kutafuta fedha kwa washirika wa maendeleo; kuhamasisha 

Mamlaka ya Maji – Tanga UWASA Bond kufanya vizuri ili mamlaka 

nyingine ziweze kuiga. 

  

Mheshimiwa Naibu Spika, Taasisi tisa za Umma zinazodaiwa 

ankara za matumizi ya huduma ya maji kiasi cha shilingi 

61,421,854,197.7 zilipe madeni hayo kabla ya tarehe 30 Juni, 2025, 

ili kuziwezesha mamlaka za maji kujiendesha.  (Makofi) 

  

Mheshimiwa Naibu Spika, Serikali ilipe madeni ya 

wakandarasi kiasi cha shilingi 534,725,071,524.31 kabla ya tarehe 

30 Juni, ili kuepukana na madhara yanayoweza kujitokeza 

kutokana na fedha hizo. Miongoni mwa madhara hayo ni:-  

 

(i)  Kuchelewa kukamilika au kukwama kwa miradi 

ambayo tayari imeanza kutekelezwa na kuigharimu 

Serikali fedha nyingi; 

(ii)  kuiongezea Serikali gharama kutokana na miradi hiyo 

kutokamilika kwa mujibu wa mikataba;  

 

(iii) Kupunguza au kuondoa imani kwa wananchi na 

Serikali yao;  

 

(iv)  Kukwamisha wakandarasi hususan wakandarasi 

wadogo wa ndani; na  

 

(v)  Kuchelewa au kutotekelezwa kwa azma ya 

Mheshimiwa Rais ya kumtua mama ndoo kichwani na 

kutekeleza ahadi ya Ilani ya Uchaguzi ya CCM ya 

Mwaka 2020 – 2025 ya kuhakikisha kuwa upatikanaji 

wa huduma ya majisafi na salama kwa wananchi 

waishio vijijini inafika zaidi ya 85% na zaidi ya 95% kwa 

mijini ifikapo mwishoni mwa mwaka 2025.  

 

Mheshimiwa Naibu Spika, Serikali iandae Mpango Kabambe 

wa Utekelezaji wa Sekta ya Maji (National Water Master Plan) 

utakaohusisha kuwa na Gridi ya Taifa ya Maji (National Water 

Grid) kwa kutumia vyanzo vya maziwa makubwa na mito 

mikubwa, ili kuimarisha utoaji wa huduma ya majisafi na salama 

nchini. (Makofi) 

 

Mheshimiwa Naibu Spika, katika eneo hili, kuwa na National 

Grid ni kazi kubwa na itahitaji fedha nyingi. Sisi Kamati tunadandia 

hii hoja, ni ya Mheshimiwa Rais, kwamba tuanze kidogo kidogo. 

Unaweza ukaanza kutekeleza mikoa miwili, mikoa mitatu; pengine 

miaka 20 tutakuwa tumetekeleza nchi nzima, lakini tuwe na 

mpango wa kuhakikisha kwamba maziwa, mito mikubwa 

tunaitumia ndani ya miaka pengine hata 20 utakuta kwamba 

pengine hata nchi nzima imekuwa na mtandao wa maji kama 

ilivyo kwenye umeme. 

 

Mheshimiwa Naibu Spika, aidha, Serikali isambaze maji 

katika maeneo ambayo miradi yake imeshakamilika ili wananchi 

wanufaike na huduma ya majisafi na salama. 

Mheshimiwa Naibu Spika, fedha za Mfuko wa Taifa wa Maji 

zinazotokana na tozo ya diesel na petrol zitolewe kama 

ilivyokusudiwa kwa wakati na kwa ukamilifu. (Makofi) 

 

Mheshimiwa Naibu Spika, ili kuwa na ulinzi wa vyanzo vya 

maji ikiwemo mabwawa kwa matumizi sahihi ya maji, Wizara ya 

Maji ishirikiane na Mamlaka za Serikali za Mitaa kuendelea kutoa 

elimu kwa wananchi ili kulinda maeneo yanayozunguka 

mabwawa ya maji kwa mujibu wa Sheria. 

 

Mheshimiwa Naibu Spika, kudhibiti shughuli zisizokuwa rafiki 

kwa mazingira ili kuwezesha wananchi kunufaika na uwepo wa 

mabwawa hayo kwa muda mrefu zaidi.  Ishirikiane na Wizara ya 

Mifugo na Uvuvi katika maeneo ya mabwawa kuzingatia 

miundombinu ya maji ya kunyweshea Mifugo na iendelee 

kuwashirikisha wananchi kwenye uandaaji na utekelezaji wa 

miradi ya maji. 

 

Mheshimiwa Naibu Spika, hapa niseme kwamba Wizara ya 

Maji inajitahidi sana kushirikisha wananchi kwenye miradi. Mara 

nyingi tukienda kama Kamati huwa tunatuma Wajumbe wawili 

watatu wazungukezunguke kuwasikiliza wananchi. Wananchi 

wameshuhudia kwamba Wizara ya Maji imekuwa ikiwashirikisha 

na sisi tunasisitiza kwamba waendelee kufanya hivyo. 

  

Mheshimiwa Naibu Spika, ili kukabiliana na upungufu wa 

takribani lita milioni 68 za maji kwa siku katika Jiji la Dodoma. 

Serikali iIendelee na jitihada za kujenga miradi ya maji ya muda 

mfupi ikiwemo kuchimba visima ili wananchi waweze kupata 

huduma za majisafi na salama, wakati tukisubiri miradi mikubwa 

kutekelezwa. Serikali itenge fedha za kutosha katika utekelezaji 

wa miradi ya kimkakati ikiwemo ya Farkwa hapa Dodoma na 

Ziwa Victoria na mabwawa tuliyochimba kule Kidunda ili 

kuhakikisha upatikanaji wa maji katika Jiji la Dodoma na 

kunufaisha wananchi wengi zaidi. 

  

Mheshimiwa Naibu Spika, Serikali ifunge Mita janja hususan 

taasisi za Umma ili kuepusha malimbikizo ya madeni na kudhibiti 

upotevu wa maji. (Makofi) 

 Mheshimiwa Naibu Spika, kwa dhamira ya kukabiliana na 

mabadiliko ya tabianchi, Wizara ya Maji ishirikiane na Wizara 

nyingine ikiwemo TAMISEMI na Wizara ya Ardhi, kuandaa 

mwongozo utakaoelekeza kila mkazi anapoomba kibali cha 

ujenzi kuweka miundombinu ya uvunaji wa maji ya mvua. Iweke 

mpango mahsusi wa kujenga mabwawa mengi kwa ajili ya 

uvunaji wa maji ya mvua.  

 

Mheshimiwa Naibu Spika, hitimisho; hapa kwanza nianze 

kwa kumshukuru sana Mheshimiwa Spika, unajua Kamati hii ya 

Maji na Mazingira ni Kamati mpya. Mimi Jackson Kiswaga ni 

Mbunge mpya, Mheshimiwa Spika kuamua kunipa kipande chake 

katika Kamati hii ya Maji na Mazingira kuwa Mwenyekiti, kwa kweli 

kwangu lilikuwa ni jambo zito, gumu. Nikitambua umahiri na 

umakini wa Spika wetu Mheshimiwa Dkt. Tulia Ackson, lakini 

Mungu ametuwezesha kuisimamia Kamati hii, lakini pia na 

Wajumbe alionipa kwa kweli tumefanya kazi nzuri. (Makofi) 

 

Mheshimiwa Naibu Spika, inawezekana yako mapungufu 

mengi, lakini kwa kiasi kikubwa tumejitahidi kufanya kazi ile 

aliyotupatia. Kwa hiyo, ninamshukuru sana kwa imani kubwa 

aliyonipa mimi kama Jackson Kiswaga kuwa Mwenyekiti, lakini na 

Kamati yangu. (Makofi) 

   

Mheshimiwa Naibu Spika, kwa niaba ya Kamati, kwa mara 

nyingine ninapenda kukupongeza, vivyo hivyo ninampongeza 

Mheshimiwa Spika kwa uongozi wako madhubuti. Kamati yangu 

inamuahidi ushirikiano wa hali ya juu na tunamwombea afya 

njema, maisha marefu na ushindi katika safari yake ya Oktoba, 

2025. (Makofi) 

 

Mheshimiwa Naibu Spika, aidha, ninakupongeza wewe 

Mheshimiwa Naibu Spika pamoja na Wenyeviti wote wa Bunge, 

kwa kumsaidia Mheshimiwa Spika katika kuliwezesha Bunge 

kutekeleza wajibu wake wa kuisimamia na kuishauri Serikali kwa 

ustadi wa hali ya juu.  (Makofi) 

 

Mheshimiwa Naibu Spika, kipekee ninawashukuru kwa moyo 

wa dhati Wajumbe wa Kamati ya Kudumu ya Bunge ya Maji na 

Mazingira kwa ushirikiano wao katika utekelezaji wa majukumu ya 

Kamati, hususan wakati wa uchambuzi wa bajeti na hatimaye 

kukamilika kwa taarifa hii. Hapa kwa kweli ninapenda kuongeza 

nyongeza. (Makofi) 

 

Mheshimiwa Naibu Spika, katika Kamati hii nina Wajumbe 

wengi wazuri, wanafanya kazi wote, lakini kipekee sana 

ninapenda kuwapongeza Wajumbe wawili. Nina Mjumbe 

Mheshimiwa Balozi Dkt. Bashiru ambaye alikuwa Katibu Mkuu wa 

CCM Mstaafu na Katibu Mkuu Kiongozi, lakini pia, ninampongeza 

sana Mheshimiwa Profesa Shukrani Manya. (Makofi) 

 

Mheshimiwa Naibu Spika, hawa wateule wa Rais, 

wamenitumikia vizuri sana kama Mwenyekiti wao. Mara nyingi 

nikiwa na jambo Spika akinipa kazi, hata saa sita usiku nitampigia 

Mheshimiwa Balozi Dkt. Bashiru. Mheshimiwa Balozi Dkt. Bashiru, 

nina taarifa hapa ninaomba uipitie. (Makofi) 

 

Mheshimiwa Naibu Spika, Mheshimiwa Balozi Dkt. Bashiru 

anachosema tu anasema Mwenyekiti nimepokea, lakini 

nitampigia Mheshimiwa Profesa Manya kwamba kesho nina kazi 

fulani, ninaomba ukaniwakilishe, Mwenyekiti nimesikia! Ni viongozi 

watiifu, wasomi wazuri. Kwa kweli wamelelewa vizuri. Tunajua ni 

wateule wa Rais, lakini kwa kazi hii ambayo mmemtumikia 

Mwenyekiti na Spika, mamlaka itajua yenyewe inafanya nini, 

maana sijasikia kama mnatafuta majimbo. (Makofi) 

 

Mheshimiwa Naibu Spika, ninaipongeza sana familia yangu, 

mke wangu Monica Gabriel Msoka na watoto wangu Faith, 

Joshua na Joel kwa kuniombea sana. (Makofi) 

 

Mheshimiwa Naibu Spika, niwapongeze sana pia wananchi 

wa Jimbo la Kalenga kwa kuniombea, lakini pia kwa uvumilivu 

wao. Nikitekeleza haya majukumu kama Mwenyekiti wakati 

mwingine ninazunguka kitaifa na kimataifa, lakini wao 

wameendelea kuniombea na kuamini kazi nyingi ambazo 

zinafanyika, ambazo Mheshimiwa Rais Dkt. Samia Suluhu Hassan, 

amefanya kwa kupitia Mbunge wao. Niwaahidi kwamba 

nitaendelea kuwatumikia na niombe pia waendelee kuniamini. 

(Makofi) 

 

Mheshimiwa Naibu Spika, kwa kutambua na kuthamini 

umuhimu wa Wajumbe wa Kamati, ningetamani kuwatambua 

kwa kuwataja majina yao. Hata hivyo, kwa kuzingatia ufinyu wa 

muda ninaomba majina yao yote yaingizwe kwenye 

Kumbukumbu na Taarifa Rasmi za Bunge (Hansard) kama 

yalivyowasilishwa katika taarifa hii.  

 

Mheshimiwa Naibu Spika, ninapenda kumpongeza na 

kumshukuru Mheshimiwa Waziri wa Maji, Jumaa Aweso. Kwa 

sababu pia ninao muda ninaenda kumalizia ngoja niweke 

mambo sawa hapa. Mheshimiwa Jumaa Aweso, mwaka wa 

kwanza mimi nikiwa Mwenyekiti, sijawahi kumpongeza, unajua sisi 

watu wa kutoka Kalenga tulipigana vita na Mkwawa sio wepesi 

sana kupongeza. Sasa usipompongeza Mheshimiwa Aweso yaani 

si utakonda bila ya sababu? (Makofi) 

 

Mheshimiwa Naibu Spika, moja ya sifa ambazo Mheshimiwa 

Aweso sisi kama Kamati tunamjua anazo; kwanza, hawezi 

kufanya jambo lolote pasipo kuishirikisha Kamati, liwe jambo 

dogo, liwe jambo kubwa. Sasa hiyo inatupa deni sisi Wajumbe wa 

Kamati kuwa sehemu ya Wizara kwa sababu akiharibu yeye, 

maana yake sisi Kamati si tumeharibu? Pia, tukiharibu sisi maana 

yake si ameharibu Spika? (Makofi) 

 

Mheshimiwa Naibu Spika, maana yake ametufanya 

tumfuatilie kwa karibu sana kwa sababu ya namna 

anavyotushirikisha. Pia tunampongeza kwa namna 

alivyotengeneza timu ya Wizara. Ukimwona MD wa Mbeya, 

ukimwona MD wa Arusha wote ni sawasawa baba yao mmoja na 

mama yao mmoja. Mheshimiwa Aweso tunakupongeza sana kwa 

namna ulivyotengeneza umoja katika Wizara yako, ndiyo maana 

hatushangai ninyi kupata matokeo makubwa.  

 

Mheshimiwa Naibu Spika, sisi kama Kamati tumefarijika sana 

sana kufanya kazi na wewe Mheshimiwa Jumaa Aweso na 

msaidizi wako Mheshimiwa Mhandisi Kundo, lakini pia Mtendaji 



8 MEI, 2025 

159 

 

Mkuu Mheshimiwa Mwajuma Waziri na Naibu Katibu ndugu Agnes 

Meena pamoja na wataalam wote wa Wizara ya Maji kwa 

ushirikiano waliotupa kama Kamati wakati wa kuchambua na 

kujadili bajeti ya Wizara. (Makofi) 

 

Mheshimiwa Naibu Spika, nyongeza za ziada; sisi kutokana 

na wewe kutushirikisha muda mrefu tunawafahamu wafanyakazi 

wengi wa Wizara. Kwa hiyo hivi karibuni uteuzi wako wa Mhandisi 

Mkama Bwire kuwa Mtendaji Mkuu wa DAWASA pamoja na uteuzi 

wa Engineer Walter Kirita kuwa Mkurugenzi Mkuu wa RUWASA 

tunakupongeza sana. Tunawafahamu hawa watumishi 

tumefanya nao kazi, wameleta mipango yao kwenye meza ya 

Kamati, lakini tumeona maunganisho makubwa pale Dar es 

Salaam, wananchi wanaendelea kupata maji. Pia, RUWASA vijijini 

mnafanya kazi kubwa; hongera sana Mheshimiwa Waziri kwa 

uteuzi wa hawa maafisa wakuu wawili. (Makofi) 

 

Mheshimiwa Naibu Spika, mwisho, kabisa lakini si kwa 

umuhimu ninapenda kumshukuru Katibu wa Bunge, Ndugu 

Baraka Ildephonce Leonard kwa umakini na weledi katika 

kuratibu shughuli za Kamati ikiwa ni pamoja na kuiwezesha Kamati 

kutekeleza majukumu yake bila ya kukwama. Ni kweli ndugu yetu 

Leonard amekuwa kwa muda mfupi hapa, lakini namna 

alivyoshirikiana na kushauriana na Kamati, sisi tumefarijika sana na 

tunamuahidi kuendelea kumpa ushirikiano. (Makofi) 

 

Mheshimiwa Naibu Spika, baada ya maelezo hayo sasa 

ninaliomba Bunge lako Tukufu likubali kuidhinisha Makadirio ya 

Mapato na Matumizi ya Wizara ya Maji Fungu 49 kwa mwaka wa 

fedha 2025/2026 kama yalivyowasilishwa na Mtoa hoja. 

 

Mheshimiwa Naibu Spika, ninaomba kuwasilisha na 

ninaunga mkono hoja. (Makofi) 

TAARIFA YA KAMATI YA KUDUMU YA BUNGE YA MAJI NA 

MAZINGIRA KUHUSU UTEKELEZAJI WA BAJETI YA WIZARA YA MAJI 

KWA MWAKA WA FEDHA 2024/2025 PAMOJA NA MAONI YA 

KAMATI KUHUSU MAKADIRIO YA MAPATO NA MATUMIZI YA WIZARA 

HIYO KWA MWAKA WA FEDHA 2025/2026 KAMA 

ILIVYOWASILISHWA MEZANI 

 

SEHEMU YA KWANZA 

 

1.0 UTANGULIZI  

1.1 Maelezo ya Awali  

 

Mheshimiwa Spika, awali ya yote napenda kumshukuru Mwenyezi 

Mungu kwa kutujalia afya njema na kutuwezesha kukutana katika 

Mkutano huu wa kumi na Tisa ambao ni wa mwisho katika Bunge 

hili la Kumi na Mbili. 

   

Mheshimiwa Spika, kwa mujibu wa Kanuni ya 118 (9) ya Kanuni za 

Kudumu za Bunge, Toleo la Februari, 2023, naomba kuwasilisha 

Taarifa ya Kamati ya Kudumu ya Bunge ya Maji na Mazingira, 

kuhusu Utekelezaji wa Bajeti ya Wizara ya Maji, kwa Mwaka wa 

Fedha 2024/2025, pamoja na Maoni ya Kamati kuhusu Makadirio 

ya Mapato na Matumizi ya Wizara hiyo kwa Mwaka wa Fedha 

2025/2026.  

 

Mheshimiwa Spika, kwa kuzingatia masharti ya Kanuni ya 142 ya 

Kanuni za Kudumu za Bunge Toleo la Februari, 2023, Taarifa 

ninayoiwasilisha imegawanyika katika sehemu Kuu tatu kama 

ifuatavyo: - 

  

(a) Sehemu ya kwanza inatoa maelezo ya jumla na 

kuonesha Msingi na Muundo wa Taarifa pamoja na 

namna Kamati ilivyofanya kazi; 

  

(b) Sehemu ya Pili inabainisha Uchambuzi wa Taarifa ya 

Utekelezaji wa Bajeti kwa Mwaka wa fedha; 

  

(c) 2024/2025; na  

(d) Sehemu ya Tatu inabainisha Mpango na Makadirio ya 

Mapato na Matumizi ya Wizara ya Maji kwa mwaka wa 

fedha 2025/2026   

  

1.2 Msingi wa Uchambuzi wa Kamati  

 

Mheshimiwa Spika, Kifungu cha 6(6) cha Nyongeza ya Nane ya 

Kanuni za Kudumu za Bunge, Toleo la Februari, 2023, kimeipa 

Kamati ya Kudumu ya Bunge ya Maji na Mazingira jukumu la 

kusimamia shughuli za Wizara ya Maji na Ofisi ya Makamu wa Rais 

- Mazingira. Kwa madhumuni ya taarifa hii, Wizara ya Maji (Fungu 

49) inahusika.  

   

Mheshimiwa Spika, Kanuni ya 117(1) ya Kanuni za Kudumu za 

Bunge, Toleo la Februari, 2023, imeweka masharti yanayoitaka 

Kamati kutembelea na kukagua utekelezaji wa Miradi ya 

Maendeleo iliyotengewa fedha katika Mwaka wa Fedha 

unaoisha. Aidha, Masharti ya Kanuni ya 118 (4) ikisomwa pamoja 

na Kifungu cha 7(1)(a) cha Nyongeza ya Nane ya Kanuni za 

Kudumu za Bunge Toleo la Februari, 2023 yanazitaka Kamati za 

Kisekta ikiwemo Kamati ya Maji na Mazingira kuchambua Taarifa 

za Bajeti kabla ya kujadiliwa Bungeni. 

  

Mheshimiwa Spika, ili kukidhi masharti hayo, tarehe 25- 26 Machi, 

2025, Kamati ilipokea na kujadili Taarifa ya Wizara ya Maji Fungu 

49 kuhusu Utekelezaji wa Majukumu ya Wizara kwa Mwaka wa 

Fedha 2024/2025 pamoja na Makadirio ya Mapato na Matumizi 

ya Wizara hiyo kwa Mwaka wa Fedha 2025/2026.   

  

1.3  Mawanda (Scope) ya Uchambuzi  

   

Mheshimiwa Spika, Taarifa ya Utekelezaji wa Bajeti na Makadirio 

ya Mapato na Matumizi ya Wizara ya Maji ina Fungu Moja (Fungu 

49).  

SEHEMU YA PILI 

 

2.0  MATOKEO YA UCHAMBUZI WA TAARIFA YA UTEKELEZAJI WA 

MAKADIRIO YA MAPATO NA MATUMIZI 

 

2.1  Maelezo ya Jumla  

 

Mheshimiwa Spika, Sehemu hii inafafanua Uchambuzi 

katika maeneo yafuatayo: -  

  

(a) Uchambuzi wa Taarifa ya Utekelezaji wa bajeti kwa 

mwaka wa fedha 2024/2025 na;  

 

(b) Uchambuzi wa Makadirio ya Mapato na Matumizi kwa 

mwaka wa fedha 2025/2026 ikilinganishwa na 

utekelezaji wa bajeti kwa mwaka wa fedha 2024/2025. 

  

Mheshimiwa Spika, Njia iliyotumika kufanya uchambuzi 

inajumuisha kulinganisha hali ilivyo kwa mwaka wa fedha 

2024/2025 na Makadirio ya Mapato na Matumizi kwa mwaka wa 

fedha 2025/2026. Njia ya ukokotoaji wa asilimia imetumika kubaini 

hatua inayofikiwa kwa mwaka wa fedha unaoisha na kujiridhisha 

na uwezekano wa mipango inayolengwa kwa Mwaka wa Fedha 

2025/2026 kwa kutumia uzoefu uliopatikana kwa mwaka wa 

fedha 2024/2025.  

  

2.2 Uchambuzi wa Taarifa ya Utekelezaji wa Bajeti kwa Mwaka wa 

fedha 2024/2025 

  

Mheshimiwa Spika, katika uchambuzi wa Taarifa ya Utekelezaji wa 

bajeti kwa mwaka wa fedha 2024/2025, Kamati ilijikita katika 

maeneo Makuu Matano yafuatayo: -  

 

(i) Uzingatiaji wa Ushauri uliotolewa na Kamati kwa 

mwaka wa fedha 2024/2025;  

 

(ii) Matokeo ya Utekelezaji wa Miradi ya Maendeleo 

iliyoidhinishiwa fedha kwa mwaka wa fedha 2024/2025;  

(iii) Hali ya Makusanyo ya Maduhuli  

 

(iv) Hali ya Upatikanaji wa Fedha kutoka Hazina hadi kufikia 

Mwezi Februari, 2025 na;  

 

(v) Utekelezaji wa mipango iliyowekwa kwa Mwaka wa 

fedha 2024/2025.   

 

Mheshimiwa Spika, kwa urahisi wa ufuatiliaji na uamuzi wa 

kibunge, naomba kubainisha matokeo ya uchambuzi kama 

ifuatavyo: -  

 

2.2.1 Uzingatiaji wa Ushauri uliotolewa na Kamati kwa mwaka wa 

fedha 2024/2025  

  

Mheshimiwa Spika, wakati wa kupitia na kuidhinisha Makadirio ya 

Mapato na Matumizi ya Wizara ya Maji kwa mwaka wa fedha 

2024/2025, Kamati ilitoa Ushauri katika maeneo Kumi na Nne (14). 

Naomba kulijulisha Bunge lako Tukufu kuwa kwa kiasi kikubwa 

Ushauri wa Kamati umezingatiwa.    

 

(a) Mfano wa Ushauri uliozingatiwa unahusu Serikali, kwa 

kutumia taarifa ya utabiri wa hali ya hewa, kuandaa 

mkakati mahsusi wa kukabiliana na mabadiliko ya 

tabianchi kwa kuchimba mabwawa/visima na 

kupanda miti rafiki kwa mazingiza ili kulinda vyanzo vya 

maji. Utekelezaji ulioripotiwa unaonesha kuwa Wizara 

iliandaa Mkakati wa kujenga Mabwawa mwaka 

2022/2023 hadi 2025/2026. Vile vile Wizara iliandaa na 

inaendelea kutekeleza Mipango ya uhifadhi wa 

vidakio vya maji nchini kwa kipindi cha mwaka 2021 

hadi mwaka 2035. Kwa mwaka 2024/2025 shughuli 

zilizotekelezwa kupitia mipango hiyo ni:-  

 

(i) Upandaji wa miti rafiki kwa mazingira 95,838 katika 

maeneo ya vyanzo vya maji ili kuimarisha 

ustahimilivu wa athari za mabadiliko ya tabianchi 

kwa jamii.  

(ii) Wizara inaendelea na mradi wa uchimbaji wa 

visima vitano (5) kwa kila Jimbo la uchaguzi ili 

kuyapatia huduma ya maji maeneo ambayo 

hayajafikiwa na huduma. Hadi mwezi Februari, 2025 

jumla ya visima 657 vimechimbwa na kuanza kutoa 

huduma.   

 

Mheshimiwa Spika, Kamati inaipongeza Wizara kwa kutekeleza 

ushauri wa Kamati.  Ni rai ya Kamati kwamba Serikali iendelee 

kutekeleza kikamilifu na kwa haraka maeneo ambayo utekelezaji 

wake umefanyika kwa kiwango cha chini. Mfano wa Ushauri huo 

ni Serikali kulipa malimbikizo ya madeni yote ya Wakandarasi. 

Utekelezaji ulioripotiwa unaonesha kuwa   katika mwaka wa 

fedha 2024/2025 hadi kufikia mwezi Februari 2025   Serikali imelipa 

Wakandarasi, Wataalam Washauri na Wazabuni jumla ya Shilingi 

358,509,163,062.72 kati ya Shilingi 893,234,234,587.03 na hivyo 

Wizara ya Maji kuendelea kudaiwa na Watoa huduma kiasi cha 

Shilingi 534,725,071,524.31.  

 

Mheshimiwa Spika, mara zote ushauri unaotolewa Bungeni 

unalenga kuboresha shughuli za umma kwa maslahi ya taifa. 

Hivyo, kuzingatiwa kwa ushauri huo kunatimiza azma ya 

kuboresha ustawi wa Wananchi.  

  

2.2.2 Matokeo ya Ukaguzi wa Miradi ya Maendeleo  

 

Mheshimiwa Spika, Kamati ilizingatia Masharti ya Kanuni ya 117 (1) 

ya Kanuni za Kudumu za Bunge, Toleo la Februari, 2023 kwa 

kutembelea na kukagua Miradi ya Maendeleo inayotekelezwa na 

Wizara hii katika Mikoa ya Tabora, Kigoma, na Katavi. Naomba 

kulijulisha Bunge lako Tukufu matokeo ya Ukaguzi wa Miradi hiyo 

kama ifuatavyo: -  

  

(a)  Mradi wa Ujenzi wa Bwawa la Maji katika Kijiji cha 

Kizengi, Wilaya ya Uyui  

  

Mheshimiwa Spika, Mradi huu unatekelezwa katika Wilaya ya Uyui 

Mkoani Tabora kwa gharama ya Shilingi 4,128,487,640.02 

ambapo chanzo Kikuu cha fedha hizo ni Mfuko wa Taifa wa Maji. 

Kwa mwaka wa fedha 2024/2025, mradi ulitengewa kiasi cha 

Shilingi 3,828,487,640.00. Hata hivyo, hadi kufikia mwezi Machi, 

2025 mradi huu umepokea kiasi cha Shilingi 1,300,000,000 sawa 

na asilimia 34 ya bajeti iliyoidhinishwa na Bunge.  

 

Mheshimiwa Spika, kazi zilizotekelezwa katika Mradi huu ni 

pamoja na maandalizi ya mradi, uchimbaji wa Msingi na ujenzi 

wa tuta kuu, uimarishaji wa tuta kuu na ujenzi wa intake tower na 

outlet chamber. Aidha, kazi zilizobaki ili kukamilisha mradi huu 

zinahusisha uchimbaji wa utoro wa maji wenye urefu wa Mita 950, 

kukamilisha ujenzi wa tuta kwa kimo cha Mita 0.44, ujenzi wa tuta 

elekezi na miundombinu ya utoro wa maji.  

 

Mheshimiwa Spika, utekelezaji wa mradi huu umefikia asilimia 60 

na unatarajiwa kukamilika ifikapo tarehe 30 Juni, 2025 ambapo 

utanufaisha Wananchi wa Vijiji 13 ambavyo ni Kizengi, Kabisile, 

Gengesita, Miyenze, Mwamdaki, Malongwe, Mpumbuli, Loya, 

Lutona, Mwamabondo, Migongwa, Mwamdalaigwe na Miswaki.  

 

Mheshimiwa Spika, Kamati inaipongeza Serikali kwa utekelezaji 

wa mradi huu ingawa fedha zilizopokelewa ni asilimia 34 tu ya 

fedha zilizoidhinishwa na Bunge. Kamati ilielezwa kuwa utekelezaji 

huo umechangiwa na matumizi ya Seti za Mitambo ya Kuchimba 

Mabwawa iliyonunuliwa na Serikali na hivyo matumizi hayo 

kupunguza kwa kiasi kikubwa gharama za utekelezaji wa Mradi.  

  

b) Mradi wa Maji wa Munanila – Nyakimue  

  

Mheshimiwa Spika, mradi huu unatekelezwa katika Wilaya ya 

Buhigwe Mkoa wa Kigoma. Mradi unatekelezwa kwa fedha 

kutoka vyanzo viwili ambavyo ni Serikali kupitia RUWASA na fedha 

za Miradi ya nyongeza kutoka benki ya maendeleo ya Afrika 

kupitia mradi wa barabara ya Kasulu – Manyovu. Mradi huu 

unatekelezwa kwa Mkataba wa Shilingi 9,765,183,456 ambapo 

hadi mwezi Machi, 2025, Mkandarasi amelipwa Shilingi 

5,020,660,985.23. Aidha, baada ya kukamilika kwake mradi huu 

unatarajiwa kunufaisha wakazi wapatao 66,406 katika Vijiji 8 

ambavyo ni Munanila, Nyakimue, Mkatanga, Musagara, 

Kitambuka, Kibwigwa, Bweranka na Kibande. 

Mheshimiwa Spika, kwa mwaka wa fedha 2024/25 kiasi cha 

Shilingi 1,162,147,707.95 kiliidhinishwa na Bunge kwa ajili ya 

kutekeleza mradi huo. Hadi kufikia mwezi Machi, 2025 mradi 

umepokea kiasi cha Shilingi 1,137,054,574.66 ambayo ni sawa na 

asilimia 97.8 ya bajeti iliyoidhinishwa na Bunge. Aidha, utekelezaji 

wa Mradi umefikia asilimia 67 ambapo kazi zilizofanyika ni pamoja 

na ununuzi wa bomba zenye urefu wa Mita 87,866.62, ujenzi wa 

nyumba za mitambo, ujenzi wa matenki mawili yenye ujazo wa 

Lita 1,000,000,000 na ujenzi wa vituo vinne vya kuchotea maji. 

  

Mheshimiwa Spika, Kamati inaipongeza Serikali kwa kuendelea 

kutenga fedha kwa ajili ya utekelezaji wa mradi huo. Ni rai ya 

Kamati kwamba, Serikali itaendelea kutenga fedha na kuzitoa 

inavyostahili ili kufanikisha utekelezaji madhubuti wa mradi huo.  

 

c) Mradi wa ujenzi wa Bwawa la kutibu Majitaka katika 

Manispaa ya Mpanda, Mkoani Katavi  

  

Mheshimiwa Spika, Mradi huu unatekelezwa kwa gharama ya 

Shilingi 1,197,060,573.47 na ulianza kutekelezwa tarehe 14 Juni, 

2024 ambapo unatarajiwa kukamilika tarehe 13 Disemba, 2025.   

  

Mheshimiwa Spika, kwa mwaka wa fedha 2024/25 mradi 

ulitengewa kiasi cha Shilingi 267,857,142.00.  Hadi kufikia Machi, 

2025 Mkandarasi amelipwa jumla ya Shilingi 152,000,000. 

 

Mheshimiwa Spika, hadi kufikia mwezi Machi, 2025 utekelezaji wa 

Mradi umefikia asilimia 35 ambapo kazi zilizotekelezwa ni pamoja 

na:-  

 

(a) Uchongaji wa barabara kuelekea eneo la mradi; 

  

(b) Usafishaji wa eneo la ujenzi;  

 

(c) Umwagaji wa zege katika msingi wa Mabwawa; na 

  

(d) Ujenzi wa nyumba ya mlinzi.  

  

Aidha, kazi zinazoendelea kutekelezwa ni pamoja na –  

(a) Ujenzi wa fensi yenye urefu wa Mita 148.3 na upana wa 

Mita 86;  

 

(b) Ujenzi wa miundombinu ya kukaushia tope 

litakalozalishwa; na 

  

(c) Ujenzi wa Kuta za Mabwawa.  

 

Mheshimiwa Spika, Mradi huu unatarajiwa kunufaisha Wananchi 

wapatao 245,764, kuimarisha uwezo wa Mamlaka ya Majisafi na 

Usafi wa Mazingira Mpanda, kuboresha afya ya Jamii na 

kuwezesha upatikaji wa maji kwa shughuli mbalimbali ikiwemo 

Kilimo.  

  

d) Mradi wa ujenzi wa Kuboresha Miundombinu ya Uzalishaji 

na Usambazaji Maji Kanoge katika Manispaa ya 

Mpanda  

  

Mheshimiwa Spika, mradi wa maji wa Kanoge umeandaliwa na 

Wizara ya Maji kupitia Mamlaka ya Majisafi na Usafi wa Mazingira 

kwa lengo la kuboresha miundombinu mbalimbali ikiwemo 

pampu zinazotumia Mfumo wa jua na ujenzi wa Vituo vya Maji ili 

kuhakikisha Jamii zinazozunguka maeneo ya vyanzo vya maji 

zinanufaika na miradi hiyo. Mradi huu unagharimu kiasi cha 

Shilingi 2,082,116,023.  

  

Mheshimiwa Spika, utekelezaji wa mradi huu ulianza mwanzoni 

mwa mwezi Machi 2025 kwa kumkabidhi Mkandarasi na 

unatarajiwa kukamilika mwishoni mwa mwezi Mei, 2025. Hadi 

mwezi Machi, 2025, utekelezaji wa mradi umefikia asilimia 10. 

Shughuli zilizotekelezwa ni pamoja na :-  

 

(a) Uchimbaji wa Mtaro kwa Kilomita 6.5 kati ya Kilomita 

19.5 zinazotarajiwa kuchimbwa; 

  

(b) Ulazaji wa Mabomba urefu wa Kilomita 3.5; na 

  

(c) Urejeshaji wa huduma ya Maji kwa Wananchi wa 

Kanoge.  

Mheshimiwa Spika, kukamilika kwa mradi huu kunatarajiwa 

kuongeza miundombinu ya uhifadhi maji kutoka Lita 3,730,000 

hadi kufikia Lita 4,730,000 na kuongeza uzalishaji wa maji Lita 

2,000,000 kwa siku na kufikiwa kiwango cha Lita 8,266,500 kwa siku 

katika Manispaa ya Mpanda. Aidha, wakazi wapatao 43,962 

wanatarajiwa kunufanikisha na mradi.   

  

Mheshimiwa Spika, Kamati inaipongeza Wizara kwa kuendelea 

na utekelezaji wa Miradi kwa kuzingatia mahitaji ya Wananchi 

waliopo kando na vyanzo vya maji.  

  

Mheshimiwa Spika, kwa ujumla Kamati imeridhishwa na 

utekelezaji wa Miradi ya Maji iliyotembelewa na kukaguliwa.  Hata 

hivyo, inasisitiza kuwa fedha zinazotengwa zitolewe kwa wakati ili 

kufanikisha utekelezaji wa miradi ya maendeleo.  

 

2.2.3 Makusanyo ya Maduhuli  

  

Mheshimiwa Spika, katika mwaka wa fedha 2024/2025, Wizara ya 

Maji (Fungu 49) iliidhinishiwa kukusanya jumla ya Shilingi 

1,400,001,000. Hadi mwezi Februari, 2025, makusanyo halisi 

yalikuwa Shilingi 782,222,941.00 sawa na asilimia 55.9 ya lengo la 

mwaka. Mchanganuo wa Makadirio ya Makusanyo ya Maduhuli 

umeainishwa kwenye Jedwali Na. 1   

  

JEDWALI NA.  1: Mchanganuo wa Makadirio ya Makusanyo ya 

Maduhuli kwa Mwaka wa Fedha 2024/2025  

  

CHANZO  

MAKADIRIO YA  

MAKUSANYO  

2024/2025  

MAKUSANYO HADI  

FEBRUARI, 2025  

ASILIMIA 

YA  

LENGO  

Mauzo ya 

Nyaraka za 

Zabuni  

1,000.00  3,900,000.00    

Malipo kwa ajili 

ya leseni kwa 

Makampuni ya 

utafiti na 

uchimbaji wa 

visima vya maji  

300,000,000.00  217,820,550.00  72.6  

Ada kwa 

huduma za 

Maabara  

1,100,000,000  560,502,391.00  51  

JUMLA  1,400,001,000  782,222,941.00  55.9  

Chanzo: Randama ya Mpango na Bajeti ya Wizara ya Maji kwa 

Mwaka wa Fedha 2025/2026  

 

Mheshimiwa Spika, uchambuzi wa Kamati unaonesha kuwa: - 

   

(a) Mwenendo wa ukusanyaji wa Maduhuli kwa Wizara ya 

Maji kwa kipindi cha robo ya tatu ya utekelezaji wa 

Bajeti ni asilimia 55.9 ya lengo la ukusanyaji kwa 

mwaka. Ukusanyaji huu uko chini ya kiwango 

kilichotarajiwa kwa kipindi hiki ambacho kilipaswa kuwa 

zaidi ya asilimia 66.6. Hali hii inahitaji msukumo mkubwa 

wa Serikali ili lengo la Makusanyo ya Maduhuli lifikiwe 

ifikapo Juni 2025;  

  

(b) Mwenendo wa Ukusanyaji wa Maduhuli kutokana na 

Leseni za Kampuni za Utafiti na Uchimbaji wa Visima vya 

Maji ulifikia asilimia 72.6. Kiwango hiki cha Makusanyo ni 

dalili nzuri kwamba Wizara itaweza kufikia lengo la 

ukusanyaji wa Maduhuli kutokana na chanzo hicho 

ifikapo mwezi Juni, 2025. Vile vile hali hiyo, inaonesha 

kwamba, upangaji wa lengo ulizingatia uhalisia;  

 

(c) Mwenendo wa ukusanyaji wa Ada kwa Wateja 

wanaopata huduma za Maabara za ubora wa maji 

ulifikia asilimia 51. Hali hii inatia shaka iwapo Wizara 

itaweza kufikia lengo la makusanyo ifikapo mwezi Juni, 

2025. Hata hivyo, mwenendo huu unaashiria kuwa 

iwapo huduma za Maabara zitaboreshwa na 

kusimamiwa ipasavyo, makusanyo ya Maduhuli 

yanaweza kuongezeka, hivyo kufikia lengo 

lililokusudiwa. 

  

Mheshimiwa Spika, kwa Uchambuzi huo, Kamati ina maoni kuwa, 

uwekezaji wa kutosha katika Leseni za Kampuni za Utafiti na 

Uchimbaji wa Visima vya Maji utachangia kuongeza Mapato ya 

Serikali, na hivyo kuleta tija iliyokusudiwa kwa Wananchi.   

  

2.2.4 Hali ya upatikanaji wa fedha za Matumizi ya Kawaida  

  

Mheshimiwa Spika, upatikanaji wa fedha ni hatua muhimu katika 

utekelezaji wa Bajeti. Aidha, mwenendo wa kiwango cha fedha 

kinachopatikana kwa mwaka mmoja ni muhimu katika uamuzi wa 

Makadirio ya Matumizi kwa mwaka wa fedha unaofuata. Kwa 

mantiki hiyo, Kamati ilifanya uchambuzi wa hali ya upatikanaji wa 

fedha kwa bajeti ya mwaka 2024/2025 na matokeo ya 

uchambuzi yameonesha mambo yafuatayo: -  

   

(a) Matumizi ya Kawaida 

  

Mheshimiwa Spika, katika mwaka wa fedha 2024/2025, Wizara ya 

Maji iliidhinishiwa jumla ya Shilingi 69,662,959,000 kwa ajili ya 

Matumizi ya Kawaida sawa na asilimia 11.1 ya bajeti yote. Kati ya 

fedha hizo, Shilingi 17,542,691,840 ni za Matumizi Mengineyo (OC) 

na Shilingi 52,120,267,160 ni za Mishahara ya Wizara na Taasisi 

zake. 

   

Mheshimiwa Spika, hadi mwezi Februari, 2025, fedha zilizotolewa 

kwa ajili ya OC ni Shilingi 7,690,721,225.00 sawa na asilimia 43.8 ya 

lengo, na kiasi kilichopokelewa kwa ajili ya Mishahara ni Shilingi 

30,680,936,908.00 sawa na asilimia 58.9 ya lengo.  

  

JEDWALI NA.  2: Mchanganuo wa Fedha za Matumizi ya Kawaida 

zilizoidhinishwa na kupokelewa hadi Februari, 2025  

Fedha iliyoidhinishwa 2024/2025  Fedha iliyopokelewa 

hadi Februari 2025  

   

Asilimia  

FEDHA ZA 

OC  

17,542,691,840  7,690,721,225.00  43.8  

FEDHA ZA 

MISHAHARA  

52,120,267,160  30,680,936,908.00  58.9  

JUMLA  69,662,959,000.00  38,371,658,133.00  55  

Chanzo: Randama ya Mpango na Bajeti ya Wizara ya Maji kwa 

Mwaka wa Fedha 2025/2026. 

Mheshimiwa Spika, uchambuzi katika jedwali unaonesha 

kwamba utolewaji wa fedha za Matumizi ya Kawaida ambazo 

zinakusudiwa kutumika katika uendeshaji wa shughuli za 

uimarishaji wa huduma za Maji Mijini na Vijijini hadi kufikia mwezi 

Februari 2023, ni asilimia 55 ya Bajeti iliyoidhinishwa kwa ajili hiyo. 

Upatikanaji huo wa fedha uko chini ukilinganishwa na kiasi 

kilichopaswa kufikiwa kwa kipindi kama hiki ambao ni asilimia 

66.6. Ni rai ya Kamati kwamba Serikali ihakikishe inatoa fedha 

kama zilivyoidhinishwa na Bunge ifikapo tarehe 30 Juni 2025 ili 

kukidhi matarajio ya wananchi ya kupata huduma ya majisafi na 

salama.   

  

2.2.5 Hali ya upatikanaji wa fedha za Maendeleo   

 

Mheshimiwa Spika, katika mwaka wa fedha, 2024/25, Fungu 49 

liliidhinishiwa jumla ya Shilingi 558,115,379,000 kwa ajili ya miradi ya 

maendeleo. Kati ya fedha hizo Shilingi 340,463,656,000 ni fedha za 

ndani kupitia Mfuko Mkuu wa Serikali na Mfuko wa Taifa wa Maji 

na Shilingi 217,651,723,000 ni fedha za nje.  

  

Mheshimiwa Spika, hadi mwezi Februari, 2025, Wizara ilipokea 

jumla ya Shilingi 396,939,393,090.53 sawa na asilimia 71.1 ya lengo 

la fedha za Maendeleo kwa mwaka. Mchanganuo wa 

upatikanaji wa fedha za Maendeleo ni kama unavyoonekana 

katika Jedwali Na. 03   

  

JEDWALI NA.  3: Upatikanaji wa Fedha za Maendeleo hadi 

Februari, 2025  
FEDHA ZILIZOIDHINISHWA 2024/2025 FEDHA ZILIZOPOKELEWA 

HADI FEBRUAI, 2025  

ASILIMIA 

FEDHA ZA 

NDANI  

340,463,656,000  295,636,971,762.42  86.8  

FEDHA ZA 

NJE  

217,651,723,000  101,302,421,328,.11  46.8  

JUMLA  558,115,379,000  396,939,393,090.53  71.1  

Chanzo: Randama ya Mpango na Bajeti ya Wizara ya Maji kwa 

Mwaka wa Fedha 2025/2026  

Mheshimiwa Spika, matokeo ya Uchambuzi wa upatikanaji wa 

fedha kwa ajili ya Miradi ya Maendeleo unaonesha kuwa: - 

   

(a) Upatikanaji wa fedha kwa ajili kugharimia Miradi ya 

Maendeleo inayolenga kuimarisha upatikanaji wa 

huduma ya majisafi na salama ulifikia asilimia 71.1 ya 

Bajeti iliyoidhinishwa na Bunge kwa ajili hiyo. 

Upatikanaji wa fedha za Maendeleo kwa wakati ni 

kiashiria kwamba Miradi ya Maendeleo iliyopangwa 

kutekelezwa itakamilika kama ilivyokusudiwa ifikapo 

Juni, 2025;  

 

(b) Upatikanaji wa fedha za ndani kwa ajili ya Miradi ya 

Maendeleo ni aslimia 86.8 ya Bajeti iliyoidhidhinishwa 

na Bunge kwa ajili hiyo. Hali hii inaonesha dhamira ya 

dhati ya Serikali ya kumtua mama ndoo kichwani na ni 

kasi nzuri ya kutekeleza Ilani ya Uchaguzi ya CCM 

ambayo inaelekeza Serikali kuhakikisha kuwa huduma 

ya majisafi na salama inawafikia wananchi wa Vijijini 

kwa asilimia 85 na Mijini kwa asilimia 95 ifikapo 2025. 

   

(c) Kwa upande wa fedha kutoka nje upatikanaji wake 

ulifikia asilimia 46.8 ya Bajeti iliyoidhinidhwa na Bunge. 

Hali hii inaonesha kwamba upo uwezekano mkubwa 

wa kutofikia lengo ifikapo Juni,2025. Ni rai ya Kamati 

kwamba Serikali inapopanga bajeti izingatie uhalisia 

kwani kwa kutopokea kiasi cha kutosha cha fedha za 

nje ipo miradi itakayokwama. Aidha, ni wakati 

mwafaka kwa Serikali kuendelea kupunguza 

utegemezi kutoka nje.  

 

(d) Mheshimiwa Spika, Kamati inaipongeza Serikali kwa 

kusimamia Upatikanaji wa fedha za Maendeleo kwa 

wakati hususani fedha za ndani.  Hali hii inaonyesha 

dhamira ya kweli ya Serikali katika kuhakikisha kwamba 

nchi inaendelea kuwa na usalama wa maji na 

kuimarisha huduma ya Majisafi na Salama. Ni rai ya 

Kamati kwamba kiasi cha fedha kilichobaki kitatolewa 

mapema kabla ya mwezi Juni, 2025 ili Miradi 

iliyopangwa iweze kukamilika kwa asilimia 100. Aidha, 

ni matarajio ya Kamati kuwa uzoefu unaopatikana 

katika mwaka wa fedha 2024/2025 utafaa kutumika 

katika upatikanaji wa fedha za Maendeleo kwa 

mwaka wa fedha 2025/2026, ili miradi itakayokuwa 

imepangwa kutekelezwa ikamilike kwa wakati.  

 

2.2.6 Matokeo ya Uchambuzi wa Taarifa ya Utekelezaji wa 

Mpango na Bajeti kwa mwaka wa Fedha 2024/2025 

  

(a)  Utekelezaji wa Mipango na Majukumu ya Wizara ya Maji  

 

Mheshimiwa Spika, Bajeti iliyoidhinishwa na Bunge kwa Mwaka wa 

Fedha 2024/2025 ililenga kufanikisha utekelezaji wa Mipango na 

majukumu ya Wizara ya Maji na Taasisi zilizo chini ya Wizara hiyo.  

Ili kujiridhisha na mwenendo wa Matumizi unaoakisi madhumuni 

ya kuidhinishwa kwa Bajeti hiyo, Kamati ilidadisi utekelezaji wa 

majukumu ya Wizara katika maeneo Makuu matatu ya Sekta ya 

Maji. Maeneo hayo ni: -   

 

(i) Usimamizi na Uendelezaji wa Rasilimali za Maji; 

  

(ii) Huduma ya Majisafi na usafi wa mazingira Vijijini na 

  

(iii) Mijini; 

   

(iv) Uratibu na kujenga uwezo wa Wizara na Taasisi zake;  

 

Mheshimiwa Spika, Kamati ilielezwa kuwa Mafanikio 

yaliyopatikana hadi mwezi Februari, 2025, ni pamoja na:-  

 

(i) Kukarabatiwa kwa Vituo 127 na kujengwa kwa Vituo 9 

vya kufuatilia mwenendo wa rasilimali za maji nchini; 

  

(ii) Kutambuliwa kwa vyanzo vipya 121 vya maji juu ya 

ardhi, kuwekwa mipaka kwenye vyanzo vya maji 29 

ambapo vigingi (beacon) 4,977 vimesimikwa na 

kupanda miti rafiki wa Mazingira 95,838 kwenye vyanzo 

vya maji katika maeneo mbalimbali nchini;   

(iii) Kutatuliwa kwa migogoro yote 19 ya matumizi ya maji 

iliyoripotiwa; 

  

(iv) Kuendelea na ujenzi wa Bwawa la Kidunda 

unaogharimu Shilingi Bilioni 329.5 ambapo hadi mwezi 

Februari 2025, ujenzi wa Bwawa hilo umefikia asilimia 

28;  

 

(v) Skimu 959 za maji Vijijini zilihakikiwa ubora wa maji 

ambapo skimu 577 sawa na asilimia 64.1 zilikidhi ubora; 

skimu 268 za maji Mijini zilihakikiwa ambapo skimu 63 

sawa na asilimia 52.1 zilikidhi ubora. Hata hivyo zipo 

changamoto zilizobainika katika uchunguzi wa ubora 

wa maji. Changamoto hizo ni pamoja na viwango 

vikubwa vya madini ya Chuma, Manganese na 

Chumvichumvi katika Mikoa ya Mtwara na Lindi; 

pamoja na kiwango kikubwa cha madini ya Fluoride 

katika Mikoa ya Arusha, Manyara na Singida, Nitrate 

Mkoa wa Dodoma na uwepo wa vijidudu vya bakteria 

katika maji;  

 

(vi) Kukamilika kwa miradi 294 ambapo Wananchi 

wapatao 2,316,005 wamenufaika na huduma ya maji 

katika Vijiji 836.   

 

Mheshimiwa Spika, kukamilika kwa miradi hiyo kumechangia 

kuimarika kwa hali ya upatikanaji wa huduma ya maji maeneo ya 

Vijijini kufikia asilimia 83 Mwezi Februari 2025. 

   

Mheshimiwa Spika, kutokana na utekelezaji huo, Kamati 

inampongeza kwa dhati Mheshimiwa Jumaa Hamidu Aweso (Mb) 

Waziri wa Maji pamoja na Watendaji Wakuu wa Wizara 

wakiongozwa na Katibu Mkuu Mhandisi Mwajuma Waziri kwa 

usimamizi madhubuti wa kuhakikisha kuwa fedha zinazotolewa 

zinatumika ipasavyo.  

  

Mheshimiwa Spika, pamoja na mafanikio yaliyopatikana katika 

bajeti ya mwaka wa fedha 2024/2025 zipo changamoto za 

kuchelewa kwa Utekelezaji wa baadhi ya Miradi ya Maji. 

Changamoto hizo ni pamoja na;  

  

a) Mahitaji makubwa ya fedha kwa ajili ya kutekeleza Miradi 

mikubwa ya Kimkakati ya maji. 

   

Mheshimiwa Spika, uwekezaji kwenye Miradi ya Maji unahitaji 

fedha nyingi kwa wakati mmoja, lakini upatikanaji wa fedha 

umekuwa si kwa kasi iliyokusudiwa. Kwa taarifa zilizowasilishwa 

kwenye Kamati, Wizara inakabiliwa na mahitaji makubwa ya 

fedha kwa ajili ya kutekeleza miradi ya kimkakati inayohusisha 

uvunaji wa maji ya mvua kwa kujenga Mabwawa na 

miundombinu ya kutoa maji kwenye vyanzo vya maji vya uhakika   

kama Maziwa, na Mito kwenda maeneo yenye uhaba wa maji.   

  

b) Uchafuzi na uharibifu wa vyanzo vya maji 

  

Mheshimiwa Spika, uelewa mdogo wa Jamii juu ya utunzaji wa 

vyanzo vya maji pamoja na ongezeko la watu linalosababisha 

kuongezeka kwa shughuli za kiuchumi ni vyanzo Vikuu vya 

uchafuzi na uharibifu wa vyanzo vya maji. 

  

c) Mabadiliko ya tabianchi  

 

Mheshimiwa Spika, mabadiliko ya tabianchi yanaathiri nchi yetu 

kwa kusababisha mafuriko na ukame wa muda mrefu, hivyo 

kuchangia kupungua au kukauka kwa vyanzo vya maji, 

kupungua kwa uzalishaji wa maji na kusababisha kuongezeka 

kwa mgao wa maji pamoja na kuharibika kwa miundombinu ya 

maji kutokana na mafuriko; 

 

d) Uendelevu wa miradi ya maji Vijijini  

 

Mheshimiwa Spika, pamoja na juhudi za Serikali katika kuimarisha 

upatikanaji wa huduma ya maji Vijijini bado kuna changamoto ya 

uendelevu wa miradi ya maji katika baadhi ya maeneo. Hali hiyo 

inachangiwa na kukauka kwa vyanzo vya maji, Wananchi 

kushindwa kumudu gharama za uendeshaji na matengenezo 

kutokana na makusanyo hafifu ya mauzo ya maji, pamoja na 

uharibifu wa miundombinu ya maji.  

   

SEHEMU YA TATU 

 

3.0 UCHAMBUZI WA MPANGO NA MAKADIRIO YA MAPATO NA 

MATUMIZI YA WIZARA YA MAJI KWA MWAKA WA FEDHA 

2025/2026  

 

3.1 Uchambuzi wa Malengo na Vipaumbele  

  

Mheshimiwa Spika, usimamizi madhubuti wa rasilimali za maji ni 

msingi wa shughuli zote za maendeleo ya Kiuchumi na Kijamii kwa 

ajili ya usalama wa Taifa.   

  

Mheshimiwa Spika, Malengo na vipaumbele vilivyoainishwa kwa 

mwaka wa fedha 2025/2026, vinaendana na majukumu ya Msingi 

ya Wizara ya Maji, Dira ya Maendeleo ya Taifa ya mwaka 2025 

inayobainisha upatikanaji wa huduma ya maji kwa wote; Ilani ya 

Uchaguzi ya CCM ya mwaka 2020 - 2025; inayoelekeza Serikali 

kuhakikisha upatikanaji wa huduma ya maji kwa Wananchi 

waishio Vijijini unafikia zaidi ya asilimia 85 na zaidi ya asilimia 95 

kwa Mijini; Mpango wa Maendeleo wa Taifa wa miaka mitano 

Awamu ya tatu 2021/2022- 2025/2026; Malengo ya Maendeleo 

Endelevu (SDGs 2016-2030) na ahadi mbalimbali za Viongozi wa 

Kitaifa.   

   

Mheshimiwa Spika, katika kuhakikisha Sekta ya Maji inafikia 

malengo yaliyobainishwa kwa mwaka wa fedha 2025/2026, 

Wizara imepanga kutekeleza maeneo ya Vipaumbele 

yafuatayo:- 

  

(a) Usimamizi na uendelezaji wa rasilimali za maji; 

   

(b) Usimamizi wa huduma za ubora wa maji; 

   

(c) Huduma ya majisafi na usafi wa mazingira Vijijini; 

  

(d) Huduma ya majisafi na usafi wa mazingira Mijini;  

(e) Kupunguza upotevu wa Maji na; 

  

(f) Kujenga uwezo wa Wizara na Taasisi zake. 

  

3.2  Uchambuzi wa Makadirio ya Mapato na Matumizi ya Wizara 

ya Maji kwa mwaka wa fedha 2025/2026  

 

3.2.1 Makadirio ya Maduhuli yatakayokusanywa  

 

Mheshimiwa Spika, katika mwaka wa fedha 2025/26, Wizara ya 

Maji (Fungu 49) inatarajia kukusanya jumla ya Shilingi 

1,700,001,000, kutokana na vyanzo vya Leseni kwa Kampuni za 

Utafiti na uchimbaji wa Visima vya maji, Tozo mbalimbali kwa 

wateja wanaopata huduma ya Maabara za ubora wa maji na 

vibali vya matumizi ya maji katika Mabonde. Kati ya fedha hizo 

Shilingi 1,400,001,000/= ni ada za huduma za Maabara za maji na 

Shilingi 300,000,000/= zinatokana na Leseni kwa Kampuni za Utafiti 

na uchimbaji wa Visima vya maji, na vibali vya matumizi ya maji 

katika Mabonde.  

  

Mheshimiwa Spika Kamati ilifanya ulinganisho wa Makadirio ya 

Maduhuli kwa mwaka wa fedha 2024/2025 na Maduhuli 

yanayokadiriwa kukusanywa kwa mwaka wa fedha 2025/2026. 

Uchambuzi wa ulinganisho huo unaonekana katika Jedwali Na. 

04. 

  

JEDWALI NA.  4: Ulinganisho wa Makadirio ya Maduhuli kwa 

Mwaka wa Fedha 2024/2025 na Makadirio ya Maduhuli kwa 

Mwaka wa Fedha 2025/2026  

CHANZO  

MAKADIRIO YA 

MADUHULI 

2024/2025  

MAKADIRIO YA 

MADUHULI 

2025/2026  

% 

ONGEZEKO/PUNGUFU   

Mauzo ya 

Nyaraka 

za Zabuni  

1,000.00  1,000.00  

-  

Leseni za 

Kampuni 

za Utafiti  

300,000,000.00  300,000,000.00  

-  

Ada - 

Huduma 

za 

Maabara  

1,100,000,000.00  1,400,001,000.00  

21.4  

JUMLA  1,400,001,000.00  1,700,001,000.00  17.6  

Chanzo: Randama ya Wizara ya Maji kwa mwaka wa fedha 

2023/2024  

 

Mheshimiwa Spika, matokeo ya Uchambuzi yanaonesha kuwa: - 

  

(i) Lengo la ukusanyaji wa Maduhuli kwa mwaka wa 

fedha 2025/2026 limeongezeka, kwa asilimia 17.6 

ikilinganishwa na Makadirio ya Makusanyo kwa mwaka 

wa fedha 2024/2025;  

  

(ii) Lengo la ukusanyaji wa Maduhuli kwa upande wa 

Leseni za Kampuni za utafiti halijaongezeka. Uchambuzi 

huo unaonesha kuwa upangaji wa makadirio 

umezingatia hali halisi ya utekelezaji wa mwaka wa 

fedha unaoisha. 

  

(iii) Makadirio ya makusanyo ya Maduhuli kutokana na 

Ada za huduma za maabara za maji umeongezeka 

kwa asilimia 21.4. Uchambuzi unaonesha kuwa Serikali 

haijazingatia uhalisia katika kupanga ikilinganishwa na 

makusanyo ya mwaka wa fedha 2024/2025 ambapo 

makusanyo yalikuwa asilimia 51 hadi mwezi 

Februari,2025.  

  

Mheshimiwa Spika, kwa uchambuzi huo, Kamati inaipongeza 

Serikali kwa ongezeko hilo. Hata hivyo ni rai ya Kamati kwamba 

Serikali iweke Mkakati mahsusi wa kuwezesha kukusanya kiasi 

kilichopangwa wakati wa utekelezaji ili kufikia malengo 

yaliyowekwa. Hii ni kutokana na uzoefu wa makusanyo 

yaliyopatikana kwa kipindi cha robo ya tatu ya mwaka wa fedha 

2024/2025 kuwa chini ya kiwango.    

3.2.2 Makadirio ya Matumizi ya Wizara ya Maji kwa mwaka wa 

fedha 2025/2026,  

 

Mheshimiwa Spika, katika mwaka wa fedha 2025/2026, Wizara ya 

Maji (Fungu 49) inaomba kuidhinishiwa jumla ya Shilingi 

73,779,579,000.00 kwa ajili ya Matumizi ya Kawaida. Kati ya fedha 

hizo, Shilingi 18,081,382,000 sawa na asilimia 25.0 ni kwa ajili ya 

kugharimia Matumizi Mengineyo (OC), na Shilingi 55,698,197,000 

sawa na asilimia 75.0 ni kwa ajili ya Mishahara (PE) ya Watumishi 

wa Wizara na Taasisi zake.  Jedwali Na. 5 linaonesha 

mchanganuo wa ulinganisho wa bajeti ya Matumizi ya Kawaida 

kwa mwaka unaoisha na mwaka wa fedha 2025/2026. 

  

JEDWALI NA.  5: Mchanganuo wa Ulinganisho wa Bajeti ya 

Matumizi ya Kawaida kwa Mwaka wa Fedha 2024/2025 na 

2025/2026  
ULINGANISHO WA BAJETI YA MATUMIZI YA KAWAIDA FUNGU 49 KWA MWAKA WA FEDHA  

2024/2025 NA 2025/2026  

AINA YA  

MATUMIZI  

BAJETI MWAKA  

2024/2025  

MAKADIRIO  

MWAKA  

2025/2026  

ONGEZEKO/  

PUNGUFU  

ASILIMIA 

YA  

ONGEZEKO

/PUGUFU  

Mishahara  52,120,267,160  55,698,197,000  3,577,929,840.00  6.4  

OC   17,542,691,840  18,081,382,000  538,690,160.00  3  

JUMLA   69,662,959,000.00  73,779,579,000.00  4,116,620,000.00  5.6  

Chanzo: Randama ya Wizara ya Maji (Fungu 49) kwa mwaka wa 

Fedha 2025/2026  
 

Mheshimiwa Spika, uchambuzi wa Kamati unaonesha kuwa: -  

 

(a) Bajeti ya Wizara ya kuimarisha huduma ya majisafi na 

salama imeongezeka kwa asilimia 5.6. 

  

Kamati inaipongeza Serikali kwa kuongeza Bajeti hiyo ya Matumizi 

ya Kawaida. Ni rai ya Kamati kuwa Bajeti hii itatolewa kama 

ilivyopangwa ili shughuli za usimamizi na uendeshaji wa rasilimali 

za maji zisimamiwe kwa ukamilifu.  

3.2.3 Makadirio ya Matumizi ya Miradi ya Maendeleo 

  

Mheshimiwa Spika, kwa mwaka wa fedha 2025/2026 Wizara ya 

Maji inaomba kuidhinishiwa kiasi cha Shilingi 943,115,379,000.00 

kwa ajili ya kugharimia utekelezaji wa Miradi ya Maendeleo.  Kati 

ya fedha hizo Shilingi 340,463,656,000.00 sawa na asilimia 36 ni 

fedha za ndani na Shilingi 602,651,723,000.00 sawa na asilimia 64 

ni fedha za nje. Jedwali Na. 6 linaonesha mchanganuo wa 

ulinganisho wa fedha za Matumizi ya Maendeleo kwa mwaka wa 

fedha 2024/2025 na 2025/2026.  

  

JEDWALI NA.  6: Ulinganisho wa Bajeti ya Matumizi ya Maendeleo 

Fungu 49 kwa Mwaka wa Fedha 2024/2024 na 2025/2026  
ULINGANISHO WA BAJETI YA MATUMIZI YA MAENDELEO FUNGU 49 KWA 

MWAKA WA FEDHA 2024/2025 NA 2025/2026  

AINA 

YA 

BAJETI  

MAKADIRIO 

MWAKA  

2024/2025  

MAKADIRIO  

MWAKA  

2025/2026  

ONGEZEKO/ 

PUNGUFU  

ASILIMIA YA  

ONGEZEKO/  

PUNGUFU  

NDANI  340,463,656,000.0  340,463,656,000.00  -  -  

NJE  217,651,723,000.00  602,651,723,000.00  385,000,000,000  63.9  

JUMLA  558,115,379,000.00  943,115,379,000.00  385,000,000,000  40.8  

Chanzo: Randama ya Wizara ya Maji (Fungu 49) kwa mwaka wa 

Fedha 2025/2026 

  

Mheshimiwa Spika, uchambuzi wa Kamati unaonesha kuwa:   

(a) Bajeti ya Wizara ya Maji kwa ajili ya kugharamia miradi 

ya maendeleo imeongezeka kwa asilimia 40.8 

ikilinganishwa na bajeti ya mwaka wa fedha 2024/2025. 

Kamati inaipongeza Serikali kwa usikivu na uzingatiaji 

wa ushauri wa Kamati kwa kuongeza bajeti ya 

kugharamia miradi ya maendeleo.  

  

(b) Bajeti ya fedha za nje imeongezeka kwa asilimia 63.9 

ikilinganishwa na bajeti ya mwaka wa fedha 

2024/2025. Hali hii ni dalili nzuri kwamba Nchi yetu ina 

mahusiano mazuri na washirika wa maendeleo. Hata 

hivyo ni rai ya Kamati kwamba Serikali ifuatilie kwa 

karibu ili fedha hizi zitolewe kama zilivyopangwa ili 

kutokwamisha utekelezaji wa miradi 

  

Mheshimiwa Spika, kwa uchambuzi huo, Kamati imeridhika 

kwamba Bajeti hii imezingatia azma ya Serikali iliyotamkwa katika 

Ibara ya 100, Ukurasa wa 149 wa Ilani ya CCM ya Uchaguzi Mkuu 

wa mwaka 2020-2025. Azma hiyo ni kuona kwamba, nchi 

inaendelea kuwa na usalama wa maji na kwamba huduma ya 

majisafi na salama inaendelea kuimarishwa na kuwafikia 

Wananchi zaidi ya asilimia 85 Vijijini na 95 kwa Mijini ifikapo 

mwaka 2025. Ongezeko hilo la Bajeti kwa Mwaka wa Fedha 

2025/2026 linaakisi lengo hilo. Msistizo wa Kamati kwa Serikali ni 

kuhakikisha kuwa Bajeti inayoidhinishwa na Bunge inatekelezwa 

ipasavyo. 

  

3.2.4 Ulinganisho wa Bajeti ya Wizara ya Maji dhidi ya Bajeti ya 

Serikali 

  

Mheshimiwa Spika, Kamati imefanya ulinganisho wa Bajeti ya 

Wizara ya Maji dhidi ya Bajeti Kuu ya Serikali kwa mwaka wa 

fedha 2025/2026 ili kubaini ongezeko/ pungufu la Bajeti ya Wizara 

ya Maji dhidi ya Bajeti Kuu ya Serikali. 

   

Mheshmiwa Spika, jumla ya fedha inayoombwa na Wizara ya 

Maji kwa mwaka wa fedha 2025/2026 ni Shilingi 

1,016,894,958,000.00 huku Bajeti Kuu ya Serikali ikiwa ni Shilingi 

57,040,252,000,000.25, sawa na asilimia 1.8 ya bajeti Kuu ya 

Serikali 

  

JEDWALI NA.  7: Ulinganisho wa Bajeti ya Wizara ya Maji dhidi ya 

Bajeti Kuu ya Serikali 2025/2026  

ULINGANISHO WA BAJETI YA WIZARA YA MAJI DHIDI YA BAJETI KUU 

YASERIKALI 2025/2026  

AINA YA 

BAJETI  

BAJETI YA SERIKALI   BAJETI YA WIZARA 

YA MAJI   

ASILIMIA  



8 MEI, 2025 

182 

 

MATUMIZI YA  

MAENDELEO  

19,471,000,000,000.41  943,115,379,000.00  4.8  

JUMLA BAJETI 

YA 

MAENDELEO 

NA  

MATUMIZI YA  

KAWAIDA  

57,040,252,000,000.25  1,016,894,958,000.00  1.8  

  

Mheshimiwa Spika, Uchambuzi wa Ulinganisho huo unaonesha 

kuwa: -  

 

(a) Bajeti ya Wizara ya Maji ni asilimia 1.8 ya Bajeti Kuu ya 

Serikali sawa na ongezeko la asilimia 0.5 ikilinganishwa 

na bajeti ya mwaka wa fedha 2024/2025 ambayo 

ilikuwa asilimia 1.3.  Hali hii inaashira kwamba kwa kiasi 

fulani Bajeti Kuu ya Serikali imezingatia umuhimu wa 

majukumu ya Wizara ya Maji;  

 

(b) Bajeti ya Maendeleo ya Wizara ya Maji ni asilimia 4.8 

ya Bajeti Kuu ya Serikali ya Maendeleo ambayo ni 

asilimia 34.1 ya Bajaeti Kuu ya Serikali.  

 

(c) Bajeti ya Maendeleo ya Wizara ya Maji imeongezeka 

kwa asilimia 3.4 ikilinganishwa na bajeti ya mwaka wa 

fedha 2024/2025 ambayo ilikuwa asilimia 1.1 ya bajeti 

Kuu ya Serikali ya Maendeleo. 

   

Mheshimiwa Spika, kwa Uchambuzi huo, Kamati inaipongeza 

Serikali inayoongozwa na Mheshimiwa Dkt. Samia Suluhu Hassan 

Rais wa Jamhuri ya Muungano wa Tanzania kwa mtazamo huo 

wa kimaendeleo katika Sekta ya Maji nchini. Uchambuzi wa 

Takwimu hizi ni ishara ya hatua za kutimiza ahadi ya Serikali katika 

utekelezaji wa Ilani ya CCM ya Uchaguzi Mkuu ya Mwaka 2020-

2025 Ibara ya 100 Ukurasa wa 149 ya kuimarisha huduma ya 

majisafi na salama kwa Wananchi na kuwafikia wakazi asilimia 85 

kwa Vijijini na asilima 95 kwa Mijini ifikapo mwaka 2025. Msisitizo 

wa Kamati ni Serikali kuendelea kuiwezesha Sekta hii kupata 

fedha kadiri inavyoidhinishiwa na Bunge. 

3.3  MAONI NA USHAURI WA KAMATI 

 

3.3.1 Maoni ya Kamati  

 

Mheshimiwa Spika, baada ya Uchambuzi wa kina kuhusu 

Utekelezaji wa Bajeti ya Wizara ya Maji – Fungu 49 kwa Mwaka wa 

Fedha 2024/2025 na Makadirio ya Mapato na Matumizi ya Wizara 

hiyo kwa mwaka wa fedha 2025/2026, naomba kubainisha Maoni 

ya Kamati ambayo yamezingatia changamoto zinazoikabili Sekta 

ya maji. Changamoto hizo ni pamoja na: - 

  

(a) Mahitaji makubwa ya fedha kwa ajili ya kutekeleza 

Miradi mikubwa ya Kimkakati ya maji; 

  

(b) Baadhi ya Taasisi za Serikali kutokulipa deni la Shilingi 

61,421,854,197.67   kwa Ankara za huduma ya maji 

iliyotolewa na Mamlaka za maji  

 

(c) Malimbikizo ya madeni ya Wakandarasi kiasi cha 

534,725,071,524.31  

 

(d) Uchafuzi na uharibifu wa vyanzo vya maji;  

 

(e) Uelewa mdogo wa Jamii juu ya utunzaji wa vyanzo vya 

maji pamoja na ongezeko la watu linalosababisha 

kuongezeka kwa shughuli za kiuchumi; 

  

(f) Mabadiliko ya tabianchi; na  

 

(g) Uendelevu wa miradi ya maji katika baadhi ya 

maeneo ya Vijijini.  

 

Mheshimiwa Spika, Maoni hayo ni kama ifuatavyo: -  

 

(a) Kwa ujumla Mwenendo wa upatikanaji wa fedha 

kutoka Hazina kwa ajili ya Utekelezaji wa Miradi ya 

Maendeleo ni mzuri ambao ni asilimia 71.1 ya fedha 

zote za Bajeti ya Maendeleo iliyoidhinishwa na Bunge 

kwa mwaka 2024/2025; Utolewaji wa fedha za ndani 

kwa Miradi ya Maendeleo unaridhisha. Aidha, utolewaji 

wa fedha za nje hauridhishi.  

  

(b) Baadhi ya Taasisi za Serikali kutokulipa kwa wakati 

madeni ya Ankara za matumizi ya huduma 

zinazotolewa na Mamlaka za maji nchini kunapunguza 

uwezo wa Mamlaka wa kujiendesha. Taasisi hizo na 

kiasi kinachodaiwa ni kama inavyoonekana kwenye 

Jedwali Na. 8  

 

JEDWALI NA.  8: Orodha ya Taasisi za Serikali zinazodaiwa na 

Mamlaka za Maji  

Na           TAASISI  KIASI 

KINACHODAIWA  

1  JWTZ  34515091188  

2  Jeshi la Magereza  

 

Jeshi la Polisi  

11089534557  

3  10989275115  

4  

Hospitali za Mikoa (Wizara ya 

Afya)  1,688,709,627.20  

5  Mifugo na Kilimo  225,052,719.28  

6  Ikulu Ndogo   287,818,135.79  

7  Serikali za Mitaa  2,442,659,137.23  

8  Maliasili na Utalii  122,306,646.02  

9  Mahakama   61,407,072.10  

   JUMLA  61,421,854,197.7  

 

(c) Kutokulipa madeni ya Wakandarasi kwa wakati 

kunakwamisha utekelezaji wa miradi ya maji na 

kuchelewesha Wananchi kunufaika na miradi katika 

maeneo hayo; 

  

(d) Utekelezaji wa Mkakati wa kuwa na grid ya Taifa ya 

Maji utasaidia kupunguza uhitaji wa maji katika 

maeneo mengi nchini; 

  

(e) Kutokusambazwa kwa maji katika baadhi ya Maeneo 

ambapo miradi ya maji imekamilika kunasababisha 

Wananchi kukosa majisafi na salama wakati Serikali 

tayari imetumia gharama nyingi;  

 

(f) Haja ya kuwa na Mkakati endelevu wa kutumia vyanzo 

vya uhakika vya maji kama ilivyoanza katika Ziwa 

Victoria;  

 

(g) Haja ya Wizara ya Maji kwa kushirikiana na Wizara 

nyingine kulinda maeneo yanayozunguka Mabwawa 

ya Maji kwa mujibu wa Sheria ikiwa ni pamoja na 

kudhibiti shughuli zisizokuwa rafiki wa mazingira ili 

kuwezesha Wananchi kunufaika na uwepo wa 

Mabwawa hayo kwa muda mrefu zaidi;  

  

(h) Umuhimu wa Wizara ya Maji kushirikiana na Wizara ya 

Mifugo katika Maeneo ya mabwawa kuzingatia 

Miundombinu ya Maji ya kunyweshea Mifugo;   

 

(i) Upungufu wa Lita za maji Milioni 68 kwa siku katika Jiji la 

Dodoma unatokana na ongezeko la watu na shughuli 

za maendeleo; na 

  

(j) Kufungwa kwa Mita janja kunaweza kuwa suluhu ya 

ulimbikizaji wa madeni ya Ankara za maji hususani 

kwenye Taasisi za Umma.  

  

3.3.2 Ushauri wa Kamati 

   

Mheshimiwa Spika, kutokana na Maoni yaliyobainishwa hapo juu 

naomba kutoa Ushauri wa Kamati kama ifuatavyo: 

   

(a) Kutokana na fedha za maendeleo kutoka nje kutolewa 

kwa kiwango cha chini sana, Serikali ihakikishe fedha 

zinazoidhinishwa kwa ajili ya utekelezaji wa Miradi ya 

Maendeleo zinatolewa kwa wakati na kwa ukamilifu. 

   

(b) Kutokana na uhitaji mkubwa wa fedha kwa ajili ya 

utekelezaji wa miradi mikubwa ya Kimkakati ya maji, 

Serikali iangalie namna ya kupata fedha kutoka vyanzo 

vingine ikiwemo: -  

 

i)    Fedha zitokanazo na Tozo ya Shilingi 50 kwa kila 

lita ya disel na petrol kwa ajili ya Mfuko wa Taifa 

wa Maji zitolewe kwa wakati na kwa ukamilifu; 

 

ii) Kuandika maandiko ya kutafuta fedha kwa 

Washirika wa Maendeleo; na iii) Kuhamasisha 

Mamlaka ya Maji - Tanga UWASA Bond kufanya 

vizuri ili Mamlaka zingine ziige;  

 

(c) Taasisi tisa za Umma zinazodaiwa Ankara za Matumizi 

ya huduma za Maji kiasi cha Shilingi 61,421,854,197.7 

zilipe madeni hayo kabla ya tarehe 30 Juni 2025 ili 

kuziwezesha Mamlaka za Maji kujiendesha. 

   

(d) Serikali ilipe madai ya wakandarasi kiasi cha Shilingi 

534,725,071,524.31 kabla ya tarehe 30 Juni,2025 ili 

kuepukana na madhara yanayoweza kujitokeza kwa 

kutopatikana kwa fedha hizo. Miongoni mwa madhara 

hayo ni:- 

  

(i) Kuchelewa kukamilika au kukwama kwa miradi 

ambayo tayari imeanza kutekelezwa na 

kuigharimu Serikali fedha nyingi; 

  

(ii) Kuiongezea Serikali gharama kutokana na 

miradi kutokamilika kwa mujibu wa Mikataba;  

 

(iii) Kupunguza/kuondoa imani ya wananchi kwa 

Serikali yao;  

 

(iv) Kuwakwamisha Wakandarasi hususani watoa 

huduma Wakandarasi wadogo wa ndani; na  

 

(v) Kuchelewa /kutotekeleza azma ya Mheshimiwa 

Rais ya kumtua mama ndoo kichwani na 

kutekeleza ahadi ya Ilani ya Uchaguzi ya CCM 



8 MEI, 2025 

187 

 

ya mwaka 2020-2025 ya kuhakikisha kuwa 

upatikanaji wa huduma ya majisafi na salama 

kwa wananchi waishio Vijijini inafikia zaidi ya 

asilimia 85 na zaidi ya asilimia 95 kwa Mijini 

ifikapo mwishoni mwa mwaka 2025.  

 

(e) Serikali iandae Mpango Kabambe wa uendelezaji wa 

Sekta ya Maji (National Water Master Plan) 

utakaohusisha kuwa na Grid ya Taifa ya Maji (National 

Water Grid) kwa kutumia vyanzo vya Maziwa makubwa 

na Mito mikubwa ili kuimarisha utoaji wa huduma ya 

Majisafi na salama nchini.   

 

(f) Serikali iweke kipaumbele kukamilisha miradi ambayo 

tayari imeanza kutekelezwa badala ya kuwa na miradi 

mingi ambayo haijakamilika. Aidha, Serikali isambaze 

maji katika maeneo ambapo miradi ya maji 

imekamilika ili Wananchi wanufaike na huduma ya 

majisafi na salama. 

   

(g) Fedha za Mfuko wa Taifa wa Maji zitokanazo na Tozo 

ya diseli na petroli zitolewe kama zilivyokusudiwa kwa 

wakati na kwa ukamilifu;  

 

(h) Ili kuwa na ulinzi wa vyanzo vya maji ikiwemo 

Mabwawa na kuwa na matumizi sahihi ya maji Wizara 

ya Maji: -  

 

i) Ishirikiane na Mamlaka za Serikali za Mitaa 

kuendelea kutoa elimu kwa Wananchi ili kulinda 

maeneo yanayozunguka Mabwawa ya Maji kwa 

mujibu wa Sheria; 

  

ii) Kudhibiti shughuli zisizokuwa rafiki kwa Mazingira ili 

kuwezesha wananchi kunufaika na uwepo wa 

mabwawa hayo kwa muda mrefu zaidi;  

iii) Ishirikiane na Wizara ya Mifugo na Uvuvi katika 

maeneo ya Mabwawa kuzingatia Miundombinu ya 

Maji ya kunyweshea Mifugo; na 

  

iv) Iendelee kuwashirikisha Wananchi kwenye uandaaji 

na utekelezaji wa miradi ya maji  

  

(i) Ili kukabiliana na upungufu wa takribani Lita Milioni 68 

za maji kwa siku katika Jiji la Dodoma.  Serikali; - 

  

i) Iendelee na jitihada za kujenga miradi ya maji ya 

muda mfupi ikiwemo kuchimba Visima ili Wananchi 

waweze kupata huduma ya majisafi na salama, 

wakati wakisubiri miradi mikubwa kutekelezwa;  

 

ii) Serikali itenge fedha za kutosha katika utekelezaji 

wa Miradi ya Kimkakati ikiwemo ya Farkwa na Ziwa 

Victoria ili kuharakisha upatikanaji wa maji katika Jiji 

la Dodoma na kunufaisha Wananchi wengi zaidi; 

  

(j) Serikali ifunge Mita janja hususani kwenye Taasisi za 

Serikali ili kuepusha malimbikizo ya madeni na kudhibiti 

upotevu wa maji;  

 

(k) Kwa dhamira ya kukabiliana na mabadiliko ya 

tabianchi Wizara ya Maji: -  

 

i) Ishirikiane na Wizara nyingine ikiwemo, TAMISEMI, 

na Wizara ya Ardhi, kuandaa Mwongozo 

utakaoelekeza kila mkazi anapoomba kibali cha 

ujenzi kuweka miundombinu ya uvunaji wa maji 

ya mvua. 

   

ii) Iweke Mpango mahsusi wa kujenga Mabwawa 

mengi kwa ajili ya uvunaji wa maji ya mvua.  

3.3.3 HITIMISHO 

 

 (a)   Shukrani  

 

Mheshimiwa Spika, kwa niaba ya Kamati kwa mara nyingine 

napenda kukupongeza tena kwa uongozi wako madhubuti. 

Kamati yangu inakuahidi ushirikiano wa hali ya juu na 

tunakuombea afya njema, Maisha marefu na ushindi katika safari 

ya Oktoba,2025. Aidha, namshukuru na kumpongeza Naibu Spika 

pamoja na Wenyeviti wote wa Bunge kwa kukusaidia katika 

kuliwezesha Bunge kutekeleza wajibu wake wa kuisimamia na 

kuishauri Serikali kwa ustadi wa hali ya juu. 

  

Mheshimiwa Spika, kipekee nawashukuru kwa moyo wa dhati 

Wajumbe wa Kamati ya Kudumu ya Bunge ya Maji na Mazingira 

kwa ushirikiano wao katika utekelezaji wa majukumu ya Kamati 

hususan wakati wa Uchambuzi wa Bajeti na hatimaye kukamilika 

kwa taarifa hii.  

  

Mheshimiwa Spika, kwa kutambua na kuthamini umuhimu wa 

Wajumbe wa Kamati ningetamani kuwatambua kwa kuwataja 

majina yao. Hata hivyo, kwa kuzingatia ufinyu wa muda naomba 

majina yao yaingizwe kwenye kumbukumbu za Taarifa Rasmi za 

Bunge (Hansard) kama yalivyo wasilishwa katika taarifa hii; nayo 

ni kama ifuatavyo: -  

 

1. Mhe. Jackson Gedion Kiswaga Mb - Mwenyekiti 

2. Mhe. Anna Richard. Lupembe, Mb - M/Mwenyekiti  

3. Mhe. Asya Sharif Omar, Mb   - Mjumbe 

4. Mhe. Mohammed Jumah Soud, Mb - Mjumbe  

5. Mhe. Prof. Shukrani Elisha Manya, Mb - Mjumbe  

6. Mhe. Juma Usonge Hamad, Mb -  Mjumbe  

7. Mhe. Haji Makame Mlenge, Mb  - Mjumbe  

8. Mhe. Asya Mwadini Mohammed, Mb- Mjumbe  

9. Mhe. Kavejuru Eliadory Felix, Mb - Mjumbe  

10. Mhe. Regina Ndege Qwaray, Mb - Mjumbe  

11. Mhe. Agnes Elias Hokororo, Mb  - Mjumbe  

12. Mhe. Eng. Stella Martin Manyanya, Mb- Mjumbe  

13. Mhe. Keneth Nollo, Mb   - Mjumbe  

14. Mhe. Suleiman Omar Mohamed, Mb - Mjumbe  

15. Mhe. Ritta Kabati Enespher, Mb  - Mjumbe  

16. Mhe. Bal. Dkt. Bashiru Ally Kakurwa, Mb- Mjumbe  

17. Mhe. Charles Mwijage, Mb  - Mjumbe  

18. Mhe. Deo Kasenyanda Sanga, Mb - Mjumbe  

19. Mhe. Emmanuel Peter Cherehani, Mb- Mjumbe     

20. Mhe. Robert Chacha Maboto, Mb - Mjumbe  

21. Mhe. Kasalali Emmanuel Mageni, Mb - Mjumbe 

 

Mheshimiwa Spika, napenda kumpongeza na kumshukuru Waziri 

wa Maji Mheshimiwa Jumaa Aweso, (Mb) na Naibu Waziri 

Mheshimiwa Mhandisi Kundo Mathew (Mb), Katibu Mkuu Mhandisi 

Mwajuma Waziri, Naibu Katibu Mkuu Ndugu Agness Meena 

pamoja na Wataalamu wote wa Wizara ya Maji kwa ushirikiano 

waliotupatia Kamati wakati wa kuchambua na kujadili Bajeti ya 

Wizara.  

  

Mheshimiwa Spika, mwisho kabisa lakini si kwa umuhimu, 

napenda kumshukuru Katibu wa Bunge Ndugu Baraka 

Ildephonce Leonard, kwa umakini na weledi katika kuratibu 

shughuli za Kamati ikiwa ni pamoja na kuiwezesha Kamati 

kutekeleza majukumu yake bila kukwama.   

   

(b) Hoja 

  

Mheshimiwa Spika, baada ya maelezo hayo, sasa naliomba 

Bunge lako Tukufu likubali kuidhinisha Makadirio ya Mapato na 

Matumizi ya Wizara ya Maji Fungu 49 kwa Mwaka wa Fedha 

2025/2026 kama yalivyowasilishwa na mtoa hoja.  

 

Mheshimiwa Spika, naomba kuwasilisha na ninaunga mkono 

hoja. 

  

 

Jackson G. Kiswaga, Mb, 

MWENYEKITI, 

KAMATI YA KUDUMU YA BUNGE YA MAJI NA MAZINGIRA. 

08 Mei, 2025. 

NAIBU SPIKA: Ahsante Mwenyekiti. Waheshimiwa Wabunge, 

kwanza ninamshukuru Mwenyekiti kwa taarifa yako nzuri, 

umemtambulisha mkeo, lakini hatukumwona ndani humu.  

 

Wageni waliopo Bungeni asubuhi hii. Wageni wa 

Mheshimiwa Jumaa Hamidu Aweso, Waziri wa Maji ambao ni 

Menejimenti, watumishi wa Wizara na taasisi zake, Wenyeviti wa 

Bodi za Maji Nchini, Wakurugenzi wa Mamlaka za Maji Nchini, 

Wadau wa Sekta ya Maji na Washirika wa Maendeleo, 

Wakandarasi na Mabalozi wa Maji (Mjomba yupo)?  

 

Mheshimiwa Aweso, Mjomba yupo? (Makofi) 

 

Wapo pia, Viongozi wa CCM wa Mkoa wa Tanga, Kamati 

ya Siasa Wilaya ya Pangani, Sekretarieti ya CCM Wilaya ya 

Pangani, Makatibu wa CCM wa Kata za Wilaya ya Pangani, 

Madiwani wa Wilaya ya Pangani, ndugu wa Mheshimiwa Aweso 

na Wanachama wa Bodaboda Wilaya ya Pangani. (Makofi) 

 

Haya, sasa watu wa Pangani Mbunge ndiyo huyu tena, 

msitafute tena ganji kuona huko mkatupa tabu hapa. 

 

Waheshimiwa tunaendelea na uchangiaji tunaanza na 

Mheshimiwa Balozi Bashiru, wajiandae Mheshimiwa Dkt. Joseph 

Kizito, Mheshimiwa Charles Mwijage na Mheshimiwa Ester Bulaya. 

(Makofi)   

 

MHE. BALOZI DKT. BASHIRU A. KAKURWA: Mheshimiwa Naibu 

Spika, ninakushukuru sana kwa kunipa nafasi ya kuchangia katika 

hotuba ya mtoa hoja. Nimemsikiliza kwa makini mtoa hoja na kwa 

kweli ana ustadi wa lugha. (Makofi) 

 

Mheshimiwa Naibu Spika, jana kulikuwa na mjadala hapa 

kuhusu tuzo za lugha, ninadhani miongoni mwa watu ambao 

wanazungumza bila kuchosha, hotuba ndefu yenye maandishi na 

takwimu Mheshimiwa Aweso naye yumo. (Makofi) 

 

Mheshimiwa Naibu Spika, eneo moja tu ambalo sijaelewa, 

nimeelewa vizuri utenzi wake, misamiati yake lakini pale 

aliposema, “Ubaya Ubwela” sijamwelewa kabisa na sina hakika 

kama Mheshimiwa Naibu Spika amekuelewa. Ni kwa sababu ya 

kanuni tu zinanizuia lakini tungezua mjadala wa mwongozo. 

(Makofi/Kicheko) 

 

Mheshimiwa Naibu Spika, sasa ninakubaliana naye, hoja hii 

inajadilika, lakini kwa upande mwingine inaeleweka na kwa hiyo 

haiwezi ikatupotezea muda mrefu. Nianze kwa kuunga mkono 

hoja. (Makofi) 

 

Mheshimiwa Naibu Spika, ninaipongeza Kamati ya Uongozi 

chini ya Mheshimiwa Spika kwa kuunda Kamati Maalum ya Maji 

na Mazingira. Kwa mara ya kwanza katika Bunge la 12, tumepata 

Kamati ambayo mimi ambaye nimekuwa Mjumbe wa Kamati hii 

tangu mwanzo mpaka tunahitimisha, ninakiri kwamba 

yaliyoelezwa ya miaka minne ni makubwa na yanastahili 

kuonekana ni mafanikio ya kimapinduzi. (Makofi) 

 

Mheshimiwa Naibu Spika, sasa kufanya mapinduzi 

inawezekana, kuyalinda na kuyadumisha hiyo ndio kazi kubwa na 

hapa ndipo mimi ninajikita katika kutoa mchango wangu. 

Mapinduzi makubwa sana yamepatikana, lakini ninapendekeza 

nyenzo nne ambazo zitatusaidia kuyalinda na kuyadumisha 

mapinduzi haya kwenye Sekta ya Maji. (Makofi) 

 

 Mheshimiwa Naibu Spika, sitaki kuwachosha yameelezwa 

mengi sana yaliyofanyika, lakini ninatambua nyenzo kuu tatu 

ambazo ndio mlinzi wa mapinduzi haya ambayo yametajwa 

katika Sekta ya Maji. Nyenzo ya kwanza ni sera na hapa 

ninampongeza Mheshimiwa Waziri kwa namna ambayo 

wamefanya marekebisho mazuri sana na makubwa katika Sera 

ya sasa ya Mwaka 2002 na marejeo yake ya mwaka 2025. 

(Makofi) 

 

Mheshimiwa Naibu Spika, ukiisoma sera inaeleza kwamba 

usalama wa maji ni mhimili wa usalama wa nchi. Pili, usalama wa 

maji ni nyenzo kuu ya maendeleo ya kiuchumi. Tatu, usalama wa 

maji ni kipimo cha ustawi wa watu. Hii nyenzo muhimu sana 

itatusaidia kudumisha haya mapinduzi ambayo yametajwa hapa 

kupitia katika hotuba ya mtoa hoja. (Makofi) 

 

Mheshimiwa Naibu Spika, kwa hiyo usimamizi bora wa 

rasilimali za maji ni suala muhimu na nyeti kisiasa, kiuchumi na 

kijamii. Hiyo ndiyo maana ninaweka msisitizo kwamba utekelezaji 

wa Sera hii ambayo inatoa mwanya mpana wa mabadiliko 

tuliyonayo hata ya tabianchi pamoja na ushirikishaji wa makundi 

mengi ikiwemo Sekta Binafsi itatusaidia sana kuyalinda mapinduzi 

haya ambayo leo tunayazungumza. (Makofi)  

 

Mheshimiwa Naibu Spika, nyenzo ya pili na ametaja vizuri 

mtoa hoja ni chombo hiki kinachoitwa RUWASA. Ukiangalia kazi 

zake zilizofanyika na idadi ya miradi iliyotekelezwa vijijini unaweza 

ukadhani chombo hiki kina miaka 20 kwa umri wake, lakini 

chombo hiki ni chombo ambacho kimekuja kwa wakati muafaka. 

Kukilinda chombo hiki na kukiwezesha kifedha na watendaji 

kuwapa motisha ni jambo la msingi sana kwa sababu tulipofikia 

ambapo vijiji si zaidi ya 2,000 ndiyo havijafikiwa kati ya vijiji 12,000.  

Hii ni rekodi nzuri sana lakini chombo hiki kwa sababu nchi yetu 

inapanuka watu wanaongezeka, shughuli zinaongezeka kila mara 

kitatakiwa kiendelee kuwekeza nguvu zake kutoa huduma hasa 

vijijini. (Makofi) 

 

Mheshimiwa Naibu Spika, nchi yetu kusema ukweli watu 

wengi wanaishi vijijini na shughuli nyingi za kiuchumi zinafanyika 

huko vijijini. Kwa hiyo chombo hiki nacho ni mhimili muhimu sana. 

Nitumie fursa hii kuupongeza uongozi wa RUWASA na uongozi wa 

Wizara kwa ujumla kwa kazi kubwa iliyofanyika. (Makofi) 

 

Mheshimiwa Naibu Spika, nyenzo ya tatu ni Mfuko wa Taifa 

wa Maji.  Amesema vizuri Mwenyekiti kwenye Kamati yetu 

tunaridhika na utendaji wa Mfuko huu, lakini tunashauri kwamba 

bado kuna wigo mkubwa wa kupata fedha zaidi nje ya Mfuko 

Mkuu wa Serikali na wameshaanza kazi ya kufanya maandiko na 

sehemu kubwa wamepata fedha. Pia, hizi fedha zinafanya kazi 

ya mzunguko kuwezesha mamlaka za maji kufanya shughuli zake. 

Kwa hiyo hii nayo ni nyenzo ya kuendeleza mapinduzi ambayo 

tumeyapata. (Makofi)  

Mheshimiwa Naibu Spika, nyenzo ya nne ni Chuo chetu cha 

Maji. Chuo hiki kinatoa mafunzo kwa wataalam na miradi 

imekuwa mingi vijijini na mingine ilikuwa haiendeshwi vizuri kwa 

sababu ya ukosefu wa usimamizi. Kwa hiyo wekezeni nguvu 

kubwa sana na ninakupongeza Mheshimiwa Waziri kwa wewe 

binafsi kusimamia chuo hiki kukifikisha kilipo. Kilikuwa hakipo katika 

hali nzuri, lakini bado kuna nafasi kubwa ya kuwapa motisha, 

kuwapa fedha za kufanya utafiti hasa kwenye maeneo ya 

teknolojia ili Chuo hiki kitupe wataalam wa kusimamia miradi yetu. 

(Makofi) 

 

Mheshimiwa Naibu Spika, mwisho ni suala la utashi wa 

kisiasa. Hapa nitumie nafasi hii kumpongeza Mwenyekiti wetu wa 

Chama Cha Mapinduzi na Rais wa Jamhuri ya Muungano wa 

Tanzania, Dkt. Samia Suluhu Hassan kwa kuonesha utashi wa 

kisiasa katika Sekta hii muhimu na nyeti kwa maendeleo ya Taifa 

letu. Tulipoanza kwenye Kamati Mwaka wa Fedha 2021/2022, 

tulikuwa na bajeti ya shilingi bilioni 680, mmesikia leo 

tunazungumzia bajeti ya trilioni moja. Huo ni utashi wa kisiasa 

ambapo ni nyenzo muhimu sana ya kudumisha mapinduzi 

yaliyopatikana. (Makofi) 

 

Mheshimiwa Naibu Spika, sina mengi ya kusema kama 

wewe ulivyosema nitakuwa ninajirudia na muda umeisha. 

Ninakushukuru sana na kwa mara nyingine ninaunga mkono hoja.  

Ahsanteni kwa kunisikiliza. (Makofi) 

 

NAIBU SPIKA: Ahsante. 

 

Waheshimiwa Wabunge kuna tangazo kutoka kwa Katibu 

wa Bunge. Katibu wa Bunge, anaomba kuwatangazia 

Waheshimiwa Wabunge wote kuwa Wizara ya Ardhi, Nyumba na 

Maendeleo ya Makazi itakuwa na Kliniki ya Ardhi katika viwanja 

vya Bunge ambayo ilianza tarehe 7 Mei, 2025 hadi tarehe 26 Juni.  

 

Huduma zinazotolewa ni pamoja na utoaji wa hati, utatuzi 

wa migogoro ya ardhi, utoaji wa ankara za ulipaji wa kodi ya 

pango la ardhi, uthamini, elimu ya ardhi na masuala mbalimbali 

yanayohusu Sekta ya Ardhi. Waheshimiwa Wabunge wote 

mnakaribishwa.  

 

Sasa namwita Mheshimiwa Dkt. Joseph Kizito, wajiandae 

Mheshimiwa Mwijage na Mheshimiwa Ester Bulaya. 

 

MHE. JOSEPH K. MHAGAMA: Mheshimiwa Naibu Spika na 

mimi ninakushukuru kwa kunipa fursa hii asubuhi niweze 

kuchangia hoja iliyopo mezani.  

 

Mheshimiwa Naibu Spika, kwanza ninaomba niungane na 

wewe kukiri kwamba ni rahisi sana kuchangia hoja hii iliyopo 

mbele yetu lakini ni ngumu sana kuitendea haki kwa kupitia 

michango yetu kwa sababu ya umahiri wa Mheshimiwa Waziri na 

timu yake na kwa namna ambavyo wamewatendea haki 

Watanzania. Yote ambayo tutayachangia yakiwemo ya kwangu 

hayawezi kufanana na uhalisia wa mambo yalivyofanyika huko 

field. (Makofi) 

 

(Hapa kulitokea hitilafu ya vipaza sauti) 

 

MBUNGE FULANI: Mheshimiwa Naibu Spika, aje atumie huku. 

 

MHE. JOSEPH K. MHAGAMA: Mheshimiwa Naibu Spika, 

ninakushukuru kwa kupata fursa hii na nimeeleza yale maneno ya 

awali ninadhani yameingia kwenye rekodi za Bunge lako Tukufu. 

 

Mheshimiwa Naibu Spika, nimefuatilia hotuba hii vizuri, 

nimeangalia mafanikio ya kitaifa na hapa ninaomba niyarejee 

baadhi. Miradi ya kitaifa peke yake nchi nzima tumefikia 85% ya 

vijiji vyote vya Tanzania vimefikiwa na maji.  

 

Mheshimiwa Naibu Spika, ongezeko la bajeti ambalo 

limeelezwa kutoka shilingi bilioni 680 mpaka shilingi trilioni moja. 

Pia, fedha za malipo ya matokeo, (lipa kwa matokeo) kutoka 

dola milioni 350 mpaka dola milioni 356. Nikikuondoa huko 

nikikupeleka Madaba jimboni kwangu kwa wananchi wa 

Madaba kule katika kipindi hiki tu cha Awamu hii ya Sita kuanzia 

mwaka 2020 mpaka leo, Madaba pekeyetu tumepokea zaidi ya 

shilingi bilioni 12 kwenye miradi ya maji. (Makofi) 

 

Mheshimiwa Naibu Spika, pia iingie kwenye rekodi zako za 

Bunge kwamba, hakuna kijiji chochote ndani ya Halmashauri ya 

Wilaya ya Madaba ambacho hakijafikiwa au na maji au na kazi 

ya ujenzi wa miradi ya maji inayoendelea. Haya yote ni kielelezo 

kwamba Wizara hii imepata mtu kazi kweli kweli, mtu makini, mtu 

mzalendo, mtu anayewapenda Watanzania na anayeipenda 

nchi yake kwa dhati kabisa. (Makofi) 

 

Mheshimiwa Naibu Spika, nitumie fursa hii kumpongeza 

sana kwanza Mheshimiwa Rais mwenyewe ambaye alimwamini 

Mheshimiwa Jumaa Aweso na timu yake na akawapa jukumu 

kubwa hili na akawawezesha kibajeti kuweza kufanya mambo 

makubwa sana yaliyofanyika kwenye Wizara hii ya Maji. (Makofi) 

 

Mheshimiwa Naibu Spika, nitumie fursa hii kumpongeza 

sana Mheshimiwa Jumaa Aweso, Waziri wa Maji kwa kuiongoza 

Wizara hii kwa umahiri mkubwa sana. Maneno mengi 

yamesemwa hukusu Mheshimiwa Aweso, mimi siyo msemaji mzuri 

sina maneno mazuri, lakini ninachokisema, Mheshimiwa Aweso ni 

moja kati ya watu wachache sana ambao Taifa letu linajivunia 

kuwa naye. Ni mtu ambaye anawajali watu wa aina zote 

anakwenda mahali popote atakaa na Watanzania wote wenye 

changamoto ya maji. Amekuja kwenye Jimbo la Madaba mara 

nyingi na amefanya mambo makubwa sana. Huyu watu wa 

Madaba hawamshangai wala kwa jina wala kwa sura. Kaka 

yangu Mheshimiwa Aweso ninakuombea neema na baraka za 

Mwenyezi Mungu uweze kudumu katika utumishi wako. (Makofi) 

 

Mheshimiwa Naibu Spika, nimewaona wananchi wa 

Pangani hapa, nimewaona viongozi wa Pangani hapa na 

nimeiona familia. Kwanza niishukuru familia yake na niwashukuru 

watu wa Pangani; wametupatia zawadi kama Taifa, 

wametupatia zawadi kama Wabunge, wametupatia zawadi 

kama Watanzania, zawadi hiyo ni yeye. Yeye ni Mbunge wa 

Pangani na pia yeye ni Mbunge wa kila Jimbo la Tanzania kwa 

sababu anatutendea haki sawa na Wanapangani. Niwaombe 

Wanapangani tusipoteze lulu hii ambayo tumepewa; tuhakikishe 

tunaisimamia. (Makofi) 

 

Mheshimiwa Naibu Spika, kwa Madaba nimeeleza; niombe 

tu kuna maeneo machache ambayo Mheshimiwa Waziri 

ninaomba ayazingatie. Pamoja na kazi nzuri ambazo zinaendelea 

pale Madaba tuna changamoto ya Mradi huu wa Maji wa Wino 

uliopo Kata ya Wino, Kijiji cha Wino. Pale tuna changamoto ya 

utoshelevu, hivyo tunaomba pale tukafanye usanifu mpya wa 

mradi mpya wa wananchi wa Wino.  

 

Mheshimiwa Naibu Spika, Lilondo mradi ulisanifiwa muda 

mrefu, hata hivyo utekelezaji wake una changamoto. Tunaomba 

watuongezee fedha eneo lile; na pale nimkumbushe Mheshimiwa 

Waziri, kulikuwa na ahadi ya Mheshimiwa Makamu wa Rais, bado 

haijatekelezwa. Kwenye Kata ya Mkongotema changamoto 

tunayo Lutukira, ninaomba pale tufanye usanifu upya ili 

kuwezesha eneo lile kupata huduma. Kata ya Matetereka 

maeneo ya Maweso na Mwalusagi bado tuna changamoto. 

 

Mheshimiwa Naibu Spika, nimkumbushe pia Mheshimiwa 

Waziri kuhakikisha kwamba, kama ambavyo aliahidi, kwenye Kata 

Mtyangimbole pamoja na kwenye Kata ya Gumbiro kwa Kijiji cha 

Gumbiro na Nangadinda, ile miradi kasi yake ya ujenzi inatia 

moyo. Hata hivyo nimwombe tu aendelee kuweka mkazo ili ndani 

ya muda mfupi inavyowezekana wananchi wa maeneo yale 

waanze kupata yale maji na kuyatumia kwa mahitaji yao. 

 

Mheshimiwa Naibu Spika, nirejee kumshukuru Mheshimiwa 

Waziri, pia ninawashukuru sana wasaidizi wake, Naibu Waziri 

pamoja na Katibu Mkuu na timu yake yote kwa namna ambavyo 

wametupa kipaumbele Madaba. Niwashukuru sana Meneja wetu 

wa Mkoa pamoja na Wilaya pamoja na Mkuu wetu wa Mkoa 

ambao wanatupa ushirikiano sana katika kutekeleza majukumu 

haya.  

 

Mheshimiwa Naibu Spika, kwa sababu ya muda, ninaomba 

kuunga mkono hoja na ninakushukuru sana. (Makofi) 

NAIBU SPIKA: Ahsante. Mheshimiwa Mwijage, wajiandae 

Mheshimiwa Bulaya na Mheshimiwa Tadayo.  

 

MHE. CHARLES J. P. MWIJAGE: Mheshimiwa Naibu Spika, 

nikushukuru kwa kunipa fursa ya kuchangia Bajeti ya Wizara ya 

Maji. Mahususi nimshukuru Mheshimiwa Spika ambaye aliteua 

kuwa Mjumbe wa Kamati hii ya Maji na Mazingira. 

Ninapozungumza ninazungumza kashnabuni. Nikisema nchi hii 

miradi imejengwa Mheshimiwa Spika aliniwezesha kuweza 

kutembea nchi nzima. (Makofi) 

 

Mheshimiwa Naibu Spika, unaposikia inasifiwa RUWASA na 

Wizara kwa ujumla, kwamba vijiji 10,517 vya nchi nzima kati ya vijiji 

12,318 vimefikiwa na maji, ninapenda nitumie nafasi 

kuwahakikishia Watanzania kwamba maji yamefika; na zaidi 

mazingira mazuri yamejengwa ili kuweza kutengeneza 

miundombinu ya kusambaza maji nchi nzima. (Makofi) 

 

Mheshimiwa Naibu Spika, RUWASA na Wizara; jitihada 

zinaonekana kama alivyoeleza Mheshimiwa Waziri kwamba maji 

katika Ziwa Victoria, Ziwa Tanganyika yanaendelea kusambazwa. 

Kama tulivyopendekeza katika Kamati yetu na tukaungwa mkono 

na Mheshimiwa Rais kwa msisitizo; gridi ya Taifa ya maji 

inakwenda kujengwa, itakayohakikisha kwamba wale ambao 

hawana fursa ya maji mengi basi wanaweza kupata maji ya 

kutosha. (Makofi) 

 

Mheshimiwa Naibu Spika, tutakwenda kufikia malengo yetu 

na tunafikia malengo yetu yaliyoanishwa kwenye Ilani ya 85%, 

90% kwenye maji vijijini na mjini kabla ya wakati. Kwa hiyo, sisi 

wote tulioko humu sisi tumeshiriki wote kwa nguvu zote. Kwa hiyo, 

tuna uhakika wa kwenda na point mkono kabla hata ligi 

haijaanza. (Makofi) 

 

Mheshimiwa Naibu Spika, jambo moja ninataka kuipongeza 

Serikali, kama alivyodokeza Mheshimiwa Balozi Bashiru, kwamba 

utashi wa kisiasa na sifa hii imwendee Mheshimiwa Rais, kwamba 

tumeweza kutoka kwenye bajeti ya bilioni 600 na kwenda kwenye 

shilingi trilioni moja. (Makofi) 

Mheshimiwa Naibu Spika, Wajumbe wa Kamati hii ambao 

tulikuwa wote Kilimo imekuwa ni mazoea sasa. Tulipokuwa 

kwenye Wizara ya Kilimo tuliweza kutoka bilioni 260 tukachupa 

mpaka shilingi bilioni 900 na sasa tumevunja rekodi yetu sisi 

wenyewe kwa kutoka kwenye bilioni 600 na kwenda mpaka trilioni 

moja na zaidi. Kwa hiyo Waheshimiwa Wajumbe wenzangu sasa 

Mawaziri waanze kutung’ang’ania, tutakaporudi watupeleke 

kwenye Wizara zao tuweze kuwaombea fedha zaidi. (Makofi) 

 

Mheshimiwa Naibu Spika, moja, nizungumze kuhusu Chuo 

cha Maji. Mapendekezo ya Kamati yetu, pamoja na kuongezeka 

kwa wanafunzi tulisisitiza kuwa wafundishwe wajuzi zaidi, the 

technicians watu wa kutenda na siyo academicians. 

Ninakumbuka tulimweleza Mheshimiwa Waziri kwamba uwepo wa 

soko la wataalam hawa katika nchi zilizotuzunguka za East and 

Central Africa, lakini hata Ulaya ambayo inahitaji wataalam walio 

wengi. (Makofi) 

 

Mheshimiwa Naibu Spika, nimesoma taarifa hii ya bajeti, 

nimesoma bajeti hii nimeona kwamba Serikali imekubali kwamba 

sasa visiwa vya kwetu katika kata tano za Wilaya ya Muleba, 

ukianza na Iroba wanakwenda kujenga miundombinu ya maji.  

 

Mheshimiwa Naibu Spika, nimshukuru Mheshimiwa Waziri; 

anayelala na mgonjwa ndiye anayejua mihemo yake. Amekubali 

sasa kwamba Wizara yake kupitia RUWASA waende kujenga 

mfumo wa maji wa Muleba Magharibi kuanzia Kasharunga 

mpaka kwenda Rutoro. Mahususi hapa nimshukuru Katibu Mkuu 

wake, nilimsumbua sana. Tumekubaliana kwamba maji yatoke 

Kemondo yapelekwe Muhutwe, Bisore hadi Mayondwe. 

Ningeomba mradi huo uanze haraka sana kwa sababu ni kulaza 

mabomba. Kifaraja amepeleka maji kwa babu zangu Makongora 

na Kizinga ambako mradi wa shilingi milioni 150 unakwenda 

kusukumwa kule. Kipekee unakwenda Nsishakagoma na Kikuku 

ambako ametenga pesa za kutosha za kuweza kuwahudumia 

watu wa namna hiyo. 

 

Mheshimiwa Naibu Spika, ninayoyasema mimi, kama 

nilivyosema, nimezunguka nchi nzima kwa kuona wapi, kuanzia 

Mbamba Bay nimekwenda Mbamba Bay nimeweza kuona 

nimekwenda Musoma nimeweza kuona nchi nzima inapata maji 

na tunaendelea kupata maji. (Makofi) 

 

Mheshimiwa Naibu Spika, nipende kushauri kuhusu suala la 

RUWASA. RUWASA sifa moja ambayo imeandikwa na Kamati yetu 

imezungumzia ustawi na umahiri wa watendaji wa RUWASA. Hili 

jambo hawezi kuliepuka. Mwitikio wa watendaji wa RUWASA 

kuanzia CBWSO kwenda kwa District Manager hadi kwa Regional 

Manager, mkoa mmoja mpaka mkoa mwingine utadhani wote 

wametoka kwenye tumbo la bwana Mheshimiwa Aweso.  

 

Mheshimiwa Naibu Spika, baada ya kusema hayo 

machache, ninaomba niunge mkono hoja. (Makofi) 

 

NAIBU SPIKA: Ahsante. Mheshimiwa Bulaya, wajiandae 

Mheshimiwa Tadayo na Mheshimiwa Michael Mwakamo. 

 

MHE. ESTER A. BULAYA: Mheshimiwa Naibu Spika, 

ninakushukuru kwa kunipa nafasi ya kuchangia. Kwanza 

nimpongeze Mheshimiwa Aweso na Naibu wake. Heartily, ni 

Mawaziri wanyenyekevu wanafikika na ukiwaambia jambo 

wanalifuatilia. Sisi pale Bunda tuna Mkurugenzi mwanamama 

hodari sana, Esther, anafanya kazi nzuri na bado tunamhitaji 

ahakikishe akamilishe miradi yetu. (Makofi) 

 

Mheshimiwa Naibu Spika, tumesema hapa, kwamba 

Mheshimiwa Aweso   anafanya kazi, Mheshimiwa Aweso ana timu 

nzuri, lakini kama Mheshimiwa Aweso asipopewa fedha za 

kutosha ile dhamira ya kumtoa mama ndoo kichwani haiwezi 

kufanikiwa. Kama kwa hicho kidogo anachokifanya anafanya 

hayo, Waheshimiwa Wabunge wenzangu tuungane tuibane 

Wizara ya Fedha itoe fedha kwa wakati ipeleke kwenye Mfuko wa 

Maji, itoe fedha kwa wakati ipeleke ikalipe wakandarasi wa maji. 

(Makofi) 

 

Mheshimiwa Naibu Spika, Kamati imesema hapa kwamba 

wakandarasi nchi nzima wanadai bilioni 534 na wamesema kuna 

miradi zaidi ya 1,000 inatakiwa kutekelezwa; inatekelezwaje? 

Tumeona tabia ya Wizara ya Fedha, kwamba ikianza kukaribia 

bajeti ndiyo wanaanza kutoa huku mwishoni. Tumetoka 

kuzungumza Wizara iliyopita Wizara ya Ujenzi pesa hazijaenda na 

hii tabia ya kuanza Wizara ya Fedha, TRA wanakusanya pesa 

hawapeleki kwenye maeneo ambayo yamewekewa uzio, 

maeneo nyeti. (Makofi) 

 

Mheshimiwa Naibu Spika, tulizungumzia Mfuko wa Barabara, 

Mheshimiwa Mdee ametoka kusema; leo kwa nini fedha haziendi 

kwenye Mfuko wa Maji? Hili ni suala la kikatiba, fedha ambazo 

zipo kwenye uzio zinatakiwa ziende zote. Haya, hiyo miradi 

Majimboni kwetu itakamilishwaje? Wakandarasi watalipwaje? 

(Makofi) 

 

Mheshimiwa Naibu Spika, Mkoa wa Mara pekee yake 

wakandarasi, I mean, Mkoa wa Mara madeni ya maji ambayo 

yapo ni bilioni 5.3. Suppliers pekee yake wanadai bilioni 1.9, 

wakandarasi wanadai bilioni 3.3. Sisi miradi ya mkoani kwetu 

itakamilishwaje? Hapo kwenye mamlaka yetu mji wa maji mradi 

tu wa Balili umekwisha, lakini mkandarasi bado anadai milioni 400. 

Ukienda Kisangwa bado wanadai milioni 150 nenda Misisi bado 

wanadai milioni 150. (Makofi) 

 

Mheshimiwa Naibu Spika, sasa haya mambo ni lazima 

tuyasema; na wakati huyu mtu hapewi fedha bado taasisi za 

Kiserikali zinatumia maji na zinadaiwa bilioni 61. Hizo mamlaka zetu 

za maji zitajiendeshaje? Mwaka jana ilikuwa bilioni 26 ime-shoot 

mpaka bilioni 61; hatuoni aibu? Halafu mwananchi wa kawaida 

akichelewa kulipa bili tu ya 10,000 au ya shilingi 5,000 anakatiwa 

maji, lakini kuna watu wamekalia bilioni 61 ambayo inafanya 

halmashauri ambayo inafanya mamlaka zetu za maji zishindwe 

kutekeleza miradi yake kwa wakati. (Makofi) 

 

Mheshimiwa Naibu Spika, nimeshawahi kukatiwa maji kwa 

sababu nilichelewa kulipa bili; na hiyo adhabu ilikuwa inanistahili. 

Kwa nini, hizi mamlaka nyingine hazikatiwi? Ni kwa nini, wananchi 

wasifikirie kwamba kuna watu ambao wanaweza wakatumia maji 

bure kabisa lakini kuna wananchi maskini wanatakiwa walipe 

shilingi 10,000. Mheshimiwa Aweso, sisi ndio Bunge tunapitisha 

fedha, sisi ndilo Bunge, tupo kwa niaba ya wananchi; nenda 

kawakatie maji, unaogopa nini? Nenda kawakatie maji. Mtu 

ambaye halipi bili hastahili kupata huduma ya maji. Shilingi bilioni 

61, lakini mwananchi ambaye anauza mchicha kule atalipa maji 

kwa 10,000 hadi 5,000. Siyo sawa, ninataka msumeno ukate kote 

kote. (Makofi) 

 

Mheshimiwa Naibu Spika, nilitarajia Waziri wa Fedha au 

Naibu wake, Naibu Waziri wa Fedha unanisikiliza, acha 

kuzungumza. Wakandarasi wanadai wamekusanya fedha, 

wapeleke kwenye Mfuko wa Maji ili wanawake waondokwe na 

adha ya kubeba ndoo kichwani. (Makofi) 

 

Mheshimiwa Naibu Spika, hasa imagine sisi Mamlaka yetu 

ya Maji tu pale Bunda, tuna miradi shilingi bilioni 14… 

 

MHE. HALIMA J. MDEE: Mheshimiwa Naibu Spika, taarifa. 

 

NAIBU SPIKA: Taarifa. 

 

TAARIFA 

 

MHE. HALIMA J. MDEE: Mheshimiwa Naibu Spika, ninampa 

taarifa Mheshimiwa Bulaya, kwamba katika mamlaka 

zinazodaiwa ama Taasisi za Serikali; JWTZ inadaiwa shilingi bilioni 

34, Jeshi la Magereza shilingi bilioni 31, Jeshi la Polisi shilingi bilioni 

10 na nyingine nyingi.  (Makofi) 

 

MHE. ESTER A. BULAYA: Mheshimiwa Naibu Spika na Wizara 

kibao pia zinadaiwa. Wakatiwe maji ili wakose maji ya kunywea 

kahawa ofisini.  

 

Mheshimiwa Naibu Spika, ninatolea mfano namna gani hii 

Wizara haipati fedha. Kwetu sisi bilioni 14, tuna miradi tisa. Mradi 

wa Ujenzi wa Miundombinu ya Majitaka bilioni1.5 imetoka shilingi 

milioni 500 bado 1.2. Mradi wa Kusambaza Maji Kata ya Wariku 

bilioni 1.6 haijatoka hata shilingi; Mradi wa Kusambaza Maji 

Kisangwa Kata ya Mcharo, milioni 716 haijatoka hata shilingi; 

Mradi wa Ujenzi wa Bomba Kubwa kutoka Migungani kwenda 

Mlima Kasakwa, bilioni 1.2 haijatoka hata shilingi; Ujenzi wa Tanki 

kubwa la Lita 670,000 Migungani, milioni 450, haijatoka hata 

shilingi; Ujenzi wa Tanki la Lita 225,000 Kituo cha Kusukuma Maji 

Migungani milioni 250. Ujenzi wa Tanki la Lita moja na nusu 

Kisangwa milioni 150; Ujenzi wa Mitambo ya Kusambaza Maji 

Migungani hadi Mlima Bomani milioni 750; Ujenzi wa Mitambo wa 

Mabomba katika Kituo cha Kusukuma Maji Migungani hadi Mlima 

Nyiendo shilingi bilioni 3.5. Hizi zote hazijatoka. (Makofi) 

 

Mheshimiwa Naibu Spika, haya Mkurugenzi wangu, kwa 

jina, anaitwa Esther, anafanya kazi, kama hamjampa hizi fedha 

atafanyaje hizi pesa na anafanya kazi. Ameweza kuitoa Mamlaka 

ya Maji kutoka Class C sasa hivi tunajitegemea. Wameweza 

kukusanya pesa kutoka shilingi milioni 700 mpaka shilingi bilioni 1.2, 

mpeni hizi shilingi bilioni 14 akamilishe miradi. (Makofi) 

 

Mheshimiwa Naibu Spika, haya yote hayawezi kufanyika 

kama tusipoibana Wizara ya Fedha. Wizara ya Fedha haitakiwi 

kubembelezwa; kwamba Mawaziri hawa wakaombeombe fedha 

kwa Mheshimiwa Dkt. Mwigulu, fedha tukipitisha Bungeni wazitoe 

ili ziende zikabadilishe maisha ya wananchi. Sekta ya Maji ni 

muhimu, maji ni hitaji la msingi. Miradi inawezaje kukamilika kama 

fedha hazitoki? Miradi inawezaje kukamilika kama taasisi za 

Serikali zinakaa na bilioni 61?  

 

Mheshimiwa Naibu Spika, hizi fedha zingetoka watu wangu 

wa Nyamatoke wangepata maji, watu wangu wa Bitaraguru 

wangepata wa maji, watu wangu wa Misisi na Kiwesi wangepata 

maji, watu wangu wa Kunzugu wangepata maji, watu wangu wa 

Changuge wangepata maji, watu wangu wa Bitaraguru 

wangepata maji, watu wangu wa Manyamanyama wangepata 

maji, watu wangu wa Bariri wangepata maji, watu wangu wa 

Nyasura, Zanzibar wangepata maji, watu wangu wa Bunda Mjini 

wangepata maji… (Makofi) 

 

(Hapa kengele ililia kuashiria kwisha kwa muda wa Mzungumzaji) 

 

NAIBU SPIKA: Ahsante. Mheshimiwa Tadayo, wajiandae 

Mheshimiwa Michael na Mheshimiwa Ng'enda. 

MHE. JOSEPH A. TADAYO: Mheshimiwa Naibu Spika, 

ninakushukuru sana kwa nafasi hii ya kuchangia katika Wizara hii 

nyeti. Pamoja na Taarifa ya Spika iliyotoka leo asubuhi juu ya 

msiba uliotupata Mwanga ninaomba tu kwa hisani yako uniruhusu 

sekunde mbili ili nitoe neno la pole kwa wananchi wa Jimbo 

langu, Jimbo la Mwanga kwa msiba huu mkubwa ambao 

umetupata. 

 

Mheshimiwa Naibu Spika, mimi ni Mbunge wa tatu wa 

Jimbo la Mwanga. Mbunge wa kwanza alikuwa ni Mheshimiwa 

Cleopa David Msuya ambaye alilitumikia Jimbo lile kwa muda wa 

miaka 20. Mheshimiwa Cleopa David Msuya alikuwa ni kiongozi 

mwenye maono mapana na amejenga misingi mikubwa katika 

jimbo lile ambalo kwa muda mrefu sana tutaendelea kujenga juu 

yake na bado ninaamini tutakwenda vizuri. (Makofi) 

 

Mheshimiwa Naibu Spika, tumepata pigo na ninaamini watu 

wana hofu, lakini ninaomba niwatie moyo kwamba, bado 

ninaona mwanga mbele ya mwanga, kwa sababu mzee 

Mheshimiwa Msuya alituimarisha, alitufundisha jinsi ya kufanya kazi 

na akatujengea umoja ambapo umoja huo ndio nguvu yetu ya 

kusonga mbele. (Makofi) 

 

Mheshimiwa Naibu Spika, baada ya hayo, mimi uchangiaji 

wangu wa leo jambo la kwanza kabisa ni kutoa shukurani kwa 

Mheshimiwa Rais. Shukurani hizi ninazitoa kwa niaba yangu, kwa 

niaba ya wananchi wa Mwanga na pia kwa niaba ya Hayati 

Mzee Msuya; kwa sababu Mheshimiwa Waziri Aweso atakuwa 

shahidi yangu; kwamba kama siyo msiba huu, kama si udhaifu wa 

afya uliokuwa ukimkabiri mzee leo angekuwa hapa Bungeni ili 

kushuhudia bajeti hii kama sehemu ya shukurani kwa Mheshimiwa 

Rais kwa ajili ya Mradi mkubwa wa Same – Mwanga – Korogwe 

ambao kwa kweli aliuasisi yeye. (Makofi) 

 

Mheshimiwa Naibu Spika, aliuasisi mradi huu na hakuniacha 

hata siku moja katika harakati za kufuatilia utekelezaji wa mradi 

huu na kubwa ambalo ninamshukuru Mwenyezi Mungu ni 

kwamba aliweze kushuhudia uzinduzi au ufunguzi wa mradi ule na 

Mheshimiwa Rais mwezi Machi mwaka huu. Kwa hiyo, hilo kwa 

kweli ninamshukuru sana Mungu kwa ajili ya mradi huo. (Makofi) 

 

Mheshimiwa Naibu Spika, Mradi huu wa Same – Mwanga - 

Korogwe mimi nilikuwa nikiuita mtihani wangu wa kwanza, kwa 

sababu nilipotoka kuapishwa hapa Dodoma kuwa Mbunge, 

niliporudi Jimboni nikaletewa taarifa na kiongozi mmoja kwamba 

kuna watu wanaandamana kuja ofisini kwangu. Nilipouliza 

nikapewa taarifa kwamba ni mkwamo uliokuwepo kwenye huo 

mradi, site ilikuwa imeachwa, ilikuwa giza na ilikuwa katika hali 

mbaya sana. (Makofi) 

 

Mheshimiwa Naibu Spika, ushauri na uamuzi ikawa ni 

kuwafuata wale watu kulekule. Hali tuliyoikuta hali haikuwa nzuri 

na nilimpigia simu Mheshimiwa Waziri Aweso na ndiye Waziri wa 

kwanza kufanya naye kazi kwenye Serikali hii; na kwa kweli ndani 

ya masaa machache alifika Mwanga, tena alifika siku ya 

Christmas tukaanza mchakato wa kupambana na mradi huo. 

Ilipofika mwezi Novemba, 2021, Mheshimiwa Rais Dkt. Samia 

Suluhu Hassan, alitoa tamko pale Viwanja vya Ushirika Moshi 

kwamba mkwamo wa mradi huu sasa basi. Kuanzia hapo ilikuwa 

ni kazi bin kazi mpaka mradi ule ukazinduliwa mwezi Machi 

mwaka huu. Ni mradi wa fedha nyingi, ni mradi wa kimkakati 

unaohudumia watu wengi sana. (Makofi) 

 

Mheshimiwa Naibu Spika, kwa kweli nimpongeze sana 

Mheshimiwa Waziri Aweso pamoja na timu yake yote kwa miaka 

yote ambayo tuliupambania mradi huu mpaka ukafika hapo 

ulipofika. Pia, niwapongeze viongozi wangu wa Mkoa wa 

Kilimanjaro, Wakuu wa Mikoa wote ambao wamekuwepo katika 

kipindi hiki, lakini shukrani hizi zipokelewe na Mheshimiwa Nurdin 

Babu, Mkuu wa Mkoa wa sasa wa Kilimanjaro kwa jinsi ambavyo 

tumekuwa naye bega kwa bega kwenye mradi huu, lakini pia 

Wakuu wa Wilaya ambao wamekuwepo pamoja na timu zao, 

lakini sasa zipokelewe na Mheshimiwa Mwanahamisi Munkunda, 

Mkuu wangu wa Wilaya wa sasa hivi kwa jinsi ambavyo 

tumeshirikiana. (Makofi) 

Mheshimiwa Naibu Spika, hata baada ya hapo ile timu 

iliyofanya kazi kubwa ya kufikisha kazi kubwa ya kufikisha maji 

imefuatiwa na timu ya kiufundi inayoongozwa na Engineer Rashid 

ambaye kwa kweli anashirikiana kwa karibu sana pacha wake 

wa SAMWASA Engineer Kija. Wanafanya kazi nzuri sana ya 

kuendelea kusambaza maji haya kwa viwango vya juu. 

Tunawaombea Mungu waendelee kufanya vizuri ikiwezekana na 

sisi baada ya muda mfupi tunywe maji kutoka bombani kama 

wenzetu wa Moshi Mjini wanavyofanya maji safi na maji salama. 

(Makofi) 

 

Mheshimiwa Naibu Spika, niendelee kuiomba Wizara 

kuunga mkono mradi huu kwa kuongeza fedha za usambazaji. 

Bado kuna changamoto maeneo ya Kisangara, kuna sehemu 

watu maji hawajayapata ndani, halafu na vile vijiji tisa ambavyo 

Mheshimiwa Waziri unavifahamu sana. Tumekuwa tukizungumza 

toka mradi ulivyoanza kwamba vipo vijiji tisa vinavyozunguka ule 

mradi, tunaomba juhudi ziendelee. Ni kweli kuna visima 

vimechimbwa, lakini sasa watu wanatamani maji mwah, yale 

ambayo yanafika ndani ya nyumba zao, kwa hiyo watusaidie 

kwenye hilo. (Makofi) 

 

Mheshimiwa Naibu Spika, pia, eneo la Kifaru ambalo ni 

eneo mojawapo ambalo linaonekana kama limebaki tu sasa kwa 

sababu upande mwingine kuna Mradi ule wa Maji ya Mnoa na 

upande huu kuna maji haya ya SAMWASA ambayo yanaishia 

pale karibu na kiwanda, pale Kifaru panabakia kama jangwani 

hivi. Katia jambo hili tunaomba msaada. (Makofi) 

 

Mheshimiwa Naibu Spika, tunachoomba kwa Mheshimiwa 

Waziri, kwanza ni kuwaongezea fedha watu wa SAMWASA kwa 

sababu kwa kweli technically wana uwezo mkubwa sana na ni 

watu ambao wamekubalika sana na wananchi wanafanya 

ushirikiano mkubwa sana na wananchi.  Hata hivyo, zaidi ya 

kuwaongezea fedha pia, ufanyike utaratibu wa ushirikiano wa 

SAMWASA na RUWASA. Kwa sababu, yapo maeneo ambayo maji 

yanapita hapo na watu wanaopata kutoka SAMWASA 

wanayapata mengi, lakini wale ambao wanatakiwa kupata 

RUWASA hawapati kwa sababu RUWASA nao wana changamoto 

zao pamoja na kazi nzuri wanazofanya. (Makofi) 

 

Mheshimiwa Naibu Spika, kwa hiyo, upo umuhimu mkubwa 

sana wa taasisi hizi mbili, kwa sababu lengo kwanza ni kuwapatia 

wananchi maji bila kujali yanatoka RUWASA, yanatoka wapi? 

Jambo lingine ni kwamba kwa mradi mkubwa kama ule, 

unavyozidi kuwa na watumiaji wengi ndio unavyokuwa 

sustainable, wanalipa bili kwa wingi na mradi unaweza 

ukaendelea. (Makofi) 

 

Mheshimiwa Naibu Spika, kwa hiyo, ninaomba tu watu 

waunganishiwe kwa wingi, ikiwezekana hata zile kata zilizoko 

pembeni ya matanki ya Kiverenge pale, Kata ya Kwakoa na Kata 

ya Toloha, zipate maji kwa sababu maji haya ni mengi na 

ninaamini kabisa kazi ya usambazaji ni kubwa. Wizara 

wameliweza limfupa likubwa la kuyafikisha maji pale, hivi vimfupa 

vidogovidogo vya kuyasambaza nina hakika haviwezi 

kuwashinda, kazi hii ifanyike vizuri. (Makofi) 

 

Mheshimiwa Naibu Spika, pamoja na SAMWASA kufanya 

vizuri lakini RUWASA wanafanya vizuri. Dakika moja nimalizie… 

 

(Hapa kengele ililia kuashiria kwisha kwa muda wa Mzungumzaji) 

 

NAIBU SPIKA: Mheshimiwa Tadayo, kengele ya pili hiyo. 

 

MHE. JOSEPH A. TADAYO: Mheshimiwa Naibu Spika, kama 

ninaweza nikafunga kwa dakika moja, ninakuomba na kuunga 

mkono hoja. 

 

NAIBU SPIKA: Mheshimiwa, sekunde kumi. 

 

MHE. JOSEPH A. TADAYO: Mheshimiwa Naibu Spika, RUWASA 

wanafanya kazi nzuri, maeneo ya Usangi waongeze tu 

miundombinu na matenki. Mradi wa Masumbeni design yake 

ilikuwa ngumu kidogo zile distribution point, ni chache sana, 

hazitakidhi yale matakwa ya Mheshimiwa Rais ya kumtua mama 

ndoo kichwani na Mradi mzuri kabisa wa Mangio pia, ninaomba 

waongeze juhudi kwa sababu umeleta hamasa na matumaini 

makubwa sana. 

 

Mheshimiwa Naibu Spika, baada ya kusema hayo, 

ninawapongeza tena na kuwashukuru Wizara kwa kazi nzuri.  

Ninaunga mkono hoja na ahsante sana. (Makofi) 

 

NAIBU SPIKA: Ahsante. Mheshimiwa Michael Mwakamo, 

Mheshimiwa Kilumbe Ng’enda, Mheshimiwa Hokororo. 

 

MHE. MICHAEL C. MWAKAMO: Mheshimiwa Naibu Spika, 

ninakushukuru na nianze kwa kutoa pongezi nyingi sana kwa 

Mheshimiwa Waziri na timu yake kuanzia Wizarani na watendaji 

wote wanaoshughulika na hii Sekta ya Maji. Pia, nimshukuru dada 

yangu Beatrice na Engineer Debora kule Pwani namna ambavyo 

tumeshirikiana kukamilisha miradi. (Makofi) 

 

Mheshimiwa Naibu Spika, kwanza nimwombe Ndugu yangu 

Aweso, nitachukua maneno yake machache ambayo mara 

nyingi huwa anasema na maneno haya nitakapokuwa 

ninaendelea kuyafafanua kwa nilivyo yaelewa mimi na 

ninavyotaka kuyatumia, asisikie vibaya kana kwamba shukrani 

nilizozitoa awali ni za bahati mbaya, lakini ninatumia mifano hiyo 

kwa ajili ya kuweka vizuri hoja yangu kulingana na yale ambayo 

nimeamua leo niyachangiae. 

 

Mheshimiwa Naibu Spika, jambo la kwanza, ninatumia 

msemo wako ule ambao huwa unausema mara nyingi: 

“Anayelala na mgonjwa ndiye anajua namna ambavyo 

mgonjwa huyo anapumua.” Ninayasema maneno haya ni kwa 

jambo ambalo wewe unalifahamu. 

 

Mheshimiwa Naibu Spika, Jimbo la Kibaha Vijijini ni eneo 

ambalo Taifa limelitenga kwa ajili ya uwekezaji na moja ya jambo 

muhimu kwenye maeneo ya uwekezaji ni maji. Maana yake 

upatikanaji wa maji kwenye maeneo ya wawekezaji unakwenda 

kutoa fursa kwa wawekezaji kuendesha shughuli zao kwa uhakika 

zaidi, pasipo maji maana yake hawawezi kujenga; na pasipo maji 

maana yake hawawezi kuzalisha. (Makofi) 

Mheshimiwa Naibu Spika, Mheshimiwa Waziri anafahamu, 

japo nimshukuru sana, jitihada zake nimeziona kwa sababu 

aliagiza timu yake na hapa nimpongeze Mkurugenzi wa DAWASA 

Ndugu yangu Bwire maana yake mara tu baada ya kumwagiza 

tulikwenda naye kwenye haya maeneo na tukafanya vikao vingi. 

Ninajua kwamba miradi anayoisimamia ni mingi na ni mikubwa 

kwa hiyo yawezekana wawekezaji hawa wakakutana na 

changamoto ya maji si kwa sababu hapendi kuwahudumia. Sasa 

kwa sababu ya kugundua yote hayo, ninamwona na kufahamu 

uzalendo wake na namna ambavyo amejua kabisa ni namna 

gani anaona maji ni fursa kwa watu wanaotakiwa kuwekeza, 

nimeona nije na maombi maalum kwake. (Makofi) 

 

Mheshimiwa Naibu Spika, tunayo kongani ya modern 

industry park pale Mlandizi. Ninajua jitihada ambazo amefanya 

na hasa Katibu Mkuu, Engineer Dada Mwajuma kwa kweli sijui 

nipongeze kwa kiwango gani, maana watumishi hawa 

wamekuwa na usikivu wa pekee, unapoongea nao unaona ni 

namna gani wanaumia na kukosekana mafungu ya kuweza 

kutekeleza huduma hiyo. Sasa baada ya kugundua kwamba 

Waziri na timu yake, watendaji waliokuwa Wizarani, watendaji 

akina Bwire waliokuwa kule wanaumia, kwa sababu wanaona 

kabisa kwamba, kwenye eneo hili la uwekezaji tusipowahudumia 

tunapoteza fursa kubwa ya kuongeza uchumi wa wananchi lakini 

pia uchumi wa Taifa. Nikaona nije na mawazo. (Makofi) 

 

Mheshimiwa Naibu Spika, wazo langu la kwanza, 

wawekezaji nchini hawahudumiwi na Wizara yake peke yake, 

kuna Wizara ya Uwekezaji, kuna Wizara ya Viwanda na Biashara, 

yupo yeye kwa maana ya huduma ya maji, lakini wapo watu wa 

Nishati ya Umeme. Sasa kutokana na changamoto 

wanayokutana nayo kwenye eneo la maji.  Ningeshauri hizi 

Wizara tatu tukae chini tuone namna ambavyo zile kongani za 

viwanda tunakwenda kuzihudumia. (Makofi) 

 

Mheshimiwa Naibu Spika, ni imani yangu kwamba Wizara 

yake ikipambana, ikachukulia suala hili la ukosekanaji wa maji 

kwenye hii modern industry park kama dharura ambayo ndugu 

yangu Mheshimiwa Ulega ameichukua ya barabara kukatika 



8 MEI, 2025 

210 

 

Lindi, halafu wakavamia pale katika ile industry, lile eneo 

wakalichukulia kama dharura, wakatafuta namna ya kukwamua 

dharura hiyo, inawezekana mambo hayo yakienda; na dharura 

hazikwamuliwi kwa kukaa peke yake. (Makofi) 

 

Mheshimiwa Naibu Spika, kwa hiyo, ningeshauri sana hizi 

Wizara tatu, wakae haraka wavamie pale. Kwa nini ninasema 

wavamie? Wale wamepata wawekezaji wanaotaka kuweka 

viwanda pale 113 lakini wengi kati yao wameshawaandikia barua 

kuvunja mikataba ya kuchukuwa yale maeneo kwa sababu 

hawana huduma ya maji. Sasa ni hasara kiasi gani tutaipata 

endapo watu hawa watashindwa kuwekeza. Kwa hiyo, 

ningekuomba sana hili jambo tulichukue kwa dharura; na 

nitafurahi wakati Waziri anahitimisha angesema hili jambo 

amelipokea kwa kiwango gani na dharura hii tunakwenda 

kuimaliza namna gani. (Makofi) 

 

Mheshimiwa Naibu Spika, jambo la pili, ningependa 

kuzungumzia changamoto za upatikanaji wa maji ya matumizi ya 

kawaida kwenye makazi ya wanadamu. Ninafahamu pale 

Mlandizi ndiyo kwenye chanzo cha maji kinachokwenda Dar es 

Salaam, ninaifahamu mikakati ya kuchimba Bwawa hilo la 

Kidunda ambalo linataka lije likabiliane na changamoto ya maji 

mara baada ya maji yatakapokuwa yamepungua Mto Ruvu. 

Napo kwenye eneo hili ningeomba nitoe mawazo yangu na 

ushauri wangu kama ifuatavyo:- 

 

Mheshimiwa Naibu Spika, Kidunda limechimba ili lilete maji 

katika njia ya Mto Ruvu, maana yake Mto Ruvu ukipungua 

watayatoa kwenye Bwawa la Kidunda, watayatumbukiza kwenye 

njia ya Mto Ruvu yafike kwenye hivyo vyanzo ambavyo 

vinapeleka Dar es Salaam na Pwani. Wasiwasi wangu, Mto Ruvu 

kingo zake nyingi zimeharibika, ukienda pale Kitomondo, mto 

umehama kwenye njia yake ya asili umekwenda kwenye maeneo 

mengine ambayo maji yanamwagika hayafiki kwenye mitambo. 

(Makofi) 

 

Mheshimiwa Naibu Spika, kwa hiyo, pamoja na ujenzi wa 

Bwawa la Kidunda, wasipolinda kingo za Mto Ruvu, 

wasipokwenda kuziba pale Kitomondo ambapo ipo ndani ya 

eneo langu la Jimbo la Kibaha Vijijini, maana yake maji haya 

yatapotea na kazi hiyo haitakuwa… 

 

(Hapa kengele ililia kuashiria kwisha kwa muda wa Mzungumzaji) 

 

NAIBU SPIKA: Ahsante Mheshimiwa Michael… 

 

MHE. MICHAEL C. MWAKAMO: Mheshimiwa Naibu Spika, 

baada ya kusema hayo, ninaunga mkono hoja, lakini nimwombe 

Waziri atakaposimama anisaidie kufanya ufumbuzi wa hayo 

niliyoyalenga.  Ahsante. (Makofi) 

 

NAIBU SPIKA: Mheshimiwa Ng’enda, jiandae Mheshimiwa 

Hokororo, jiandae Mheshimiwa Mabula. 

 

MHE. KILUMBE S. NG’ENDA: Mheshimiwa Naibu Spika, 

ninashukuru kwa kunipa nafasi ili niweze kutoa mchango wangu 

katika bajeti hii ya Wizara ya Maji. Kwanza ninaanza kwa 

kumshukuru Mwenyezi Mungu kwa kuendelea kutupa afya na 

uhai ili kuendelea kuwatumikia wananchi waliotuleta katika 

jumba hili. (Makofi) 

 

Mheshimiwa Naibu Spika, niruhusu nitoe pongezi nyingi sana 

kwa Mheshimiwa Waziri wa Maji, Naibu wake, Katibu Mkuu na 

Watendaji wao wote ikiwa ni pamoja na Mameneja na 

Wakurugenzi wa Mamlaka za Maji katika maeneo yetu ikiwa ni 

pamoja na Mkurugenzi wangu wa Mamlaka ya Maji ya KUWASA 

kule Kigoma na RUWASA Mkoa wa Kigoma. (Makofi) 

 

Mheshimiwa Naibu Spika, wakati mwingine wananchi 

wanaotusikiliza wanaweza wakawa wanatushangaa labda 

wanatuona wakati fulani tuna-move katika kulaumu sana na 

wakati fulani tuna-move katika kupongeza sana; lakini ninataka 

niwatoe wananchi wasiwasi kwamba, hiyo ndiyo kawaida ya kazi 

ya mwanadamu. Kazi ya mwanadamu ina maeneo yote mawili, 

kwa sababu kadri unavyofanikiwa unakaribisha na changamoto 

nyingine za mafanikio. (Makofi) 

Mheshimiwa Naibu Spika, leo tunapozungumza, kwa mtu 

mwingine ambaye hajapata bahati ya kutembea katika nchi 

nyingine za Afrika na hasa vijijini, siyo makao makuu ya nchi 

anaweza asijue kazi kubwa ambayo imefanywa katika nchi yetu 

tofauti na nchi nyingine na hata kumfanya Rais wetu aonekane ni 

champion katika masuala makubwa mawili: suala la maji na suala 

la nishati. (Makofi) 

 

Mheshimiwa Naibu Spika, hawa watu wanafanya kazi ya 

kuangalia vigezo vikubwa vya maendeleo kwenye sekta hizo; na 

ndiyo maana wanaweza kum-award Rais wenu kuwa champion 

katika masuala hayo. Jambo moja ambalo unaweza ukaliona 

kwenye taarifa iliyosomwa hapa na Mheshimiwa Waziri, jumla ya 

miradi 2,331 ya maji imekamilika, hili si jambo dogo. Kati ya miradi 

hiyo, vijijini ni miradi 1,965 na mijini ni miradi 366. (Makofi) 

 

Mheshimiwa Naibu Spika, baada ya miradi hiyo kukamilika 

imetutoa wapi katika asilimia za upatikanaji wa maji kwa 

wananchi wetu? Vijijini tulikuwa 70.1%, leo tupo 83%, upatikanaji 

wa maji vijijini. Mijini tulikuwa 84%, leo tupo 91.6%. Hivi ndivyo 

vigezo vinavyoangaliwa na watu wanaojua masuala ya 

maendeleo duniani. (Makofi) 

 

Mheshimiwa Naibu Spika, hili ninataka niliseme, lazima 

uamue kwamba ninafanya kazi ili watu wangu wapate manufaa 

halafu nikabiliane na changamoto mbalimbali zinazotokana na 

manufaa hayo. Kwa mfano, unapotekeleza miradi, ikazalisha 

madeni lakini madeni ambayo tayari wananchi wako 

wanaendelea kupata huduma, madeni haya yanaendelea 

kulipika; na ukiingia kwenye benki hizi, matajiri wote wakubwa 

ndio wanaodaiwa hela nyingi kwenye benki. Hakuna maskini 

anayedaiwa, utakopa kwa lipi? (Makofi) 

 

Mheshimiwa Naibu Spika, kwa hiyo, ninachotaka kusema, 

ninakubaliana na hoja ya Wabunge wenzangu ya kuhakikisha 

kwamba tunapotenga bajeti, tuiheshimu, tupeleke pesa kule 

zinapopelekwa; lakini pale ambapo tunafanya mambo kwa 

manufaa ya wananchi wetu tusiogope deni hata kidogo. Hili 

ninataka niliunganishe na hili la madeni ya taasisi. Ni ukweli 

usiopingika kwamba tunataka taasisi za umma zilipe madeni, 

tunataka majeshi yalipe madeni. (Makofi) 

 

Mheshimiwa Naibu Spika, Mheshimiwa Aweso mimi ni mtu 

wa kwanza ambaye si muumini wa kukwambia kakate maji 

kwenye jeshi. Jeshi ni chombo tunachokihudumia sisi Watanzania 

na majeshi yetu ni fahari yetu. Kazi yetu sisi kama, jeshi halijalipa 

maji tunaenda Wizara inayohusika tunawaomba kama hela 

hazitoshi, tuongeze zilipwe. Kazi yetu sisi ni kuhudumia majeshi yetu 

haya; yametupa heshima kubwa, ni fahari yetu na watu wengine 

hawajui majeshi ya Tanzania yanathaminika mpaka nje ya 

mipaka ya Tanzania. (Makofi) 

 

Mheshimiwa Naibu Spika, kuna nchi ukiwaambia tunataka 

majeshi ya kulinda amani wanasema tunakubali Jeshi la Tanzania 

siyo jeshi la nchi nyingine yoyote. Ni jeshi la watu waaminifu, 

waadilifu, wenye uzalendo mkubwa, hatuwezi kukata maji huko, 

tunahakikisha kama maji hayajalipwa tunaongea na Waziri 

anayehusika kama bajeti haitoshi, tuwaongeze fedha walipe maji. 

(Makofi) 

 

MHE. CONDESTER M. SICHALWE: Mheshimiwa Naibu Spika, 

Taarifa. 

 

TAARIFA 

 

NAIBU SPIKA: Taarifa. 

 

MHE. CONDESTER M. SICHALWE: Mheshimiwa Naibu Spika, 

ninaomba kumwongezea taarifa Mheshimiwa Kilumbe Shaban 

Ng’enda kwa msisitizo huo huo na heshima hiyohiyo aliyosema 

kwa umuhimu wa majeshi yetu, tunaomba ndiyo heshima hiyo 

hiyo ichukuliwe kumwambia Waziri mwenye dhamana wa Fedha 

kwamba atoe pesa ili majeshi yetu yaweze kulipa hayo madeni 

na asiendelee kutajwa hapa Bungeni kwa ajili ya kuonekana 

kama si kitu kinafaa. Kwa heshima ya majeshi yetu, ahsante. 

(Makofi) 

NAIBU SPIKA: Waheshimiwa Wabunge, majeshi yetu 

hayakatiwi maji na yanalipa maji kama kawaida. 

 

MHE. KILUMBE S. NG’ENDA: Mheshimiwa Naibu Spika, 

ninaomba nimalizie mchango wangu kwa kueleza kwamba 

maendeleo katika Sekta hii ya Maji ni makubwa sana na ukitaka 

kujua sekta inaendelea hata vijana wa Kitanzania sasa wanapata 

hamu ya kusoma katika Chuo cha Maji, udahili katika kipindi 

kilichopita ulikuwa wa wanafunzi 2,320, sasa umefika 4,260, 

ongezeko la 84% kwa sababu wanajua kwamba tukisoma 

tutakwenda kupata ajira katika sekta hii. 

Mheshimiwa Naibu Spika, ninaomba kuunga mkono hoja. 

(Makofi) 

 

NAIBU SPIKA: Ahsante. Mheshimiwa Hokororo, wajiandae 

Mheshimiwa Mabula na Mheshimiwa Dkt. Paulina.   

 

MHE. AGNES E. HOKORORO: Mheshimiwa Naibu Spika, 

ninakushukuru kwa kunipa nafasi niweze kuchangia hoja iliyopo 

mezani. Kwanza, nitumie fursa hii kwa kumpongeza sana 

Mheshimiwa Rais wetu mpendwa Dkt. Samia Suluhu Hassan 

ambaye tangu alipokuwa Makamu wa Rais alikuwa na nia ya 

kumtua mama ndoo kichwani na ameendelea kuitekeleza kwa 

vitendo. (Makofi) 

 

Mheshimiwa Naibu Spika, wakati Mheshimiwa Waziri 

anasoma mafanikio ya Wizara yake wote tumeona mafanikio ni 

makubwa na kwa kweli kwenye hii sekta kuna mapinduzi 

makubwa sana. Nami niseme yale machache tu.  

 

Mheshimiwa Naibu Spika, mbali na sera, lakini moja ya 

mafanikio katika Sekta ya Maji ni utekelezaji wa miradi 28 katika 

miji. Tumeambiwa na tumeona, nami ni Mjumbe wa Kamati 

ninathibitisha kwamba bajeti ya maji imeongezeka kutoka shilingi 

bilioni 680 mpaka kufikia shilingi trilioni moja. Haya ni mambo 

makubwa na hiyo imewezesha miradi mingi ya maji kutekelezwa. 

(Makofi)  

Mheshimiwa Naibu Spika, wakati RUWASA inaanzishwa 

kama ilivyo ada kwa Watanzania, watu wengi walianza kuweka 

wasiwasi, lakini leo tumeona RUWASA imefanya kazi kubwa sana 

na ni chombo ambacho kimsingi tunakitegemea sana katika 

utekelezaji wa miradi mingi ya maji vijijini. RUWASA kama 

tunavyoiona kwenye taarifa, imetekeleza miradi 3,779 katika vijiji 

10,517. Kati ya vijiji 12,318 vyote nchini, vimebaki vijiji vichache 

sana. (Makofi) 

 

Mheshimiwa Naibu Spika, nina uhakika kwa kasi anayoenda 

nayo Mheshimiwa Aweso na hapa ninatumia fursa hii 

kumpongeza yeye na Naibu Waziri. Kwa kweli Mheshimiwa Aweso 

anafanya kazi kubwa, Mungu ambariki sana. Kwa sababu 

akinamama wanaotuliwa ndoo kichwani ni wale wale mama 

zako. Kama ambavyo Mama Aweso wa Pangani anafaidika na 

hii huduma na akinamama wote wa Kitanzania wanafaidika. 

Mungu akubariki sana. Hii ni ibada. (Makofi) 

 

Mheshimiwa Naibu Spika, ninaomba pia nitumie fursa hii 

kumpongeza Mtendaji Mkuu, Engineer Mwajuma. Kwa kweli kama 

tulivyoona katika Mei Mosi, amekuwa mfanyakazi bora, Engineer 

Mwajuma anastahili. (Makofi) 

 

Mheshimiwa Naibu Spika, mara nyingi wanawake 

wakifanya vizuri hawaonekani lakini hata katika Maadhimisho ya 

Wiki ya Maji, Engineer Mwajuma alifunika. Alianza point A mpaka 

alipofika Z alieleza mwenyewe mbele ya Mheshimiwa Rais, vitu 

vyote vilivyokuwepo kwenye yale maonesho. Engineer Mwajuma 

nampa pongezi. Kwa kweli sisi wanawake tunafarijika sana kwa 

namna unavyotekeleza kazi zako katika Wizara ya Maji. (Makofi) 

 

Mheshimiwa Naibu Spika, ninaomba kujielekeza katika 

Mkoa wa Mtwara. Sisi pia ni miongoni mwa wanufaika na kwenye 

miradi ya miji 28, upo Mradi wa Kutoa Maji Mto Ruvuma ambao 

kwa sasa unaendelea kutekelezwa, unapeleka maji Mangaka; 

umefikia 75%, mradi ule ni wa shilingi bilioni 38.4. 

 

Mheshimiwa Naibu Spika, ninaomba jambo moja, kwamba, 

kwa kuwa tuna mradi ambao umewekwa kwenye bajeti kwenye 

kitabu hiki cha leo wa kuyatoa maji kutoka Mto Ruvuma kupeleka 

katika Miji ya Nanyamba, Mtwara Vijijini na Tandahimba. 

Ninaomba pia uanze kutekelezwa ili uende sambamba na Mradi 

wa Kutoa Maji Mto Ruvuma kupeleka Nanyumbu Mangaka na 

hapa atakuwa ametusaidia sana kuondokana na ile adha ya 

maji ya kuokota. (Makofi) 

 

Mheshimiwa Naibu Spika, niseme, katika vijiji vyetu ambako 

tulikuwa tunaokota maji, kwa mara ya kwanza tumekuta kwenye 

vile vijiji kuna maji yanayotoka bombani. Hivi tunasema nini kuhusu 

Mama Samia kwenye hili eneo? Hili amelitekeleza kwa vitendo. 

(Makofi) 

 

Mheshimiwa Naibu Spika, kuhusu suala la kuunganisha maji 

kwenye National Grid litakuwa ni zuri sana kama hii miradi 

ambayo inaandikwa kwenye hotuba ya Waziri ikitekelezwa. Kwa 

mfano, tumeona ameandika, “Maji kutoka Bonde la Mto Rufiji 

kupeleka Mikoa ya Lindi na Mtwara.” Hiyo itakuwa imesaidia sana 

kuunganisha. (Makofi) 

 

 Mheshimiwa Naibu Spika, tunafahamu Maji ya Ziwa Victoria 

yatakuja mpaka Dodoma, lakini kwa upande wa Kusini basi 

kuwepo na hii ya Mto Rufiji ikiunganika na yale ya Mto Ruvuma, 

kwa hiyo na sisi kwetu kwa kweli maji tutakuwa ni mwemwele 

mwemwele. (Makofi) 

 

Mheshimiwa Naibu Spika, kimsingi ile maji mwa, ile mwa 

usidhani kama ni Kizigua, kile ni Kimakuwa. Kwa hiyo, tunaomba 

sasa na hilo litekelezeke, maji mwa, mwa, mwa, mwa! Hicho ni 

cha kwetu kabisa. (Makofi) 

 

Mheshimiwa Naibu Spika, ninaomba kutumia fursa hii 

kukumbusha, katika Bajeti ya Mwaka wa Fedha 2024/2025 

kulikuwa na mabwawa 10 yanayochimbwa kwa Force Account 

na miongoni mwa mabwawa 10, mawili yalikuwa katika Mkoa wa 

Mtwara; moja Nanyumbu na moja Masasi Lukuledi. Ninaomba 

kukumbushia kwa sababu ninaamini tutapata zile fedha za Mfuko 

wa Maji na tunaiomba Wizara ya Fedha ipeleke fedha kama 



8 MEI, 2025 

217 

 

Waheshimiwa Wabunge wengine walivyosema ikakamilishe hiyo 

kazi ambayo iliwekwa kwenye bajeti iliyopita. (Makofi) 

 

Mheshimiwa Naibu Spika, ninatumia pia fursa hii pia 

kuishukuru Wizara kwa vile visima 90, vitano katika kila jimbo na 

hata kule Mtwara vimechimbwa. Ninaomba tu sasa kasi ya 

kuunganisha kuyafanya yale maji yatumike, visima vimechimbwa 

lakini sasa yale maji yatumike ili wananchi waweze kunufaika. 

(Makofi) 

 

Mheshimiwa Naibu Spika, eneo lingine ni kuhusu Mradi wa 

Maji wa Makonde ambao ulitengewa shilingi bilioni 84.7. Kwa sasa 

mkandarasi anadai bilioni 3.1 na ana zile certificates ambazo 

ameziwasilisha. Mheshimiwa Waziri anajua mkandarasi 

alishaondoka, lakini kwa sasa amerudi na tunajua kuna sehemu 

ameshachimba na kwa sasa anatarajia kuchimba kisima cha tatu 

lakini kwa yale maeneo ambayo tayari amejenga ma-tank 

hajaunganisha kwa mabomba, alipwe hizi certificates bilioni 3.1… 

(Makofi) 

 

(Hapa kengele Ililia kuashiria kwisha kwa muda wa Mzungumzaji) 

 

NAIBU SPIKA: Ahsante. 

 

MHE. AGNES E. HOKORORO: …na tuone matunda haya ya 

kazi nzuri ya mikono ya Waziri, Mheshimiwa Aweso na timu yake 

pamoja na Dkt. Samia Suluhu Hassan.  

 

Mheshimiwa Naibu Spika, ninaomba kuunga mkono hoja. 

(Makofi) 

 

NAIBU SPIKA: Mheshimiwa Mabula, wajiandae Mheshimiwa 

Paulina, Mheshimiwa Tarimba na Mheshimiwa Ezra Chiwelesa. 

 

MHE. STANSLAUS S. MABULA: Mheshimiwa Naibu Spika, 

ninakushukuru sana kwa kunipa nafasi ya kuchangia mchana 

huu. Kwa hakika Waheshimiwa Wabunge wamesema maneno 

mengi mazuri sana nami ninaanza kwa kusema kama ifuatavyo:- 

Mheshimiwa Naibu Spika, ninakumbuka mara ya mwisho 

mwaka 2022 mwezi kama huu, nilimwambia Mheshimiwa Waziri 

ama hakika anajitahidi kufanya kazi yake vizuri na kwa weledi wa 

hali ya juu. Leo ninaomba niifute hiyo kauli na nimwambie 

Mheshimiwa Waziri hakika umeweza na tena umeweza sana. 

(Makofi) 

 

Mheshimiwa Naibu Spika, siyo jambo rahisi sana, 

unalifahamu Bunge lako na unatambua. Ninatumia nafasi hii 

kumshukuru sana na kumpongeza sana Mheshimiwa Rais kwa 

namna ya kipekee ambavyo amekuwa msaada kwenye Wizara 

hii ya Maji. Pia ninampongeza Mheshimiwa Waziri, Naibu Waziri na 

timu yake nzima kwa maana ya menejimenti nzima ya mamlaka 

na menejimenti nzima ya wizara. (Makofi) 

 

Mheshimiwa Naibu Spika, sote tunafahamu kila mmoja 

hapa amezungumza namna ambavyo tumehangaika kwenye 

Bunge hili kusema tunavyotamani kuona Wizara ya Maji 

ikiongezewa fedha. Leo ni faraja ya kila Mheshimiwa Mbunge 

kusimama na kusema tunauona mwanga mwingine mkubwa wa 

fedha kutoka bilioni 600 na ushehe hadi shilingi 1,016,000,000,000, 

hili siyo jambo dogo ni jambo la kupongeza sana. (Makofi) 

 

Mheshimiwa Naibu Spika, ninampongeza sana Mheshimiwa 

Waziri kwa kuishi Kauli Mbiu ya Mheshimiwa Rais kwa vitendo ya 

kumtua mwanamke ndoo na hakika yeye na wasaidizi wake 

wameifanya sawasawa. (Makofi) 

 

Mheshimiwa Naibu Spika, tunapozungumza kauli hii na 

fedha zinavyoongezeka kila mwaka zinatafsiri kwenye miradi 

iliyotekelezwa. Tumesema hapa, tunaiona tafsiri kwenye zaidi ya 

miradi 2,331 mikubwa iliyotekelezwa nchi nzima; miradi 1,965 

kwenye vijiji na 366 kwenye miji na majiji. (Makofi) 

 

Mheshimiwa Naibu Spika, kazi hii haiji kwa bahati mbaya. 

Kazi hii inafanywa na watu ambao wana weledi mkubwa. 

Mheshimiwa Waziri, katika miaka yake nane kwenye Wizara hii, 

ninadhani Waheshimiwa Wabunge wanalisahau hili sana. 

Mheshimiwa Aweso ametimiza miaka nane kwenye Wizara ya 

Maji. Ama hakika kama ni tuzo tulizompa Mheshimiwa Rais 

inayofuata inastahili kuwa ya kwakeo kwa sababu ameijua 

Wizara yake vizuri na ameitendea haki. (Makofi) 

 

Mheshimiwa Naibu Spika, tukisema matokeo na utekelezaji 

wa miradi, imetajwa mingi. Mimi ninatoa mifano ya Jiji la Mwanza, 

miaka minne iliyopita tumejenga chanzo kikubwa cha maji cha 

kihistoria baada ya miaka 42, ambacho leo kinazalisha maji zaidi 

ya lita 48,000,000. Hili siyo jambo dogo katika kuwatumikia 

wananchi. (Makofi) 

 

Mheshimiwa Naibu Spika, sasa leo tunapozungumza, maji 

haya kwenye kata 18 zenye mitaa 175, ninataka nimwambie 

Mheshimiwa Waziri kila kata imepata maji na kama kuna 

changamoto tunazokabiliana nazo ni kwenye baadhi ya mitaa 

michache. Ukikuta kata ina mitaa 10 basi mitaa saba inapata 

maji, mitaa mitatu haina maji, mitaa mitano inapata maji, mitaa 

mitano wanaendelea na uzalishaji. (Makofi) 

 

Mheshimiwa Naibu Spika, ninataka nikuhakikishie kwa kazi hii 

kubwa ambayo wameifanya ama kwa hakika Mwenyezi Mungu 

atawalipa na tena atawalipa kwa viwango vya hali ya juu. 

(Makofi) 

 

Mheshimiwa Naibu Spika, tumeona hapo, wameitaja hata 

habari ya RUWASA. Leo ukizungumza habari ya RUWASA katika 

kutekeleza miradi kwenye vijiji 10,000 kati ya vijiji 12,000, haikuwa 

ndogo rahisi. Watu wanasema tembea uone na hivi vijiji 2,000 

vilivyobaki, nina uhakika ni kutokana na ukienda kwenye Kijiji 

kimoja, ukienda kwa Mheshimiwa Kiswaga hapa, kama ana vijiji 

180, basi ni vijiji 20 peke yake ambavyo havijapata maji. Hivyo kazi 

ya usambazaji wa maji imefanyika kubwa na kwa kiwango cha 

hali ya juu kabisa. (Makofi) 

 

Mheshimiwa Naibu Spika, ninakupongeza wewe 

Mheshimiwa Aweso na timu yake; Mheshimiwa Naibu Waziri, 

Katibu Mkuu na watendaji wote. Wamefanya kazi ya 

kumheshimisha Mheshimiwa Rais.  Wametekeleza kwa vitendo 

kauli mbiu ya kumtua mwanamke ndoo na huu ndiyo msingi 

unaokwenda kutupa CCM kura nyingi na za kishindo. Hapa ndipo 

watu watakapojua, kauli yetu ya safari hii baada ya kazi iendelee, 

unaposema kazi na utu, tunasonga mbele, utu ni pamoja na 

kuwapelekea wananchi huduma za lazima ikiwemo maji. 

Ninatumia nafasi hii kwa kweli kukushukuru sana. (Makofi) 

 

Mheshimiwa Naibu Spika, lingine kubwa ni kuhusu miradi 

ambayo imenza sasa. Pale Mwanza tunao mradi mmoja unaitwa 

Sasa Project. Mradi huu ni mradi ambao umeanza kama pilot 

study na ni mradi huu ni wa kudhibiti upotevu wa maji. 

 

Mheshimiwa Naibu Spika, ninamshukuru sana mkurugenzi 

wangu na timu yake kwa kweli. Ama hakika ametupa mkurugenzi 

mchapakazi; anafanya kazi yake vizuri.  Ninawashukuru sana 

watu wa Mamlaka ya Maji ya MWAUWASA. Kwa sababu tatizo la 

maji lililokuwepo Mwanza miaka minne iliyopita, leo nisingekuwa 

na nguvu ya kurudi kuomba kura. (Makofi) 

 

Mheshimiwa Naibu Spika, ninataka nikuhakikishe, kazi 

waliyoifanya na kile alichokifanya Dkt. Samia Suluhu Hassan kuleta 

zaidi ya bilioni 120 kwenye Jiji la Mwanza, ama hakika inanipa jeuri 

ya kurudi kuongea na wananchi na kuwaambia bado nipo sana, 

ninataka tuendelee kulisukuma gurudumu hili na hatuna shaka ni 

kwa sababu ya jeuri mliyotupa. (Makofi) 

 

Mheshimiwa Naibu Spika, mwisho, nikiwa ninafahamu muda 

wangu umekwisha. Dakika moja ninamalizia. Nimshukuru 

Mheshimiwa Waziri, kwa maji wanayosambaza kwa sababu kwa 

kuanzisha maabara zilizothibitishwa kimataifa tafsiri yake 

wameamua Watanzania wape siyo tu maji bali maji yaliyo safi na 

salama kwa maisha ya Watanzania. Mungu awabariki sana, 

hongereni sana na Mungu aendelee kuwatetea. Mheshimiwa 

Aweso Wanapangani wako hapa, ama hakika hawatajuta kuwa 

na yeye, waendelee kumtunza kwa sababu yeye ni hazina ya 

Taifa hili.  

 

Mheshimiwa Naibu Spika, ahsanteni sana na Mungu 

awabariki. Ninaunga mkono hoja kwa asilimia mia moja. (Makofi)    

(Hapa kengele Ililia kuashiria kwisha kwa muda wa Mzungumzaji) 

 

NAIBU SPIKA: Mheshimiwa Dkt. Paulina. Ajiandae 

Mheshimiwa Tarimba na Mheshimiwa Ezra ajiandae. 

 

MHE. DKT. PAULINA D. NAHATO: Mheshimiwa Naibu Spika, 

ahsante sana kwa kunipa nafasi ya kuchangia. Awali ya yote, 

ninapenda kumpongeza sana Mheshimiwa Rais Dkt. Samia Suluhu 

Hassan kwa kuja na hii kauli mbiu ya kumtua mwanamke maji 

kichwani. Kumtua mwanamke maji kichwani ni kauli mbiu 

ambayo kwa kweli imekuja kwa wakati sahihi. (Makofi) 

 

Mheshimiwa Naibu Spika, ukosefu wa maji ulikuwa unaleta 

changamoto kubwa sana katika Jamii yetu ya Tanzania. Kulikuwa 

kuna ukatili wa kijinsia hasa kwa watoto wa kike waliokuwa 

wanaenda kufuata maji sehemu za maporini huko kwenye 

vyanzo vya maji. Vilevile, mahusiano ya ndoa yalikuwa 

yanayumba kwa sababu wanawake wengi walikuwa 

wanapoteza muda kwenda kutafuta maji.  Leo mwanamke 

mwenzetu Mheshimiwa Rais Dkt. Samia Suluhu Hassan 

amehakikisha kwamba hizi changamoto zinaondoka na ukatili wa 

kijinsia unapungua unaohusiana na utafutaji wa maji na ndoa 

zinakuwa imara. (Makofi) 

 

Mheshimiwa Naibu Spika, kwa upande mwingine maji pia 

yalikuwa ni chanzo cha magonjwa. Kulikuwa kuna magonjwa ya 

mlipuko ya kipindupindu yaliyokuwa yanasababishwa na maji, 

lakini sasa hivi kwa miaka ya hivi karibuni, changamoto ya 

kipindupindu ni kama hakuna. (Makofi) 

 

Mheshimiwa Naibu Spika, pale Temeke walikuwa 

wanaweka kambi kwa ajili ya kipindupindu kipindi cha mvua na ni 

kwa sababu ya maji, lakini sasa hivi kipindupindu kimepungua. 

Magonjwa mengine kama Saratani ya Tumbo, Mawe katika Figo 

yamepungua pia kwa sababu maji yanapatikana. (Makofi) 

 

Mheshimiwa Naibu Spika, sasa niende moja kwa moja 

katika Mkoa wa Dar es Salaam: Mkoa wa Dar es Salaam ni mkoa 

ambao una wakazi wengi takribani milioni sita na DAWASA 

inafanya kazi kubwa sana. Sasa hivi kuna miradi mingi sana 

inayoendelea pale ambayo itahakikisha kwamba kila mahali maji 

yanapatikana. (Makofi) 

 

Mheshimiwa Naibu Spika, kuna hii miradi ambayo ni ya 

kuchimba visima virefu Kimbiji na kuna kutafuta maji pale katika 

Mto Rufiji, ambayo yote haya yatasaidia Dar es Salaam kupata 

maji safi na salama. (Makofi) 

 

Mheshimiwa Naibu Spika, pamoja na hayo wakati mipango 

ya kuhakikisha Dar es Salaam inapata maji safi na salama 

inaendelea, ninaomba kushauri mambo yafuatayo:-  

 

Mheshimiwa Naibu Spika, ushauri wa kwanza ni elimu. Elimu 

izidi kusambaa kwa wananchi wa Dar es Salaam kutokutumia maji 

bila kuchemsha. Pia, elimu iendee kutolewa Dar es Salaam kwa 

sababu kuna maeneo yenye msongamano wa nyumba ambapo 

wamejenga vyoo kutoka kwenye usawa wa ardhi wakapandisha 

juu. Mvua inaponyesha, wanatapisha vile vyoo na yale maji 

yanakwenda kwenye maji ambayo ni safi na hivyo kuathiri afya za 

wananchi wanaoyatumia maji hayo. (Makofi)  

 

Mheshimiwa Naibu Spika, hivyo, ninamwomba Mheshimiwa 

Waziri aliangalie hilo ili magonjwa ya mlipuko yasiweze kutokea 

katika Jiji la Dar es Salaam. Sambamba na hilo, vilevile kuna watu 

wamechimba visima vya maji. Ninaomba Wizara ifuatilie, je, kuna 

utaalam katika hivi visima walivyochimba? Kwa sababu kuna 

urefu wa maji, water table ya maji katika Jiji la Dar es Salaam iko 

karibu sana, lakini kuna kuwa na mwingiliano wa vyoo pamoja na 

chanzo cha maji. Kwa hiyo, ninashauri hilo pia liangaliwe sana.  

Kama inawezekana, timu iende kwenye maeneo yale yenye 

msongamano wa watu na hivi vyanzo vya maji viweze 

kuondolewa. (Makofi) 

 

Mheshimiwa Naibu Spika, sanjari na hilo, pia kuna hili jambo 

la prepaid meters ambalo wamelisema. Ni muhimu sana kwa 

sababu watu wengine hawakubali kulipa maji wakifikiria kwamba 

hawajatumia, lakini kumbe wametumia. Kwa hiyo, hizi prepaid 

meters ndiyo zitakuwa chanzo cha uhakika kwamba nimetumia 

maji kiasi gani kwa sababu ninalipa kabla ya kutumia maji. 

(Makofi) 

 

Mheshimiwa Naibu Spika, ninaomba pia magari ya 

kunyonya maji machafu yaongezwe. Haya magari yafike sehemu 

zote ili hizi septic tanks zinyonywe na mazingira yawe safi ili 

kuepuka magonjwa yote yanayosababishwa na uchafuzi wa 

mazingira unaohusiana na maji. (Makofi) 

 

Mheshimiwa Naibu Spika, jambo la mwisho ninaloshauri, 

sheria ndogo zitungwe katika sehemu hasa za mji kama wa Dar es 

Salaam ili watu wafuate taratibu za kuhakikisha maji safi ndiyo 

yanayotumika na maji mengine machafu hayatumiki ili 

kuhakikisha kwamba kauli mbiu ya Mheshimiwa Rais ya kumtua 

mwanamke ndoo kichwani inafikiwa. (Makofi) 

 

Mheshimiwa Naibu Spika, ninamalizia kwa kusema kwamba, 

ninampongeza sana kijana wangu, hakika anafanya kazi kubwa 

yeye pamoja na Mhandisi Kundo. Wanapangani wako hapa, 

jamani kijana huyo siyo wa Pangani, kijana Aweso ni wa Tanzania 

nzima; wamlinde. (Makofi) 

 

Mheshimiwa Naibu Spika, sisi wanawake ametunyanyua 

hatuongelei tena mambo ya kupigwa na wanaume kwa 

kuchelewa kupata maji au kuchelewa kufua nguo na kupika. 

Wanapangani wanawake kwa wanaume wamrudishe 

Mheshimiwa Aweso ili aendelee kushughulikia masuala ya maji. 

(Makofi) 

 

Mheshimiwa Naibu Spika, tunampongeza sana Mheshimiwa 

Rais Dkt. Samia Suluhu Hassan kwa kuendelea kuwaamini hawa 

vijana wachapa kazi na ikiwezekana wakirudi safari ijayo 

uwakabidhi Wizara hiyo hiyo waweze kutusaidia wanawake wa 

Tanzania. (Makofi) 

 

(Hapa kengele ililia kuashiria kwisha kwa muda wa Mzungumzaji) 

 

MHE. DKT. PAULINA D. NAHATO: Mheshimiwa Naibu Spika, 

kwa kusema hayo, ninaunga mkono hoja. (Makofi)  

NAIBU SPIKA: Ahsante. Mheshimiwa Tarimba, Mheshimiwa 

Engineer Ezra na muda ukibaki tutakwenda kwa Mheshimiwa 

Waitara. 

 

MHE. TARIMBA G. ABBAS: Mheshimiwa Naibu Spika, 

ninakushukuru sana kwa kunipa nafasi ili niweze kuchangia 

kwenye Wizara hii muhimu.  Awali ya yote nipende kumwambia 

ndugu yangu, Mtanga mwenzangu, kwamba ninavutiwa sana na 

utendaji wake wa kazi. Uzuri wake hajikwezi, alikuja pale 

Kinondoni kwenye ziara yake na nikamwomba twende 

Magomeni Quarter kuna watu wana shida, akakatisha ziara 

akaambatana na mimi kwenda kule kuwaona watu wa 

Magomeni Quarter kwenye kaya zaidi ya 450, kwenda 

kuwatatulia matatizo yao. Mungu ambariki sana kwa utendaji 

wake wa kazi. (Makofi) 

 

Mheshimiwa Naibu Spika, jambo lingine ninavutiwa pia na 

uwezo wake wa kusimamia hata hizi mamlaka. Nimevutiwa kuona 

pale Tanga wamebuni utengenezaji wa hatifungani, ambapo hati 

zile za kijani walitarajia wapate shilingi bilioni 53 wakaishia kupata 

bilioni 54. Ni wazo zuri na ni utekelezaji mzuri. Ninatamani DAWASA 

ya Dar es Salaam nayo vilevile iige mfano huu, ambao hakika 

unaongeza uwezo mkubwa. (Makofi) 

 

Mheshimiwa Naibu Spika, nitachangia katika maeneo 

mawili: moja, changamoto jimboni kwangu; lakini la pili, 

nizungumzie kuhusu Bwawa hili la Kidunda. Kule Kinondoni nina 

matatizo katika kata tatu: changamoto katika Kata ya 

Makumbusho, Kata ya Mwananyamala na Kata ya Hananasif, 

kuna maeneo maji hayatoki.  

 

Mheshimiwa Naibu Spika, jana tulikuwa na semina, 

Wabunge wa Dar es Salaam na Wabunge wa Pwani, tulikutana 

na viongozi wa DAWASA. Ninataka nimwambie kuwa 

nimehakikishiwa na viongozi wa DAWASA, kwamba wanakwenda 

kutatua haya matatizo. Pia, nimepata ushirikiano mzuri kutoka 

kwa Meneja wa pale Magomeni. Vilevile, niseme kwamba, 

ushirikiano ambao tunaupata kutoka DAWASA hakika pia 

unakufanyia kazi zako zinakuwa nyepesi katika kuwatumikia 

wananchi.  

 

Mheshimiwa Naibu Spika, nimemsikiliza Mheshimiwa Waziri 

kuhusu Bwawa la Kidunda, kwamba bwawa hili linakwenda 

kugharimu shilingi bilioni 329.4 na kwamba litakwenda kusaidia 

kuwahudumia watu wapatao milioni 11. Ni jambo zuri sana, lakini 

jana wakati tunazungumza na hawa viongozi wa DAWASA 

walitufahamisha kwamba mipango ya awali ilikuwa Bwawa hili 

likamilike Juni, 2026.  

 

Mheshimiwa Naibu Spika, hata hivyo, kutokana na fedha 

kupatikana kidogo, kidogo (cash flow) na kwamba kwa kuwa 

tunatumia fedha za ndani inawezekana tukaenda mpaka 2027. 

Pia, hiyo 2027, itategemea sana upatikanaji wa fedha. Hata 

hivyo, nilipata faraja pale walivyosema kuwa wao wameanzisha 

mazungumzo na Benki ya TIB na Benki ile inaonekana iko tayari 

kuweza kutoa fedha kwa minajili ya kuweza kusaidia Bwawa hili 

liweze kukamilika kwa wakati.  

 

Mheshimiwa Naibu Spika, sasa pamoja na hayo, Tume ya 

Mipango imekubali huu mpango, wameukubali. Sasa hivi hoja hii 

iko Wizara ya Fedha. Sasa ninaiomba Wizara ya Fedha na 

ninamwomba Mheshimiwa Waziri aendelee kuwa king’ang’a. 

King’ang’a maana yake ni king’ang’anizi, aendelee kuwa 

king’ang’a ili hizi fedha ziweze kutoka kwa sababu ni mkopo 

ambao TIB wameukubali.  

 

Mheshimiwa Naibu Spika, hatuna haja ya kusuasua, kwa 

sababu tukitegemea hizi fedha kidogo, kidogo hakika 

hatutafanikiwa na Dar es Salaam inakua na inahitaji maji. Hebu 

angalia, mpaka tunavyozungumza wakandarasi wanadai shilingi 

bilioni 32.2 na consultants wanadai shilingi bilioni 1.56. Sasa 

ukiangalia huku tuna madeni lakini hukohuko tunahitaji fedha 

kujenga huo mradi ambao wenyewe umefikia 28%. Hata hayo 

matarajio, kwamba itakapofika mwaka 2026 au 2027 kwamba 

mradi huu utakamilika inawezekana kabisa tusiweze kufikia huko.  

Mheshimiwa Naibu Spika, vilevile nimependa mpango huu 

unakwenda kusaidia kujilipa wenyewe, unakwenda ku-generate, 

(kuzalisha) megawatt 20. Maana yake kwa kuuza ule umeme, 

tayari uwezo wa Serikali kulipia gharama za mkopo uko pale, 

hivyo hatuna haja ya kutia wasiwasi kwamba huu mradi labda 

utakwenda ku-disturb utaratibu wa cash flow.  

 

Mheshimiwa Naibu Spika, maombi yangu, ninaomba Serikali 

iweke kipaumbele, ili huu mkopo wa TIB uweze kutolewa na 

hatimaye tuweze kupata mradi ukamilike hata ikifika 2027.  

 

Mheshimiwa Naibu Spika, nimpongeze sana kwa mara 

nyingine Mheshimiwa Waziri na niunge mkono hoja hii. Ahsante 

sana. (Makofi)  

 

NAIBU SPIKA: Ahsante. Mheshimiwa Engineer Ezra, ajiandae 

Mheshimiwa Waitara.   

 

MHE. ENG. EZRA J. CHIWELESA: Mheshimiwa Naibu Spika, 

ninakushukuru kwa kunipa nafasi. Kipekee nianze kwa 

kumpongeza sana Mheshimiwa Waziri na timu yake kwa kazi 

kubwa ambayo ameifanya na kwa hotuba nzuri inayovutia 

ambayo haichoshi kusikiliza. Kwa kweli hatutamani atoke ila kwa 

sababu ya muda tu ndiyo imebidi iwe hivyo. Nimpongeze yeye, 

Katibu Mkuu, Naibu Waziri na Watendaji wote wa Wizara kwa kazi 

kubwa waliyoifanya. (Makofi) 

 

Mheshimiwa Naibu Spika, kwa niaba ya Wanabiharamulo, 

nisimame hapa kuleta shukrani za kipekee kwa Mheshimiwa Dkt. 

Samia Suluhu Hassan, Rais wa Jamhuri ya Muungano wa Tanzania 

kwa upendo mkubwa ambao ametuonyesha hususan kwenye 

Sekta hii ya Maji.  

 

Mheshimiwa Naibu Spika, itakumbukwa tarehe 8 Juni, 2022, 

akiwa kwenye ziara Mkoani Kagera niliomba maji Wilayani 

Biharamulo pale kwenye mkutano wa hadhara akiwa anaongea 

na wananchi, kwa ajili ya mradi mkubwa wa maji ya ziwa kwa 

sababu ni lazima uwe na chanzo kizuri. Mheshimiwa Waziri, Rais 

alikusimamisha akaweka commitment na akamuahidi kwamba 

atahakikisha Biharamulo inapata maji salama na safi ya kutoka 

Ziwa Victoria. Kwa kweli kitendo hiki alichokifanya yeye kwa 

commitment yake na timu yake lazima niwapongeze na 

niwashukuru kwa sababu kwa taarifa nilizonazo mpaka sasa 

financing agreements imeshamalizika. Ninadhani tunasubiri 

approval ya Baraza la Mawaziri la Serikali ya Hungary ili hatimaye 

utekelezaji wa huu mradi uanze.  

 

Mheshimiwa Naibu Spika, ni mradi mkubwa wenye thamani 

ya zaidi ya dola milioni 55.1 ambayo kwa shilingi kwa rate ya sasa 

ni zaidi ya bilioni 150; hatukuwahi kupata mradi huu. Kwa hiyo 

tukushukuru sana Mheshimiwa Waziri kwa commitment hii, lakini 

salamu hizi uzifikishe kwa Mheshimiwa Rais kwa kazi kubwa 

iliyofanyika. (Makofi) 

 

Mheshimiwa Naibu Spika, nikirejea katika habari ya maji ya 

Biharamulo, kwa miaka hii minne kwa upande wa RUWASA 

tumetekeleza miradi zaidi ya 20 kwenye vijiji 34 yenye thamani ya 

shilingi bilioni 8.8. Pia, tuna miradi mingine ya almost shilingi bilioni 

5.01 inaendelea.  

 

Mheshimiwa Naibu Spika, kwa Mamlaka ya Maji ya 

Biharamulo Mjini kwa miaka minne tumekuwa na miradi ya maji 

ya takribani 3.3 billion na tuna mradi mwingine wa bilioni karibu 

moja nukta something inaendelea. Kwa hiyo ni hatua kubwa sana 

ambayo tumeipata, tushukuru sana kwa ajili ya haya.  

 

Mheshimiwa Naibu Spika, sisi hatuna neno, tukutane Oktoba 

turudishe maua kwa kazi hii kubwa ambayo imefanyika kwetu. 

Pia, kipekee hata Mheshimiwa Waziri alivyokuja Biharamulo, 

nimshukuru sana. Alitembelea Mamlaka ya Maji pale akatoa 

maelekezo, tulipata gari ya mamlaka, tumepata furniture na 

tukapata kila kitu ambacho ulikiahidi. Kwa hiyo tunamshukuru 

sana kwa commitment yake, kwa maana alitoa ahadi na 

akatekeleza. Hata RUWASA sasa wana gari jipya na kazi 

inafanyika, kwa hiyo miradi yote inasimamiwa vizuri. (Makofi) 

 

Mheshimiwa Naibu Spika, hata hivyo, mradi wa Nyakanazi 

bado kuna madai ya mkandarasi. Tulikuwa tunaomba sasa 

yapitishwe haraka, ili aweze kumaliza kwa sababu ni eneo 

linalokuwa na uhitaji wa maji sana katika maeneo yale.  

 

Mheshimiwa Naibu Spika, mimi kwa upande wa maji 

ninadhani ninaweza nikaishia hapo, kwa sababu sehemu kubwa 

ya mradi huu wa Ziwa Victoria ukishaanza utakuwa ume-cover 

kila kitu cha Biharamulo. (Makofi) 

 

Mheshimiwa Naibu Spika, liko jambo, kama Mbunge wa 

CCM lazima hotuba au siasa za dunia tuzifuatilie ikizingatiwa 

nilikuwa nina-serve katika Bunge la Nchi za Maziwa Makuu nikiwa 

kama Kiongozi wa Kamati ya Mambo ya Kibinadamu na Kijamii, 

shida inapotokea nimezunguka nchi nyingi za ukanda huu 

nimeona matatizo watu wanayoyapata. Jana kulikuwa na 

mjadala katika Bunge la Ulaya, sitaki sana kuingilia mambo 

yaliyokuwa yanajadiliwa pale, lakini yalitolewa Maazimio sita kwa 

ajili ya Serikali ya Tanzania.  

 

Mheshimiwa Naibu Spika, moja ya azimio, ilikuwa ni Azimio 

linalohusu kesi ya Mheshimiwa Tundu Lissu; hilo sina shida kwa 

sababu liko Mahakamani hatuwezi kuliongelea hapa, lakini azimio 

namba mbili, wametoa Azimio linalotaka Serikali ya Tanzania 

kutambua haki za wapenzi wa jinsia moja (ushoga). 

 

Mheshimiwa Naibu Spika, sasa nime-forward kwenye group 

Wabunge wanaweza wakaona. Katika lile azimio, Azimio namba 

sita linaelekeza kwamba Serikali ya Tanzania na Bunge la 

Tanzania, Rais wa Bunge la Ulaya aiandikie Serikali na Bunge la 

Tanzania kuelekeza yale maazimio sita. Kwangu nimeona ni 

dharau kwa nchi yetu, ni dharau kwa Mungu ambaye 

anaabudiwa katika nchi hii, kwa sababu Bunge hili kila siku 

asubuhi tumekuwa tukianza kwa maombi. Kila shughuli ya 

Kiserikali tunayoifanya kunakuwa na Viongozi wa BAKWATA, CCT, 

na maeneo mengine tukiomba Mungu asaidie hili Taifa. (Makofi) 

 

Mheshimiwa Naibu Spika, hatujafikia hatua hii ya 

kudharaulika kiasi hiki, tuandikiwe na watu kwamba sasa 

tutambue haki za Mashoga; this is insubordination kwa Taifa hili. 

Kwa hiyo tunaomba kupitia Kiti chako, sauti yetu isikike kwa niaba 

ya Watanzania tunaowawakilisha ndani ya Bunge hili, masuala 

haya ya laana katika nchi hii hatuyahitaji. Maendeleo tunayo na 

tunazidi kupiga maendeleo, tunajua ni washirika wetu wa 

maendeleo wanatu-support ... 

 

MHE. JESCA J. MSAMBATAVANGU: Mheshimiwa Naibu Spika, 

Taarifa. 

 

MHE. ENG. EZRA J. CHIWELESA: Mheshimiwa Naibu Spika, 

lakini suala la kutaka tumkufuru Mungu aliyetuleta hapa 

tunaomba tusifike huko.  

 

(Hapa kengele ililia kuashiria kwisha kwa muda wa Mzungumzaji) 

 

MHE. JESCA J. MSAMBATAVANGU: Mheshimiwa Naibu Spika, 

taarifa. 

 

MHE. ENG. EZRA J. CHIWELESA: Mheshimiwa Naibu Spika, 

kwa hiyo niiombe Serikali yetu kupitia Wizara ya Mambo ya Nje iko 

hapa tupeleke message clear. Sisi ndiyo tunaowawakilisha 

Watanzania, ulinzi wa watoto wetu wa kiume na wa kike ni 

muhimu na tuko hapa kwa ajili ya ustawi wao. (Makofi) 

 

MHE. JESCA J. MSAMBATAVANGU: Mheshimiwa Naibu Spika, 

taarifa.  

 

MHE. ENG. EZRA J. CHIWELESA: Mheshimiwa Naibu Spika, 

hata hizo barabara na maji kama hawa watu hawatakuja 

kulindwa katika maadili ya baadaye na Taifa hili likastawi sawa na 

Mungu ambavyo amekuwa analitunza.  

 

MHE. JESCA J. MSAMBATAVANGU: Mheshimiwa Naibu Spika, 

taarifa. 

 

MHE. ENG. EZRA J. CHIWELESA: Mheshimiwa Naibu Spika, 

tumeona Rais wa Marekani amekataa upuuzi huu, tumeona 

viongozi wengine wamekataa upuuzi huu. Sasa kama ni uchu wa 

madaraka kuna watu wanatafuta madaraka kupitia Vyama vya 

Siasa, watafute madaraka kwa siasa safi na siasa ya haki ya nchi 

hii lakini siyo wakatuunganishe na mambo ya laana yanayotoka 

huko.  

 

Mheshimiwa Naibu Spika, hata kwao baadhi ya nchi leo 

wamefanya uchaguzi, vyama vya baadhi ya hizo Nchi za Ulaya 

vimeanza kukataa upuuzi huu. Ninashangaa Taifa hili 

tunaandikiwa kwamba tukubali au tuelekezwe na Bunge la Ulaya 

kwamba tuafiki mambo ya ushoga. Kwa hiyo Wabunge 

wenzangu, ninaomba tupaze sauti na tupige kelele, kitu hiki 

hakikubaliki katika nchi hii, hakikubaliki katika ardhi ya Tanzania na 

hata mbinguni ambako tulikuwa tunaomba. (Makofi) 

 

Mheshimiwa Naibu Spika, hili ninaomba niliweke clear 

kabisa, tuwe wakali, walete masharti, walete chochote, 

tushirikiane nao kwenye maendeleo, lakini suala hili la kutudharau 

mpaka kufikia hatua hii, ninaomba likataliwe na kila Mtanzania, 

likataliwe na kila Mbunge na kila Kiongozi aliyepo. (Makofi) 

 

NAIBU SPIKA: Ahsante. 

 

MHE. ENG. EZRA J. CHIWELESA: Mheshimiwa Naibu Spika, 

mimi baada ya haya ninaomba kutoa hoja, ninaomba 

kuwasilisha na ninaunga mkono hoja. (Makofi) 

 

NAIBU SPIKA: Ahsante. Mheshimiwa Waitara. 

 

MHE. MWITA M. WAITARA: Mheshimiwa Naibu Spika, 

ninakushukuru kwa nafasi.  Nimeshatoa msimamo kwamba Chifu 

wa Kikurya hawezi kuolewa. Nilipoona walichoandika watu wa 

Ulaya, kama hoja yao ni kwamba wasilete maji tutakunywa maji 

hata ya visima, lakini habari ya ushoga na habari ya kusagana 

waendelee wao sisi tusonge mbele. (Makofi) 

 

Mheshimiwa Naibu Spika, ninaamini kwamba Serikali ya 

Chama Cha Mapinduzi na sisi Wabunge makini hatuwezi kuunga 

mkono upuuzi wa namna hiyo na wala hatuwezi ku-entertain na 

wakome kabisa na walegee. (Makofi) 

Mheshimiwa Naibu Spika, ninaomba nimpongeze sana 

Mheshimiwa Rais kwa kazi nzuri aliyofanya kupitia Wizara ya Maji. 

Mimi simshangai Mheshimiwa Aweso ni mdogo wangu, rafiki 

yangu na shemeji yangu kutoka pale Bariadi. Ninataka 

niwahakikishie kazi waliyoifanya ni ushindi wa Chama Cha 

Mapinduzi, ni ushindi wa mama Samia, ni ushindi wa Aweso kule 

Pangani na kule Bariadi kwa Mheshimiwa Kundo, tunasonga 

mbele.  

 

Mheshimiwa Naibu Spika, ili niwaonyeshe kwamba ushindi 

upo, ukianzia hapo unapoingia kwenye Jimbo la Tarime Vijijini, 

ukifika pale Surubu Kata ya Komaswa, kuna maji wakichota 

akinamama wanaimba Samia; ukienda hapo Manga pale 

Mtana, kuna maji wakichota wanaimba Samia; ukienda Nkerege 

Kiore, kuna maji wakichota wanaimba Samia; ukienda Bumera, 

kisima kimechimbwa wakichota wanaimba Samia; ukienda kule 

Susuni, Kyongera, Nyabirongo, wakichota maji wanaimba Samia; 

ukija hapa Kubiterere, Nyamuhonda, Kurutambe, kuna maji 

wakichota wanaimba Samia; Kata ya Sirari vijiji vyote vinne, kuna 

maji wakichota wanaimba Samia; ukija hapa Regicheri vijiji vitatu, 

kuna maji wakichota wanaimba Samia. (Makofi) 

 

Mheshimiwa Naibu Spika, ukienda hapa Gwitiryo, pia kuna 

maji wanaimba Samia; nenda Borega pale Kanyange, wanaimba 

Samia; ukienda Karima kuna kisima, wanaimba Samia; ukienda 

Nyantira, Nyansincha, wataimba Samia; ukienda Itiryo (kata 

yangu), Nyankoni, Gwitiryo wataimba Samia; nenda pale 

Nyanungu - Nyandage na Mombara, Kenyamosabi, mradi wa 

maji zaidi ya shilingi bilioni moja, wataimba Samia. 

 

Mheshimiwa Naibu Spika, shuka hapa Kemambo nenda 

Mrito, nenda Kerende, nenda Kewanja shilingi bilioni 2.6, vijiji 11 

vitamwaga maji CSR, wataimba Samia; ukienda Waigita, Keisaka, 

Kibasuka, wataimba Samia; ukienda Kwihancha, Kwibaso, 

Nyabirongo wataimba Samia; Karegatonga, wataimba Samia; 

ukipanda Nyarukoba, Msebe, Genkuru wataimba Samia; ukija 

hapo Nyamwaga, Keisangora, Witare, Kimusi wataimba Samia. 

(Makofi) 

Mheshimiwa Naibu Spika, kwa Jimbo la Tarime Vijijini 

Mheshimiwa Aweso nina maombi, Kata ya Pemba haina mradi 

wa maji; Kata ya Mboghi, haina mradi wa maji. Ninaomba mradi 

wa Ziwa Victoria ambayo haya mambo ya masharti ya ushoga, 

ushoga; Mheshimiwa Rais ameanza vizuri ameamua kuongeza 

Wilaya ya Rorya, Wilaya ya Tarime kupitia mapato ya ndani, 

tuendelee kuongeza uwezo kwa kutumia hizi fedha zetu ili hii 

sehemu ya masharti haitoingia kwetu.  

 

Mheshimiwa Naibu Spika, Mradi wa Ziwa Victoria 

Mheshimiwa Aweso tumeshakubaliana, weka matoleo Sirari 

ihudumie Regicheri, iende Sirari, iende Mbogi na iende Pemba. 

Pia, matoleo ya Mogabiri maji yaende Nyamwaga; yaende Mriba 

kuna kata kama nane watapata huduma. Matoleo kutoka Rorya 

– Komaswa, ishuke Nkerege iende Keisaka, Nyamongo iende 

Karekatonga kuondoa ugomvi wa wananchi na wafugaji. Hayo ni 

maombi. (Makofi) 

 

Mheshimiwa Naibu Spika, lakini Wabunge tunajadili hapa 

simwoni Waziri wa Fedha na Naibu Waziri wa Fedha humu ndani, 

lakini kila mtu akigusa hapa anazungumza mambo ya pesa. 

Mheshimiwa Aweso na hata Waziri wa Barabara hawana lawama 

wamefanya kazi nzuri, pesa iende kulipa madeni mbalimbali. 

Katika bajeti ya Mwaka wa Fedha 2024/2025, Jimbo la Tarime 

Vijijini walipata shilingi bilioni 4.96. Ninapozungumza wamelipa 

shilingi milioni 512 tu. Maana yake kuna wakandarasi wanadai, 

local fundi wanadai na miradi haitakamilika.  

 

Mheshimiwa Naibu Spika, tuombe fedha ipatikane ikafanye 

kazi ya maendeleo. Mheshimiwa Waziri, Bungurere hakuna maji; 

Pemba hakuna maji; Manga hakuna maji; na maeneo yote ya 

mpakani kata zifanane na Watanzania, Kata ya Nyanungu, Kata 

ya Gorong’a, Kata ya Kwihancha, chimbeni marambo na maji 

yapatikane ili wananchi wangu wasigombane na watu wa 

Hifadhi ya Serengeti ili tufanye kazi nzuri. 

 

Mheshimiwa Naibu Spika, nimalize kusema hii kazi ambayo 

Aweso ameifanya, Pangani tutakuja na tutawaambia, nimefanya 

kazi Tanga. Wakiona mambo yanafanyika pale Tanga, barabara 

ya lami, maji yanapatikana, viongozi wanakuja pale, Mheshimiwa 

Aweso wakiona vyaelea vimeumbwa. Nitumie nafasi hii 

kuwaomba watu wa Pangani, wamuunge mkono Mheshimiwa 

Aweso ilia aache kuhangaika na Wajumbe kule Tanga, Pangani 

akachape kazi, Mheshimiwa Kundo wachape kazi. (Makofi) 

 

Mheshimiwa Naibu Spika, niwaombe Waheshimiwa 

Wabunge wa Chama Cha Mapinduzi, Uchaguzi huu umeshaisha, 

kwa kazi ya kupeleka maji tumbane Waziri wa Fedha hapa atoke 

jasho apeleke fedha kwenye barabara, ampe Aweso fedha. Pale 

Tarime asimguse Mtendaji wa Maji pale RUWASA; yuko safi. Mkoa 

wa Mara asimguse yule, wampelekee fedha watu wa Mara 

wataoga maji, wataimba Samia, wataimba CCM na mwaka huu 

asubuhi kabla ya saa nne mchezo umeisha. Kidumu Chama Cha 

Mapinduzi na Mungu ambariki sana Mheshimiwa Aweso.  

Ahsanteni sana. (Makofi) 

 

NAIBU SPIKA: Waheshimiwa ninawashukuru kwa michango 

yenu. Jioni tutaanza na Mheshimiwa Aida, Mheshimiwa Mwambe, 

Mheshimiwa Kawawa, Mheshimiwa Zodo na Mheshimiwa Chege. 

 

Ninasitisha shughuli za Bunge mpaka saa 11.00 jioni. 

 

(Saa 6.58 Mchana Bunge lilisitishwa hadi Saa 11.00 Jioni) 

 

(Saa 11.00 Jioni Bunge Lilirudia) 

 

Naibu Spika (Mhe. Mussa A. Zungu) Alikalia Kiti 

 

NAIBU SPIKA: Waheshimiwa tukae. 

 

Katibu. 

NDG. ASIA MINJA – KATIBU MEZANI: 

 

HOJA ZA SERIKALI 

 

Makadirio ya Mapato na Matumizi ya Wizara ya Maji  

Kwa Mwaka wa Fedha 2025/2026 

 

(Majadiliano Yanaendelea) 

 

NAIBU SPIKA: Nilishamtaja Mheshimiwa Aida, wajiandae 

Mheshimiwa Mwambe na Mheshimiwa Kawawa. 

 

MHE. AIDA J. KHENANI: Mheshimiwa Naibu Spika, 

ninakushukuru na nichukue nafasi hii kumshukuru Mwenyezi 

Mungu mwingi wa rehema aliyenijalia uzima kuweza kuwepo 

tena siku ya leo ndani ya Bunge lako Tukufu. Niungane na 

Waheshimiwa Wabunge wengine walioweza kumpongeza 

Mheshimiwa Waziri wa Maji pamoja na timu yake yote. 

Ukizungumzia weledi, uadilifu tunampongeza Mheshimiwa Waziri 

pamoja na Mheshimiwa Naibu wake na Katibu Mkuu; wanafanya 

kazi vizuri sana. Labda yawepo mambo mengine, lakini kwenye 

utendaji tunampongeza. Changamoto zilizopo bado ni 

changamoto za kifedha na sisi Waheshimiwa Wabunge tuna 

wajibu wa kusimamia hapo. 

 

Mheshimiwa Naibu Spika, ni vizuri Bunge hili likaendelea 

kusimamia yale ambayo tumejiwekea. Tunaposema Mfuko huu ni 

wa Maji iheshimike hivyo, fedha hizo ziende zikafanye kazi ili 

ziwasaidie Watanzania.  Ninaamini, hata tumpambe namna gani 

Mheshimiwa Waziri, asipopewa fedha hakuna kitu 

atakachokifanya, zitabaki sifa zake binafsi ilhali wananchi 

wanapata shida ya maji.  

 

Mheshimiwa Naibu Spika, jambo la kwanza, ni kuhusu Mradi 

wa Kutoa Maji Ziwa Tanganyika na kuyasambaza katika Mkoa wa 

Rukwa. Leo ninaitwa Mheshimiwa Aida kwa sababu wapo 

walioniheshimisha; na kwamba mimi leo ni mwakilishi wao na si 

mtawala wao. Mwakilishi anasikiliza yale ambayo wale 

wanaomwakilisha wamemwagiza. 

Mheshimiwa Naibu Spika, jambo la kwanza nimelizungumza 

miaka mitano; kwamba pamoja na Serikali kupeleka miradi 

mbalimbali Wilaya ya Nkasi bado ndani ya mamlaka ya mji 

mdogo upatikanaji wa maji ni 49% peke yake; leo ulikuwa 

unazungumzia ilani hapa. Sasa tufanye nini ili kumaliza 

changamoto hii? Ni kwa kutoa maji Ziwa Tanganyika. Jambo hili 

linahitaji dhamira ya dhati tu kuweza kumaliza changamoto hii.  

 

Mheshimiwa Naibu Spika, leo ninatamani kufahamu na 

Wanankasi wajue kwa sababu ndiyo bajeti ya mwisho kwenye 

Bunge hili; jambo hili limefikia wapi ili tuweze kujua linawezekana 

ama laa. Ninajua huu ni mradi wa muda mrefu, lakini tuna miradi 

ya muda mfupi. 

 

Mheshimiwa Naibu Spika, changamoto ambayo imejitokeza 

kwa Nchi za Marekani ambao ni wadau wetu wa maendeleo 

imeathiri mpaka miradi ya maji kwenye nchi yetu. Mkoa wetu wa 

Rukwa na Wilaya ya Nkasi sisi tulibahatika kupata miradi hii mitano 

katika vijiji 11.  Sasa hivi miradi hiyo imesimama kutokana na 

maamuzi ambayo wameyafanya wao; 

 

Mheshimiwa Naibu Spika, wewe unajua, mtegemea cha 

jirani, mtegemea cha ndugu, ndiyo hivyo. Ninatamani 

atakapokuja hapa atuambie, Serikali ibebe mzigo huu, tunahitaji 

kupata commitment ya Serikali. Tumekwenda kuahidi wananchi, 

wana matumaini makubwa, hatuna jambo lolote la kuwaeleza 

zaidi ya Serikali kubeba kujumu hili baada ya Marekani kujitoa na 

miradi imesimama. 

 

Mheshimiwa Naibu Spika, miradi hiyo, kwa mfano upande 

wa vijiji hivyo 11 gharama yake ilikuwa ni dola milioni 2,768,180 

kwa vijijini peke yake. Mamlaka ya Mji Mdogo Namanyere, Mradi 

wa Ujenzi wa Mtambo wa Kutibu Majitaka ni bilioni 1,738,519,400; 

tunatamani hilo alijue. 

 

Mheshimiwa Naibu Spika, Mradi wa pili ni wa Uchimbaji wa 

vile Visima Vitatu ambao gharama yake ni milioni 211,076,775 

kwenye mradi huu matumaini ya Watanzania wa Nkasi ni 

makubwa sana. Kwa hiyo gharama ambayo tunahitaji kwenye 

mamlaka peke yake ni bilioni 2,367,316,286. Tunatamani kujua, 

baada ya watu hawa kusimama na miradi hii haiendelei Serikali 

inasema nini kuhusiana na kuendeleza miradi hii.  

 

Mheshimiwa Naibu Spika, Mradi mwingine ni Ujenzi wa 

Bwawa la Majisafi Namanyere; gharama yake ni bilioni 

5,000,670,000. Nimshukuru Mheshimiwa Naibu Waziri alifika pale 

kwa niaba ya Wizara. Nimwambie Mheshimiwa Waziri, kwamba 

Naibu wake anafanya vizuri, anapokwenda sehemu 

anamwakisha vizuri sana na alipofiika kuna mambo yamefanyika. 

 

Mheshimiwa Naibu Spika, kwenye jambo hili mkandarasi 

anadai fedha, kwa hiyo mambo hayaendi. Hata wakija wakisema 

maneno jibu ni fedha hakuna. Tunaiomba Wizara ya Fedha, 

Bunge linapopitisha bajeti wawe wanasikiliza, sisi ni wawakilishi wa 

wananchi. Tunapokwenda kuwaahidi wananchi na sasa mambo 

haya yasipotekelezwa hivi wanataka tumwambie nani? 

 

Mheshimiwa Naibu Spika, miradi hii kama haitakwenda na 

kwamba hakutatokea tamko lolote la Serikali; pamoja na mema 

yote ya Mheshimiwa Waziri, leo nimeahidi, kesho atakapokuwa 

anahitimisha nitaondoka na shilingi yake kama hakuna majibu ya 

kueleweka.  

 

Mheshimiwa Naibu Spika, jambo lingine ni kuhusu Mradi wa 

Upanuzi na Ukarabati Mkangale. Tulikwenda na Mheshimiwa 

Naibu Waziri kwenye eneo hili. Eneo hili lilikuwa linahitaji milioni 

815, imeshakamilika kwa 85%, kilichobakia ni milioni 65. Hivi hili 

wanataka nipige kelele mpaka lini watu hawa wasipate maji? 

Milioni 65 tu tunazungumza siku zote!  Niombe, pamoja na 

changamoto za kifedha, miradi ambayo imekwishafikia zaidi ya 

80%, basi Wizara ione namna ya kwenda kumalizia ili wananchi 

waweze kupata maji. 

 

Mheshimiwa Naibu Spika, eneo lingine ni upanuzi kwenye 

Mradi wa Kata ya Majengo gharama yake ni milioni 600; mpaka 

leo yule mkandarasi hajapata hata mia, mia! Alianza mwenyewe 

ule mradi umefikia 45% ameacha kwa sababu hawajampa hata 

mia moja. Tunaomba, pamoja na dhamira ya dhati basi yale 

maeneo ambayo yameshaanzishwaa wakandarasi walipwe ili 

waweze kumaliza hii miradi. Hata kama tunasubiri mradi wa muda 

mrefu wa maji kutoka Ziwa Tanganyika basi hii miradi ya muda 

mfupi imalizike na wananchi wa Nkasi nao waanze kuiona.  

Niliwaambia siku zote, kwamba sina shida na ilani, ilani haijasema 

inakwenda kuua watu pale; lakini isipotekelezeka ndipo Aida 

ninaposimama kuisimamia Serikali, ndiyo wajibu wangu. 

 

Mheshimiwa Naibu Spika, jambo lingine ni programu ya 

visima vitano kwa kila jimbo. Niipongeze Serikali sana kwa mradi 

huu. Ni mradi ambao umeleta matumaini makubwa. Hata hivyo, 

kuna maeneo walikwenda hawakupata maji kwenye visima hivyo 

na sasa hivi zile mashine zipo tu. Tunaomba ziile mashine zitumike 

na wakarudie yale maeneo ambayo hayakupata maji ili 

wananchi waweze kupata maji. 

 

Mheshimiwa Naibu Spika, ushauri wangu, hii programu 

kama Mungu atamrudisha na kumpa hiyo nafasi, programu hii 

iendelee kwani ina matokeo chanya na watu wote wanaona, 

wananchi wanashuhudia. 

 

Mheshimiwa Naibu Spika, jambo la mwisho, kwa sababu 

mema mengi yamefanyika, Mheshimiwa Waziri alipokuja Nkasi – 

Kirando kwenye mradi mzuri sana ule wa maji kuna kitu alikisema 

kuhusu RM wetu Boaz; anakumbuka, ninamkumbusha tu. Sisi watu 

wa Nkasi tunasema kwamba, yale yote aliyokuja akayasema 

mwenyewe robo tatu yametekelezeka, ambayo 

hayajatekelezeka ndiyo hayo. Niwaombe na mema yote 

tunayowasifia, yale ambayo yapo ndani ya uwezo wao wafanye, 

yale ambayo yapo juu ya uwezo wao kazi yetu Bunge ni kuitaka 

Serikali fedha tunayotenga iweze kuwapatia wao wakatekeleze.  

 

Mheshimiwa Naibu Spika, baada ya kusema hayo, 

ninashukuru sana niendelee kuwapongeza.  Ninaunga mkono 

hoja kwa mara ya kwanza.  Ahsante sana. (Makofi) 

 

NAIBU SPIKA: Ahsante. Mheshimiwa Cecil Mwambe, 

wajiandae Mheshimiwa Zodo na Mheshimiwa Chege. 

MHE. CECIL D. MWAMBE: Mheshimiwa Naibu Spika, 

niungane kwanza na Mheshimiwa Aida Khenani kwa kuunga 

mkono hoja hii kwa asilimia mia moja.  Ninaunga mkono hoja kwa 

sababu ninazo sababu za msingi. Miaka mitatu, miaka minne 

iliyopita tulipokuwa hapa ndani ya Bunge wakati huo tunamshauri 

Mheshimiwa Waziri hapa kuhusiana na miradi mbalimbali ya maji 

iliyopo kwenye maeneo yetu kwa kweli tone ilikuwa tofauti kabisa 

na hali ilivyo sasa hivi miaka mitatu, miaka minne baadaye. 

 

Mheshimiwa Naibu Spika, kwa namna ya pekee kabisa 

kwanza Mheshimiwa Rais kwa namna ambavyo ameamua 

kusimamia Ilani ya Chama Cha Mapinduzi na kutekeleza maoni 

yake ya kumtua mama ndoo kichwani. Pia nimpongeze 

Mheshimiwa Waziri pamoja na Mheshimiwa Naibu wake, Katibu 

Mkuu na Mkurugenzi Mkuu wa RUWASA, Injinia wetu wa Mkoa 

Ndugu Primi pamoja na Injinia wetu wa Wilaya ndugu Juma. Kwa 

hivi sasa upatikanaji wa maji kwenye Wilaya ya Masasi na Jimbo 

la Ndanda ni zaidi ya 70%. Kwa hiyo nimesimama kwa ajili ya 

kutoa ushauri kwenye maeneo yaliyobaki ili tuweze kumalizia na 

tuweze kupata 100% ya upatikanaji wa maji. 

 

Mheshimiwa Naibu Spika, nitaanza na chanzo chetu cha 

Mbwinji. Chanzo cha Mbwinji kinapeleka maji kwenye Wilaya ya 

Masasi, Nachingwea pamoja na Wilaya ya Ruangwa. Hata hivyo 

kuna shida ya chujio. Tumeongea na Mkurugenzi wa MANAWASA 

– Masasi anasema kwamba aliomba fedha kwa ajili ya chujio 

Serikalini lakini mapaka sasa fedha hiyo haijatoka. Kwa hiyo 

tumwombe sana Mheshimiwa Waziri, ili kuweza kupata majisafi 

kwenye maeneo hayo aliyoyataja, likiwemo eneo la Masasi, 

Nachingwea pamoja na Ruangwa tunahitaji kupata chujio 

kwenye eneo hilo.  

 

Mheshimiwa Naibu Spika, tunao Mradi wetu mwingine wa 

Liloya. Maji haya ya Mradi wa Liloya yalikuwa yanatoka kwenye 

eneo la Mwena. Nimpongeze sana na kumshukuru pia kwa 

sababu kwa muda mrefu sana ndugu zetu wakazi wa Mwena 

walikuwa wanalalamika kuhusiana na suala la uchafu wa maji 

kwenye eneo lao. Ilifikia wakati mpaka kwenye mabomba wakati 

mwingine wanatoka nyoka kwa sababu tu ya uchafu wa maji. 

Mheshimiwa Naibu Spika, niishukuru sana Serikali sikivu ya 

Mheshimiwa Rais, Dkt. Samia Suluhu Hassan inayoongozwa na 

Mheshimiwa Rais, Dkt. Samia Suluhu Hassan na Chama cha 

Mapinduzi tumeweza kufanikiwa upata mradi wa zaidi ya shilingi 

milioni 300 kwa ajili ya ujenzi wa chujio. Kazi hiyo inaanza hivi 

karibuni, makandarasi amepatikana, anatakiwa tu kuwa site, 

alikuwa anamaliza kazi yake ya mobilization. Kwa hiyo 

nimhakikishie, kwamba baada ya kukamilika kwa mradi huo 

wakazi wa Kata za Mwena, Chikundi, Chigugu, Chikukwe mpaka 

kufikia Liloya watakuwa wanapata majisafi na salama. 

 

Mheshimiwa Naibu Spika, hata hivyo tuna changamoto; 

wakati wa usanifu wa mradi huu maeneo yanapopatikana maji 

yalikuwa ni chini; sasa maji haya hayawezi kufika vizuri kwenye 

eneo la Liloya. Ninaomba sana, kwa kushirikiana na meneja wetu 

wa MANAWASA, kwa maana ya mradi huu Mkurugenzi wa 

MANAWASA – Masasi tuhakikishe watu wa Liloya wanapata maji 

kwa ku-tape maji ya bomba la zamani la Mkapa. Yana uwezo wa 

kufika kwenye eneo la Liloya juu kwa sababu kuna tenki kwenye 

eneo hilo na hivyo watakwenda kuya-save pale vizuri.  

 

Mheshimiwa Naibu Spika, eneo lingine ni Chingulungulu. 

Chingulungulu tunao mradi, mkandarasi amekwenda pale kwa 

muda mrefu; mradi huu umetekelezwa kwa zaidi ya 60% sasa hivi. 

Tunaomba tumalizie fedha iliyobaki ili wakazi wa Kata ya 

Namatuto, kwa maana ya Kijiji cha Kingulungulu waweze kupata 

majisafi, salama na ya kutosha, kama ambavyo yeye mwenyewe 

mara nyingi amekuwa anasema. 

 

Mheshimiwa Naibu Spika, tunayo Kata ya Lukuledi ina vijiji 

vingi, lakini Kijiji cha Mraushi wamekuwa wanapata maji kwa shida 

kidogo kwa sababu ya elevation. Tunaomba kama inawezekana 

tuweze kupata tenki kwenye eneo la Mraushi. Kwa kupatikana 

kwa tenki eneo la Mraushi tutaweza kufika mpaka kwenye Kata 

ya Chiwale ambapo sasa hivi wanatumia maji ya chumvi ya 

visima. Ili kuweza kupeleka majisafi, salama na ya kutosha ya 

baridi yanayotokea kwenye Mradi wa Mbwinji na ili yafike maji 

kwenye eneo hilo tunahitaji kujenga tenki eneo la Mraushi.  

Mheshimiwa Naibu Spika, tunalo pia eneo ambalo nilisema, 

Magalo, kwenye Kijiji cha Magalo tumechimba kisima katika vile 

visima vitano. Tunashukuru sana kwa maelekezo yake. Jimbo la 

Ndanda visima vyote vitano vimekwishachimbwa. Tumechimba 

kisima Pangani, Natepo, Chiroro, Mlingula na Msikisi. 

 

Mheshimiwa Naibu Spika, kwenye visima hivi sasa hivi 

tunahitaji kuweka pampu. Tunacho Kisima cha Masiku hakijapata 

pampu; na leo nilikuwa ninaongea na meneja wa wilaya, Injinia 

Juma, anasema kuwa hivi karibuni tu atakwenda kufunga pampu 

maeneo hayo. Pia tunahitaji kupata pampu kwenye Kisima cha 

Magalo; wananchi wale wamekiona kisima kimekwishapasuliwa 

kwa muda mrefu lakini hawapati maji ya kutosha.  

 

Mheshimiwa Naibu Spika, tunao mradi wetu mwingine 

kwenye Kata ya Mpanyani mradi huu wa zaidi ya shilingi milioni 

560 upo kwenye Kijiji cha Nambawala. Kwa bahati mbaya sana 

Kata ya Mpanyani imetawanyika. Tunayo Miradi pale ya Visima 

Muungano ambao karibuni wanakwenda kufunga pampu; tunao 

Mradi pia mwingine wa Kisima Mihima ambao nao karibuni 

utafungwa pampu. 

 

Mheshimiwa Naibu Spika, ushauri wangu ni kwamba, Mradi 

wa Nambawala ni mkubwa sana, unahudumia vijiji viwili tu. 

Kwenye uvunaji wa maji pale tuna matenki yenye zaidi ya lita 

200,000. Niombe sana kufanya extension; ili Mradi wa Nambawala 

uweze kuhudumia Vijiji vya Mihima tunahitaji kuongeza pampu 

kwa sababu visima vile si virefu sana. 

 

Mheshimiwa Naibu Spika, nimpongeze sana Mheshimiwa 

Jafari Diwani wa Kata ya Mpanyani kwa usimamizi wake mzuri. Pia 

nimpongeze na Mheshimiwa Chilumba Diwani wa Kata ya 

Mwena kwa usimamizi mzuri huu nilioutaja. 

Mheshimiwa Naibu Spika, tunao mradi mwingine na katika 

hiyo miradi iliyotekelezwa kwenye Kata ya Nanganga 

nimpongeze pia Mheshimiwa Diwani Ling’welo wa Kata ya 

Nanganga kwa usimamizi pale. 

Mheshimiwa Naibu Spika, jambo langu la mwisho ambalo 

ninataka nilishauri kwa Mheshimiwa Waziri; tuna haja ya kuwa na 

national water grid.  

 

Mheshimiwa Naibu Spika, Mheshimiwa Waziri akitaka 

kuacha historia nzuri sana kwa Tanzania ahakikishe kwamba 

anapata grid ya Taifa ya maji. Tunayo maziwa makubwa sana; 

ukiangalia Ziwa Victoria maji yake sasa hivi yanakaribia kufika 

Dodoma; Ziwa Tanganyika, ambapo Mheshimiwa Aida hapa 

ametoka kusema maji yake pia yana uwezo wa kufika Dodoma 

na yakaenda maeneo mengine ya mikoa ya Katikati. Tunalo Ziwa 

Nyasa kule upande wa Ruvuma; unaweza kupeleka maji ya Ziwa 

Nyasa yakafika Mtwara, Lindi pamoja na Ruvuma. Tunao pia Mto 

Rufiji ambao una uwezo wa kupeleka maji Mtwara, Lindi, Pwani 

pamoja na Dar es Salaam. Tunalo pia Ziwa Tanganyika lina uwezo 

wa kuhudumia maji kule upande wa magharibi.  

 

Mheshimiwa Naibu Spika, katikati nilipata nafasi ya kusafiri 

kwenda upande wa Ziwa Victoria nimekuta miradi mikubwa ya 

maji inayotekelezwa. Ninataka nimpongeze Mheshimiwa Waziri, 

lakini pia nimwombe; kama ambavyo wanafanya sasa hivi 

kwenye huu mradi wa mafuta; tutafute mradi mkubwa ambao 

utakuwa kama masalaba. Kwa maana ya kwamba maji ya 

Tanganyika yana uwezo wa kufika mpaka Pwani ya Dar es 

Salaam, maji ya Ruvuma au maji ya Nyasa yanaweza kufika 

mpaka Pwani ya Ziwa Victoria, tukaunganisha, Dodoma ikawa 

ndiyo junction ya kukutanisha miradi hii mikubwa ya maji 

tukaachana na hii miradi midogo midogo ili iweze kuacha historia 

nzuri sana kwenye Wizara ya Maji.  

 

Mheshimiwa Naibu Spika, kubwa nimpongeze tena, kama 

ambavyo nimesema mwanzoni; Mheshimiwa Waziri yeye ni 

Kamusi ya Wizara ya Maji. Alikuwa hapo muda mrefu na 

amefanya kazi nzuri sana; basi mimi nimtakie kheri... 

 

(Hapa kengele ililia kuashiria kwisha kwa muda wa Mzungumzaji) 

 

NAIBU SPIKA: Mheshimiwa Cecil Mwambe, hiyo kengele ya 

pili.  

MHE. CECIL D. MWAMBE: Mheshimiwa Naibu Spika, baada 

ya kusema hayo, ninaunga mkono hoja iliyopo mbele yetu kwa 

sababu tumefanikiwa kupata uwezekano wa kupata maji.  

Ahsante sana. 

 

NAIBU SPIKA: Ahsante. Mheshimiwa Zodo, wajiandae 

Mheshimiwa chege na Mheshimiwa Janeth Mahawanga. 

 

MHE. MWANTUMU M. ZODO: Mheshimiwa Naibu Spika, 

ahsante sana kwa nafasi. Kwanza kabisa ninaomba nimpongeze 

Mheshimiwa Rais, Dkt. Samia Suluhu Hassan kwa kuhakikisha 

kwamba anatupatia miradi mingi ya maji katika Mkoa wetu wa 

Tanga. Ninaomba pia niwapongeze Mheshimiwa Waziri, 

Mheshimiwa Naibu Waziri na watendaji wote wa Wizara kwa 

kusimamia vizuri miradi hii.  

 

Mheshimiwa Naibu Spika, ninaomba nichangie mambo 

machache. Jambo la kwanza ni katika mafanikio ya Wizara hii ya 

Maji. Mafanikio ya Wizara ya Maji ni pamoja na ule mradi 

mkubwa wa miji 28 ambapo kwenye mradi ule hata sisi Tanga 

tumefanikiwa.  Mradi ule wa miji 28 kwa Mkoa wetu wa Tanga 

tutapata maji katika maeneo ya Korogwe, Handeni, Pangani 

pamoja na Muheza.  

 

Mheshimiwa Naibu Spika, pia kuna mradi mwingine wa 

Mkinga – Horohoro, ambao Mheshimiwa Waziri aliusema hapa 

asubuhi. Mradi huu ni mradi muhimu sana. Ni mradi muhimu kwa 

sababu maeneo yale ya Horohoro na maeneo yale ya 

pambezoni kote pale yanayozunguka Horohoro maji yake ni ya 

chumvi sana kiasi kwamba hata ukichimba kisima pale maji 

hayafai kabisa kwa matumizi ya binadamu.  

 

Mheshimiwa Naibu Spika, mradi huu wa bilioni 35 ndio 

utakaokuwa mkombozi kwa wananchi wa maeneo yale ya 

Horohoro. Mradi huu, kama alivyosema Mheshimiwa Waziri hapa 

asubuhi, utahudumia takribani watu 74,000.  

 

Mheshimiwa Naibu Spika, mradi huu kwa upo takribani 50%; 

na kwa taarifa nilizonazo mradi huu utahudumia takriban vijiji 37. 

Pia mpaka kufikia mwisho wa mwezi huu kijiji kimoja cha 

Mtimbwani wataanza kutumia maji kutoka kwenye mradi huu.  

 

Mheshimiwa Naibu Spika, mbali na mradi huo tunayo miradi 

mingine kama vile mradi wa Segera – Kabuku na mradi wa 

Bwawa Kwenkambala pale Handeni. Hili bwawa lipo siku zote, 

lakini kwa bahati mbaya bwawa hili liliharibika. Safari hii 

Mheshimiwa Rais ametutengea fedha bilioni 2.6 kwa ajili ya 

kutengeneza bwawa hili ili kuwanufaisha wakazi wa Handeni Mjini 

na maeneo yale ya pale ya jirani. Mpaka sasa fedha hizi bado 

hazijaja zote. Mradi huu upo takribani 90% na mpaka sasa 

tumeingiziwa bilioni 2.1. Sisi hatuna wasiwasi na utendaji wa 

Mheshimiwa Waziri. Tukienda kumalizia hii milioni 500 mradi huu 

utakamilika na utanufaisha wananchi wa maeneo yale ya 

Handeni.  

 

Mheshimiwa Naibu Spika, pia tunao mradi mwingine mradi 

wa Songe – Kwediboma. Katika maeneo yetu ya Mkoa wa Tanga 

maeneo ambayo yana changamoto sana pia ya maji ni maeneo 

ya Kilindi. Kwa bahati mbaya pia sasa hata ule mradi wa miji 28 

haujapita maeneo yale ya Kilindi. Kwa hiyo sasa mradi pekee 

ambao utakuwa mkombozi kwa wananchi wa kilindi ni huu mradi 

wa Songe – Kwediboma. Mradi huu mpaka sasa upo katika hatua 

za awali. Kwa hiyo nimwombe pia Mheshimiwa Waziri auwekee 

nguvu mradi huu ili wananchi wa Kilindi nao wanufaike.   

 

Mheshimiwa Naibu Spika, pia, tunao ule Mradi wa Visima 

900 ambapo kila Jimbo tunaenda kuchimba visima vitanovitano. 

Katika Mkoa wetu wa Tanga mpaka sasa tupo 60% na mpaka 

kufikia mwisho huu wa mwezi tunaenda kukamilisha mradi ule wa 

visima vitanovitano kwa kila jimbo. Pia, mradi huu 

utakapokamilika utapunguza changamoto ya upatikanaji wa 

maji takribani kwa asilimia tano. Kwa hiyo, Mheshimiwa Waziri na 

Mheshimiwa Naibu Waziri tunawashukuru sana kwa ubunifu wenu 

huu wa Mradi wa Visima 900, lakini pia tunamshukuru Mheshimiwa 

Rais kwa yale magari aliyotupa kila mkoa ambayo ndiyo 

yanatusaidia kutekeleza miradi hii. 

Mheshimiwa Naibu Spika, ninaomba niwapongeze 

watendaji wote wa Sekta ya Maji katika Mkoa wetu wa Tanga 

wanafanya vizuri wakiongozwa na Engineer Upendo. Mheshimiwa 

Waziri, wewe mwenyewe unajua Engineer Upendo ni mchapakazi 

sana, changamoto iliyopo wakandarasi wanadai kwelikweli. 

Hapa nikikuonesha message kila mkandarasi anakwambia ongea 

na Engineer Upendo, kuna wakati unafika hata Engineer Upendo 

hana cha kujibu. Mheshimiwa Waziri, pesa zikipelekwa kwa ajili ya 

kuwalipa hawa wakandarasi sisi katika Mkoa wetu wa Tanga 

tunaenda kufikia lile lengo la 85% mpaka inaposika mwezi 

Disemba. 

 

Mheshimiwa Naibu Spika, jambo la mwisho, ni mradi wetu 

wa kuboresha mtandao wa maji katika Mkoa wetu wa Tanga, 

bahati nzuri hapa nimemwona Mbunge na Tanga Mjini. Engineer 

wa maji Tanga (UWASA) ali-introduce ununuzi wa bond zinaitwa 

green bond, hatifungani za kijani, ilikuwa ili kuboresha mtandao 

mzuri wa maji pale Tanga Mjini tulikuwa tunahitaji kama shilingi 

bilioni 53, lakini fedha hizi tukawa hatuna, yule Engineer akaona 

tusitegemee Serikali, mpaka Serikali ituletee tutachelewa, kwa 

hiyo, aka-introduce bond na bahati nzuri tulivuka lengo. Watu 

walinunua bonds za shilingi bilioni 54 na sisi mahitaji yetu ilikuwa ni 

shilingi bilioni 53 tu. 

  

Mheshimiwa Naibu Spika, kwa hiyo sasa, kupitia hizi bond za 

kijani tutaenda kufanya maboresho makubwa ya mtandao wa 

maji kwa pale Tanga Mjini takribani kilometa 110, lakini pia kwa 

maeneo yanayozunguka Mji wa Tanga kama vile Mkinga, 

Pangani na Muheza yataenda kunufaika. Pia, tutaenda kununua 

hizi mita za malipo kabla, karibu mita 10,000 ambalo ni agizo la 

Mheshimiwa Rais. Kwa hiyo, kwa sisi Mkoa wetu wa Tanga ninafikiri 

tutaenda mbali kuliko maeneo mengine. Kwa hiyo, pia 

ninawashauri hata wale watu wa maeneo mengine waje 

wajifunze Tanga. 

 

Mheshimiwa Naibu Spika, ninashukuru na ninaunga mkono 

hoja. (Makofi) 

NAIBU SPIKA: Ahsante. Mheshimiwa Chege, wajiandae 

Mheshimiwa Janeth na Mheshimiwa Amar. 

 

MHE. JAFARI W. CHEGE: Mheshimiwa Naibu Spika, 

ninashukuru kwa kunipa nafasi. Mheshimiwa Waziri Aweso baada 

tu ya uteuzi kupewa nafasi ya Uwaziri na Mheshimiwa Dkt. Samia 

Suluhu Hassan, katika Wabunge wachache walionufaika 

mwanzoni sana kutembelewa katika majimbo yao ilikuwa ni 

pamoja na mimi (wananchi wa Rorya) na nimpongeze Waziri 

ameshafika mara tatu. 

  

Mheshimiwa Naibu Spika, wakati anatembelea wilaya ile, 

moja ya eneo ambalo lilikuwa na vuguvugu la kisiasa kwa sababu 

ya ukosefu wa maji, wananchi waliomba maji zaidi ya miaka 

minane na hawakuwa na matumaini ulikuwa ni mji mdogo wa 

Shirati na alipofika pale aliwaahidi wananchi kwamba, kwa kuwa 

Mbunge wenu amesema na kwa kuwa ndiyo maelekezo ya 

Mheshimiwa Dkt. Samia Suluhu Hassan kunichagua mimi, lengo 

likiwa ni kumtua mama ndoo kichwani, ninawaahidi ndani ya siku 

100, watu wa Shirati mtapata majisafi na salama.  Nimesimama 

hapa nimpongeze na nimshukuru sana Mheshimiwa Waziri kwa 

ahadi ile aliyoitimiza. Kwa niaba ya wananchi wote wa Shirati na 

Rorya, aliahidi na akatimiza ndani ya siku 100 na leo vuguvugu la 

siasa kwenye eneo lile wamebaki wakimuimba na wakimshukuru 

sana Mheshimiwa Rais. (Makofi) 

 

Mheshimiwa Naibu Spika, haikuwa ile peke yake, wakati 

Waziri anafanya ziara pia nilimtajia miradi zadi ya 11 ambayo 

ilikuwa imesimama kwa muda mrefu sana, ukiwemo Mradi wa 

Komuge ambao ulihitaji zaidi ya shilingi bilioni moja na kidogo ili 

uweze kukamilika. Kulikuwa Mradi wa Kinesi, tulikuwa na Mradi wa 

Ingri Juu, tulikuwa na Mradi wa Nyambori, na tulikuwa na Mradi 

wa Sakawa ambao ulikuwa mpya, nilimwomba ili tuweze 

kuwasaidia wale wananchi wa Sakawa kati ya kata mbili ili 

waweze kupata maji safi na salama kutokana na kisima.  

 

Mheshimiwa Naibu Spika, tulikuwa na Mradi wa Nyihara, 

Mhundwe na Ruhu uliyokuwa umesimama zaidi ya miaka minne, 

miaka mitano. Tulikuwa na Mradi wa Mang’ole, Mradi wa Bukura 

na maeneo mengine. Mheshimiwa Waziri, hakusita, mpaka sasa 

ninavyozungumza heko na furaha tuliyonayo sisi wananchi wa 

Rorya ni kuona zaidi ya miradi 11 ambayo iliyokuwa imekwama 

na mingine mipya ndani yake sasa inatoa maji safi na salama. 

Shukrani kubwa sana atupelekee kwa Mheshimiwa Rais kwa kuwa 

dhamira yake ndiyo yeye amekuwa akiisimamia na amekuwa 

akiitekeleza. 

 

Mheshimiwa Naibu Spika, kubwa kabisa ambalo wananchi 

wa Rorya wamekuwa wakikumbuka ni Mradi wa Miji 28, wakati 

Mradi wa Miji 28 unatangazwa nchi hii, Rorya na Tarime 

haikuwepo lazima tuweke historia na kumbukumbu sawa kwa 

Mheshimiwa Waziri. Haikuwepo na haikuwa inatajwa, ilikuwa 

inatajwa miradi 16 na siyo miradi 28, wakati Wabunge 

wakizungumza hapa kuongezewa miji ili ifike 28, sisi Rorya na 

Tarime hatukuwemo. Moja ya watu ambao walikukimbilia nilikuwa 

mimi pamoja na Mbunge wa Tarime Vijijini, Mheshimiwa Waitara, 

hukusita. Mheshimiwa Waziri, alienda kumwomba Mheshimiwa 

Rais na akasema, ninaombeni maombi yenu niyapitishe, pamoja 

na kwamba miradi hii haimo katika utekelezaji tutatumia fedha za 

mapato ya ndani kuhakikisha miradi hii ya miji 28 ninyi watu wa 

Rorya na Tarime mnapata miradi hiyo. 

 

Mheshimiwa Naibu Spika, ninaomba nichukue nafasi 

kumpongeza sana Mheshimiwa Waziri.  Ametutengea shilingi 

bilioni 134 ambayo inakwenda kutekeleza ule mradi na mradi 

utakapokamilika, ndiyo utakuwa mradi mkubwa kwa Mkoa wa 

Mara ambao utakuwa unatoa maji maeneo yote. Tunamshukuru 

sana na atupelekee pongezi na salamu nyingi kwa Mheshimiwa 

Rais wa Jamhuri ya Muungano wa Tanzania. (Makofi) 

 

Mheshimiwa Naibu Spika, si uongo Waziri amekuwa 

akisimamia yale maelekezo ya Mheshimiwa Rais bila ubaguzi 

wowote kwa unyenyekevu mkubwa na kutambua dhamira ya 

Mheshimiwa Rais.  Ndiyo maana unaona Wabunge mara nyingi 

tukisimama huku tumekuwa tukipongeza, Waziri hajikwezi na wala 

hajipandishi mabega kwa kutekeleza miradi hii. Mheshimiwa 

Waziri, kwa kweli hongera sana, nimpongeze sana na aendelee 

kuwa na moyo huo, ipo siku Mwenyezi Mungu atamwinua kwa 

sababu tunaamini kabisa anayatenda haya kumtua mama ndoo 

kichwani, anakwenda kumsaidia mwananchi mnyonge ambaye 

dhamira yake na maono yake yamekuwa yakitekelezwa kipindi 

hiki cha Mheshimiwa Rais. (Makofi) 

 

Mheshimiwa Naibu Spika, siyo hilo tu, niwapongeze sana 

watu wa RUWASA. Wakati RUWASA inaanzishwa hatukuwa na 

matumaini na hatukutarajia kama kazi kubwa itafanyika kwa 

kiwango hiki, leo tunazungumza wametekeleza miradi zaidi ya 

10,500 kati ya vijiji 12,000 kwa kweli Mkurugenzi wa RUWASA 

pamoja na watendaji wote niwapongeze sana kwa kazi kubwa 

na nzuri ambayo wamekuwa wakifanya pamoja na changamoto 

nyingi za fedha, lakini wamekuwa wakifikiwa na Wabunge na 

wamekuwa wakitekeleza yale ambayo ni maono ya Mheshimiwa 

Rais wa Jamhuri ya Muungano wa Tanzania. 

 

Mheshimiwa Naibu Spika, mwisho kabisa, nimpongeze sana 

Mheshimiwa Rais kwa kuridhia na kuongeza bajeti ya maji kutoka 

shilingi bilioni 600 mpaka shilingi trilioni moja ambayo leo 

tunaizungumzia. Kwa kweli Mheshimiwa Rais ametuheshimisha, 

amemsaidia sana mama kwa changamoto kubwa iliyokuwa 

ikimkumba, kwa sababu tunajua changamoto kubwa ya akina 

mama ni pamoja na maji. (Makofi) 

 

Mheshimiwa Naibu Spika, pamoja na haya mazuri 

aliyokwishayafanya Mheshimiwa Waziri, nina maombi matatu. La 

kwanza, pamoja na kutekeleza haya mazuri katika vijiji 87 vya 

Wilaya ya Rorya, tumekwishatekeleza miradi ya maji zaidi ya vijiji 

56 tumebakiza vijiji 22 peke yake ambavyo vinahudumiwa ndani 

ya kata sita peke yake. Mheshimiwa Waziri, nimwombe na bahati 

nzuri nimeona kwenye bajeti ya Mwaka wa Fedha 2025/2026 

wametenga vijiji hivyo, nimwombe twende tukakazanie ili hivi vijiji 

22 vilivyosalia vyote viweze kupata maji na hizi kata sita ziweze 

kupata maji. Kata hizo ni pamoja na Nyamagaro, Nyahongo, 

Baraki, Nyaburongo, Ikoma pamoja na Goribe. Nimwombe sana 

Waziri kwa mapenzi yake aweze kulitimiza hili. 

 

Mheshimiwa Naibu Spika, la pili, wakati Mheshimiwa Waziri 

anatekeleza Mradi wa Miji 28, zipo kata tatu ambazo wananchi 

wameridhia kupisha maeneo yao kwa ajili ya kulaza mabomba 

na kujenga vyanzo vya maji yanapojengwa maeneo yale, 

ikiwemo Kata ya Nyamagaro, Kata ya Nyamtinga na Kata ya 

Kyangasaga. Nimwombe wakati mradi huu ukiendelea kabla 

haujakamilika kwa 100%, wananchi wa maeneo hayo ambayo 

wameridhia kupisha maeneo hayo bila kulipwa fidia yoyote, 

wameridhia kwa mapenzi yao waanze kunufaika na maji kabla 

mradi wa maji haujakamilika kwa 100%. Ndio maombi yao na 

wamenituma na ninaomba nimfikishie hili. 

 

Mheshimiwa Naibu Spika, wakati mradi unaendelea 

kujengwa kufikia 100%, wakati tunajenga yale matenki, kwa kuwa 

chanzo kimekamilika hawa wananchi wa hizi kata tatu waweze 

kupata maji safi na salama. Mheshimiwa Waziri, wakati anazindua 

mradi huu na tunaweka saini pale, aliwaahidi wananchi wa hizi 

kata tatu na ninaamini hili anaweza kulifanya vizuri sana. 

 

Mheshimiwa Naibu Spika, jambo la mwisho ambalo 

ninatamani nikuombe ni katika hii miradi ambayo tayari 

amepeleka fedha. Ipo miradi ambayo tayari amepeleka fedha, 

Mradi wa Nyihara, Mradi Komuge, Mradi wa Nyarombo, 

Gabimori, Nyambori, Sudi, Ng’ope, Bukura, Marasibora pamoja 

na Rabour. Miradi hii yote amepeleka fedha, Mheshimiwa Rais 

ameridhia imepelekwa fedha, lakini mingine haitoi maji 100%, ipo 

inayotoa 60% na ipo inayotoa 40% kulingana na kwamba mradi 

haujakamilika kwa kiwango kinachotakiwa. 

 

Mheshimiwa Naibu Spika, kwa kuwa nimeona mwaka huu 

kwenye bajeti wametenga baadhi ya maeneo, ninaomba 

tupeleke fedha ili miradi iweze kukamilika ili thamani ya fedha 

(value for money) iweze kuonekana kwenye miradi hii ambayo 

imejengwa kwenye maeneo yetu. 

 

Mheshimiwa Naibu Spika, upo Mradi mmoja wa Nyihara, 

Mheshimiwa Rais ametupa zaidi ya shilingi milioni 900 kutekeleza 

Mradi huu na Mradi huu unakwenda kuhudumia Vijiji vinne kwa 

maana Nyihara, Mhundwe, Ruhu pamoja na Kenyamsana zaidi 

ya shilingi milioni 900 imetoka pale, lakini kuna issue ndogo sana 

kwamba mradi ule umeshindwa kutoa maji kwa 100% kwa 

sababu ya ukosefu wa shilingi milioni 74 peke yake. Yaani shilingi 

milioni 74 kwa ajili ya kupeleka umeme kwenye chanzo cha maji 

unasababisha ile shilingi milioni 900 ionekane kama haijafanya 

jambo kwa sababu wananchi hawanufaiki na yale maji. 

Nikuombe hata kabla ya kesho kuhitimisha hoja hii, shilingi milioni 

74, ninaamini ukitamka na kwa kuwa wote wananisikia wataweza 

kukamilisha hili jambo liweze kwenda. 

 

Mheshimiwa Naibu Spika, baada ya haya niseme kwamba 

ninaunga mkono hoja lakini utambue katika visima 900 vile visima 

vitano vilivyochimbwa Rorya, mimi nimepata kisima kimoja na 

maeneo mengine hawakupata maji, ninaomba watakaporudi 

awamu ya pili waende kufanya utafiti kwenye maeneo mengine 

ili tuweze kupata maji kwenye visima vyote. 

 

Mheshimiwa Naibu Spika, ninakushukuru sana na ninaunga 

mkono hoja. (Makofi) 

 

NAIBU SPIKA: Ahsante. Mheshimiwa Janeth, ajiandae 

Mheshimiwa Malima. 

 

MHE. JANETH E. MAHAWANGA: Mheshimiwa Naibu Spika, 

nami nikushukuru kwa nafasi hii ya kuchangia Wizara ya Maji, lakini 

kipekee kabisa nimpongeze Waziri wa Maji Mheshimiwa Aweso 

kwa kazi kubwa na nzuri anayoifanya kwenye Wizara hii, lakini 

kubwa zaidi kuendelea kuliheshimisha Taifa letu hususan kwenye 

masuala ya maji.  

 

Mheshimiwa Naibu Spika, nimpongeze vilevile Naibu wake 

Mheshimiwa Engineer Kundo. Pia, nimpongeze Katibu Mkuu, 

Mhandisi Mwajuma na Naibu Katibu Mkuu Bi. Agnes. Bila kuwa 

mchoyo wa fadhila nimpongeze sana Naibu Afisa Mtendaji Mkuu 

wa DAWASA, Mhandisi Mkama Bwire, ni mtumishi mwenye uzoefu 

mpana katika Sekta ya Maji, lakini anafikika, msikivu, 

mnyenyekevu, anatatua changamoto kwa haraka na vilevile, ni 

chachu ya maendeleo katika Wizara hii ya Maji katika Mkoa wetu 

wa Dar es Salaam. (Makofi) 

Mheshimiwa Naibu Spika, nitumie pia nafasi hii kumpongeza 

sana Rais wa Jamhuri ya Muungano wa Tanzania, Mheshimiwa 

Dkt. Samia Suluhu Hassan kwa kazi kubwa anayoifanya kwenye 

Taifa letu hususan kwenye masuala ya maji. Tumeona kampeni ya 

kumtua mama ndoo kichwani, imefanikiwa vizuri kiasi kwamba 

mjini imeweza kutekelezeka kwa 90% na vijijini kwa 85%. Hii ni kazi 

kubwa sana na tumeona matunda yake. Vilevile, ninampongeza 

kwa utekelezaji wa miradi mikubwa ya maji, maji safi na salama, 

miradi zaidi ya 1,500 imeanzishwa na mingine kukamilika kwenye 

mikoa mbalimbali. (Makofi) 

 

Mheshimiwa Naibu Spika, katika kipindi cha miaka minne ya 

Mheshimiwa Rais, Dkt. Samia Suluhu Hassan tumeona mafanikio 

makubwa ya utekelezaji wa miradi ya maji katika Taifa letu. 

Tumeona jumla ya miradi ya maji 2,331 imekamilika ambapo 

miradi 1,965 imekamilika vijijini na miradi 366 imekamilika mijini. Pia, 

uboreshaji wa huduma ya maji vijijini, imeboreka kutoka 70.1% 

mpaka 83% na mjini kutoka 84% mpaka 91.6%. Haya ni mapinduzi 

makubwa sana kwenye Taifa letu. (Makofi) 

 

Mheshimiwa Naibu Spika, tumeona kupitia uanzishwaji wa 

RUWASA miradi 3,379 imejengwa na imepeleka huduma ya maji 

vijijini, vijiji 10,517 kati ya vijiji zaidi ya 12,318. Hii ni kazi kubwa sana 

tunaipongeza Wizara na tunampongeza Mheshimiwa Rais. 

 

Mheshimiwa Naibu Spika, tunapongeza pia kupatikana kwa 

chanzo kipya cha fedha kupitia mauzo ya hatifungani za kijani 

shilingi bilioni 54.72. Tunatamani na mikoa mingine vingefanyika 

vitu kama hivi. Tunaamini Tanga wameanza na kwingine 

kunafuatia. (Makofi) 

 

Mheshimiwa Naibu Spika, nipongeze sana Wizara kwa 

kuweza kuhakikisha zaidi ya Watanzania milioni 60 wanapata maji 

safi na salama kwenye Taifa letu. Hii ni kazi kubwa sana siyo ya 

kubeza tuendelee kuwatia moyo, tuendelee kuiomba Wizara ya 

Fedha iendelee kutoa fedha ili miradi mingi iendelee kutekelezeka 

kwenye Taifa hili. 

Mheshimiwa Naibu Spika, niwaombe watu wa DAWASA 

wanao husika na mambo ya maji kule Dar es Salaam. Ni kweli 

wanashirikiana vizuri sana na wananchi kiasi kwamba 

wameanzisha group la WhatsApp ambalo wananchi wako mle 

wanatoa, michango, mawazo yao na wanatoa changamoto 

mbalimbali ya maeneo wanayoishi, ni kitu kizuri sana nani 

ushirikishwaji. Pia, wameweza kuweka wazi namba za huduma 

kwa wateja na namba za ma-engineer katika maeneo 

tofautitofauti tunayoishi.  

 

Mheshimiwa Naibu Spika, kubwa zaidi wameweza kuwa 

wanafanya kwa karibu sana na Viongozi wa Serikali za Mitaa na 

Wenyeviti kwa kuwapa semina. Hii imesaidia kutambua 

changamoto mbalimbali kwenye mitaa, kwa sababu wale 

Wenyeviti wa Serikali za Mitaa ndio watu pekee wanaojua 

changamoto na maeneo korofi ndani ya mitaa yao. Pia, 

kutambua maeneo ambayo maji yanakuwa na matatizo na 

kuweza kufikisha taarifa sahihi kutoka DAWASA na kupeleka kwa 

wananchi. (Makofi) 

 

Mheshimiwa Naibu Spika, bado kuna tatizo moja, wananchi 

wamepewa namba za huduma kwa wateja na namba za ma-

engineer, linatokea tatizo wananchi wanaripoti, lakini kuja 

kufikiwa mpaka tatizo hilo litatuliwe linachukua muda mrefu sana. 

Dar es Salaam ndiyo mkoa ambao unaongoza kwa upotevu wa 

maji na kuunganisha maji kwa njia zisizo rasmi. Unaripoti tukio la 

maji yanapotea barabarani au mtaani, inafikia mpaka maji 

yanaharibu barabara, lakini unaenda wiki ya kwanza, wiki ya pili, 

fundi hajafika, unapiga simu kwa Waziri ndiyo fundi anakuja au 

unampigia simu Mhandisi Bwire ndiyo fundi anakuja. Sasa ni 

Watanzania wangapi ambao wanaweza kumpigia simu 

Mheshimiwa Waziri au wanaweza kumfikia Engineer Bwire moja 

kwa moja? (Makofi)  

 

Mheshimiwa Naibu Spika, tuiombe DAWASA na tuiombe 

Wizara wajaribu kukaa na hawa watu kama wameweza kutoa 

namba kwa wananchi na wananchi wanaweza kutumia hizo 

namba na wanaelekezwa na viongozi wa Serikali za Mitaa 

kwamba ukiona kuna upotevu wa maji, ukiona kuna uharibifu wa 

miundombinu, piga simu. Watu wanapiga simu, lakini matokeo 

yake huduma zinachelewa na maji yanapotea. 

 

Mheshimiwa Naibu Spika, nitoe wito vilevile kwa Wizara na 

Watu wa DAWASCO wajaribu kuuchukua ushauri huu kwa kuweza 

kuweka sheria kali za uharibifu na wizi wa maji. Dar es Salaam 

kuna maeneo yanakosa maji siyo sababu ya miundombinu ni kwa 

sababu watu wamechepusha maji pembeni, lakini ni kitu cha 

aibu na cha ajabu sana Mkoa mkubwa kama Dar es Salaam 

kuwa na shida ya maji. Wewe mwenyewe Jimbo lako la Ilala 

bado kuna matatizo maji, Ilala ambayo iko katikati ya mji bado 

kuna shida ya maji. Kigamboni kuna matatizo ya maji, maeneo ya 

kule Bunju bado kuna shida ya maji. Mheshimiwa Waziri, 

tukuombe utusaidie. 

 

Mheshimiwa Naibu Spika, vilevile, nitoe ushauri mwingine 

kuhusu kutoa elimu kwa wananchi kuhusu umuhimu wa kutunza 

miundombinu ya maji. Vilevile, mwandae kampeni mbalimbali 

zinazoweza kuelekeza watu namna sahihi ya kutunza 

miundombinu na madhara ya kuchepusha maji na kupoteza maji. 

Tunaweza kufanya shuleni, wakafanya kwenye media lakini 

wakafanya hata kwenye social media, watu wakapata huo 

uelewa na yenyewe itasaidia. Pia, kuongeza ukaguzi wa mara 

kwa mara kwenye vyanzo vya maji na maeneo ambayo 

mabomba yameshakuwa chakavu. Tusisubiri mpaka shida kubwa 

kutokea kwenye mabomba, ndiyo utekelezaji unakuja kufanyika. 

 

Mheshimiwa Naibu Spika, unakuta bomba linaanza kutoa 

maji kidogokidogo, upotevu mdogomdogo watu wanaripoti, 

lakini ukaguzi hakuna mpaka linakuja kutokea tatizo kubwa watu 

wanakuja pale tayari unakuta mtaa mzima umekosa maji, siyo 

kitu sahihi. 

 

Mheshimiwa Naibu Spika, mwisho niweze kupendekeza 

kwamba DAWASA au Wizara ijaribu kuangalia, litengwe fungu la 

kutoa motisha au zawadi kwa watu wanaotoa taarifa ya upotevu 

wa maji… 

 

(Hapa kengele ililia kuashiria kwisha kwa muda wa Mzungumzaji) 

NAIBU SPIKA: Ahsante, kengele ya pili hiyo. 

 

MHE. JANETH E. MAHAWANGA: Mheshimiwa Naibu Spika, 

ninaomba kuunga mkono hoja. (Makofi) 

 

NAIBU SPIKA: Ahsante. Ninamwita Mheshimiwa Malima, 

lakini atachangia Mheshimiwa Venant Protas kutokana na 

dharura aliyokuwa nayo. Mheshimiwa Malima utachangia baada 

ya Mheshimiwa Protas. 

 

MHE. VENANT D. PROTAS: Mheshimiwa Naibu Spika, ahsante 

kwa kunipa nafasi hii, ninakushukuru sana.  Kwanza niungane na 

wachangiaji wa tangu asubuhi. Ninaungana nao kwa 

kumpongeza Mheshimiwa Rais wa Jamhuri ya Muungano wa 

Tanzania. Katika kipindi ambacho amefanya mapinduzi katika 

sekta ya maji ni kipindi hiki cha Mwaka wa Fedha 2020/2025. Pili, 

ninampongeza Mheshimiwa Waziri, ameyatekeleza vyema 

maono ya Mheshimiwa Rais, maana angekuwa na mtendaji 

mbovu, maono yake yasingekuwa na tija katika maeneo yetu ya 

upatikanaji wa maji. (Makofi) 

 

Mheshimiwa Naibu Spika, mtu wa tatu ambaye ninataka 

nimpongeze ni Katibu Mkuu, dada yangu Mwajuma, lakini 

ninawapongeza Watendaji wote wa Mkoa wa Tabora. Vilevile, 

ninawapongeza hasa wale watendaji wa Wilaya yangu ya Uyui, 

hasa DM wangu Shibiti amefanya kazi kubwa. Ninakumbuka 

kipindi nimekuja hapa Mwaka wa Fedha 2021/2022 nilikuwa mkali 

sana kwenye Sekta ya Maji. Siku moja nilitoa maneno makali 

hapa, Mheshimiwa Waziri alinipigia simu usiku, akaniambia bwana 

au huyo DM wako anakusumbua nimtoe? Nikakwambia usimtoe, 

tatizo huku ni upatikanaji wa fedha na mawasiliano mazuri kutoka 

kwenye Wizara. Alilishika hilo na DM yuleyule ameleta mapinduzi 

makubwa, nimpongeze sana kuliko tungechukua hatua ya 

kumfukuza isingeleta tija. Tija aliipata baada ya kuambiwa ukweli. 

(Makofi) 

 

Mheshimiwa Naibu Spika, jambo lingine, nimpongeze 

Mheshimiwa Waziri kwa namna ambavyo anapokuja kwenye 

majimbo yetu, zinapotokea changamoto hatoi majibu anatoa 

majawabu. Kama anaambiwa maji hakuna anatafuta maji 

yatoke, kwenye hilo nimpongeze sana. Nami nimpongeze wakati 

ninaingia hapa niliukuta Mradi wa Maji wa Ziwa Victoria upo 

kwenye makaratasi, Mheshimiwa Waziri kipindi kile Waziri alikuwa 

Naibu Waziri, akaja kuwa Waziri akaukuta kwenye makaratasi na 

mimi nikawa Mbunge mpya; akasema Mheshimiwa Mbunge 

lazima mradi huo tuutoboe kufikia mwaka 2025. Mradi ule mpaka 

sasa hivi upo 85% ni kazi kubwa ambayo ameifanya Mheshimiwa 

Waziri na Mheshimiwa Rais. (Makofi) 

 

Mheshimiwa Naibu Spika, ninaomba nimpongeze, katika 

wasaidizi wa Mheshimiwa Rais ni pamoja na Mkuu wetu wa 

Wilaya naye amekuwa ni kiraka mzuri wa kusikiliza changamoto 

ambazo wananchi wakitoa kule naye anatafuta majawabu. 

Tumekuwa tukimsumbua sana juu ya mradi huu na umekuwa 

ukitoa majibu sahihi zaidi ili kukamilisha katika miradi yetu. (Makofi) 

 

 Mheshimiwa Naibu Spika, jambo la pili, Mheshimiwa Rais 

alitoa mawazo na Waziri kupitia Wizara yake walinunua magari ya 

kuchimba mabwawa kila mkoa. Nitoe taarifa hapa katika Mkoa 

wa Tabora gari lile lilifika na bwawa la mfano katika Mkoa wa 

Tabora lilichimbwa katika Jimbo langu la Igalula na katika Kata ya 

Kizengi. (Makofi) 

 

Mheshimiwa Naibu Spika, leo nitoe taarifa bwawa lile liko 

60% na waliofanya ile kazi ni ma-engineer wanawake ambao 

walishinda pale usiku na mchana. Hapa Mheshimiwa Waziri 

akimaliza ile kazi ile mission ile wale waliofanya kazi awape zawadi 

kwa kuwapandisha vyeo na sehemu nyingine wakafanye kazi 

kwa sababu wamefanya kazi kubwa sana na walikuwa ni 

akinamama. Waliyaona maono ya Mheshimiwa Rais na 

wamefanya kazi usiku na mchana, hilo nimpongeze. (Makofi) 

 

Mheshimiwa Naibu Spika, walitupa hapa visima vitano 

vitano kila jimbo. Kwenye jimbo langu wamekwishachimba visima 

vyote vitano na vinatoa maji wamechimba Nyapindi, Matuga, 

Male, Igudi na sasa wameanza kusambaza mtandao wa maji. 

Hiyo ni kazi kubwa ambayo Mheshimiwa Rais na Waziri 

walitegemea ifanyike. (Makofi) 

Mheshimiwa Naibu Spika, jambo lingine ambalo nilikuwa 

ninataka nimwombe Mheshimiwa Waziri maana dakika zinaenda 

mbio. Mradi wa Ziwa Victoria dhamira yake kuufikisha katika kata 

nne. Kata Za Kigwa, Goweko, Igalula, Msololo, lakini katika ule 

mradi wameufikisha kwenye kata moja tu ya Kigwa na saa hizi 

wananchi wa Kata ya Kigwa wanapata maji wanashukuru sana 

na wanamshukuru sana Waziri. Sasa iliyobaki ni kufikisha katika 

Kata za Goweko, Igalula na Nsololo. 

 

 Mheshimiwa Naibu Spika, tulikubaliana na Mheshimiwa 

Waziri kabla hatujavunja Bunge mwezi Juni wananchi hawa 

waweze kupata maji. Changamoto nimekaa na watalaam wa 

Waziri ambao wana dhamira ya kuyatoa maji, wanapokwama 

sehemu moja tu na hiyo ninaomba kesho hebu atoe maelekezo.  

 

Mheshimiwa Naibu Spika, tuna tatizo la kuunganisha 

mabomba ya kilomita tano kutoka tenki A kwenda tenki B 

ambayo litakwenda kusambaza maji katika Kata za Goweko, 

Igalula na Nsololo. Mtandano wa chini wa bomba na DP kule kwa 

wananchi tumekwishajenga, fedha zimekwishalipwa mkandarasi 

amekwishamaliza tatizo kilomita tano ya mabomba. 

 

 Mheshimiwa Naibu Spika, sasa Mheshimiwa Waziri kama 

tumeupiga mwingi kule na Waziri huwa anasema wali wa kushiba 

unaonekana kwenye sahani, sasa isije hii sahani ikaenda 

kwingine, tusishibe sisi wananchi wa Jimbo la Igalula.  

 

Mheshimiwa Naibu Spika, nimwombe apeleke pale kilomita 

tano na Engineer Mwajuma anafahamu vizuri sana nimekuwa 

nikimsumbua na wewe nikikusumbua unasema nenda kwa dada 

yako naenda kule hebu pelekeni pale hii miezi miwili, sasa niupige 

mwingi maana watu wa jimboni kwake wamejaa leo hapo 

wameshanambia kule Waziri hana shida. Nami basi nifanyie 

wepesi nisiwe na shida ili niweze kumaliza haya mambo mapema. 

(Makofi) 

 

 Mheshimiwa Naibu Spika, jambo lingine ambalo ninataka 

nikuombe kuna mahali ambapo tulichimba visima sisi yeye alitoa 

maelekezo. Kuna eneo la Kalangasi tulichimba kisima hatujapata 

maji, lakini watu wa bonde walikuja wakachimba kisima bahati 

nzuri wenyewe walikuwa na mitambo mikubwa wamechimba 

kisima wamepata maji. Sasa wamekuwa watu wa bonde 

wamesema wanaangalia maji ili kuangalia uwingi wa maji katika 

meneo mengine ya mikoa mingine.  

 

Mheshimiwa Naibu Spika, nimwombe, wananchi wanapata 

shida halafu maji yako pale, watu wa bonde wamekifunika kile 

kisima. Yule Meneja anaomba anakataliwa, nimwome Waziri 

awape maelekezo hayo maji yaweze kufanya kazi.  (Makofi) 

 

(Hapa kengele ililia kuashiria kwisha kwa muda wa Mzungumzaji) 

 

NAIBU SPIKA: Ahsante, kengele ya pili hiyo. 

 

MHE. VENANT D. PROTAS: Mheshimiwa Naibu Spika, 

ninakushukuru sana na naunga mkono hoja. (Makofi) 

 

NAIBU SPIKA: Mheshimiwa Malima, ajiandae Mheshimiwa 

Neema Gerald. 

 

MHE. GEORGE N. MALIMA: Mheshimiwa Naibu Spika, 

ninaomba nikushukuru sana kwa kunipa nafasi ya kuchangia 

hotuba ya Wizara hii ya Maji. Kwanza nianze na kumpongeza 

sana Mheshimiwa Rais wa Jamhuri ya Muungano wa Tanzania 

Dkt. Samia Suluhu Hassan, kwa mageuzi makubwa bajeti hii 

imekuwa kubwa mwaka jana tulilalamika ile bajeti ya bilioni sitini 

na kitu lakini sasa tumefika kwenye trilioni moja na pointi. Kwa 

hiyo, ninayaona ni mageuzi makubwa sana Mheshimiwa Rais 

amefanya na ninampongeza kwa dhati na ninaamini sasa Wizara 

hii ya Maji itaenda kufanya kazi vizuri. (Makofi) 

 

 Mheshimiwa Naibu Spika, nimpongeze sana Waziri wa Maji 

Mheshimiwa Jumaa Aweso. Waziri huyu amekuwa msikivu sana 

lakini mchapakazi. Ninakumbuka niliwahi kumwita Mpwapwa siku 

moja lakini siyo Mpwapwa Mjini, nilipeleka kijijini kabisa kwenye 

shule moja ya kata ambayo ipo kijijini. Ilikuwa na changamoto ya 

maji, alitoa maelekezo. 

 



8 MEI, 2025 

257 

 

Mheshimiwa Naibu Spika, ninaomba nichukue fursa hii 

kumfahamisha Mheshimiwa Waziri kwamba yale maelekezo 

tuliyokwenda kile kisima sasa kimeshakamilika 99% wakati wowote 

watoto wale wa shule ya sekondari wataanza kupata huduma ya 

maji kwa ajili ya maelekezo yako, ninaomba nimpongeze sana. 

(Makofi) 

 

 Mheshimiwa Naibu Spika, nimpongeze Naibu Waziri, Katibu 

Mkuu, Naibu Katibu Mkuu na timu yake yote kwa mageuzi 

makubwa ambayo sasa wanayafanya katika nchi hii. 

niwapongeze kwamba wamefanya, wametekeleza miradi 1965 

ya nchi nzima na miradi hii imekamilika na kwamba miradi hii 

wamesambaza maji katika vijiji 10,779 kati ya vijiji 12,318 ambavyo 

viko katika nchi nzima. Nami hii ni hatua kubwa sana ninaomba 

niwapongeze, wanafanya kazi nzuri. Kazi hii isingewezekana kama 

wasingefanya kazi kwa bidi lakini kwa weledi mkubwa. (Makofi) 

 

Mheshimiwa Naibu Spika, ninaomba niwapongeze 

RUWASA. RUWASA ni wakala wa maji vijijini, nimpongeze sana 

Meneja wa Mkoa wa Dodoma, kijana yule anafanya kazi vizuri, 

kijana msikivu, pamoja na changamoto ya maji katika Jiji la 

Dodoma, lakini anafanya kazi vizuri sana, kwa hiyo, nimpongeze 

sana. (Makofi)  

 

Mheshimiwa Naibu Spika, nimpongeze Meneja wa RUWASA 

Mpwapwa, ni kijana pia ambaye anafanya vizuri sana.  Unaweza 

kumpigia simu usiku mchana bado atakupa majawabu nami 

nimpongeze sana sana Waziri kwa kunipa viongozi wazuri sana 

wa RUWASA katika Mkoa wetu wa Dodoma. (Makofi) 

 

 Mheshimiwa Naibu Spika, kule Mpwapwa nina miradi 

mitatu; mradi wa kwanza ni mradi wa Idiro - Kisokwe na Madhahe 

mradi wenye thamani ya shilingi 2.5. Mradi ule unaendelea 

kutekelezwa, uko katika hatua ya utekelezaji.  Niombe sana kwa 

bajeti hii ambayo imeongezeka kiasi hiki basi Mheshimiwa Waziri 

anisaidie mradi ule ukamilike. Wananchi wale wana hamu maji 

yameshatoka lakini bado usambazaji, bado hatujasambaza 

katika maeneo ya watu. Kwa hiyo, ni ngumu sana watu wengi wa 

eneo la Kata ya Mazae kuchotea maji mahali pamoja. (Makofi) 

Mheshimiwa Naibu Spika, vilevile tuna Mradi mwingine wa 

Kikombo -Ving’hawe mpaka Mang’hangu. Mheshimiwa Waziri 

huo mradi pia visima viwili vimeshachimbwa lakini kazi iliyobaki ni 

ya kuvuta maji kutoka kwenye visima vya Kikombo kwenda 

kwenye tank ambalo lipo Ving’hawe halafu kusambazwa katika 

maeneo ambayo wananchi wanatarajia kupata maji.  

 

Mheshimiwa Naibu Spika, mradi wa tatu ambao bado upo 

nao katika hatua za utekelezaji ni mradi wa Kata ya Lupeta. Ule 

nao pia maji tumevuta kwenye vyanzo milimani yamefika Lupeta 

yamevutwa mpaka Makutupa, lakini sasa hayajasambaa katika 

maeneo ambayo kuna vitongoji, sasa vitongoji vingine viko mbali 

na centre ya kijiji ambako maji yapo. Kwa hiyo, tunaomba sana 

Mheshimiwa Waziri jambo hili atusaidie ili watu hawa waweze 

kupata maji. (Makofi)  

 

 Mheshimiwa Naibu Spika, nimshukuru Waziri alitupatia 

visima vitano kila jimbo nami kule Mpwapwa nilipata visima 

vitano. Kisima cha kwanza nilichimba katika Kijiji cha Ngalamiro, 

Kata ya Chitemo, cha pili nilichimba Kijiji cha Ihondo Mlimani, cha 

tatu nilichimba kule Kata ya Godegode, Mgoma, cha nne 

nilichimba katika Kijiji cha namba 30 Kata ya Mlembule na cha 

tano Kata ya Ving’hawe, Kijiji cha Isimu. (Makofi) 

 

Mheshimiwa Naibu Spika, ninashukuru sana watu sasa 

wanafurahia maji na kimoja sasa cha Bugoma tumezindua wakati 

wa Mbio za Mwenge wiki mbili zilizopita. Kwa hiyo, ninamshukuru 

sana sana kilichobaki ambacho namwomba Mheshimiwa Waziri 

ni asambaze yale maji yatoke pale yalipopatikana yaweze 

kuwafikia watu kwenye mitaa yao. Maji ni ya kutosha katika 

maeneo yote lakini sasa bado kuna shida watu wanatoka kilomita 

mbili, tatu kufuata maji kwenye ile centre moja. Tunatamani sana 

watu yawafikie kule waliko. 

 

 Mheshimiwa Naibu Spika, nimpongeze Mheshimiwa Waziri 

na naamini kwa bajeti hii hata hili tatizo la kutokuwalipa 

wakandarasi kwa wakati sasa litapungua kama siyo kwisha. 

Tunatamani sana wakandarasi walipwe mapema ili waweze 

kukamilisha miradi hii mapema.  

Mheshimiwa Naibu Spika, baada ya kusema maneno haya 

machache, ninaomba nirudie kukushukuru sana kwa kunipa 

nafasi.  Ninaunga mkono hoja na ahsante sana. (Makofi) 

 

NAIBU SPIKA: Ahsante.  Mheshimiwa Neema ajiandae 

Mheshimiwa Kapufi. Mheshimiwa Neema hayupo? Sasa 

Mheshimiwa… 

 

MHE. NEEMA G. MWANDABILA: Mheshimiwa Naibu Spika, 

ahsante kwa kunipa nafasi ya kuchangia. Awali ya yote 

niendelee kuipongeza Serikali yangu na Wizara hii maji 

inayoongozwa na kaka yetu Aweso. Niseme tu nami ninafurahia 

namna ya utekelezaji wa Ilani hususani kwenye kipengele cha 

maji unavyotekelezwa kwenye mkoa wangu. 

 

 Mheshimiwa Naibu Spika, tunafahamu mwaka 2021 

Mheshimiwa Rais wakati anaingia madarakani sisi kwetu Mkoa wa 

Songwe tulikuwa na kiwango cha maji kwa 45.5, lakini kwa sasa 

hivi inasoma 78.8%. Kwa hiyo, sisi kwetu kama Wanasongwe 

tunasema tunamshukuru Mheshimiwa Rais amepiga hatua na 

tunaamini kwa kupitia takwimu hizi wanawake wengi wa Mkoa 

wa Songwe wamekumbukwa kwenye kipengele cha kubeba 

ndoo kichwani.  

 

Mheshimiwa Naibu Spika, hususani kwetu sisi Mkoa wa 

Songwe mazingira ni magumu sana milima wanawake 

wanafuata maji mabondeni kabisa. Sasa mwanamke atoke na 

ndoo chini kabisa mpaka apandishe juu inakuwa ni changamoto 

kubwa.  Kwa hiyo, ninampongeza Mheshimiwa Rais, 

ninampongeza Mheshimiwa Aweso na timu yake nzima 

tunampongeza Engineer wetu sisi ma-engineer wetu wa Mkoa wa 

Songwe Engineer Toto pamoja na Engineer Pambe 

tunawapongeza sana na timu yao pia wanavyoendelea kufanya 

kazi kwa weledi mzuri. (Makofi) 

 

 Mheshimiwa Naibu Spika, niende moja kwa moja kwenye 

mambo yangu ambayo leo nilitamani niweze kuishauri Serikali na 

kuiomba. Ninajaribu kuwaza kwa Wizara kubwa kama ya maji hizi 

taasisi za RUWASA kukosa Ofisi hii naiona ni changamoto.  

Ninatamani Mheshimiwa Aweso alichukulie kwa uzito mkubwa 

aone ipo haja ya ma-engineer hawa wataalam wakubwa wenye 

weledi wa kutosha wapatiwe Ofisi nzuri ambazo kwa kweli 

zitawapa hamasa na motisha ya kufanya kazi. Ninajua ni 

changamoto ya Mkoa wa Songwe, lakini ninajua ni changamoto 

ya Taifa zima Mheshimiwa Aweso atengeneze Ofisi. Ni tangu 2019 

mpaka leo RUWASA wanafanya kazi, lakini mazingira yao ya 

utendaji wa kazi siyo mazuri na kila mtu anajua mazingira yakiwa 

mazuri, safi salama yanaamsha ari na motisha ya mtu kujituma 

kazini. (Makofi) 

 

 Mheshimiwa Naibu Spika, tunafahamu pia kwetu Mkoa wa 

Songwe tunashukuru kwa magari manne ambayo ametupatia, 

lakini tunaomba na Wilaya ya Ileje Mheshimiwa Aweso mimi hapa 

dada yako napiga na magoti kabisa japo sasa pa kupigia 

sipaoni, lakini namwomba tu ajue kwa moyo wa dhati kabisa 

ninamwomba atupatie gari la RUWASA kwa Wilaya ya Ileje.  

 

 Mheshimiwa Naibu Spika, wilaya zingine zote hakuna 

changamoto ni Wilaya ya Ileje tu ndiyo imebaki. sasa kama 

ameweza kula nyama nzima kamkia haka Mheshimiwa Aweso 

kanamshindia nini? Kwa hiyo nina imani naye, sina mashaka 

ninajua atatupatia hilo gari.   Ninamwomba sana sana, narudia 

mara mbilimbili kwa sababu ni la muhimu, Wilaya ya Ileje 

yenyewe ni ngumu sana. Kwa hiyo, engineer wa eneo lile 

anakuwa anafanya kazi kwenye mazingira Mheshimiwa aweso. 

(Makofi) 

 

 Mheshimiwa Naibu Spika, baada ya kusema hayo 

nimwombe Mheshimiwa Aweso, kuna miradi ambayo kwenye 

mikoa yangu imeweza kukwama ambayo ninajua kupitia bajeti hii 

utatuonea huruma tuweze kumalizia miradi hii.  Kumbuka hata 

muda wake wa kumaliza ulikuwa umeisha. Ni miradi mingine 

imeanza 2023, mingine imeanza 2024 mingine iko nyuma kwa 

karibu mwaka mzima na nusu. Kwa hiyo, akiwa kama kaka yetu 

tunayemwamini, tuna imani kubwa na yeye pamoja na timu yake 

tunamwomba Mradi wa Maji wa Isanga - Kakozi atusaidie mradi 

huu, awapatie pesa waweze kumalizia Mheshimiwa Aweso. 

(Makofi) 

Mheshimiwa Naibu Spika, hata hivyo, hela ambayo 

imeweza kutoka mpaka saa hizi ni milioni 350 tu kati ya bilioni 1.7, 

tanki limejengwa na kisima kimeshachimbwa ni usambazaji tu 

Mheshimiwa Aweso. Tunaomba atusaidie kuelekea uchaguzi huu 

akinamama basi wawaze moja la kupiga kura tu na siyo kwenda 

kutafuta maji mbali, tuwasaidie kwenye hilo. (Makofi) 

 

Mheshimiwa Naibu Spika, ninaomba Mradi wa Maji wa Mto 

Mafumbo hii iko chini ya Mamlaka ya Maji pale Vwawa. 

Tunaomba out of bilioni saba point, ninamwomba Waziri atusaidie 

huu mradi nao uishe. 

 

Mheshimiwa Naibu Spika, kuna Mradi wa Msangano - 

Chitete nao uko nyuma ya wakati out of bilioni sita wametupa 

bilioni moja tu. Tunamwomba Mheshimiwa Aweso uwezo huo 

tunajua anao, hebu atazame ni kwa namna gani ambavyo 

ataweza kututua sisi pia ndoo wanawake wa Mkoa wa Songwe 

kwenye eneo hilo la Chitete na Msangano Mheshimiwa Aweso. 

(Makofi) 

 

 Mheshimiwa Naibu Spika, baada ya kusema hayo nisiseme 

mengi sana nina imani naye Mheshimiwa Aweso, nina imani na 

Mheshimiwa Rais, nina imani kuwa Mkoa wa Songwe tunaenda 

kutoa kura nyingi za kishindo kwa namna ambavyo ameweza 

kutekeleza katika maeneo mengi, tatizo la maji kuweza kutatulika. 

(Makofi)  

 

Mheshimiwa Naibu Spika, ahsante sana na ninaunga 

mkono hoja. (Makofi) 

 

NAIBU SPIKA: Mheshimiwa Kapufi, ajiandae Mheshimiwa 

Ndaki ajiandae Mheshimiwa Felix. 

 

MHE. SEBASTIAN S. KAPUFI: Mheshimiwa Naibu Spika, 

ninakushukuru kama ilivyo ada nami niingie kwenye kitendo cha 

uungwana cha kumpongeza Mheshimiwa Waziri na timu nzima 

kwa maana ya Waziri na watendaji wengine. Pongezi za pekee 

kwa Mheshimiwa Rais na kwa ujumla wake “chanda chema 

huvikwa pete”. (Makofi) 

Mheshimiwa Naibu Spika, pongezi za Mheshimiwa Rais kwa 

kupitia Waziri tulikuwa na fidia ya Bwawa la Milala kupitia miji 28 

tunashukuru sana bilioni 2.9 wananchi wamelipwa fidia. Kwa hiyo, 

leo hii si kelele tena katika lile eneo la Bwawa la Milala. 

Tunashukuru. (Makofi) 

 

Mheshimiwa Naibu Spika, pongezi hizo nyingine hizo 

nazisema kipindi cha nyuma ilitokezea kusomeka kwenye 

mitandano ya kijamii Mbunge anyweshwa maji machafu na 

kimsingi nilikuwa nimetembelea wananchi kwa ajili ya kuangalia 

matatizo yao. Nilipokutana na changamoto hiyo kumbe ikamkuta 

na Mheshimiwa Waziri kwamba kulikoni kwa Mbunge wangu 

alihakikisha kimechimbwa kisima cha milioni 45 na wananchi wale 

wakapewa solar ninaomba nikupongeze Mheshimiwa Waziri. 

(Makofi) 

 

Mheshimiwa Naibu Spika, Nimesema kwa maana ya miji 28 

sisi tupongeze ni mradi wa bilioni 22 ni ukombozi kwa Manispaa ya 

Mpanda ni ukombozi mkubwa changamoto ya maji itapungua 

kwa kiwango kikubwa.  

 

Mheshimiwa Naibu Spika, nafahamu huu ni mpango wa 

muda mfupi na kwa kupitia chanzo hicho cha Bwawa la Milala 

lakini mpango wa muda mrefu ambao kwenye taarifa yako 

umesheheni ni suala la kuyatoa maji Ziwa Tanganyika na ndugu 

yangu ameongea hapa kwa maana gridi ya maji ya Taifa. Nchi 

hii ya kwetu njema ufumbuzi katika maeneo mbalimbali ni eneo la 

gridi ya maji ya Taifa. (Makofi) 

 

 Mheshimiwa Naibu Spika, nikisema hilo sekta zote iwe ni 

uchimbaji madini, iwe ni kilimo, na maeneo mengine hayo iwe ni 

uvuvi kwa kupitia gridi ya maji ya Taifa tunakwenda kufumbua na 

matatizo mengine hayo. Wakati fulani aliwahi kuongea hapa 

Waziri wa Kilimo, habari ya kutegemea mvua msaada wa Mungu 

kwa kupitia mvua ya masika tukija na gridi ya maji ya Taifa maana 

yake pia kilimo cha umwagiliaji kitakua.  

 

Mheshimiwa Naibu Spika, na maeneo mengine huko 

duniani kwa kupitia hili, nimeona hapa kwa maana ya taarifa 

yako Mheshimiwa umeelezea vyanzo mbalimbali na sisi nchi yetu 

ilivyo njema hebu rudi hata kwenye ramani kati ya nchi ambazo 

zina zungukwa na water bodies ni pamoja na Tanzania. 

Ukiangalia kushoto, ukiangalia kulia, ukiangalia kaskazini, 

ukiangalia kusini water bodies. Kwa hiyo, kuiunganisha nchi kwa 

maji. (Makofi) 

 

 Mheshimiwa Naibu Spika, nimesema haya yote tumepewa 

visima vitano nashukuru maana yake usiposhukuru kwa kidogo 

hata kikubwa ukipewa utashindwa kushukuru. Lakini ufumbuzi wa 

muda mrefu na kwa ukweli nimuombe sana Mheshimiwa Rais 

wangu na yeye kwenye kuandika historia huko nyuma tuliambiwa 

unaweza ukatoka kwa taksi kutoka kusini kule Mtwara ikakufikisha 

Kagera kwa taksi kwa maana ya kuiunganisha nchi kwa 

barabara. 

 

 Mheshimiwa Naibu Spika, tuna uwezo wa kuiunganisha 

nchi kwa maji. Wapo watu wana tatizo la maji sisi huko hatupo. 

Na nyie wenzetu ambao mmetembea nenda hata Misri pale, 

ambao wao ni wanufaika wa chanzo cha Mto Nile, ambao 

source kubwa ipo huku kwetu. Lakini angalia jinsi wanavyonufaika 

na chanzo tu kile cha Mto Nile. Sasa sisi ambao mito yote tunayo 

hapa niombe sana katika eneo hilo. (Makofi) 

 

 Mheshimiwa Naibu Spika, nimezungumzia suala hilo, lakini 

nishukuru kwa maana mabwawa ya majitaka na huduma ya 

majitaka kwa miji ambayo tunatamani ipendeze. Hili liwe ni jambo 

kama ajenda ya muhimu, maana yake utakapokuwa na maji safi 

tunayoyatamani mwisho wa siku tutazalisha maji taka. Sasa bila 

uwepo wa mabwawa haya tunafanya miji yetu wakati fulani 

itashindwa kupendeza. Nami hapa niliwahi kuzungumza siku moja 

nikasema majitaka bado ni bidhaa kama bidhaa nyingine.  

(Makofi) 

 

Mheshimiwa Naibu Spika, tutumie nafasi ya majitaka. 

Ukiiona miji ya watu inapendeza kwa umwagiliaji wa bustani ni 

kwa maana ya kuya-treat majitaka. Kwanza, yanapunguza wewe 

kutumia yale majisafi kufanya kazi kama hizo. Kwa hiyo, 

utayatumia haya majitaka ambayo yamekuwa purified/treated 

kunyeshea kama ni maua na vitu vingine vya namna hiyo, lakini 

hata bustani. (Makofi)  

 

Mheshimiwa Naibu Spika, katika eneo hilo ninashukuru na 

pale kwetu tuna mradi huu wa majitaka ambao kwa taarifa yako 

Mheshimiwa amesema by December, 2025 utakuwa umekamilika 

na kuweza kuzalisha lita 600,000 kwa siku. Ninashukuru sana kwa 

hilo, lakini hilo linakwenda sambamba na upatikanaji wa magari 

mawili ya majitaka. Ninamwomba sana Mheshimiwa kwa maana 

ya magari mawili ya majitaka. Ule Mji wa Mpanda unakua 

(Manispaa ya Mpanda inakua) na hiyo ni huduma muhimu sana 

katika eneo letu. (Makofi) 

 

Mheshimiwa Naibu Spika, ninapongeza suala la kusamehe 

fine za maji. Ni jambo jema na ninampongeza sana Mama Samia 

katika hilo. Ukiacha pongezi hizo, nimpongeze tena kwa suala la 

kulipa madeni kidogo kidogo. 

 

Mheshimiwa Naibu Spika, baada ya kusema hayo, 

ninaunga mkono hoja na ninashukuru sana. (Makofi) 

 

NAIBU SPIKA: Tunaendelea na Mheshimiwa Ndaki, 

Mheshimiwa Felix jiandae. 

 

MHE. MASHIMBA M. NDAKI: Mheshimiwa Naibu Spika, 

ninakushukuru. Eneo la Mkoa wa Simiyu, Mkoa wa Mwanza, 

Singida mpaka kuja hapa ni moja ya maeneo ambayo ni makavu 

sana na tulipata shida sana namna ya kupata vyanzo vya maji 

hasa kwa visima vya kuchimba.  

 

Mheshimiwa Naibu Spika, sasa nichukue nafasi hii 

kumshukuru sana Mheshimiwa Rais, Dkt. Samia Suluhu Hassan kwa 

diplomasia yake na kutupatia fedha shilingi bilioni 440 kwa ajili ya 

Mradi Mkubwa wa Maji ya Ziwa Victoria ambao uta-cover Mkoa 

wote wa Simiyu na wilaya zake zote tano. Tunamshukuru sana 

Mheshimiwa Rais kwa kazi hiyo. (Makofi) 

 

Mheshimiwa Naibu Spika, nimshukuru sana Mheshimiwa Rais 

kwa kazi kubwa ya mradi mwingine wa Ziwa Victoria ambao 

unakuja kwenye jimbo langu shilingi bilioni 20.8 ambao tayari 

umekwishaanza. Nichukue nafasi hii pia kumpongeza sana 

Mheshimiwa Waziri wa Maji; huyu ni mchapakazi, msikivu na 

mfuatiliaji. Kusema ukweli ana-passion na kazi yake na miradi hii 

ya maji. Ninampongeza sana kwa usikivu wake. (Makofi) 

 

Mheshimiwa Naibu Spika, nimpongeze pia Mheshimiwa 

Naibu Waziri wake, Mheshimiwa Kundo, anamsaidia vilivyo na 

ipasavyo. Ninampongeza sana Katibu Mkuu wa Wizara hii, 

Engineer Mwajuma. Engineer Mwajuma amekuwa mtu wa 

kwanza kuniletea maji ya Ziwa Victoria kutoka kule Kishapu. 

Wakati huo akiwa mtu wa chini kabisa kule Wizarani. Kazi hii 

alipewa na Mkurugenzi wake, akaifanya vizuri na hivyo Kata 

yangu ya Semwa wanakunywa maji ya Ziwa Victoria wa kwanza 

kwenye Mkoa wetu wa Simiyu. Ahsante sana kwa kazi nzuri 

aliyoifanya. (Makofi) 

 

Mheshimiwa Naibu Spika, nimpongeze sana Meneja wangu 

wa RUWASA Mkoa wa Simiyu, Ndugu Lufwetula na Meneja wa 

RUWASA Wilaya ya Maswa Engineer Madaha. Ninampongeza 

sana Mkurugenzi Meneja wa MAUWASA wa Wilaya ya Maswa 

Engineer Nandi kwa usimamizi wao wa miradi mbalimbali ambayo 

iko kwenye mkoa wetu na kwenye jimbo langu. (Makofi) 

 

Mheshimiwa Naibu Spika, leo ninazungumza mambo mawili 

tu. Jambo la kwanza ni malipo ya wakandarasi kwenye miradi 

ambayo tumepewa na inatekelezwa hasa kwenye jimbo langu. 

Wakandarasi hawa ambao wamepewa kazi hii wameendelea 

kufanya kazi yao kwa uaminifu, lakini ninasikitika kusema kwamba 

hawajalipwa pesa zao kwa muda mrefu; wengine tangu mwaka 

jana wanadai hizo pesa mpaka mwaka huu na bado 

hawajalipwa. 

 

Mheshimiwa Naibu Spika, mkandarasi wa Mradi wa 

Malekano - Kadoto, anatudai shilingi milioni 186, mkandarasi wa 

Mradi wa Bukigi - Sayusayu, anatudai shilingi 142.2 na 

wakandarasi wa visima vile vitano nao wanatudai shilingi milioni 

233.1. Mkandarasi wa Mradi Mkubwa wa Maji ya Ziwa Victoria 

kata zile tatu: Malampaka, Mataba pamoja na Nyabubinza 

ukiunganisha na Mji ule wa Malya bado pia hajalipwa pesa yake 

toka amelipwa advance payment mwaka jana. Kwa hiyo, anadai 

kama shilingi bilioni 1.5 ili aweze kuendelea na kazi hii kwa kasi ili 

aweze kukamilisha kwa muda ambao unatakiwa. Kwa hiyo bado 

anadai. (Makofi) 

 

Mheshimiwa Naibu Spika, wapo wakandarasi 

wanaosimamiwa na MAUWASA, mkandarasi wa Mradi wa Kata 

ya Mwamashimba anatudai shilingi milioni 565 na mkandarasi wa 

Mradi wa Kata ya Zanzui naye anatudai kama shilingi milioni 500. 

Kwa hiyo, niombe sana Wizara wafanye juu chini kwa kusaidiana 

na Wizara ya Fedha hawa wakandarasi walipwe ili miradi hii iweze 

kuendelea kwa kasi ili ifikapo majira yale ambayo sisi sote hapa 

tunapenda yafike tusiwe na maswali mengi kwa wananchi.  

Kusema ukweli ninaiomba sana Wizara hasa Wizara ya Fedha 

watoe fedha hizi ili hawa wakandarasi waweze kulipwa pesa zao. 

(Makofi) 

 

Mheshimiwa Naibu Spika, jambo la pili ambalo ningependa 

kulizungumzia ni bajeti ya RUWASA kwa Mkoa wetu wa Simiyu. 

Mkoa wetu wa Simiyu ni mkubwa na kama nilivyotangulia kusema 

ni eneo kavu. Hatupati maji au vyanzo vya maji kwa urahisi, lakini 

bajeti ya RUWASA inazidi kupungua na mimi sielewi sasa ni kwa 

sababu gani.  

 

Mheshimiwa Naibu Spika, ninaomba sana bajeti ya Mwaka 

wa Fedha 2023/2024, ilikuwa shilingi bilioni 17, Mwaka wa Fedha 

2024/2025 ilikuwa shilingi bilioni tano na hivyo hivyo kwa Wilaya 

yetu ya Maswa Mwaka wa Fedha 2023/2024 ilikuwa shilingi bilioni 

tatu na Mwaka wa Fedha 2024/2025 ilikuwa shilingi bilioni 1.5. Sasa 

inazidi kupungua na hivyo inazidi kupunguza kasi ya kupeleka maji 

kwenye maeneo ambayo sisi kwa kweli tungehitaji maji hayo 

yafike. Sasa ninaiomba sana Wizara waangalie suala hili kwa 

sababu bado tuna uhitaji mkubwa wa maji kwenye maeneo yetu. 

(Makofi)  

 

Mheshimiwa Naibu Spika, suala la mwisho ni gari kwa ajili 

mradi mkubwa wa maji unaopeleka maji Malampaka mpaka 

Malya, hasa kwa ajili ya watu wa MAUWASA, hakuna gari. Hawa 

ndugu wanafanya ufuatiliaji wa mradi huu sijui ni kwa namna 

gani. Ninaomba sana Wizara wafikirie, Katibu Mkuu afikirie hawa 

watu wapate gari ambalo litawasaidia kufanya ufuatiliaji wa 

mradi huu ili mradi huu uweze kutekelezwa kwa haraka na 

wananchi waweze kupata maji.  

 

Mheshimiwa Naibu Spika, ninakushukuru sana na ninaunga 

mkono hoja. (Makofi) 

 

SPIKA: Ahsante. Wageni walipo Bungeni jioni hii. Wageni 

waliokaa Jukwaa la Spika; wageni wa Mheshimiwa Jumaa 

Hamidu Aweso, Waziri wa Maji, Sheikh Abdi Mahmood Bati, Naibu 

Amiri, Jumuiya ya Waislamu Ahmadiya Tanzania na Sheikh 

Karmudis Din Shamsi, Sheikh wa Jumuiya ya Waislamu Ahmadiya 

Mkoa wa Dodoma, karibuni. (Makofi) 

 

Tunao wageni waliotembelea Bunge kwa ajili ya mafunzo: 

wataalam 16 wa Wizara ya Ardhi, Nyumba na Maendeleo ya 

Makazi wanaotoa huduma ya kliniki ya Ardhi hapa Bungeni 

wakiongozwa na Kamishna wa Ardhi Msaidizi, Ndugu Happiness 

Mtutwa, karibuni. (Makofi) 

 

Wapo pia wanafunzi 50 kutoka Chuo cha Elimu ya Biashara 

(CBE) Kampasi ya Dodoma, karibuni. (Makofi) 

 

Mheshimiwa Felix, ajiandae Mheshimiwa Flatei. 

 

MHE. KAVEJURU E. FELIX: Mheshimiwa Naibu Spika, nami jioni 

hii ya leo ninakushukuru kwa kunipa fursa hii ili kuchangia hoja hii 

ya Wizara ya Maji.  

 

Mheshimiwa Naibu Spika, kwanza, nianze kwa kuunga 

mkono hoja. Nianze na pongezi kwa kazi kubwa ambayo 

imefanywa na Mheshimiwa Rais kwenye kampeni yake ya kumtua 

mama ndoo kichwani. Hongera sana Mheshimiwa Rais wetu. 

(Makofi)  

 

Mheshimiwa Naibu Spika, pili, ninampongeza Makamu wa 

Rais. Ninakumbuka mwaka juzi aliweka msisitizo na msukumo 

mkubwa kwenye Mradi wa Same – Mwanga – Korogwe na sisi 

tumeshuhudia mwaka huu sasa mradi huo umekamilika. Hongera 

sana Mheshimiwa Dkt. Philip Isdor Mpango, Makamu wa Rais. 

(Makofi) 

 

Mheshimiwa Naibu Spika, ninampongeza na Waziri Mkuu, 

Naibu Waziri Mkuu na Waziri Aweso kwa kazi kubwa na nzuri 

wanazozifanya.  Mimi ni mjumbe wa Kamati, tumekuwa naye; 

tunampongeza sana kwa unyenyekevu, usikivu na jinsi 

anavyopokea ushauri kutoka kwenye Kamati. Hongera sana na 

Naibu wake Engineer Andrew Mathew, hongera sana Katibu 

mkuu dada yangu Engineer Mwajuma pamoja na watendaji 

wote wa Wizara ya Maji.  Hongera sana kwa uchapakazi, usikivu 

wao, unyenyekevu na kwa kujitoa kweli kutekeleza kampeni ya 

Rais wetu ya kumtua mama ndoo kichwani. (Makofi) 

 

Mheshimiwa Naibu Spika, yapo mambo mengi ambayo 

yamefanyika katika Wizara hii. Mimi kama mjumbe tumetembea 

mikoa mingi na kwa macho tumeshuhudia miradi mikubwa na 

midogo midogo ambayo imefanyika katika mikoa yote. Hongera 

sana Mheshimiwa Aweso na timu yako. (Makofi)  

 

Mheshimiwa Naibu Spika, zaidi nimpe hongera kwa 

kukamilika kwa Sera ya Taifa ya Maji ya Mwaka 2002, Toleo la 

Mwaka 2025; hongera sana. Niwape hongera kwa ukamilishaji wa 

miradi ya maji 2,331 ambayo kati ya hiyo, miradi 1,965 imekamilika 

vijijini na miradi 366 imekamilika mijini. Waswahili wanasema, “wali 

wa kushiba huonekana kwenye sahani.” Ukitembea huko utaona 

wewe mwenyewe kwa macho jinsi maji yanavyotiririka na 

ambavyo yako mwa, mwa, mwa na pia maji ambayo yako 

mwerere mwerere; hongera sana kwa Waziri na timu yake. 

(Makofi) 

 

Mheshimiwa Naibu Spika, nitoe pongezi kwa RUWASA; 

wamefanya mapinduzi makubwa katika kuboresha huduma ya 

maji hususan katika vijiji vyetu. Wameanza kwa muda mchache 

lakini ndani ya miaka minne ambayo nimekuwa kwenye Kamati 

tumeshuhudia wamekamilisha miradi 3,379 katika vijiji 10,517 kati 

ya vijiji 12,318.  Hongera sana kwa RUWASA. (Makofi)  

Mheshimiwa Naibu Spika, kwa kweli RUWASA wamefanya 

kazi ya kimapinduzi kwa kujenga na kuboresha miradi ya maji 

katika vijiji, tunawashukuru sana. Nikienda Buhigwe tuna miradi 

ambayo imekamilika. Ninampongeza Engineer Katoto na timu 

yake yote ya watendaji iliyoko katika Wilaya ya Buhigwe. 

Wameshughulika usiku na mchana.  

 

Mheshimiwa Naibu Spika, Mradi wa Migongo umekamilika, 

Mradi katika Kata ya Kilelema umekamilika, Mradi wa Makao 

Makuu ya Wilaya ya Buhigwe umekamilika na tunao mradi 

mwingine mkubwa unaoendelea wa shilingi bilioni 9,665,000,000 

wa Vijiji nane: Nyakimwe, Munanila, Mkatanga, Kibwigwa, 

Bweranka, Kibande na Kitambuka.  

 

Mheshimiwa Naibu Spika, mradi huu nao unaendelea na 

kwa mujibu wa mkataba, mkandarasi anatakiwa akamilishe huo 

mradi tarehe 15 Juni lakini mpaka sasa hivi ipo changamoto 

amekwishatoa certificates nyingi bado ana deni. Mheshimiwa 

Waziri tunaomba aweze kusukuma fedha zimfikie ili aendeleze 

aweze kuendana na muda akamilishe mradi huu ambao ni 

muhimu ambao unaenda kutoa huduma kwa wananchi zaidi ya 

68,580. 

 

Mheshimiwa Naibu Spika, kutokana na changamoto 

ambazo zimekuwepo hususan za fedha kutoka Hazina, tuna 

miradi miwili ambayo ilikuwa kwenye bajeti ya 2024/2025 

haijaanza. Mradi wa Rusaba ambao ni wa shilingi 1,800,000,000 na 

Mradi wa Nyaruboza ambao ni wa shilingi 840,000,000. 

 

Mheshimiwa Naibu Spika, sasa Mheshimiwa Rais 

ameonesha utashi. Tumeona mapinduzi makubwa ya kibajeti 

imetoka shilingi bilioni 680 ambayo ilikuwa ni bajeti ya mwaka 

2021/2022 sasa tumefikia shilingi trilioni moja katika bajeti hii ya 

2025/2026. Mheshimiwa Waziri katika fedha hii itakapomiminika, 

ninaomba na hii miradi sasa iweze kuanza kutekelezeka ili iweze 

kutoa huduma kwa wananchi katika Kata ya Rusaba na Kijiji cha 

Nyaruboza. (Makofi) 

 



8 MEI, 2025 

270 

 

Mheshimiwa Naibu Spika, nimpe hongera Mheshimiwa 

Waziri kwa kukwamua miradi mingi iliyokuwa imekwama. Hongera 

sana na Kigoma tumeona metutengenezea tekeo la maji. 

Tunashukuru sana na nimpe pongezi kwa maandalizi mazuri... 

 

(Hapa kengele ililia kuashiria kwisha kwa muda wa Mzungumzaji) 

 

NAIBU SPIKA: Ahsante. 

 

MHE. KAVEJURU E. FELIX: … na makubwa ya kutengeneza 

Mradi wa Gridi ya Taifa ya Maji. 

 

NAIBU SPIKA: Ahsante. 

 

MHE. KAVEJURU E. FELIX: Mheshimiwa Naibu Spika, mradi 

huu utakuwa ni ukombozi. Ninaunga mkono hoja.  (Makofi) 

 

NAIBU SPIKA: Mheshimiwa Flatei, wajiandae Mheshimiwa 

Nicholaus Ngassa na Mheshimiwa Dkt. Chaya. 

 

MHE. FLATEI G. MASSAY: Mheshimiwa Naibu Spika, ahsante 

sana. Kwanza, nimshukuru Mungu sana kwa kuniwezesha 

kuongea jioni hii ya leo. Kwa kweli kwanza nimshukuru kwa 

sababu ametufikisha hapa kutoka Mbulu Vijijini. Ninaomba 

nimshukuru pia Mheshimiwa Dkt. Samia Suluhu Hassan, Rais wa 

Jamhuri ya Muungano wa Tanzania kwa ajili ya kazi alizotufanyia 

katika Jimbo la Mbulu Vijijini hasa kwenye eneo hili la RUWASA 

kwenye miradi ya maji ambayo inatekelezwa kwenye Jimbo 

langu la Mbulu Vijijini. (Makofi) 

 

Mheshimiwa Naibu Spika, nimpongeze pia Mheshimiwa Rais 

tena kwa sababu yeye kalamba dume. Sisi wataalam wa 

kucheza karata alipomchagua Mheshimiwa Aweso alilamba 

dume na kwa kweli alivyomchagua Mheshimiwa ndugu yangu 

Naibu Waziri napo alichagua tunasema namba saba ya kula 

sana. Kwa hiyo, mimi niwapongeze Mawaziri kwa sababu 

wamechaguliwa na Mheshimiwa Rais na kwa kweli amechagua 

watu imara ambao wametusaidia sisi katika majimbo yetu hasa 

Jimbo la Mbulu Vijijini kuipeleka miradi ya maji hapa ilipo. (Makofi) 

Mheshimiwa Naibu Spika, niwapongeze pia RUWASA Makao 

Makuu. Nianze na Katibu Mkuu na safu yote ile ya ofisi yao hapa 

head quarters, lakini bila kumsahau DG Mr. Walter. Niwapongeze 

sana kwa sababu kwa kweli wameisaidia Mbulu Vijijini hapa 

miradi ilipofikia. Ukiangalia Mheshimiwa Aweso na ndugu yake 

hapa Naibu Waziri wamefika jimboni kwangu na wamenisaidia 

miradi ambayo ilikuwa imekwama kwa kipindi kirefu sana. 

(Makofi) 

 

Mheshimiwa Naibu Spika, tuna miradi ambayo inaitwa 

Dambia. Mradi huu unakwenda kwenye vijiji 21 na tumepata 

shilingi bilioni 41. Sasa nitakuwa mchoyo wa fadhila kama 

nisiposhukuru kwa sababu tangu dunia imeumbwa hatujawahi 

kupata fedha za namna hii Mbulu. (Makofi) 

 

Mheshimiwa Naibu Spika, ukiangalia pia iko miradi ambayo 

inaendelea: Mradi wa Getesh, Qaloda, Mangisa na miradi hii 

ambayo sasa ni mipya imeshachimbwa visima. Tunachosubiri 

Mheshimiwa Aweso na pia nimshukuru, nimeona ameiwekea 

fedha katika bajeti hii ya 2025 kwenda 2026. Nimwombe sasa 

fedha ambazo ameziweka wewe mwenyewe kwenye bajeti yake 

tuione ikitoka ili ikafanye kazi kubwa kule vijijini.  

 

Mheshimiwa Naibu Spika, pamoja na haya yote Jimbo la 

Mbulu Vijijini karibu kila kata walau ina mradi wa maji ambao 

unafanya kazi, kwa namna hiyo nishukuru sana. Pia, nimshukuru 

Waziri Mkuu alikuja kuzindua Mradi wa Maji katika Kata ya 

Maghang kwenye Kijiji cha Maghang Juu eneo la Murkuchan.  

 

Mheshimiwa Naibu Spika, nini maana ya kushukuru? 

Unaposhukuru maana yake unataka kuomba tena. Pia, 

ninashukuru kwa visima vitano ambavyo vimechimbwa; 

havijamalizika vyote, lakini niwashukuru sana wananchi wa jimbo 

langu hasa eneo la Gorgoda ambao kwa kweli walilisukuma lile 

gari la kuchimba kisima. Kwa bahati mbaya halikuweza kufika 

kutokana na hali ya barabara. 

 

Mheshimiwa Naibu Spika, nimuombe Mheshimiwa Aweso, 

lile gari lirudi tena likamalizie vile visima kwa sababu kazi 

inayofanywa kule ni nzuri. Meneja wangu wa RUWASA wa Wilaya 

anafanya vizuri na pia Meneja wa Mkoa anafanya vizuri. Hawa 

ndugu ninawaombea sana Mungu waendelee kubaki na 

kuendelea kufanya kazi hii ambayo kimsingi inawasaidia 

wananchi wa Mbulu.  

 

Mheshimiwa Naibu Spika, Mradi wa Haydom umebakiza kitu 

kidogo tu. Tumechimba visima viwili, kilichobaki pale ni kupeleka 

umeme ili mradi huo ukaweze kuongeza upatikanaji wa maji 

katika Jiji lile la Haydom. Ninafikiri ulifika Haydom na kwa namna 

yote nina hakika utauona ule Mradi wa Haydom ambao kimsingi 

upo.  

 

Mheshimiwa Naibu Spika, Mradi mwingine ni wa Mangisa. 

Ninaamini mkandarasi yuko site, anachokisubiri pale ni fedha tu. 

Ninajua kwa kusukuma kwake na kwa jinsi wanavyofanya kazi 

kwa umoja ndani ya Wizara yao watatuletea fedha ili yule 

mkandarasi aweze kumaliza ule mradi.  

 

Mheshimiwa Naibu Spika, ule mradi unakwenda kuhudumia 

vijiji vitatu. Kwa hiyo naamini kwa jinsi hiyo mama ameupiga 

mwingi na yeye hatamwangusha mama; na kwa sababu 

amemlamba yeye ataendelea kufanya kazi.  Nimpongeze sana 

Mheshimiwa Aweso, ninajua uchapakazi wake na ninajua 

anafanya vizuri; hivyo ombi langu ni hilo, hakika afanye hivyo. 

 

Mheshimiwa Naibu Spika, leo ninaomba katika Mradi wa 

Dambia tuongeze vijiji vingine 12 kwa sababu inaweza kuhudumia 

maeneo mengi. Ninajua kwamba inakwenda mpaka 

Mungwamolo, ninajua kwamba inakwenda mpaka Dumanga, 

lakini tuongeze eneo la halmashauri ili angalau mradi ule upate 

maji; kwa sababu maji yenyewe yamepimwa, ni mazuri na 

yanatosheleza. Hili litatusaidia sana sisi Mbulu Vijijini kupata 

network ya maji kwa sababu tuna matenki yako Labay, 

Maretadu, Geterer, Haydom, Magham, Dongobesh, Dinamu na 

Masqaroda. Haya matenki yakiunganishwa kutakuwa na 

mtandao wa maji Mbulu Vijijini kama ilivyo mtandao wa umeme. 

(Makofi) 

Mheshimiwa Naibu Spika, unajua Mbulu iko juu ya usawa 

wa bahari takriban mita 1700. Kwa hivyo maeneo mengi hatuwezi 

kuchimba visima tukapata maji. Kwa hiyo, kwa source ya Gambia 

ambako tunapata maji ya kutosha mimi ninaomba, ule mradi 

uwekewe fedha nyingi na hizi fedha zilizopo hapa ninashukuru 

wanaendelea kuzitoa. Hatujakaukiwa mpaka sasa, lakini 

ninaamini kadri tunavyoenda haraka mkandarasi aendelee 

kusimamia ili maji yapatikane ya kutosha. 

 

Mheshimiwa Naibu Spika, kwa nini ninasema ninashukuru? 

Ninashukuru kwa sababu tulipoingia katika Jimbo hili tulikuwa na 

58%, sasa hivi tunakwenda kwenye 63%. Kwa hiyo Mbulu Vijijini 

tumesogea kupata maji kwa kiwango hicho. Kwa hiyo, ninaamini 

kwamba kutokana na hali hii na kwa jinsi tunavyokwenda Mungu 

atubariki sana, ninaamini maji yatapatikana kwa kiwango 

kinachotegemewa sana. 

 

Mheshimiwa Naibu Spika, nimshukuru pia kwa sababu 

visima vitano vimechimbwa. Kuna Kisima cha Katorosi, Maheri, 

Nadubu, Dumanga na Endanawishi. Ninajua kwamba kuna 

vingine havijapatikana, lakini nina hakika ya kuwa muda uliobaki 

si mdogo. Ninajua wazi, kwa sisi wachezaji wa mpira tunaweza 

kufunga mipira dakika ya mwisho mwisho. Ninaomba asaidie 

kunipelekea fedha ili visima hivi vikachimbwe na wananchi wazidi 

kupata maji. 

 

Mheshimiwa Naibu Spika, ninaona kabisa muda wangu 

umekwisha. Ninaunga mkono hoja. Ahsante sana. (Makofi) 

 

NAIBU SPIKA: Ahsante. Mheshimiwa Ngassa, Mheshimiwa 

Daktari Chaya, Mheshimiwa Mtemvu. 

 

MHE. NICHOLAUS G. NGASSA: Mheshimiwa Naibu Spika, 

ninashukuru sana kwa kupata nafasi jioni hii ya leo kuchangia 

Wizara ya Maji; japo kwa kiwango kikubwa mchango wangu 

utakuwa ni kutoa shukrani kwa Serikali yetu ya Awamu ya Sita kwa 

mambo iliyofanya katika majimbo yetu. (Makofi) 

Mheshimiwa Naibu Spika, kwanza nikipongeze chama 

chetu Chama Cha Mapinduzi; kilitoa malengo ya utekelezaji wa 

miradi ya maji kwa kipimo; tukasema mijini 95% na vijijini 85%. Hili ni 

lengo linalopimika na kwa bahati nzuri akapewa kaka yetu Aweso 

na amelibeba vizuri. Nikipongeze sana chama chetu, Chama 

Cha Mapinduzi kwa kuliona hili. Maji tunasema ni uhai. Ukiacha 

pumzi kinachofuata ni maji. Chama kililipatia nafasi suala hili la 

maji na Sekta ya Maji imefanya vizuri sana katika miradi ambayo 

imefanyika katika nchi yetu. 

 

Mheshimiwa Naibu Spika, nimshukuru na kumpongeza 

Mheshimiwa Rais wetu Dkt. Samia Suluhu Hassan, kwa 

commitment kubwa aliyoifanya kwa kutoa fedha nyingi sana 

kwenye miradi ya maji.  

 

Mheshimiwa Naibu Spika, sisi Kamati yetu tumetembea 

mikoa mingi sana tukiangalia miradi hii. Kwa kiwango kikubwa 

hakuna mkoa, wilaya au jimbo ambalo halina mradi mkubwa wa 

maji. Kwa kiwango kikubwa Wizara ya Maji wamefanya kazi 

kubwa sana na wamempatia heshima ambayo Mheshimiwa Rais 

aliwapatia na imani kubwa aliyowapa wameitendea haki; 

hongereni sana Wizara ya Maji. (Makofi) 

 

Mheshimiwa Naibu Spika, nimshukuru pia Mheshimiwa 

Waziri, amekuwa akitupatia ushirikiano mkubwa sana. 

Nimpongeze Naibu Waziri wake, kaka yangu Kundo na Katibu 

Mkuu, amekuwa anaingilika kirahisi pale Wizarani. Tukiomba 

appointment anatupatia nafasi na anatusikiliza, tunashukuru sana; 

pamoja na Watendaji Wakuu wote wa Wizarani pale; CPA Joyce 

Msiru ambaye ni Mkurugenzi wa Mamlaka za Maji za Miji, pia na 

Msaidizi wake Mwenezi wa Maji, Gibson George; amekuwa 

mwepesi sana kupokea simu zetu na kutujibu pale tunapohitaji 

msaada. Tunawashukuru sana kwa ngazi ya Wizara. (Makofi) 

 

Mheshimiwa Naibu Spika, ukienda mikoani; nimshukuru RM 

wetu, Kapufi, anatupatia ushirikiano mkubwa sana, Wabunge wa 

Mkoa wa Tabora; pamoja na wasaidizi wake wote. Pale Wilayani 

nina mamlaka mbili; nina RUWASA ambapo yupo Engineer Mlaza, 

ninamshukuru sana, wamenipatia ushirikiano mkubwa kwa hii 

miaka mitano. Kiukweli ninatamba sana kwa ajili ya miradi ya 

maji. Jimbo langu ni kame, lakini wamenitendea haki. 

Wamenisaidia na wamenipa ushirikiano mkubwa sana. 

Ninamshukuru Engineer Mlaza na wasaidizi wake wote, akina 

Bosco, Adam ninawashukuru. (Makofi) 

 

Mheshimiwa Naibu Spika, IGUWASA; Mamlaka ya Maji pale 

Igunga Mjini, Mamlaka ya Mji Mdogo tunashukuru na ni moja ya 

mamlaka ambazo zimefanya vizuri sana. itakumbukwa kwamba 

mwezi Machi tulikuwa na ziara ya Mheshimiwa Waziri Mkuu na 

wametimiza 100% katika kusambaza maji Igunga Mjini. 

Niwashukuru sana Engineer Humprey pamoja na wasaidizi wake 

wote. Pia Bodi yetu ya Maji ya IGUWASA inamsalimia Mheshimiwa 

Waziri, wanampa pongezi, wanasema aendelee kuchapa kazi, 

na wanamwombea heri katika Jimbo lake la Pangani. Wanasema 

wao wanamwombea na wapo tayari kuja kumwombea kura, 

wanampongeza sana Mheshimiwa Waziri. 

 

Mheshimiwa Naibu Spika, niwashukuru pia viongozi wetu wa 

Chama Wilaya ya Igunga, wamekuwa na msaada mkubwa sana 

kwa mamlaka zako za maji na wamekuwa wakifanya ziara sana; 

Mwenyekiti wangu wa chama Mzee Mafunda pamoja na Katibu 

wetu Ebenezer, Kamati ya Siasa na Sekretarieti za Wilaya 

zimekuwa zikifanya ziara kwenye miradi na mamlaka zake 

zinawapa ushirikiano mkubwa kuhakikisha kwamba zinafanikiwa 

katika kufika maeneo yote wanayohitaji. Tunasema ahsante 

imekuwa ni Wizara inayofanya kazi vizuri sana. 

 

Mheshimiwa Naibu Spika, nina machache ya kumshauri 

Mheshimiwa Waziri ambayo wanaweza wakayafanyia kazi. 

Tulikuwa tukifanya ziara, miradi yake mingi ni mikubwa na 

inachukua billions of moneys. Sasa unakuta mradi umeshalipwa 

nusu lakini haujaanza kutoa maji. Sasa tuwashauri waweke 

utaratibu mpya. Kwamba wanapokwendelea kutandaza 

mabomba baada ya kukamilisha kujenga zile storage za maji, 

wanaposambaza mabomba yaende yanatoa na maji. Maeneo 

ambayo tayari mabomba yamepita maji yawe yanatoka. 

(Makofi) 

Mheshimiwa Naibu Spika, kwa mfano, unakuta mradi 

unaenda labda kata tano; sasa unakuta wanasubiri mpaka 

wamalize kata ya tano ilihali unakuta kuna tenki limekamilika na 

bomba zimekwishalazwa kwenye kata tatu. Watumie mode hii 

mpya, katika mikataba wawaambie wakandarasi, kwamba 

mnapoanza kutoa bomba kwenye chanzo unakwenda 

unasambaza unavuta na maji. Kama ni DP zianze kutoa maji, 

ama kama ni kwenye network za watu zianze kutoa maji. 

 

Mheshimiwa Naibu Spika, nimshukuru sisi wametusaidia, 

tuna mradi wa bilioni 22 unakwenda kwenye kata saba za Jimbo 

la Igunga. Unapita pale Mwamamashiga, Mbutu, Kining’inila, 

Isakamaliwa, Mwamakona, Mwamashimba, Igurubi mpaka 

Kinungu. Ni mradi mkubwa, wametupatia fedha na alitoa 

maelekezo kwamba maeneo ambayo tayari mabomba 

yamelazwa wayafungue maji. Sasa, ningependa kuomba tu 

anisaidie; walisema wako hatua za mwisho na Mkandarasi basi 

wayafungue kama ilivyowekwa commitment kwenye ziara ya 

Mheshimiwa Waziri Mkuu. 

 

Mheshimiwa Naibu Spika, tuna maji ya kutoka Ipumbulya 

kwenda Itumba; unapita Kata za Nguvumoja, Mtunguru, Lugubu 

mpaka Itumba, kule ambako kuna kituo kikubwa cha afya 

ambacho Mama Samia ametujengea, cha takriban bilioni moja. 

Tunaomba, huu mradi pia vijana wake walikwishakamilisha 

usanifu na unahitaji takribani bilioni tano. Bilioni tano katika trilioni 

moja aliyopewa na Mama Samia si kitu. Mheshimiwa Aweso ni 

rafiki yangu, ninaomba anisikilize na niombe katika hilo anisaidie ili 

angalau sasa nihakikishe na kwa upande wa RUWASA niwe 

nimetimiza 100%. 

 

Mheshimiwa Naibu Spika, IGUWASA niwe nimepiga 100% na 

RUWASA niwe nimepiga 100%. Kama ninavyosema, Jimbo la 

Igunga ni shamba darasa, basi na wengine hawa wa Shaurimoyo 

wawe wanakuja kujifunza namna ambavyo miradi ya maji inatoa 

na kuwafikia wananchi. (Makofi) 

 

Mheshimiwa Naibu Spika, niwapongeze, wanaendelea 

vizuri. Ukiangalia kwa Afrika kwa sasa rekodi zinakwenda vizuri, 

Tanzania ni moja ya nchi ambayo inafanya vizuri sana katika 

usambazaji wa miradi ya maji. Hii pia inaingia katika rekodi, katika 

kipindi ambacho wapo kwenye Wizara wamejikuta wamekuwa 

na miradi mingi sana ambayo imetekelezwa na kugusa takriban 

nchi nzima. Tuwapongeze na tuwatakie heri. 

 

Mheshimiwa Naibu Spika, baada ya kusema hayo 

machache, jioni ya leo sina mengi, kwa sababu naona mwelekeo 

na msingi wamekwishauweka imebaki utekelezaji. Inawezekana 

kuna baadhi hawajaikamilisha lakini tunaamini muda bado upo, 

kwa awamu inayofuata mingi itakamilika. Wameshaweka, kama 

ni skeleton wamekwishaitengeneza na nyama wameanza 

kuweka, watajaziliza tu nyama awamu inayofuata na nchi yetu 

tutakuwa tumehakikisha tatizo la maji tumelitatua kama 

tulivyotatua tatizo la umeme. Niwatakie heri na majukumu mema 

katika kazi zao. 

 

Mheshimiwa Naibu Spika, ninaunga mkono hoja na ahsante 

sana.  (Makofi) 

 

NAIBU SPIKA: Ahsante. Dkt. Chaya, ajiandae Mheshimiwa 

Mtemvu. 

 

MHE. DKT. PIUS S. CHAYA: Mheshimiwa Naibu Spika, 

nikushukuru kwa kunipa hii nafasi ya kuchangia leo kwenye bajeti 

hii ya Wizara ya Maji. Nitangulie kumshukuru Mheshimiwa Rais Dkt. 

Samia Suluhu Hassan kwa kazi kubwa ambayo ameifanya kule 

kwetu sisi Manyoni na Mheshimiwa Waziri ni shahidi. Nimshukuru 

Mheshimiwa Waziri Jumaa Aweso. Mheshimiwa Jumaa Aweso na 

Mheshimiwa Rais kule kwetu wao ni watu ambao tunawathamini 

sana. 

 

Mheshimiwa Naibu Spika, Manyoni tulikuwa na mradi 

mmoja ulikaa zaidi ya miaka 20, wa Kintinku – Lusilile. Wakati 

naingia ule mradi ni wa bilioni 13; miaka mitano iliyopita ilitolewa 

bilioni moja tu out of 13 billion. Hivi ninavyoongea tayari ule mradi 

umekwishakamilika; zaidi ya bilioni 12 zimeshatolewa. Haya ni 

mafanikio makubwa na mimi niseme kwamba ninamshukuru sana 

Mheshimiwa Waziri na kipekee nimshukuru Rais, ameweka historia 

kubwa, ameweka alama kubwa kwa vijiji 11 vya Tarafa ya Kintinku 

ambavyo kimsingi kule sisi ile shida ya maji ilikuwa ni dhiki badala 

ya kuwa kero ya maji. 

 

Mheshimiwa Naibu Spika, nimpongeze Mheshimiwa Naibu 

Waziri, huyu mtani wangu, kwa kweli anamsaidia sana 

Mheshimiwa Waziri; nimemwona akizunguka. Pia nimpongeze 

sana DG wa RUWASA ndugu yangu pale Engineer kwa kazi 

kubwa ambayo ameifanya; ameuchukua huu Mradi wa Kintinku – 

Lusilile ukiwa haujakamilika vizuri, lakini anaenda nao vizuri. Vilevile 

nimshukuru sana Katibu Mkuu, dada yangu Engineer Mwajuma, 

ametusaidia sana. Ninakumbuka Mheshimiwa Waziri alikuja na 

Engineer Mwajuma Manyoni na kwa kweli wali-push sana 

ukamilishaji wa ule Mradi wa Kintinku – Lusilile. Bila wao sidhani 

ama ule mradi ungeweza kukamilika. 

 

Mheshimiwa Naibu Spika, lazima niwashukuru vilevile 

watendaji wangu kutoka Mkoa wa Singida; Meneja wa Mkoa wa 

Singida wa RUWASA, vilevile Meneja wa Wilaya wa RUWASA na 

Engineer Lucas wa MAUWASSA, pale Mamlaka ya Mji Mdogo 

Manyoni. 

 

Mheshimiwa Naibu Spika, nilisema nianze hayo kwa sababu 

kwa kweli sisi Manyoni Mheshimiwa Waziri pamoja na Rais 

wamefanya mambo makubwa. Niseme tu kwamba 

wamerahisisha sana siasa ya Manyoni. Ule mradi usingekamilika 

sidhani kama leo hii Mheshimiwa Waziri angepita pale Manyoni. 

 

Mheshimiwa Naibu Spika, la pili, Manyoni sisi tulibahatika 

kupewa mradi wa miji 28 na nimeona taarifa yake hapa 

amenichanganya na Kiomboi na Singida DC, kwamba upo 

asilimia 17.  Mradi wangu Manyoni upo zaidi ya 60%. Singida DC 

hawajapa maji, mimi Manyoni tulishapata maji na tayari 

walishajenga tenki tayari bomba kubwa wameshasambaza na 

sasa hivi wapo vijjijni wanachimba mifereji ya kwenda vijijini. Kwa 

hiyo hii ni hatua kubwa na ninadhani kwa Mkoa wa Singida mradi 

wa miji 28 kwa Manyoni ndio mradi ambao unatekelezwa vizuri 

kabisa.  

Mheshimiwa Naibu Spika, nimpongeze sana Meneja wa 

Mkoa wa Singida wa RUWASA, MAUWASSA na vilevile Engineer 

Lucas wa MAUWASSA wa Manyoni kwa hatua kubwa ambayo 

ameifanya. Pia Waziri pamoja na Katibu Mkuu nimewaona na 

Naibu Waziri wamefika pale Manyoni mara nyingi sana. Sasa 

nikashangaa amewekaje 17% wakati mradi upo zaidi ya 60%. 

 

Mheshimiwa Naibu Spika, lingine, kwenye huu Mradi wa 

Kintinku – Lusilile, ni kweli mradi umekwishakamilika, upo almost 

98%. Kwanza nimpongeze Mkandarasi Hallen Construction 

Company Limited. Yule ni mzawa lakini ni very committed. Kuna 

kipindi alikuwa hajalipwa hela, lakini alijitoa akahakikisha kwamba 

ule mradi unakamilika. Nimwombe Mheshimiwa Waziri, kwamba 

wakandarasi wazawa kama hawa, kama huyu Hallen 

Constructions hawa ndio wa kuwapa kazi. Alimsaidia sana, na 

sasa hivi anadai takribani bilioni 1.6 out of 12 billion ambayo 

walikwishamlipa na tayari ameshaleta certificate ya milioni 600. 

Niombe sasa, kwa sababu tayari ametengeneza jina yeye, 

Mheshimiwa Rais na mimi kwa kupitia mradi huu basi tumwangalie 

na yeye, tumkamilishie kale kahela kadogo ambako kamebaki ili 

angalau na yeye iweze kumsaidia. 

 

Mheshimiwa Naibu Spika, lingine, tulipata mradi wa Rift 

Valley wa more than two billion. Kwa kweli huu mradi umekuwa 

na manufaa makubwa sana na umeleta tija kubwa sana katika 

Kata mbili za Sasajila na Majiri. Pia, tulipata visima vitano na katika 

visima hivyo vitano tulijenga kisima kimoja kwenye ile shule ya 

wasichana ya mkoa, Solya Girls Secondary school ambako tayari 

mradi unafanya kazi. Tulijenga Magasai tayari mradi unafanya 

kazi; tulijenga Mpapa tayari unafanya kazi.  

 

Mheshimiwa Naibu Spika, kuna maeneo mawili ningeweza 

kuishauri Serikali. Kwanza, kuna vijiji tumeshachimba visima tayari, 

maji yapo imebaki kwa ajili ya usambazaji. Kwa mfano, Itetema 

tulikwishachimba kisima, Igwamadete tumekwishachimba kisima 

na maji yamepatikana. Mwitikila tulikwishachimba kisima maji 

yamepatikana, Kasanii tulikwishachimba kisima na maji 

yamepatikana. Nimwombe Mheshimiwa Waziri kwenye bajeti hii 

sasa tukawaangilie hawa watu nao kwa sababu tayari maji 

yalishapatikana ili tuweze kuwasambazia maji.  

 

Mheshimiwa Naibu Spika, kuna maeneo very critical 

ambayo tumefanya studies, lakini bado yanasumbua kupata 

maji. Kwa mfano, Mazuchii, ni very critical, Kitalalo, Udimaa, 

Simbangulu, Ipanduka, Dabia na Ziale. Haya ningeomba 

Mheshimiwa Waziri atume wataalam wako wafike kwa ajili ya 

kuangalia ni jinsi gani tunaweza tukawanusu hawa watu. 

 

Mheshimiwa Naibu Spika, lingine ningeshauri kuhusu 

National Water Grid. Nimemsikia Ndugu yangu kutoka Masasi 

akishauri Serikali kuhusu National Water Grid. Ifike sasa muda 

Serikali tuachane kuchimba hivi visima vidogovidogo na; 

tutengeneze National Water Master Plan ambayo sasa itakuwa 

ndiyo gridi ya maji ya Taifa ili tuhakikishe kwamba tuna uhakika 

wa maji. Kama maji tunayatoa Lake Victoria, tunayatoa Lake 

Tanganyika tutengeneze a very comprehensive master plan 

ambapo tutahakikisha kwamba sasa tunaenda kusambaza maji 

maeneo yote ambayo kimsingi imekuwa shida kupata maji. Hili 

linahitaji commitment kubwa na pia linahitaji financing framework 

ya uhakika. 

 

Mheshimiwa Naibu Spika, nina uhakika Mheshimiwa Waziri 

atarudi kwenye Ubunge na kwa sababu amemsaidia sana 

Mheshimiwa Rais nina uhakika kwamba atamrudisha kwenye 

Wizara ya Maji. Hili liwe ni eneo ambalo ataenda kulifanyia kazi ili 

sasa tuachane na kuchimba hivi visima vidogovidogo na badala 

yake tuwe na mtandao wa maji ambao utakuja kutatua suala la 

maji. 

 

Mheshimiwa Naibu Spika, lingine ni kufunganisha Sekta ya 

Maji na Sekta ya Uzalishaji. Ifike kipindi tuwe na integrated 

approach ya Wizara ya Maji, Wizara ya Kilimo na Wizara ya 

Mifugo, kwamba wawe na plan moja. Kwa sababu maji hayo 

hayo yanatumika kwa ajili ya kilimo, yanatumika kwa ajili ya 

mifugo na kadhalika. 

Mheshimiwa Naibu Spika, mwisho niombe, Manyoni hatuna 

gari kwa ajili ya RUWASA. Nimwombe, tuna miradi mikubwa Waziri 

atusaidie gari. 

 

Mheshimiwa Naibu Spika, baada ya kusema hayo, 

ninakushukuru sana na ninaunga mkono hoja.  (Makofi) 

 

NAIBU SPIKA: Ahsante. Mheshimiwa Mtemvu, wajiandae 

Mheshimiwa Monni, Mheshimiwa Mariki, Mheshimiwa Manyanya 

na Mheshimiwa Shally Raymond. 

 

MHE. ISSA J. MTEMVU: Mheshimiwa Naibu Spika, ahsante 

sana kwa nafasi ya kuchangia kwenye Wizara yetu ya Sekta ya 

Maji. Kwanza, nitumie nafasi hii kumshukuru Mungu muumba wa 

mbingu na ardhi aliyetujalia uzima na afya sisi Wabunge wote 

humu ndani, pamoja na wewe Mheshimiwa Naibu Spika. 

 

Mheshimiwa Naibu Spika, nitumie pia nafasi hii kumpongeza 

sana Mheshimiwa Rais Dkt. Samia Suluhu Hassan kwa kazi nzuri 

anayoendelea kuifanya kwenye nchi yetu katika maeneo mengi 

kwenye sekta mbalimbali ikiwemo hii hapa ya maji. 

 

Mheshimiwa Naibu Spika, ziada na kwa umuhimu sana 

niwapongeze Wizara ya Maji chini ya Ndugu yangu Jumaa Aweso 

na Naibu Waziri wa Maji, Mheshimiwa Engineer Kundo Mathew na 

viongozi wetu wa Wizara wakiongozwa na dada yangu, Katibu 

Mkuu Mwajuma Waziri na Naibu Katibu Mkuu Agnes Meena na 

watendaji wote wa Wizara. Kwa kweli hii wanafanya kazi nzuri na 

wanamsaidia sana Mheshimiwa Waziri. 

 

Mheshimiwa Naibu Spika, siachi kuwapongeza sana 

DAWASA. Hii ni taasisi inayonitumia ndani ya Jimbo la Kibamba 

Mkoa wa Dar es Salaam. Ninajua wana majimbo mengi, takriban 

16, lakini wanatendea haki sana Jimbo la Kibamba na hapa 

wakiongozwa na Engineer Bwire na wenziwe; ninawapongeza 

sana. 

 

Mheshimiwa Naibu Spika, ukiwa mwana Dar es Salaam 

unajua changamoto tuliowahi kuwa nayo kwenye historia na 

hasa Jimbo la Kibamba ndilo lilikuwa linasababisha asilimia zile za 

kuelekea kwenye Ilani ya 2025 kufikia 95% ilikuwa ni ngumu sana. 

Nimekuwa nikisema sana katika vipindi vyote vinne nikiwepo 

humu, lakini leo niko tofauti kidogo.  

 

Mheshimiwa Naibu Spika, yapo mafanikio makubwa sana 

na wananchi wa Kibamba wanajua. Wakati sijaingia humu na leo 

ni tofauti; maeneo ya Kibamba Hondogo, Mungu mwema kuna 

maji, watu wanakunywa maji, Kibwegere kwa Mzee Daudi watu 

wanakunywa maji, Kibwegere kwa Kadope watu wanakunywa 

maji. Kibwegere kwa Kapinga watu wanakunywa maji. Ukienda 

Kwembe Mpakani, Kwembe Kipera, Kwembe Mzalendo, Kwembe 

Maduka sita wote wanakunywa maji na wanamshukuru sana Dkt. 

Samia Suluhu Hassan. 

 

Mheshimiwa Naibu Spika, ukienda Msigani wa Yusufu, 

Msigani Malamba mawili, Msigani Temboni, Msigani Msingwa kote 

maji mazuri yanapatikana safi na salama. Ukienda Goba, Tegeta 

A walikuwa hawana maji, leo wana maji; ukienda Goba 

Chaurembo, ukienda Goba Matosa, ukienda Goba Madina, 

Goba Mwishee, Goba Kibululu, Goba Muungano, Goba Kinzuri 

kote wanakunywa maji safi na salama; ambako walikuwa 

hawana maji kabisa. 

 

Mheshimiwa Naibu Spika, hata kule Saranga maeneo 

mengi wanapata maji kwa sasa. Mbezi Makabe ilikuwa ni kelele 

kila siku na leo wana maji mazuri. Leo Machimbo kuna maji na 

Kibetha pia tunamia tenki la Malolo Kawe tayari tuna maji safi na 

salama. 

 

Mheshimiwa Naibu Spika, changamoto iliyobaki katika eneo 

hili ni eneo la Msakuzi miundombinu bado haijaenda katika 

maeneo mengi pamoja na eneo la Mpiji Magohe center pale. 

Nikubaliane na watu wa DAWASA, ndugu zangu hawa waelewa 

na wakarimu sana, tumekubaliana katika kipindi kilichobaki 

wanapeleka miundombinu ili maeneo yote haya niliyoyapata na 

wenyewe waweze kupata maji safi na salama. 

Mheshimiwa Naibu Spika, uniruhusu niseme maeneo 

machache haya ambayo ni imani yangu hatuwezi kumaliza yote 

kwa siku moja, siku zijazo si nyingi katika miradi midogo ya muda 

wa kati wataenda kutimiza. 

 

Mheshimiwa Naibu Spika, eneo la Msumi, Msumi A tayari 

kupitia tenki la Kitopeni ambalo lilikuwa limekufa miaka nane, tisa 

lakini Mheshimiwa Mbunge Mtemvu chini ya ndugu yangu Aweso 

alinisaidia kupata tenki zuri pale, lakini kupata pampu mbili kubwa 

lakini na transforma ya shilingi milioni 48. Tumeweza kupata Mradi 

mzuri wa Kitopeni, ukiunganisha na Mshikamano ambao 

ulitengenezwa hapa kwa shilingi bilioni 4.8 kupita hela za UVIKO 

tayari Wananchi wa Msumi ‘A’ sehemu nyingi hapo wanapata 

maji. (Makofi) 

 

Mheshimiwa Naibu Spika, leo kuna mradi mdogo wa shilingi 

bilioni mbili na kadhaa umeandaliwa na watu wa DAWASA kwa 

ajili ya kuwasaidia watu wa Msumi center na maeneo mengine ya 

kupeleka miundombinu kule Msumi Darajani. Kwa hiyo, hapa 

tutakuwa tumemalizana na Mbezi kwa uzuri kabisa. Kwa hiyo, 

mambo yanakwenda vizuri ndugu yangu wewe wa Ilala, sasa 

Kibamba kule kwa ndugu yako Mtemvu, mambo yanakwenda 

vizuri sana. (Makofi) 

 

Mheshimiwa Naibu Spika, eneo lingine ni pale Bangulo, 

ninaishukuru sana Wizara, nimeongea sana hapa Bungeni juu ya 

mradi mkubwa ambao ulikuwa upelekwe Malamba Mawili kwa 

Mama Nipe. Eneo lile mkalipa fidia ambazo zilikuwa hazijalipwa 

toka 2017, lakini wakati wa Mtemvu ukakubali Mheshimiwa Waziri 

ukaenda ukalipa fidia pale. Baadaye wakasema Mtemvu twende 

Bangulo tuna eneo DAWASA liko juu sana kwa elevation litakuwa 

zuri kuliko Malamba Mawili, tukaenda nikakubaliana na nyinyi. 

Tujenge tenki kubwa Bangulo ili lisaidie kusini mwa Dar es Salaam. 

(Makofi) 

 

Mheshimiwa Naibu Spika, leo Ukonga kwa ndugu yangu 

Jerry, lakini maeneo ya Segerea, maeneo ya Temeke wanapata 

maji kupitia mradi huu ambao umekamilika. Mheshimiwa Waziri 

nikushukuru sana ulikuwa unaenda kuisaidia Kibamba maeneo ya 

King’azi A, King’azi B na maeneo ya Saranga kule mpakani 

Ukombozi maeneo hayo yote yalikuwa hayana maji. Sasa hivi 

umekamilisha tenki na katika taarifa hapa inasema page ya 40.  

(Makofi) 

 

Mheshimiwa Naibu Spika, nimwombe tulikuwa tunatumia 

maji ya chumvi yapo mabomba mle kama wanaweza 

wakayaunganisha au tubadilishie kama yana uchakavu ili na 

wananchi hawa wafurahie tenki la ujazo wa lita milioni tisa, ujazo 

wa lita milioni tisa na umetumia bilioni 34 za Benki ya Dunia 

kulijenga kwa haraka. Ninampongeza sana Mheshimiwa Waziri na 

timu yako yote ya Wizara. (Makofi) 

 

Mheshimiwa Naibu Spika, baada ya kusema hayo, 

nimshukuru sana Mheshimiwa Rais tena na tena na tena. 

Ninaunga mkono hoja kwa asilimia mia moja na ahsante sana 

kwa nafasi. (Makofi) 

 

NAIBU SPIKA: Mheshimiwa Monni, wajiandae Mheshimiwa 

Mariki na Mheshimiwa Mhandisi Manyanya. 

 

MHE. MOHAMED L. MONNI: Mheshimiwa Naibu Spika, 

ahsante sana kwa kunipa nafasi ili nichangie hii Wizara muhimu 

kwa ajili ya watu wetu. Kwanza kabisa nianze kwa kumshukuru 

Mheshimiwa Rais, kwa hakika miaka mitatu, minne huko nyuma 

Wilaya ya Chemba kulikuwa na changamoto kubwa sana ya 

maji. Upatikanaji wa maji ulikuwa ni 33%, ninakiri sasa tunaenda 

72%, tuna kila sababu za kumshukuru Mheshimiwa Rais kwa fedha 

nyingi ambazo zimeletwa. (Makofi) 

 

Mheshimiwa Naibu Spika, ninamshukuru pia Waziri, Wizara hii 

imekuwa na watu wepesi sana. Tunaye Waziri na Naibu Waziri 

ambao wametupatia ushirikiano mkubwa sana. Katibu Mkuu 

kabla ya kuwa Katibu Mkuu alikuwa Meneja wa ule Mradi wetu 

wa Bwawa la Farkwa. Kwa hiyo, anaijua vizuri Chemba na 

anafahamu sana Miradi ya Chemba. Ninaamini sasa hivi yuko 

kwenye fursa nzuri ya kuendelea kutusaidia. Kwa hiyo, nichukue 

nafasi hii kuwashukuru wote kwa pamoja Waziri, Naibu Waziri 

pamoja na Katibu Mkuu. (Makofi) 

Mheshimiwa Naibu Spika, kwa kweli ninamshukuru sana RM 

wetu wa Mkoa wa Dodoma. Hapa nyuma tulikuwa na 

changamoto kubwa sana, lakini ameleta utulivu, ana ushirikiano 

mzuri na Wabunge lakini ni mwepesi pale kunapotokea 

changamoto yoyote. (Makofi) 

 

Mheshimiwa Naibu Spika, ninamshukuru pia Engineer 

Robert, DM wangu wa Wilaya ambaye amekuwa akinipa 

ushirikiano mkubwa. Tumekuwa tukifanya kazi kubwa kwa muda 

mfupi, kwa miaka miwili, mitatu sasa hivi tumechimba zaidi ya 

visima 32, hiki ni kiwango kikubwa sana sana. Nikushukuru 

Mheshimiwa Waziri, Katibu Mkuu, lakini pia ninawashukuru wadau 

wote ambao wametufikisha hapa.   (Makofi) 

 

Mheshimiwa Naibu Spika, kwa hakika watu wote hapa 

wamekuwa wakisimulia namna ambavyo wametendewa mema 

na Mheshimiwa Waziri, namna ambavyo wametendewa wema 

na Naibu Waziri pamoja na Katibu Mkuu. Ninataka niseme 

maneno machache, tunayo miradi mingi sana ambayo 

inaendelea katika Wilaya yetu ya Chemba. (Makofi) 

 

Mheshimiwa Naibu Spika, tunao mradi mkubwa na 

nilipaswa niwe wa kwanza kuhakikisha kwamba naipitisha hii 

bajeti. Kwenye shilingi trilioni moja hiyo, kwenye Mradi wa Bwawa 

wa Farkwa kuna shilingi bilioni 312 nimeziona. Kwa hiyo, Chemba 

peke yake tunachukua 40% ya bajeti hii ya leo ya kweli. Kwa hiyo, 

kwanza ninawashukuru sana, ninawashukuru sana kwa namna 

ambavyo mmetenga fedha hiyo na ni kweli mradi ule unaenda 

kutekelezwa. (Makofi) 

 

Mheshimiwa Naibu Spika, ninawashukuru wamemaliza 

kabisa changamoto ya fidia, wamemaliza kabisa. Tulikuwa na 

changamoto wamelipa zaidi ya shilingi bilioni 18, 19 lakini awamu 

ya mwisho wamemaliza wiki tatu zilizopita ninaamini sasa mradi 

huu unaenda kuanza. Ninawaomba sana, tumekuwa tukiongelea 

mradi huu miaka minne iliyopita, lakini kwa sasa ninaona umeiva 

kabisa.  Ninaamini mwezi Juni walivyosema kwamba utaanza na 

mimi ninategemea kwamba uanze ili sasa tutatue changamoto 

nyingi za maji. (Makofi) 

Mheshimiwa Naibu Spika, ninaishukuru sana Wizara ya Maji, 

nimshukuru Waziri, tuna Mradi wa Vijiji Sita pale Chemba. Mradi 

wa zaidi shilingi bilioni 14 ambao sasa umefikia 45% na 

unaendelea vizuri, niwashukuruni sana na ninaona kabisa 

kwamba tunaenda kumaliza vijiji vyote. Leo nimepata taarifa 

kwamba tayari bomba zimeshuka kule bandarini, ninaamini 

zitafika Chemba na kazi itaanza haraka sana. Kwa hiyo, 

ninamshukuru sana Mheshimiwa Waziri kwa kazi hii inayoendelea. 

(Makofi) 

 

Mheshimiwa Naibu Spika, ninafahamu vijiji vitano tayari vipo 

kwenye mtandao, lakini yapo maneno kwamba kijiji cha sita 

kitachukua muda kwa sababu ya namna ya survey ilivyofanyika. 

Kwa hiyo, nimwombe Mheshimiwa Waziri na hicho kijiji aki-push, 

Kijiji cha Makamaka ili na watu hao nao wapate maji kwa 

pamoja. (Makofi) 

 

Mheshimiwa Naibu Spika, tuna miradi mingi sana. Mradi 

ambao ninataka Waziri anisaidie ni mradi mmoja, tuna Mradi wa 

Kelema – Maziwani lakini pia na Ovada. Mradi huu ulikuwa wa 

shilingi milioni 612, tulishapata shilingi milioni 350 na unaendelea 

na watu wanakunywa maji, lakini eneo la Ovada mabomba yako 

chini na Mradi huu unatekelezwa kwa force account. Kwa hiyo, 

ukiona kabisa kwamba bado shilingi milioni 250, kwa hiyo, 

mabomba yamelala chini na hatuna uwezo wa kumaliza. 

Tunakuomba sana, hizo fedha zitoke ili tuweze kumalizia mradi 

huo kwa upande wa Ovada. (Makofi) 

 

Mheshimiwa Naibu Spika, vipo visima tulichimba tangu 

mwaka wa fedha 2022/2023. Visima hivyo ni Manantu na kisima 

kimoja kipo pale Cheku ‘A’, visima hivyo vimefunikwa tu. Bahati 

nzuri sana tulipata mdau akaenda kuchimba pale Cheku ‘A’ 

lakini kile cha kwetu kimefunikwa. Niombe kama alivyosema 

mwenzangu ni vizuri tukatenga fedha sasa za kumalizia visima 

vyote tulivyochimba, tukaweka mitandao mizuri na hakika 

tutakuwa tumesogea mbele zaidi.  

 

Mheshimiwa Naibu Spika, ninaomba pia niseme jambo 

moja. Mheshimiwa Waziri, mwaka jana tulikuwa na mradi wa 

shilingi bilioni 3.2 wa Bwawa la Kidoka na Mkandarasi alilipwa 

shilingi milioni 625 akatengeneza kidogo pale mvua ilivyokuja 

ikasomba moja kwa moja, mpaka leo haonekani lakini pia hatujui 

nini kinaendelea. Nimwombe Waziri na hilo, kwa sababu 

ninamwamini, ninamwamini sana na ninaona kazi yao 

wanayoifanya, ninaamini atatumia namna gani sijui Mkandarasi 

yule arudi site ili kazi iendelee. (Makofi) 

 

Mheshimiwa Naibu Spika, Wilaya yetu ya Chemba pia ina 

maeneo ambayo ukichimba maji ni ngumu sana kuyapata na 

huo ndiyo ukweli. Lipo eneo kama la Igunga ni eneo ambalo kwa 

vyovyote vile tumeshachimba maji zaidi ya mara tatu mara nne 

hatupati maji. Kwa hiyo, lazima Wizara iangalie namna bora either 

ya kuchimba kijiji cha jirani na kuyavuta pale, tuliongea mimi na 

wewe, watu wakaenda ku-survey wamepata maeneo ya jirani 

kwenda kuchimba maji. Nimwombe sana wale watu wetu wa 

Igunga hawajawahi kunywa maji tangu kijiji kimeanzishwa na sasa 

wana matumaini makubwa sana. (Makofi) 

 

Mheshimiwa Naibu Spika, nimshukuru Katibu Mkuu aliongea 

na Mwenyekiti wangu wa Kijiji, wakatuma watu wakaenda 

kufanya kazi hiyo. Kwa hiyo, ninaamini kabisa… 

 

(Hapa kengele ililia kuashiria kwisha kwa muda wa Mzungumzaji) 

 

NAIBU SPIKA: Mheshimiwa Monni ahsante… 

 

MHE. MOHAMED L. MONNI: Mheshimiwa Naibu Spika, 

ninakushukuru sana kwa nafasi.  (Makofi) 

 

NAIBU SPIKA: Mheshimiwa Mariki, wajiandae Mheshimiwa 

Mhandisi Manyanya na Mheshimiwa Raymond. 

 

MHE. MARTHA F. MARIKI: Mheshimiwa Naibu Spika, 

ninakushukuru kwa kunipatia nafasi ili niweze kuchangia katika hii 

Wizara muhimu ya Maji. Nianze kwa kumshukuru Mwenyezi Mungu 

mwingi wa rehema aliyetujalia uzima na afya njema. 

Ninampongeza sana Mheshimiwa Rais, Dkt. Samia Suluhu sana 

kwa kazi kubwa na nzuri anayoifanya katika Taifa letu la Tanzania. 

(Makofi) 

 

Mheshimiwa Naibu Spika, katika Mkoa wetu wa Katavi, 

nianze kwa kuishukuru Serikali pamoja na Wizara. Kaka yangu, 

Mheshimiwa Aweso amefanya kazi nzuri sana kusimamia miradi 

ya maji. Ninakumbuka mwaka 2023 nilichangia hapa, kulikuwa 

kuna miradi chechefu, nilivyochangia Mheshimiwa Aweso 

akaniomba zile nondo nilizochangia hapa na akaweza kufuatilia 

na ile miradi chechefu yote kwa sasa ndani ya Mkoa wa Katavi 

kwa kweli maji yanatoka na wananchi wanaishukuru sana Serikali 

ya Awamu ya Sita na wanampongeza sana Mheshimiwa Waziri 

na Naibu Waziri. (Makofi) 

 

Mheshimiwa Naibu Spika, nichukue nafasi hii pia 

kumpongeza Katibu Mkuu wa Wizara ya Maji, Dada yangu 

Mwajuma, anafanya kazi nzuri sana. Tunampongeza kwa kweli 

ameonesha yeye siyo mwanamama tu, lakini ni jasiri na 

amehakikisha kwamba akinamama wenzake wanatuliwa ndoo 

kichwani akimsaidia Mheshimiwa Rais. (Makofi) 

 

Mheshimiwa Naibu Spika, pamoja na pongezi hizo, lakini 

sitoacha kumshukuru RM wa Mkoa wa Katavi, Kaka yangu Iddi 

Pazi anafanya kazi nzuri na kubwa. Pia, ninamshukuru Mkuu 

wangu wa Mkoa kwa usimamizi wa fedha hizi zinazokuja ndani ya 

Mkoa wa Katavi. Tumepata fedha kwa ajili ya mradi wa miji 28 

zaidi ya shilingi bilioni 22 zimekuja katika Mkoa wetu wa Katavi 

katika Wilaya ya Mpanda kwa ajili ya mradi wa miji 28, 

tunaishukuru sana Serikali. Pia tunashukuru kwa ulipaji wa fidia, 

zaidi ya shilingi bilioni 2.9 wananchi wamelipwa eneo la Milala 

hiyo ni hatua kubwa sana na tunaipongeza Serikali; lakini 

Mkandarasi analipwa pesa vizuri, tunaipongeza sana Serikali na 

Wizara kwa kazi kubwa na nzuri. (Makofi) 

 

Mheshimiwa Naibu Spika, sote ni mashahidi, tunatambua 

Mkoa wa Katavi katika Sensa ya Watu na Makazi Mwaka 2022 ni 

Mkoa ulioongoza kwa ongezeko kubwa la watu. Mkoa wetu wa 

Katavi hususan Wilaya ya Mpanda una ongezeko kubwa sana la 

wananchi wanaokuja kutafuta fursa mbalimbali na tunatambua 

kwamba Serikali imefanya jitahada mbalimbali kutuletea vyanzo 

mbalimbali vya maji, ukiwepo Mradi huu wa Miji 28 ambao 

tunatarajia ukikamilika…, kwa sasa una zaidi ya 40%. (Makofi) 

 

Mheshimiwa Naibu Spika, lakini tunao Mradi wa Ikolongo 

Na.1 na Ikolongo Na.2. Tunachoiomba Serikali, kwa kuwa mji wetu 

unakuwa sana, tunaiomba Serikali kuja na mwarobaini wa kutoa 

maji Ziwa Tanganyika na kuleta katika Mji wa Mpanda na 

kusambaza katika maeneo mengine ambayo yatakwenda 

kunufaisha mpaka wananchi wa Mkoa wa Rukwa na Kigoma. 

(Makofi) 

 

Mheshimiwa Naibu Spika, tukileta maji haya katika Mji wa 

Mpanda itawasaidia kwa kweli wananchi wengi ambayo maji 

yanakuwa yanatoka kwa mgao na wananchi wetu kwa kweli 

wamekuwa wakipata adha. Niiombe sana Serikali kama 

imewezekana kutoa maji Ziwa Victoria, hata sisi wananchi wa 

Mkoa wa Katavi, wananchi wa Mkoa wa Rukwa pamoja na 

wananchi wa Mkoa wa Kigoma tuna imani na Serikali yetu ya 

Awamu ya Sita kwamba jambo hili linawezekana. Tunamwamini 

Mama yetu Dkt. Samia Suluhu Hassan kwamba kuanzia mwaka 

wa fedha 2025/2026 na sisi wananchi wa Mkoa wa Katavi 

tunakwenda kutatuliwa tatizo letu la maji kwa kutoa Ziwa 

Tanganyika na kuyaleta katika maeneo yetu, tuna imani kubwa 

sana na Serikali. (Makofi)  

 

Mheshimiwa Naibu Spika, jambo lingine ambalo 

ningependa kuzungumzia ni kuhusiana na hizi mita za maji. 

Mheshimiwa Waziri tunakushukuru kwa kupokea mawazo ya 

Waheshimiwa Wabunge, mwaka 2023 wengi tulichangia hapa 

kuhusiana na mita zile za malipo kabla ya matumizi. Nikuombe 

sana Mheshimiwa Waziri, maeneo mengine zimeshaanza kwenda 

tunampongeza na tunaipongeza Serikali. (Makofi) 

 

Mheshimiwa Naibu Spika, nimwombe Waziri, wananchi 

wangu wa Mkoa wa Katavi wana uhitaji sana wa mita hizi ziweze 

kuja ili wananchi wasiweze kuwa na mgogoro, wasiwe na 

kisingizio, maana wapo baadhi ya watu ambao wanatumia maji 

vibaya. Unakuta mtu anasuuza chombo amefungulia maji 

yanatoka lakini bili inavyokuja anakuwa analalamika, sasa tukileta 

mita hizi kwamba mtu ananunua kwanza halafu baadaye 

anatumia ikiisha inakata kama ilivyo kwenye LUKU, tutaondoa 

mgogoro kati ya wananchi na Serikali na Mamlaka za maji 

nikuombe sana Mheshimiwa Waziri wananchi wa Katavi 

tunauhitaji sana wa jambo hili. (Makofi) 

 

Mheshimiwa Naibu Spika, jambo lingine ambalo 

ningependa kuzungumzia kwa kweli ninampongeza sana dada 

yangu Rehema, Meneja wa Maji wa Wilaya ya Mpanda 

anafanya kazi kubwa na nzuri. Amekuwa akihudumia wananchi 

ukipiga kwa kweli simu unahudumiwa kwa haraka.  Kuna siku 

nilimjaribu, nikampa mwananchi ampigie kwamba kuna tatizo la 

maji, maji yalikuwa yamekatika katika eneo lao kutokana na 

kuharibika kwa mabomba. (Makofi) 

 

Mheshimiwa Naibu Spika, alimpigia dada yangu Rehema 

na Rehema alionesha ushirikiano mkubwa kwa kujibu wananchi 

na wananchi walisema hakika Wilaya ya Mpanda tumepata 

kiongozi anayeshughulikia kero za wananchi. Hivyo, 

ninampongeza sana dada yangu huyu kwa sababu tunafahamu 

kero ya wananchi walivyokuwa wakipiga simu, mara nyingi kero 

za watu zimekuwa hazitatuliwi zao lakini dada huyu ameonesha 

mfano. (Makofi) 

 

Mheshimiwa Naibu Spika, nimalizie pia kwa kumpongeza 

sana Mkuu wangu wa Mkoa. Miradi ya Maji ndani ya Mkoa wa 

Katavi tumepata fedha nyingi. Mfano, Wilaya ya Tanganyika 

tumepata zaidi ya shilingi bilioni 10 uchimbaji wa visima, lakini 

yeye amekuwa akisimamia fedha hizi kuhakikisha kwamba 

hakuna ufujaji wa pesa kama ilivyokuwa siku za nyuma. (Makofi) 

 

Mheshimiwa Naibu Spika, katika Wilaya ya Tanganyika peke 

yake wamepata pesa ambazo zimeondoa kero kubwa kwa 

wananchi. Sasa hivi wananchi wa Wilaya ya Tanganyika 

wanapata maji na kama Mheshimiwa Waziri wetu anavyosema 

kwa sasa Wilaya ya Tanganyika ni maji yanatoka mwa mwa mwa. 

Ninawapongeza sana Wizara kazi kubwa wanayoifanya. (Makofi) 

 



8 MEI, 2025 

291 

 

Mheshimiwa Naibu Spika, tunamshukuru sana Mheshimiwa 

Rais kwa kumteua kaka yangu, Mheshimiwa Jumaa Aweso kwa 

kweli amekuwa ni faraja kubwa kwa akinamama wa Taifa hili. Sisi 

akinamama wa Taifa hili tunaahidi kwamba tuko na Mheshimiwa 

Rais, mwaka 2025 ifikapo mwezi Oktoba tunakwenda kupiga kura 

za heshima kwa Mheshimiwa Rais. Tunampongeza Mheshimiwa 

Rais, kwa kutuletea kijana mchapakazi kwa kweli ameheshimisha 

Taifa hili, lakini ameheshimisha vijana, hivyo anaonesha kwamba 

vijana wakipewa nafasi wanaweza kutumikia nafasi hizi vizuri. 

Vilevile, Mheshimiwa Naibu Waziri, kaka yangu Kundo mnafanya 

kazi nzuri. (Makofi) 

 

Mheshimiwa Naibu Spika, ninaunga mkono hoja, hoja hii ya 

maji kwa asilimia mia moja na ninakushukuru sana. (Makofi) 

 

(Hapa kengele ililia kuashiria kwisha kwa muda wa Mzungumzaji) 

 

NAIBU SPIKA: Ahsante. Mheshimiwa Mhandisi Manyanya, 

jiandae Mheshimiwa Raymond. 

 

MHE. ENG. STELLA M. MANYANYA: Mheshimiwa Naibu Spika, 

ahsante sana kwa kunipa hii nafasi. Nianze kwa kumshukuru sana 

Mwenyezi Mungu mwingi wa rehema kwa kutujalia afya njema. 

Kwa namna ya pekee kabisa niungane na wenzangu 

kumpongeza na kumshukuru sana Mheshimiwa Rais wetu wa 

Jamhuri ya Muungano wa Tanzania, Dkt. Samia Suluhu Hassan 

pamoja na wote wanaomsaidia. (Makofi) 

 

Mheshimiwa Naibu Spika, nikishukuru pia Chama changu, 

Chama Cha Mapinduzi kwa kuona kwamba suala la maji ni suala 

muhimu na ajenda kubwa ambayo ilikuwa kwenye Ilani yetu ya 

uchaguzi na hivyo kuisimamia kuweza kuitekeleza vizuri. Kwa hiyo, 

pia tunamshukuru Mwenyekiti wetu wa Chama pamoja na Katibu 

Mkuu wa chama chetu kwa kazi hii nzuri ambayo wananchi 

wanaifurahia. (Makofi)   

 

Mheshimiwa Naibu Spika, nichukue pia nafasi hii kumshukuru 

sana na kumpongeza Mheshimiwa Jumaa Aweso, Waziri wa 

Wizara hii pamoja na Naibu wake Engineer Kundo. Pia, kwa 

namna ya pekee kabisa Engineer Mwajuma; Dada Agnes 

Meena, Naibu Katibu Mkuu; Wakurugenzi wote; Mameneja wote 

wa Mikoa na Wilaya; na Watumishi wote wa Wizara hii kwa usikivu 

wao kwa jitihada zao kubwa na ubunifu mkubwa wanaoufanya 

katika kuhakikisha kwamba Sekta ya Maji nchini inasimamiwa 

vizuri na kuhakikisha wananchi wanapata maji ambayo ni 

huduma muhimu kwao. (Makofi) 

 

Mheshimiwa Naibu Spika, ninaona sasa tuingie kwenye 

bajeti, kwa dhati kabisa ninapenda pia kuwapongeza kwa ajili ya 

Mradi sugu wa Bwawa la Kidunda. Mradi huu umepigiwa kelele 

watu wameuimba, watoto walikuwa hawajazaliwa mpaka 

wamezaliwa wameenda shule. Leo anakuja kutekelezwa Mradi 

huu, ninawapongeza sana. (Makofi/Kicheko) 

 

Mheshimiwa Naibu Spika, ninawapongeza pia kwa Mradi 

ambao ulikuwa sugu wa Same – Mwanga ambao ulikuwa ni 

donda ndugu na kwa kweli mradi ule siku ile unaenda kuzinduliwa 

ndiyo siku yangu ya mwisho nilimwona Marehemu, Mzee wetu 

David Msuya. Kwa hiyo, ilikuwa ni kama baraka kwake 

ameushuhudia mradi huu mkubwa, Mwenyezi Mungu amrehemu. 

(Makofi) 

 

Mheshimiwa Naibu Spika, mengi Waheshimiwa Wabunge 

wamechangia vizuri sana kuhusiana na jitihada kubwa 

inayofanywa katika hii Sekta ya Maji, lakini kwa kuwa ni mmoja 

wa wale wanaosikia mgonjwa akihema suala la uhitaji wa maji 

bado halijakwisha, halijakamilika. Bado watu wanahitaji maji leo 

na kesho na hivi wanavyokuwa wanaendelea na maendeleo 

mbalimbali ya ujenzi bado wanahitaji maji. (Makofi) 

 

Mheshimiwa Naibu Spika, kwa hiyo, niseme kwamba bajeti 

ambayo imetengwa safari hii kweli ni kubwa ukilinganisha na 

kipindi kilichopita, lakini ukilinganisha na mahitaji makubwa ya 

maji yaliyopo nchini.  

 

Mheshimiwa Naibu Spika, ninaomba nimwombe sana 

Mheshimiwa Rais wangu aendelee kuipatia fedha ya kutosha hii 

wizara, ili iweze kuendelea kukamilisha miradi ambayo ipo mbioni 

kwenye ujenzi pia na maeneo mengine ambayo bado 

hatujaanza kuyatekeleza. (Makofi) 

 

Mheshimiwa Naibu Spika, suala la maji ni suala la heshima 

na utu kwa mwanadamu. Siku zote hizi akinamama walikuwa 

wanateseka lakini ilikuwa ni kama siri au fumbo haijulikani sana. 

Ilipokuja kufumbuliwa hili fumbo sasa hivi akinamama wengi wana 

furaha. (Makofi) 

 

Mheshimiwa Naibu Spika, hata ukienda kijijini sasa hivi 

utakuta kwamba hali ya kinamama ni tofauti kabisa. Akinamama 

sasa hivi wanapendeza na wana furaha kwa sababu tu kwamba 

sasa wanapata maji kwa unafuu zaidi. Kwa hiyo, nimwombe sana 

Mheshimiwa Waziri Aweso, sisi bwana tembo akilisifia, Waziri 

anajua sana methali, lakini huyu mgema hatumtaki, tunataka 

aendelee na jitihada alizoanza kuhakikisha watu wanapata maji 

ya kutosha. (Makofi)  

 

Mheshimiwa Naibu Spika, pamoja na hayo kuna suala la 

usalama wa maji, vyanzo vya maji. Sera yetu mpya ambayo 

imerekebishwa hivi karibuni huu mwaka 2025, Sera ya Maji 

inasisitiza juu ya ulinzi wa vyanzo vya maji.  

 

Mheshimiwa Naibu Spika, sasa hivi tunazungumzia 

mabadiliko ya tabianchi, vilevile tunazungumzia changamoto 

mbalimbali za kiafya zinazowapata watu ikiwemo cancer. Kuna 

changamoto ya kuendelea kuchafua vyanzo vya maji. Kwa 

mfano, watu wanaosha pikipiki na magari popote pale kwenye 

chanzo cha maji. Sasa, mazingira kama hayo pia ni uharibifu wa 

vyanzo vya maji. Ipo haja ya kufuatilia na kuweka utaratibu 

maalum wa namna ya kuwapatia watu maeneo haya ya 

kuoshea, ili wasiathiri vyanzo vya maji ambavyo tunavyo. (Makofi) 

 

Mheshimiwa Naibu Spika, nishukuru sana kwa miradi ya maji 

ambayo ilipelekwa katika Wilaya ya Nyasa. Ninashukuru kwa ajili 

ya Mradi wa Maji wa Lituhi Group na hivi juzi nilikuwa ninaomba 

sana kuhusu fedha za kumalizia mradi ule, ninashukuru Wizara 

imepunguza milioni 300 zimepelekwa ambazo sasa zitampatia 

Mkandarasi nguvu tena ya kuendelea na mradi ule. Pia, kuna 

Mradi wa Songambele – Uhuru – Nangere na wenyewe ulikuwa 

umesimama unasuasua sasa hivi unaendelea. Pia, tumepata 

Mradi wa Ndengere – Chinula – Mbuyula ni mradi na wenyewe 

wamelilia maji kwa muda mrefu. Sasa hivi Mkandarasi yupo site 

ninawashukuru sana. (Makofi) 

 

Mheshimiwa Naibu Spika, ninashukuru Mradi wa Kimbango 

pale Mnambanga ninaomba sana Mkandarasi na yeye bado 

hajalipwa, ameshafikia zaidi ya 40%, basi asaidiwe aweze kupata 

fedha. Pia, kuna Kata ya Luhangarasi ambayo visima vyote 

vilivyochimbwa hatukubahatika kupata maji kasoro kimoja 

kilichotoa maji kidogo.  Ninaomba mzidi kutusaidia Jimbo la 

Nyasa linawashukuru, linaheshimu sana mchango wenu, Mungu 

awabariki, waendelee hivyo hivyo. Ahsanteni sana. (Makofi)  

 

Mheshimiwa Naibu Spika, ninaunga mkono hoja. (Makofi) 

 

NAIBU SPIKA: Ahsante. Mheshimiwa Raymond, wajiandae 

Mheshimiwa Amar, Mheshimiwa Kuchauka, Mheshimiwa Neema, 

Gekul na Kunti. 

 

MHE. SHALLY J. RAYMOND: Mheshimiwa Naibu Spika, 

ahsante sana. Kipekee sana nimshukuru Mwenyezi Mungu kwa 

kutupatia afya njema na pumzi ya uhai, tunajadili mambo haya. 

Kipekee ninaomba nitoe pole kwa wafiwa wote nikiwemo na 

mimi kwa kuondokewa na Hayati Mzee wetu David Cleopa 

Msuya ambaye ni Baba wa Mwanga, anaitwa hivyo lakini ni baba 

wa wote. Wale ambao wanajua mambo ya HeForShe yeye ni 

baba ambaye ametushika mkono akinamama wengi sana 

tukaweza hata kuwepo huku. (Makofi) 

 

Mheshimiwa Naibu Spika, ninatoa pole sana kwa 

akinamama wote wa Mwanga, Kilimanjaro yote na Tanzania 

nzima. Mwenyezi Mungu amlaze mahali pema peponi. Amina. 

(Makofi) 

 

Mheshimiwa Naibu Spika, nimesimama hapa kwenye hii 

Wizara ya Maji kuzungumzia mambo mazuri ambayo ninaunga 

mkono wote waliozungumza toka asubuhi. Niunge mkono hotuba 

hii ya Bajeti ya Wizara ya Maji ili mwishoni dakika zikipita nisisahau.  

 

Mheshimiwa Naibu Spika, kabla sijaenda mbali ninaomba 

sana nami nimsemee kidogo mwanangu Mheshimiwa Aweso kule 

Pangani. Miaka ya nyuma nilivyoenda Pangani kabla hajaingia 

huku Bungeni nilikuta kwamba Pangani hakukuwa na maji. Sasa 

sijui hapa tunaongelea kwetu tu yeye kwake kajisahau? (Makofi) 

 

 Mheshimiwa Naibu Spika, ninaamini chini ya Uongozi wa 

Katibu Mkuu aliye kwenye Wizara yake ambaye ni gender ya KE, 

Naibu Katibu Mkuu, pia na Mkurugenzi wa kusambaza maji CPA 

Joyce Msiru, maji yamefika kwa Waziri wenu ndugu yetu Aweso. 

Kama hapana basi yote tunayoongea toka asubuhi hatumtendei 

haki Aweso. (Makofi) 

 

Mheshimiwa Naibu Spika, ninaamini kabisa kwamba kama 

Pangani kumefika maji na wote waliokuwa pale juu leo wamekuja 

huku kumsindikiza hana shida na kupata kura zake. Kama kura za 

Pangani zipo salama kwa Aweso za mama zimejaa, kwa sababu 

kura za mama zikijaa Tanzania nzima zikiwepo Kilimanjaro 

ametutua ndoo, sisi tupo tayari kabisa kumpigia Dkt. Samia Suluhu 

Hassan kwa kura zote.  (Makofi) 

 

Mheshimiwa Naibu Spika, baada ya kutoa pongezi hizo 

ninaomba pia Engineer Kundo akumbukwe. Akija mbele kujibu 

maswali huwa ninapata raha sana, ninamshukuru sana Engineer 

Naibu Waziri.  (Makofi) 

 

Mheshimiwa Naibu Spika, ninawapongeza Wakurugenzi 

wote wa Mamlaka za Maji akiwemo Engineer Kija wa MUWASA 

amekuwa ni kijana ambaye anafanya kazi usiku na mchana. 

Amekuwa siku zote anajitahidi tunapata maji, lakini kwa hii mvua 

inayoendelea sasa Kija yamemshinda, maji yamekuwa matope. 

Ninawashukuru wale Madereva wote wa mamlaka, lakini 

imeshindikana mvua zinazonyesha Moshi imekuwa ni shida. Kwa 

hiyo, waende kule kwenye vyanzo vya maji wakaangalie ili 

kurekebisha.  

Mheshimiwa Naibu Spika, nimshukuru Waziri amewaenzi 

waliokuwepo katika Bodi za Maji, nimemwona Engineer Sai na 

wengine ambao labda siwafahamu. Kwa hiyo, hapo umeenda 

kugusa hazina ya familia ya maji. (Makofi) 

 

Mheshimiwa Naibu Spika, nina jambo ambalo siyo zuri sana 

na hili ninataka liangaliwe kwa namna yake. Ameligusia hapa 

ndugu Kapufi kuhusu majisafi na salama ambayo ndio haja ya 

wote, lakini kutengeneza majisafi na salama ni gharama. Leo 

ameomba shilingi 1,016,000,000,000, nyingi ya hizo fedha 

zinakwenda kununua madawa ya kutibu maji na ndiyo maana 

baada ya kuwa na majisafi na salama Tanzania hatuna 

kipindupindu tena. Maji hayo hayo yanayotibiwa kwa gharama 

kubwa hivyo ndiyo hayo yanaosha magari na kutumika ovyo. 

Sasa ninasema Tanzania tuna akili sawa kweli?  

 

Mheshimiwa Spika, ninaomba Mheshimiwa Waziri Aweso 

huko unapoenda sasa pamoja na mafanikio yote haya ya 

utekelezaji wa Ilani ya CCM, pamoja na kufikia 83% ya ufanisi 

kama ilivyoandikwa kwenye ilani, tuangalie namna ya kuokoa 

majisafi na salama. Upotevu wa maji bado ni mkubwa na hilo 

halijazungumzwa kabisa. Sasa, wanatengenezaje maji ambayo 

hayauzwi (non-revenue water) yanapotea, halafu tunakuja 

tunawaongezea fedha? Sina sababu ya kuchukia kwamba bajeti 

imeongezwa lakini nina wasiwasi; je, upotevu wa maji 

tumeshusha? (Makofi) 

 

 Mheshimiwa Naibu Spika, koki au mifunguo ya maji 

inayotumika bado ni ile ya kizamani, shuleni au hata nyumbani 

mtu anafungua maji anaendelea na mambo yake. Ninaomba 

sasa hata iletwe hapa Bungeni tupitishe ni kanuni tu ujenzi uende 

na koki hizi za sensor, akishamaliza kunawa mikono maji yajifunge, 

hiyo itatusaidia zaidi.  

 

Mheshimiwa Naibu Spika, pamoja na hayo, ninaomba 

masomo, semina na elimu kwa akinamama. Hapo juu 

pamejipanga kwa Katibu Mkuu gender ya KE lakini msi-assume 

kwamba kila mtu anajua kutumia bomba, hapana. Tunaomba 

mafunzo kwa ajili ya matumizi ya majisafi na salama yamekuwa 



8 MEI, 2025 

297 

 

hayapo, labda hamkuwa na bajeti. Bajeti imeongezeka 

ninaomba hizo semina za mwanzo zianzie Kilimanjaro kwa sababu 

tambarare ya Mkoa wa Kilimanjaro bado tuna shida ya maji. 

Nikianzia kule KIA, Lundugai, nije huku Kahe bado maji 

hayajatosheleza kabisa. (Makofi) 

 

Mheshimiwa Naibu Spika, nimpongeze sana Waziri kwa 

kusisitiza prepaid bills za maji ulipe ndio utumie na hiyo itakuwa 

mwarobaini wa hizo taasisi ambazo hazilipi. Hata kama ni zile 

kubwa ambazo sitaki kuzitaja hapa. Kama hawajalipa maji ni nini 

kitatumika? La sivyo ile bajeti yao tuongee juu kwa juu walipiwe 

maji ili waweze kuishi. (Makofi) 

 

Mheshimiwa Naibu Spika, mwisho ninaomba pia 

Mheshimiwa Waziri uzungumze na Wizara nyingine wajenge 

mabwawa ya kukinga maji ukizingatia hizi mvua kubwa 

zinazoendelea maji hayo tungeweza tukayatumia. Ninashukuru. 

(Makofi) 

 

NAIBU SPIKA: Ahsante. Mheshimiwa Amar, jiandae 

Mheshimiwa Kuchauka. 

 

MHE. HUSSEIN N. AMAR: Mheshimiwa Naibu Spika, ahsante 

nami kwa kunipatia nafasi niweze kuchangia hoja iliyopo mbele 

yetu. Kwanza kabisa nianze kwa kumshukuru Mwenyezi Mungu 

ambaye ameniwezesha kunipatia afya njema ya kuweza 

kusimama kwenye Bunge lako Tukufu. 

 

Mheshimiwa Naibu Spika, nianze pia kwa kumpongeza 

Waziri wa hii Wizara ya Maji mdogo wangu Jumaa Aweso. Pia, 

nimpongeze sana Engineer Mathew Kundo. Pia nimpongeze sana 

Katibu Mkuu wa Wizara Engineer Mwajuma Waziri na Naibu Katibu 

Mkuu ndugu yangu Agnes Meena. Pia niwapongeze watendaji 

wote wa hii Wizara ya Maji wakiwemo Mameneja wetu wa Mkoa 

na Meneja wa Wilaya ya Nyang’hwale dada yangu Suzana 

Ng’ogadi na Engineer wa Mkoa Jabir Kaila. (Makofi) 

 

Mheshimiwa Naibu Spika, nimpongeze Waziri lakini nianze 

kumpongeza Mheshimiwa Spika, Naibu Spika na Wenyeviti wote 

kwa namna nzuri ambavyo wanaliendesha Bunge hili. 

Ninakuombea sana wana Ilala wasikusahau tena 2025 

wakurudishe Mheshimiwa Azzan Zungu. (Makofi) 

 

Mheshimiwa Naibu Spika, nianze kumpongeza sana 

Mheshimiwa Waziri Aweso kwa hotuba yake nzuri ambayo 

imeonesha matumaini kwa Watanzania na ikiwemo wananchi 

wangu wa Jimbo la Nyang’hwale. Aweso ana historia kwenye 

Jimbo letu la Nyang’hwale, yeye mwenyewe anafahamu alikuja 

kutukombolea mradi wetu ambao ulikuwa umekwama kwa muda 

mrefu sana.  Ninamfananisha Mheshimiwa Aweso kama ni 

mashine basi ni Caterpillar D9. Pia, Mheshimiwa Engineer Mathew 

ninamfananisha kama ni mashine ni D8 ambazo zikipangana 

pamoja kama ni mlima unaweza ukahamishwa. (Makofi) 

 

Mheshimiwa Naibu Spika, nimpongeze sana Mheshimiwa 

Rais, Dkt. Samia Suluhu Hassan ameweza kutoa fedha nyingi sana 

kwenye miradi mbalimbali ikiwemo miradi ya maji kwenye Jimbo 

la Nyang’hwale. Leo hii sisi Nyang’hwale tayari tumeweza 

kusambaza maji kwenye vijiji zaidi ya 48, lakini tumeweza 

kuchimba visima 32, visima vitano vikiwa ni vile vya Jimbo. Mpaka 

leo hii tunasema tumeshasambaza maji kwa 77.4%. Mama Samia 

hongera sana, Wananyang’hwale tunakunywa maji kwa 74% 

ambayo yameweza kusambazwa kwenye vijiji ambavyo 

nimeweza kuvitaja. (Makofi) 

 

Mheshimiwa Naibu Spika, kuna fedha ambazo tuliomba 

kwa mwaka wa fedha ambao ulipita 2023/2024. Tuliweza kuomba 

bilioni 2.7 ili tuendeleze kusambaza mabomba na miradi 

mbalimbali ya kuweza kusambaza kwenye mabomba yetu, pia 

kuweza kusambaza maeneo ambayo tulikuwa tumekusudia 

kwenye baadhi ya vijiji. Kwa Bahati mbaya ama nzuri umeweza 

kutupatia fedha kiasi, mpaka leo hii hizo fedha bado tunaziomba 

kwa Mwaka wa Fedha uliopita bilioni 2.7 tuliweza kupata fedha 

hizo kwa takribani 60%. Kwa hiyo, bado kuna fedha ambazo zipo 

kule kama 70%. 

 

Mheshimiwa Naibu Spika, kwa huu mwaka wa fedha 

2025/2026, tumemwomba Mheshimiwa Waziri bilioni 1.8, ili tuweze 

kuendeleza harakati za kuweza kusambaza maji kwenye kata 

ambazo nitazitaja. Pia, tumeweza kusambaza maji haya kwenye 

vijiji vya Nyang’hwale ambayo ni kata, pia Kijiji cha Kaseme, 

Ibambila, Nyarubuguna. Fedha hizo zinahitajika tuweze kwenda 

kusambaza maji kwenye maeneo hayo. (Makofi) 

 

Mheshimiwa Naibu Spika, siyo hivyo tu, tunataka hizo fedha 

zikatumike kusambaza maji kwenye visima ambavyo 

tumechimba. Tunahitaji tukakamilishe miradi hiyo kwenye vijiji 

vifuatavyo: Mwasabuka, Bujula, Miyenze, Nyashilanga, Idetemya 

na Nyabulanda. Fedha hizo zitatusaidia sana kwenda kukamilisha 

maeneo hayo ikiwemo pia usambazaji wa mabomba kwenye vijiji 

vifuatavyo: Shibalanga, Kaboha, Shibumba, Mihama na 

Nyabulolo. Fedha hizi tunaziomba bilioni 1.8, ili tuweze kwenda 

kukamilisha kwenye vijiji ambavyo tumeviombea fedha hiyo. 

(Makofi) 

 

Mheshimiwa Naibu Spika, siyo hivyo tu, wananchi wetu 

ambao tumewaahidi kuwafikishia mradi huu wa maji kutoka Ziwa 

Victoria kuna baadhi ya vijiji ambavyo tayari wanasubiri kwenye 

hizi bilioni 1.8 tuweze kwenda kuwafikishia mabomba hayo 

ikiwemo Nyamikonze, Iseni, Kabiga, Nhiga, Nyangalamila, 

Bukungu, Bumanda, Isonda, pamoja na Kanegele, Kasubuya, 

Shibumba, Shibashabaka pamoja na Nhiga. Maeneo haya 

wanasubiri kwa hamu. Tayari wananchi wetu hawa wana imani 

kubwa sana na wewe, wana imani kubwa sana na Mama Samia. 

Mama Samia kwa Wilaya ya Nyang’hwale sisi ndio anatudai na 

tunasema kwamba 2025 tunaenda kutamba na mama. (Makofi) 

 

Mheshimiwa Naibu Spika, Mheshimiwa Aweso hotuba yake 

nimejaribu kupitia kurasa zote kuanzia namba moja mpaka mia 

tatu. Kwa Bahati mbaya ninaamini labda wale waandishi 

wamekosea, sijaona Nyang’hwale, ametutengea kiasi gani!  

Kwenye hotuba yake kuanzia kurasa ya kwanza mpaka kurasa ya 

mwisho ninahisi kwa bahati mbaya yawezekana waandishi 

wametusahau.  

 

Mheshimiwa Naibu Spika, kwa hiyo, ninamkumbusha sasa 

fedha liyokuwa imebaki kwa mwaka wa fedha 2023/2024 kwenye 

ile bilioni 2.7 alitupa kama 60% na 40% ilibaki kwako, tupatie. Hizi 

ambazo tumekuja leo kuziomba bilioni 1.8 utupatie pamoja na 

kwamba kwenye hotuba yako sisi Nyang’hwale ametusahau.  

(Makofi) 

 

Mheshimiwa Naibu Spika, ninakupongeza sana kwa kazi 

nzuri anayoifanya na Nyang’hwale haitamsahau. Ninaunga 

mkono hoja. (Makofi) 

 

NAIBU SPIKA: Ahsante. Mheshimiwa Kuchauka, Mheshimiwa 

Neema, Mheshimiwa Gekul na Mheshimiwa Kunti wote dakika 

tano. 

 

MHE. ZUBERI M. KUCHAUKA: Mheshimiwa Naibu Spika, 

nikushukuru kwa kunipatia dakika tano niseme kidogo kwenye 

hiiWizara ya Maji. Niende moja kwa moja kumpongeza sana 

Mheshimiwa Rais wa Jamhuri ya Muungano wa Tanzania, kwa 

juhudi kubwa ya kumtua ndoo mama kichwani na kila mtu humu 

ndani anaona. (Makofi) 

 

Mheshimiwa Naibu Spika, pongezi zangu nyingine ziende 

kwa Mheshimiwa Aweso, Waziri mwenye dhamana hii na msaidizi 

wake Engineer Kundo. Bila kumsahau Katibu Mtendaji Mkuu wa 

Wizara hii dada yetu Mwajuma, kwani yeye alikuja Liwale mwaka 

huu. Haya ninayoyazungumza leo hapa yeye atakuwa ni shahidi 

wa yale yote kwa sababu amekwenda kujionea yeye 

mwenyewe. (Makofi) 

 

Mheshimiwa Naibu Spika, nianze na Wilaya yangu ya 

Liwale. Wilaya ya Liwale upatikanaji wa maji mpaka sasa hivi vijijini 

ni 77% na mjini ni 48% tu. Vijiji vya Tepetepe, Nanjegeja, Nahoro, 

Mtungunyu, Mtawango, Chigugu, Lilombe, Tuungane na Turuki 

hivi ni vijiji havina kabisa miradi ya maji. (Makofi) 

 

Mheshimiwa Naibu Spika, pia, vipo vijiji vya Kimambi, Mbuli, 

Mihumo, Ngumbu, Mtawatawa, Chipelele, Ndapata na 

Mlembwe hivi vina miradi ya maji lakini ni yale maji ambayo 

wanachota kwenye sehemu moja, kilula kimoja kijiji kizima. 

(Makofi) 

Mheshimiwa Naibu Spika, kwa hiyo, Mheshimiwa Waziri 

aone namna ya kutusaidia hivi vijiji nane viweze kupata miradi ya 

kusambaza maji badala ya wananchi hawa wachote kwenye 

kilula kimoja, basi ije ile ya kumtua mama ndoo kichwani ya mita 

400 ambayo ipo kwenye sera yetu. Hivi vijiji tisa vyote havijna maji. 

 

Mheshimiwa Naibu Spika, kwa hiyo, utaona hapa hivi vijiji 17 

bado vina shida ya maji na ndio maana hii imefika 77%. Wale mjini 

ndio kuna shida zaidi kwa sababu pale tuna 48% tu. Hii 

inachangiwa kwa kiwango kikubwa na uchakavu wa ile 

miundombinu ya zamani. Mabomba yaliyopo pale tangu enzi za 

Mzee Kawawa yapo yale yale pamoja na kwamba chanzo chetu 

cha Mto Liwale kuwa bado hakitoshelezi. Hapa napo nishukuru 

sana Katibu Mkuu alipokuja Liwale alikuja na Mkandarasi 

katuletea Mkandarasi kuyatoa yale maji kutoka kule Turuki 

kuyapeleka Liwale Mjini. Kwa jambo hili tunashukuru sana. 

(Makofi) 

 

Mheshimiwa Naibu Spika, jana nimeongea na Engineer wa 

Wilaya anasema Mkandarasi yupo site na kazi inaendelea. Hili 

jambo tunapenda kushukuru, niseme ahsante sana Mheshimiwa 

Aweso, ninamshukuru sana. Pia, changamoto ya pale Liwale ni 

kwamba maji yanapotea sana kwa sababu ile miundombinu ni 

tangu enzi za Mzee Kawawa. (Makofi) 

 

Mheshimiwa Naibu Spika, changamoto nyingine ambayo 

hata Katibu Mkuu alipokuja tulimwambia na akatuahidi kwamba 

anaenda kuihangaikia ni gari la mtumishi yule. Wale watumishi wa 

pale wote wawili hawana gari. Mtawanyiko wa Wilaya ya Liwale 

ni mkubwa. Kwa hiyo, utaona mahitaji makubwa ya gari kwa ajili 

ya kuwahudumia wananchi wale.  Kuna huu mradi ambao 

unasemwa wa Maji ya Kitaifa. Ninamwomba sana Mheshimiwa 

Waziri tusibaki nyuma sisi wa Mikoa ya Lindi na Mtwara. (Makofi) 

 

Mheshimiwa Naibu Spika, kabla maji ya Ziwa Victoria 

hayajafika Dodoma, hebu tuangalie maji ya Mto Rufiji yaende 

Lindi na Mtwara. Kwa sababu lengo la kuunganisha haya maji 

Kitaifa maana yake ni kwenda kuunganisha Maziwa Makuu yote 

na Mito Mikuu ili kuwe na mtandao wa maji wa Kitaifa. Basi, Mkoa 

wa Lindi na Mtwara usisahauliwe kupata maji ya Mto Rufiji au yale 

maji yanayotoka Mto Ruvuma. (Makofi) 

 

Mheshimiwa Naibu Spika, niliomba dakika tano ili niseme 

hayo machache ambayo yanaweza kusaidia, lakini ninamshukuru 

sana Mheshimiwa Waziri. Ninamshukuru vilevile nilikwenda kumlilia 

namna ya kumpata Meneja wa RUWASA pale, amemleta Meneja 

anachapa kazi vizuri na kazi inaenda, ninamshukuru sana. 

(Makofi) 

 

Mheshimiwa Naibu Spika, ninaomba nimwambie, wale 

vijana wawili asinihamishie, yule wa maji vijijini na yule wa maji 

mjini kama wanahama, basi wawe wamepanda madaraka, lakini 

kama ni kazi wanachapa kazi vizuri. Hebu aniache nishirikiane nao 

hii miradi ambayo yeye mwenyewe alituletea fedha ianze, iweze 

kukamilika kwa wakati. 

 

Mheshimiwa Naibu Spika, ninakushukuru sana na ninaunga 

mkono hoja. (Makofi) 

 

NAIBU SPIKA: Tunaendelea na Mheshimiwa Neema, 

Mheshimiwa Gekul na Mheshimiwa Kunti wajiandae. 

 

MHE. NEEMA W. MGAYA: Mheshimiwa Naibu Spika, ahsante 

kwa kunipa nafasi. Awali ya yote ninamshukuru Mwenyezi Mungu 

kwa kunipa afya njema na kuweza kusimama ndani ya Bunge hili 

Tukufu kuchangia hoja hii ya maji. (Makofi) 

 

Mheshimiwa Naibu Spika, nianze kwa kumpongeza 

Mheshimiwa Rais Dkt. Samia Suluhu Hassan kwa kuleta mapinduzi 

makubwa katika Sekta ya Maji ndani ya nchi yetu kuhakikisha 

kwamba wananchi wa Tanzania wanapata maji safi na salama. 

(Makofi) 

 

Mheshimiwa Naibu Spika, vilevile, ninaipongeza Serikali kwa 

kuweza kuongeza bajeti ya maji kutoka shilingi bilioni 680 hadi 

kufikia zaidi ya shilingi trilioni moja. Pongezi nyingi sana kwao 

pamoja na Waziri na timu yake nzima ndani ya Wizara ya Maji. 

(Makofi) 

Mheshimiwa Naibu Spika, kwa kuwa dakika ni tano, 

ninaomba nijikite moja kwa moja Mkoa wa Njombe katika Jimbo 

la Njombe Mjini. Jimbo la Njombe Mjini lina mitaa 21 na vijiji 44. 

Ninaipongeza Serikali na Mheshimiwa Waziri kwa kazi nzuri 

mliyoifanya ya kuboresha upatikanaji wa maji safi na salama 

Njombe Mjini. (Makofi) 

 

Mheshimiwa Naibu Spika, miradi mitatu ile inafanya kazi 

vizuri na tunaona mabadiliko ya upatikanaji wa maji ndani ya 

Jimbo la Njombe Mjini, hususan pale mjini kwa maana ya zile kata 

tatu za pale mjini, Ramadhani na kata nyingine, Njombe Mjini 

pamoja na Mji Mwema. Mheshimiwa Waziri, bado kuna 

changamoto kubwa sana katika Jimbo la Njombe mjini upande 

wa vijijini. (Makofi) 

 

Mheshimiwa Naibu Spika, kuna Mradi wa Igongwi. Mradi ule 

wa Igongwi ambao unajumuisha Kata ya Luponde, Kata ya 

Matola, pamoja na Uwemba kuna shida kubwa sana ya maji. 

Japokuwa watu wa RUWASA wanatuambia kwamba mradi 

umekamilika 80%, lakini wananchi wa maeneo yale hawaoni maji 

ya kutosha yakitoka. Kwa hiyo, Mheshimiwa Waziri ninaomba 

uwaambie wananchi wa kata hizo tatu ni lini watapata maji ya 

uhakika, maji safi na salama.  

 

Mheshimiwa Naibu Spika, kwa nini ninazungumzia hilo 

eneo? Ukiangalia katika zile kata tatu (Matola, Luponde na 

Uwemba), kuna zahanati sita nzuri. Mama Samia amejenga Kituo 

cha Afya kizuri pale Luponde.  

 

Mheshimiwa Naibu Spika, vilevile, kuna shule zaidi ya nne. 

Taasisi zote hizi zinategemea mkombozi wao ni Mradi huo wa Maji 

wa Igongwi ili waweze kupata maji safi na salama na zile taasisi 

ziweze kufanya kazi vizuri. Ukiangalia takriban miaka saba tangu 

mradi huu uanze, tangu mwaka 2018 mradi huu umeanza, lakini 

bado haujakamilika na maji yakaanza kutoka.  

 

Mheshimiwa Naibu Spika, jambo la pili, scope ya mradi huu 

imeonyesha kwamba utekelezaji wa kupatikana kwa maji safi na 

salama unaenda mpaka kwenye mitaa ile ya Uwemba. Jambo la 

kushangaza watu wa Uwemba hawajaanza kuona utekelezaji 

wowote wa mradi huu katika maeneo yale. Mheshimiwa Waziri, 

tunakuomba utupe majibu kwa wananchi wetu wa Uwemba ili 

wajue ni nini kinachoendelea.  

 

Mheshimiwa Naibu Spika, vilevile, tumeona kuna ma-tank 

yanajengwa pale Kijiji cha Kitulila, Luponde na Mndolela. 

Tunaishukuru Serikali kwa hatua hii, lakini ingependeza Wizara itoe 

maelezo kwa wananchi kwamba kwa nini huu mradi bado 

haujaanza kutekelezwa maeneo yale? Vilevile, lini maji yataanza 

kupatikana katika maeneo hayo ya Uwemba? (Makofi) 

 

Mheshimiwa Naibu Spika, nizungumzie Jimbo la Ludewa, 

Mradi wa Maji Ludewa Mjini wenye thamani ya shilingi bilioni saba, 

ambao ulikuwa umeanza kutekelezwa tangu mwaka 2015. 

Mheshimiwa Waziri, hapa, ukienda leo Ludewa Mjini unakunywa 

maji ambayo siyo safi (machafu); tunahitaji chujio. Vilevile, hata 

ule upelekwaji wa pesa kwa ajili ya mradi huu pale Ludewa Mjini 

bado hela zimekuwa zikipelekwa taratibu sana. Tunaomba 

watupatie pesa ili tuweze kupata chujio, wananchi wa Ludewa 

Mjini waweze kupata maji safi na salama.  

 

Mheshimiwa Naibu Spika, tukienda kule Wilaya ya Makete 

tunashukuru kwa ule Mradi wa Ujuni – Nkenja, Kata ya Kitulo, 

unaendelea vizuri na tunaweza kuona kwa kweli mabadiliko 

katika upatikanaji wa maji safi na salama kule Kitulo. Pia, kuna 

changamoto katika Mradi wa Usalimwani – Mfumbi, Kata ya 

Mfumbi na bado kuna changamoto ya Mradi wa Kidope, 

Madihani, Kata Mbili, Ahinio na Kipagalo. (Makofi) 

 

(Hapa kengele ililia kuashiria kwisha kwa muda wa Mzungumzaji) 

 

NAIBU SPIKA: Ahsante. 

 

MHE. NEEMA W. MGAYA: Mheshimiwa Naibu Spika, ahsante 

sana, lakini nilikuwa ninaenda katika Jimbo la Wanging’ombe. 

Ahsante sana.  

 



8 MEI, 2025 

305 

 

NAIBU SPIKA: Ahsante. Mheshimiwa Gekul, jiandae 

Mheshimiwa Kunti. 

 

MHE. PAULINE P. GEKUL: Mheshimiwa Naibu Spika, 

ninakushukuru kwa moyo wa dhati kunipa nafasi jioni ya leo na 

mimi niweze kuchangia katia Wizara hii ya Maji. Ninamshukuru 

sana Mwenyezi Mungu kutupa afya njema kila mmoja wetu 

kutimiza wajibu wetu. 

 

Mheshimiwa Naibu Spika, ninamshukuru sana Mheshimiwa 

Rais wetu Dkt. Samia Suluhu Hassan, kwa jinsi ambavyo amekuwa 

akiongoza Taifa letu kwa busara, upendo na moyo wa kutumikia 

wananchi. Mheshimiwa Rais tunakushukuru sana. (Makofi) 

 

Mheshimiwa Naibu Spika, ninakuombea heri katika Jimbo la 

Ilala, wananchi wakurudishe, pamoja na Spika wetu. Moyo 

usioshukuru hukausha mema mengi. Jioni ya leo nimesimama 

nishukuru kwa niaba ya Wanababati. Mji wa Babati suala la 

upatikanaji wa maji kwetu leo hii ninavyoongea ni zaidi ya 98%. 

(Makofi) 

 

 Mheshimiwa Naibu Spika, tulikuwa na Mradi mmoja tu wa 

Sigino – Babati, ambao tumekuwa tukiongea na Mheshimiwa 

Waziri. Mheshimiwa Waziri kaka yangu Mheshimiwa Aweso, 

Mungu akutunze wewe na Naibu wako na timu yako. Mheshimiwa 

Aweso alinipa jina la Sigino na mimi tukikutana hatuitani majina. 

Ananiita Sigino vipi, unaendeleaje? Mheshimiwa Waziri Aweso 

ametupatia shilingi bilioni 12. Ule mradi unaendelea na wananchi 

wamekunywa maji. Tunaomba atufikishie shukrani zetu za dhati 

kwa Mheshimiwa Rais; haijawahi kutokea! (Makofi) 

 

Mheshimiwa Naibu Spika, hizi shukrani siyo za kwangu tu na 

wananchi, hata wanyamakazi (punda ambao walikuwa 

wanabeba yale maji). Mheshimiwa Waziri, tufikishie shukrani zetu 

kwa Mheshimiwa Rais; haijawahi kutokea. Wametuletea maji 

ambayo hayana chumvi. Mji mzima wa Babati Kata kubwa ya 

Bagara, ya wakazi zaidi ya 36,000 walikuwa wanatumia maji ya 

chumvi.  

Mheshimiwa Naibu Spika, hawajaishia Kata ya Sigino, yale 

maji wametuletea Kata ya Bagara, wakapeleka Kata ya Maisaka, 

leo wanakunywa maji matamu. Sufuria zao na mabomba yao ya 

maji yalikuwa yanakatika katika. Mheshimiwa Waziri, wamefanya 

kazi kubwa sana na timu yake na wamekuwa wasikivu wewe na 

Naibu Waziri, Katibu Mkuu na timu yake, wahandisi wetu wa 

BAWASA na RUWASA wamekuwa wasikivu sana na wamekuwa 

wakitupa ushirikiano. (Makofi) 

 

Mheshimiwa Naibu Spika, tusipowapongeza watu ambao 

wanapambana usiku na mchana, wasiolala kwa ajili ya matatizo 

ya Watanzania tutakuwa tunawavunja moyo. Kwa hiyo, 

Mheshimiwa Rais apokee shukrani zetu jioni ya leo, za kutoka 

moyoni. Sisi tuna deni na Mheshimiwa Rais na Serikali na chama 

chetu. Tunawahakikishia wakati wa uchaguzi hizo kura wananchi 

watajitokeza bila kushawishiwa kwenda kuzipiga kwa sababu 

tatizo lao la maji limekwisha. (Makofi) 

 

Mheshimiwa Naibu Spika, kwa kuwa tuna zaidi ya 98%, na 

wakati mwingine ninatamani niseme pia ni 100%. Mheshimiwa 

Waziri, ninakuomba tu, yale machache yaliyosalia kwa sababu 

kwenye Mji wetu wa Babati sasa kazi inaendelea. Ule Mradi wa 

Sigino ni eneo la Endasago tu ambalo limesalia na tumekuwa 

tukiongea. Hata juzi Naibu Waziri alinijibu vizuri sana, kwamba 

wanalifuatilia Wizara ya Fedha watupatie zile shilingi milioni 484. 

Ninaomba iwapendeze tu vitongoji viwili, kile cha Magara na 

Endasago ambavyo kazi inaendelea, ni pesa tu hazijatoka. 

 

Mheshimiwa Naibu Spika, ninaiomba Wizara ya Fedha 

watoe hizi fedha ili tuweze kukamilisha mradi huu. Pia, ninaomba 

Mradi wa Kwere na Mrara pale juu. Nilimpigia Mheshimiwa Waziri 

akapokea simu, Mheshimiwa Naibu Waziri, Katibu Mkuu; shilingi 

milioni 800 tu. Sisi maombi yetu kwa Jimbo la Babati Mjini hayazidi 

hata shiingi bilioni sita. Kwa hiyo, ninaomba hii shilingi milioni 800 

ya Kwere Juu na Mrara. Mheshimiwa Waziri, kwa kuwa kazi 

inaendelea Engineer Iddi, Engineer Cherehani na timu nzima ya 

BAWASA wanapambana hawalali. Ninaomba tuwatie moyo 

tuwapatie hizi fedha kupitia Wizara ya Fedha. (Makofi) 

Mheshimiwa Naibu Spika, ombi la tatu ni suala la Mradi wa 

Mabwawa haya kutibu majitaka. Sisi tuko pale makao makuu ya 

mkoa. Mheshimiwa Waziri, shilingi bilioni 6.9 ilikuwa imepangwa, 

mkatupatia 1.5 billion shillings, bado kama shilingi bilioni nne. Yule 

mkandarasi ameondoka site; arudi tu mpatieni hizi shilingi bilioni 

nne.  

 

Mheshimiwa Naibu Spika, baada ya kupata hizi shilingi 

bilioni nne, maana yake yale maji ambayo tunakusanya kwenye 

mji mzima kwenda kuyamwaga pale kwenye yale mabwawa 

yatakuwa yamesafishwa, yatatumika kwa irrigation na mazao pia 

wataweza kupanda. Kwa hiyo, ukiangalia sisi Wanababati 

imagine maombi yetu ni haya tu machache. Yaani mji mzima una 

maji, kazi inaendelea, injinia wa BAWASA anapambana, 

Mheshimiwa Aweso mnapambana mnapokea simu zetu. 

Ninamshukuru dada yangu Engineer Mwajuma; amekuwa 

akipokea simu, hata saa sita za usiku anapokea simu. (Makofi) 

 

Mheshimiwa Naibu Spika, leo nimesimama niwashukuru na 

Mwenyezi Mungu awatunze na ninaomba watufikishie shukrani 

zetu kwa Mheshimiwa Dkt. Samia Suluhu Hassan kwamba sisi 

tutasimama na yeye mpaka kieleweke. (Makofi) 

 

Mheshimiwa Naibu Spika, ahsante sana. (Makofi) 

 

NAIBU SPIKA: Mheshimiwa Kunti.  

 

MHE. KUNTI Y. MAJALA: Mheshimiwa Naibu Spika, 

ninakushukuru kwa kunipatia muda ili niweze kutoa mchango 

wangu kwenye Wizara hii ya Maji. Ni Wizara ambayo nilikuwa 

ninawaza leo nisipoichangia ningeweza kupata hata homa.  

 

Mheshimiwa Naibu Spika, ninashukuru kwa Serikali kutupa 

matumaini wananchi wa Wilaya ya Chemba, Dodoma Mjini, 

pamoja na Wilaya ya Bahi. Ninayasema hayo angalau safari hii 

tunaenda kuona sasa kwamba ile michakato na mambo mengi 

yaliyokuwa yanaelezewa kwenye ujenzi wa Bwawa la Farkwa 

yamekwisha, sasa tunakwenda tumefikia hatua ya kwenda 

kusaini mkataba na mkandarasi atakayepatikana ili ujenzi wa 

bwawa hilo lianze kujengwa. (Makofi) 

 

Mheshimiwa Naibu Spika, hapa tumeambiwa thamani ya 

bwawa hili itakuwa ni thamani ya shilingi bilioni 312. Ni faraja 

kubwa sana kwa wananchi wa Mkoa wa Dodoma ambao 

wanategemea hizi wilaya tatu kwa maji. Mimi nimeingia Bungeni 

mwaka 2015 na Mheshimiwa Aweso. Nilikuwa ninaitwa Mama wa 

Farkwa, yeye alikuwa anaitwa Mzee wa Nazi, kwa sababu kila 

mmoja aliingia na ajenda yake hapa. Mwenzangu baadaye 

akapata bahati akateuliwa kuwa Naibu Waziri wa Maji. 

Nimekuwa nikimuuliza maswali humu ndani akija, bahati nzuri 

nikapangwa Kamati ya Maji, tumeendelea kusukuma na 

kuhangaika na jambo hili. Mzee ninakushukuru sana bwana. 

Ninaomba, sukuma hili suala la kusaini mkataba tukamilishe. 

(Makofi)  

 

Mheshimiwa Naibu Spika, sina hofu na Wanapangani 

ninajua unarudi na Wanachemba wameniambia ninarudi. 

Tukikutana hapa ni kwenda kuona namna gani mradi 

unatekelezwa, ulete tija kwa Watanzania. Hiyo ndiyo dhamira 

kubwa ya Mheshimiwa Rais. Kwa hiyo, ninakuomba sana kwenye 

hatua iliyofikia tuweze kuifanyia kazi kwa haraka. (Makofi) 

 

Mheshimiwa Naibu Spika, jambo langu lingine la pili ni Mradi 

wa Maji Miji 28. Halikadhalika Wilaya ya Chemba tuko na mradi 

huo. Mheshimiwa Waziri, mradi unakwenda vizuri. Ilikuwa ukamilike 

mwezi jana mwezi Aprili, lakini hawajakamilisha kwa sababu 

bomba bado ziko pale bandarini. Tunaomba wawasaidie zile 

bomba zitoke pale bandarini. Wizara iongee na Wizara ya Fedha 

watusaidie bomba zile zitoke zije site. Jambo pili Mheshimiwa 

Waziri, hao Wahindi bado hawajaleta pump, hazijaingia nchini. 

 

Mheshimiwa Naibu Spika, kwa hiyo, hata kama hizo bomba 

zikifika tukizitoa pale, bado hawawezi kuendelea na hiyo kazi na 

kukamilisha mradi kwa sababu ya hizo pump. Tunawaomba 

Mheshimiwa Waziri na timu yako, msukume na wamsukume huyu 

mkandarasi hizo pump zifike ili tufunge pump hizo kwenye vyanzo 

vyetu vile vya maji kwenye visima vyetu, wananchi wa Mji wa 



8 MEI, 2025 

309 

 

Chemba pamoja na vijiji vilivyo pembezoni (vijiji sita) viweze 

kupata maji. (Makofi) 

 

Mheshimiwa Naibu Spika, huko nyuma tulikuwa na vijiji 66 tu 

ndiyo vilikuwa na maji. Leo tunavyozungumza tuna vijiji 88. 

Tukiongeza hivi vijiji sita tutakuwa na zaidi ya vijiji 90. Tuna vijiji 114 

tu kaka yangu Mheshimiwa Aweso. Kwa hiyo, ni namna gani 

ataona kwa speed yake pamoja na watendaji wake wakiwa 

wanaongozwa na mdogo wangu Engineer Mwajuma, Katibu 

Mkuu. Wanakwenda vizuri wanafanya kazi, waongeze usimamizi, 

wasukume mambo yaende ili wananchi wetu waweze 

kuondokana na hii adha, lakini pili, iwe ni faraja kwa Mheshimiwa 

Rais wa Jamhuri ya Muungano wa Tanzania, aliyesimama wakati 

huo akiomba kura akiwa Makamu wa Rais kwamba atamtua 

mwanamke wa Kitanzania ndoo kichwani; azma yake itime kabla 

hajaondoka madarakani. (Makofi) 

 

Mheshimiwa Naibu Spika, jambo langu lingine ambalo 

nilitamani kulisema ni suala zima la majitaka. Mheshimiwa Waziri 

mwaka jana walisaini mkataba kwa ajili miundombinu ya majitaka 

kwenye majiji, likiwemo Jiji la Dodoma. Jiji hili linakua kwa kasi 

sana. Mheshimiwa Waziri, tunaomba wakija watuambie, huu 

mkataba waliosaini mwaka jana, mpaka sasa nini kinakwamisha 

tusianze huo mradi mpaka leo? (Makofi)  

 

Mheshimiwa Naibu Spika, mradi huu ukiwepo utatusaidia. 

Haya mambo mengine na makorokoro na Waheshimiwa 

Wabunge wengine wamesema hapa, hayo maji tutakuwa na 

uwezo hata wa kuyatibu na kuyatumia katika mazingira mengine. 

Ninamwomba sana Waziri suala la majitaka kwenye majiji yote, 

lakini likiwa linaongozwa na Jiji la Dodoma, watusaidie. (Makofi) 

 

Mheshimiwa Naibu Spika, upatikanaji wa maji Dodoma 

DUWASA wanapambana kweli kweli, lakini wote humu ndani ni 

mashahidi. Adha bado ni kubwa kwa Jiji la Dodoma, watusaidieni 

Bwawa la Farkwa, lakini na mchakato wa maji wa Ziwa Victoria ili 

waweze kutuondolea hii adha. (Makofi) 

Mheshimiwa Naibu Spika, ninakushukuru kwa muda wako. 

Ahsante. (Makofi) 

 

NAIBU SPIKA: Ahsante. Waheshimiwa Wabunge 

ninawashukuru kwa michango. Ninaahirisha shughuli za Bunge 

mpaka kesho saa 3.00 asubuhi. 

 

(Saa 1.35 Usiku Bunge Liliahirishwa hadi Siku ya Ijumaa,  

Tarehe 9 Mei 2025, Saa Tatu Asubuhi) 

 

 

 

 

 

 

 

 

 

 

  

 

 

 


